
ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 20 
 

ᐱᖓᑦᓯᖅ, ᓄᕕᐱᕆ 2, 2022 
 

 

ᖁᑉᐱᕐᓂᓖᑦ 1235ᒥᒃ 1291ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᓄᕕᐱᕆ 2, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, 

ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᐊᖓᔪᖅᑳᖅ 

ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 1:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑑᓂ ᐋᖁᐊᖅ): ᐱᒋᐊᕐᓂᐊᓵᖅᑎᓪᓗᑕ 

ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ ᒥᔅᑕ ᐊᓇᕕᓗᒃ. 

 

>>ᑐᒃᓯᐊᖅᑐᖅ 

 

ᐅᖃᖅᑎ: ᐅᑉᓗᒃᑯᑦ ᐃᓄᐃᑦ. ᑎᕖᒃᑯᑦ ᑕᐅᑐᒃᑐᑦ, 

ᓈᓚᐅᑎᒃᑯᓪᓗ ᑐᓵᔪᑦ ᑐᙵᓱᒋᑦᑎ. (ᑐᓵᔨᑎᒍᑦ) 

ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᓄᓇᕗᑦ 

ᒐᕙᒪᖓᓐᓄᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 095 - 6(2): 

ᐅᑭᐅᖅᑕᖅᑑᑉ ᐊᕙᓗᙳᐊᖓᓄᑦ ᐊᑯᑭᑦᒥᒃ 

ᑲᑎᒪᔾᔪᐊᓐᓂᖅ 2022 (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ 

ᐅᖃᖅᑎᑦᑎᔩ, ᐅᓐᓄᓴᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ. 

 

(ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓂᑯᕕᑦᑐᖓ 

ᖃᐅᔨᒃᑲᕈᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ 

ᐅᑭᐅᖅᑕᖅᑑᑉ ᑲᔾᔨᐊ ᑲᑎᒪᓂᐅᑉ ᒥᔅᓵᓄᑦ ᑖᓐᓇ, 

ᐅᐸᒍᓐᓇᓚᐅᕋᒃᑯᑦ ᓅᒃᒥ, ᑲᓛᖦᖡᑦ ᓄᓇᖓᓐᓂ.  

 

ᐅᖃᖅᑎ, ᔫᑳᓐ ᓯᕗᓕᖅᑎᖓ ᓵᓐᑎ ᓯᐅᓪᕗ, 

ᓄᓇᑦᓯᐊᓪᓗ ᓯᕗᓕᖅᑎᖓ ᑲᕈᓚᐃᓐ ᑳᒃᕆᓐ, 

ᐅᕙᖓᓗᑦᑕᐅᖅ ᐅᖃᕈᓐᓇᖅᑎᑕᐅᓚᐅᕋᑦᑕ 

ᓴᙱᓕᖅᑎᑦᑎᕚᓪᓕᓂᕐᒥᒃ ᓇᖕᒥᓂᖃᕐᓂᕋᕐᓂᕐᒥᒃ 

ᑲᓇᑕᐅᑉ ᐅᑭᐅᖅᑕᖅᑐᖓᓂ. 

 

ᑲᑎᒪᕐᔪᐊᕐᓂᕐᒥᒃ ᖃᐅᔨᒃᑲᐃᓚᐅᖅᑐᒍᑦ 

ᐃᓕᐅᖅᑲᐃᔪᖃᕆᐊᖃᕐᖓᑦ ᐱᖁᑎᕐᔪᐊᕈᓘᔭᕐᓂᒃ 

ᓇᑉᐸᖅᑎᕆᔪᖃᕐᓗᓂ ᑕᒪᒃᑯᐊ 

ᐆᒻᒪᖁᑎᓕᐅᕈᑎᔅᓴᐃᑦ ᐊᒻᒪᓗ ᐃᖏᕐᕋᔪᓕᕆᓂᖅ 

ᑐᓴᐅᒪᖃᑎᒌᑦᑐᖅᓯᐅᑎᕈᓘᔭᐃᓪᓗ 

ᑲᒪᒋᔭᐅᒍᓐᓇᓂᐊᕐᖓᑕ. 

 

ᐅᖃᖅᑎ, ᓄᓇᕘᑉ ᑕᑯᓐᓇᖑᐊᖅᑕᖓ 

ᐅᖃᐅᓯᕆᒍᓐᓇᓚᐅᖅᑕᕗᑦ ᐅᑭᐅᖅᑕᖅᑐᒥ 

ᓇᒻᒥᓂᖃᕐᓂᕐᒧᑦ ᓇᓗᓇᐃᖅᓯᒪᔭᑦᑎᓐᓂᒃ. 

ᐊᒻᒪᑦᑕᐅᖅ ᓴᖅᑭᖅᓯᒍᒪᓂᑦᑎᓐᓂᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐱᐅᓂᖅᓴᒥᒃ 

ᐃᓪᓗᓕᕆᓂᕐᒥᓗ ᐃᓕᓐᓂᐊᖅᑐᓕᕆᓂᕐᒥᓪᓗ. 

ᐊᒻᒪᑦᑕᐅᖅ ᐅᖃᐅᓯᖃᓚᐅᕐᒥᔪᒍᑦ ᐅᖃᖅᑎ, ᖃᓄᖅ 

ᑕᒪᒃᑯᐊ ᐅᔭᕋᓐᓂᐊᕋᔅᓴᐃᑦ ᑲᓇᑕᐅᑉ 

ᐅᑭᐅᖅᑕᖅᑐᖓᓂᖔᖅᑐᐃᑦ ᐱᒻᒪᕆᐊᓗᒻᒥᒃ 

ᐱᖃᑕᐅᓂᐊᕐᖓᑕ, ᑲᔪᓰᓐᓇᕈᓐᓇᑎᑦᑎᔪᒥᒃ 

ᓯᕗᓂᖃᖅᑎᑦᑎᓗᑎᒃ. 

ᐅᑭᐅᖅᑕᖅᑐᒧᑦ, ᓯᓚᕐᔪᐊᕐᒥᐅᑕᐃᑦ 

ᑕᑯᓐᓈᖅᑐᕕᔾᔪᐊᕌᓘᓕᕐᖓᑕ ᑕᐃᒪᐃᑦᑐᓂᒃ 

ᐊᕙᑎᒧᑦ ᐊᑦᑐᐃᓗᐊᖏᑦᑐᓂᒃ ᐃᓄᓐᓄᑦ 

ᑐᕌᖓᔪᓂᒃ ᐱᔪᒪᓂᖅᓴᐅᓯᒪᓕᕐᒪᑕ 

ᓯᓚᕐᔪᐊᕐᒥᐅᑕᐃᑦ.  

 

ᐅᖃᖅᑏ, ᑲᔪᓯᖁᔭᒃᑲ ᐱᓕᕆᖃᑎᖃᕐᓂᕆᔭᕗᑦ 

ᐅᑭᐅᖅᑕᖅᑐᒥ ᓯᕗᓕᖅᑎᐅᖃᑎᑦᑎᓐᓂᒃ 

ᓯᓚᕐᔪᐊᕐᒥᓗ ᑲᑐᔾᔨᖃᑎᒌᓲᑦᑎᓐᓂᒃ ᐅᑭᐅᖅᑕᖅᑐᖅ 

ᐱᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᒥᓂᔅᑕᒋᔭᐅᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᑦ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 096 - 6(2): ᐳᓚᕋᑏᑦ 

ᐅᒥᐊᔾᔪᐊᕆᕙᒃᑕᖏᑦ ᐅᑎᓐᓂᐊᓕᒻᒥᔪᑦ 

ᓄᓇᕘᒧᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑎ, ᖁᕕᐊᓱᑦᑐᖓ 

ᐅᓂᒃᑳᕆᐊᔅᓴᖅ ᑕᒪᒃᑯᐊ ᐳᓚᕋᑦᑕᐅᑏᑦ ᐅᒥᐊᕐᔪᐊᑦ 

ᐅᑎᓚᐅᕐᖓᑕ ᓄᓇᕘᒧᑦ ᒫᓐᓇ 

ᐅᒥᐊᖅᑐᕐᓇᐅᑎᓪᓗᒍ ᓄᖅᑲᖓᑎᑦᑎᔾᔪᑏᑦ 

ᒐᕙᒪᑐᖃᒃᑯᓐᓂᒃ ᕕᑉᕗᐊᕆ 22-ᒥ 

ᐲᖅᑕᐅᓚᐅᖅᑎᓪᓗᒋᑦ. 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔾᔪᑎᖃᖅᑐᑎᖅᑲᐃ ᐊᐅᓪᓚᕈᒪᔪᒐᓛᓗᓐᓂᒃ ᐊᒻᒪ 

ᐅᒥᐊᕐᔪᐊᓪᓗ ᑕᒪᐅᙵᕈᒪᓂᖏᑦ ᓚᐃᓴᓪᓗ 

ᑐᔅᓯᕌᖑᔪᐃᑦ ᐊᒥᓲᓂᖅᓴᒻᒪᕆᐅᓂᐊᖅᑐᒋᔭᐅᔪᑦ 

ᑭᖑᓪᓕᖅᐹᒥᒃ ᐅᒥᐊᖅᑐᕐᓇᐅᓚᐅᖅᓯᒪᒻᒪᑦ 2019-

ᖑᑎᓪᓗᒍ, ᓄᕙᓐᓇᕐᔪᐊᖃᓚᐅᖅᑎᓐᓇᒍ. ᐱᓕᕆᔨᒪ 

ᐃᖅᑲᓇᐃᔭᖅᑎᖏᑦ, ᖃᐅᔨᒪᖃᑎᖃᐃᓐᓇᕋᓱᒃᓯᒪᔪᑦ 

ᕼᐊᒪᓚᒃᑯᓐᓂᒃ ᐊᑐᐃᓐᓇᐅᒐᓗᐊᕐᒪᖔᑕᓗ 

ᐊᒻᒪᑦᑕᐅᖅ ᓈᒻᒪᓴᕐᓂᐊᕋᓗᐊᕐᒪᖔᑕ 

ᐳᓚᕋᑦᑕᐅᑎᓂᒃ ᐅᒥᐊᕐᔪᐊᓂᒃ ᑎᑭᑕᐅᑉᐸᑕ. 

 

ᐃᑲᔪᒃᑲᓐᓂᕋᓱᑦᑐᑕ ᐱᓕᕆᕕᒐ, ᑲᑐᔾᔨᖃᑎᖃᖅᑐᑕ 

ᓄᓇᕘᒥ ᐃᖏᕐᕋᔪᓕᕆᔨᒃᑯᓐᓂᑦ 

ᐊᐅᓪᓚᖅᑐᓕᕆᔨᒃᑯᓐᓂᒃ ᐃᓕᓐᓂᐊᑎᑦᑎᓚᐅᖅᑐᒍᑦ 

ᒥᑦᑎᒪᑕᓕᒻᒥᑦ ᖃᐅᓱᐃᑦᑐᒥᓗ, ᐊᒻᒪᑦᑕᐅᖅ 

ᐱᕙᓪᓕᐊᔪᖃᓕᕐᒥᔪᖅ ᓇᓗᓇᐃᖅᓯᔨᓂᒃ ᑖᒃᑯᐊᒎᖅ 

ᐃᓄᐃᑦ ᐃᖅᑲᓇᐃᔭᖃᑦᑕᓂᕐᒧᑦ 

ᐱᓕᒻᒪᔅᓴᖅᑕᐅᒐᔭᖅᑐᑦ ᐅᒥᐊᕐᔪᐊᓂᒃ 

ᐳᓚᕋᑦᑕᐅᑎᓂᒃ ᐅᑭᐅᖅᑕᖅᑐᒥ 

ᐊᐅᓪᓚᐅᔾᔨᖃᑦᑕᕈᓘᔭᖅᑏᑦ ᑎᒥᖓ ᐱᖃᑕᐅᓪᓗᑎᒃ 

ᐊᒻᒪ ᓄᓇᕘᒥ ᐃᒪᕐᒥᐅᑕᓄᑦ ᐱᓕᒻᒪᔅᓴᐃᔨᖏᑦ. 

 

ᑕᕝᕘᓇ 12 ᐃᓄᐃᑦ ᐅᒥᐊᕐᔪᐊᒃᑯᑦ ᑲᒪᔨᐅᓂᕐᒥᒃ 

ᐃᓕᓴᑎᑕᐅᓂᐊᖅᑐᑦ ᑮᓐᓇᐅᔾᔭᒃᓴᕐᓗᑎᓪᓗ 

ᐅᒥᐊᕐᔪᐊᕐᒥ ᐃᖅᑲᓇᐃᔭᕈᓐᓇᖅᓯᒐᔭᖅᑐᐃᑦ 2023-

ᖑᓕᖅᑲᑦ ᐊᒻᒪ ᑭᖑᓂᒃᑲᓐᓂᒍᑦ 

ᐃᓕᓐᓂᐊᖅᑎᑕᐅᓕᕐᒥᓗᑎᒃ ᐱᔭᕇᖅᑎᑕᐅᒐᓱᓪᓗᑎᒃ 

ᐅᒥᐊᕐᔪᐊᕐᒥᐅᑕᕈᕐᓂᖏᓐᓂᒃ. 

 

ᑖᓐᓇ ᐃᓕᓐᓂᐊᕋᔅᓴᐅᓯᒪᔪᖅ 

ᐊᐅᓚᑦᑎᐊᓪᓚᕆᖃᑦᑕᖅᓯᒪᔪᖅ ᐊᒥᓱᑲᓪᓛᓗᐃᑦ 

ᐃᓄᐃᑦ ᐃᖅᑲᓇᐃᔭᕈᓐᓇᓚᐅᕐᖓᑕ, ᒫᓐᓇ 

ᐊᐅᔭᐅᓚᐅᖅᑐᖅ ᑕᐃᑲᙶᖅᑐᑎᒃ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᑦᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 097 - 6(2): 

ᑎᑎᕋᐅᓯᓕᕆᔾᔪᑦ ᒪᐃᑯᕈᓵᕝᑦ ᑐᓵᔨᙳᐊᖓ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᓄᓇᕗᒻᒥᐅᑦ 

ᐅᓪᓗᖃᑦᑎᐊᓂᐊᖅᑯᓯ.  

 

ᐅᖃᖅᑎ, ᑲᑐᔾᔨᖃᑎᖃᖅᑐᑕ ᐃᓕᖅᑯᓯᓕᕆᔨᒃᑯᓐᓂᑦ 

ᐃᑦᑕᕐᓂᓴᓕᕆᔨᒃᑯᓐᓂᑦ microsoft−ᑯᓐᓂᓪᓗ 

ᐱᓕᕆᕕᒐ ᐱᓕᕆᓯᒪᒻᒪᑦ ᔫᓂ 2020-ᒥᓂᑦ 

ᐃᓄᑦᑎᑑᕐᒥᒃ ᐊᓯᐅᑦᑕᐃᓕᒪᑎᑦᑎᓪᓗᑎᒃ 

ᖃᕋᓴᐅᔭᖅᑎᒍᑦ. ᐅᓪᓗᒥᒧᓪᓕ 

ᐊᑐᓕᖅᑎᑦᑎᓯᒪᓕᖅᑯᒍᑦ ᐃᓄᑦᑎᑐᑦ 

ᐃᓄᐃᓐᓇᖅᑐᓪᓗ ᐃᑲᔪᖅᓯᖅᑕᐅᓪᓗᑎᒃ microsoft 

ᑐᓵᔨᓯᐅᑎᖏᓐᓄᑦ. ᑖᒃᑯᐊ ᑐᓵᔨᓯᐅᑏᑦ 

ᖃᓪᓕᕚᓪᓕᑎᑦᑎᒍᓐᓇᖅᑐᑦ 

ᑐᓴᐅᒪᖃᑎᒌᓐᓂᐅᖃᑦᑕᖅᑐᓂᒃ ᑭᒃᑯᑐᐃᓐᓇᑦᑎᐊᑦ 

ᐃᑭᐊᖅᑭᔾᔪᑎᓄᑦ ᑲᓱᖅᓯᒪᕕᖃᖅᐸᑕ 

ᐅᖄᓚᐅᑎᖃᖅᑲᑕᓘᓐᓃᑦ ᐅᕝᕙᓘᓐᓃᑦ 

ᖃᕋᓴᐅᔭᕋᓛᖃᖅᑲᑕ. 

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᔩ, ᓄᓇᕗᒻᒥ 

ᒐᕙᒪᒃᑯᑦ ᑐᙵᓱᒃᑎᑦᓯᓚᐅᖅᐳᑦ microsoft−ᑯᓐᓂᒃ 

ᑕᒪᐅᖓ ᐃᖃᓗᖕᓄᑦ ᐃᓕᓐᓂᐊᖅᖢᑎᒃ 

ᑲᑎᒪᑎᑦᑎᓚᐅᕐᒪᑕ ᑕᐃᑲᓂ ᐊᒃᑐᐸ 24 ᐊᒻᒪ 25, 

2022−ᒥ ᐅᖃᐅᓯᖃᕆᐊᖅᑐᖅᑎᓪᓗᒋᑦ ᑕᒪᒃᑯᐊ 

ᑭᖑᓪᓕᕐᒥᑦ ᐱᓕᕆᐊᖑᔪᒃᓴᓂᒃ. 

 

ᐱᓕᕆᖃᑎᒌᒍᑎᑦᑎᓐᓂᒃ ᐃᓄᒃᑐᑦ ᐅᖃᐅᓯᖅ 

ᐊᓯᐅᖁᓇᒍ. ᖁᕕᐊᑉᐳᖓ ᑐᓴᖅᑎᑦᑎᔪᓐᓇᕋᒪ 

ᐊᒻᒪᓗ ᐱᓕᕆᖃᑎᒌᒃᑲᑦᑕ ᐱᕙᓪᓕᐊᑎᑦᑎᓪᓗᑕ 

ᑲᔪᓯᑎᑕᐅᔪᓐᓇᖅᑐᑦ ᐱᓕᕆᔾᔪᓯᕐᒥᒃ 

ᓄᑖᙳᕆᐊᖅᑎᑦᑐᒪᓪᓗᑎᒍ ᐅᖃᐅᓯᓕᕆᓂᕐᒧᑦ 

ᐃᑲᔫᑎᒃᓴᑦ. 

ᐃᓚᒋᔭᐅᓪᓗᑎᒃ ᐅᖃᓪᓚᒍᓐᓇᖅᑐᑦ ᑎᑎᕋᐅᓯᕐᓄᑦ 

ᐊᒻᒪᓗ ᑎᑎᕋᖃᑦᑕᐅᑎᔪᓄᑦ ᐅᖃᓪᓚᒍᓐᓇᖅᑐᓄᓪᓗ.   

 

ᑖᓐᓇ MICROSOFT ᑐᑭᓕᐅᕆᔾᔪᑎ 

ᖃᕆᑕᐅᔭᐅᒻᒪᑦ, ᐃᓕᑉᐸᓪᓕᐊᖏᓐᓇᕐᓂᐊᖅᑐᖅ 

ᐃᓄᒃᑐᑦ, ᐱᕕᒃᓴᖃᖅᑎᑦᑎᓪᓗᓂᓗ ᐱᐅᓂᒃᓴᓂᒃ 

ᑐᑭᓕᐅᖅᑕᐅᓯᒪᔪᓂᒃ ᑕᒪᐃᓐᓄᑦ 

ᓄᑖᙳᕆᐊᖅᓯᒪᔪᓄᑦ. ᑕᒪᓐᓇ ᐱᓕᕆᖃᑎᒌᖕᓂᖅ 

ᐱᕙᓪᓕᐊᑎᑕᐅᕗᖅ ᓄᓇᓕᑦᑎᓐᓄᑦ ᐊᒻᒪᓗ ᓄᓇᕗᑦ 

ᒐᕙᒪᖓ ᐱᒃᑯᓕᕗᖅ ᐃᑲᔪᕈᓐᓇᕐᒪᑕ 

ᐊᓯᐅᑎᑦᑕᐃᓕᒪᓂᖃᖅᑎᓪᓗᑕ ᐃᓄᐃᑦ 

ᐅᖃᐅᓯᖓᓂᒃ. 

 

ᐅᖃᖅᑎ, ᓄᖅᑲᕈᑎᒋᕙᓪᓕᐊᓗᒍ ᐱᕕᖃᕈᒪᕗᖓ 

ᒫᓐᓇ, ᖁᔭᒋᔪᒪᓪᓗᒋᑦ ᑖᒃᑯᐊ microsoft−ᑯᑦ 

ᐃᑲᔪᖅᑐᐃᖏᓐᓇᖃᑦᑕᕐᒪᑕ 

ᐱᓕᕆᖃᑕᐅᖏᓐᓇᖃᑦᑕᖅᓯᒪᓪᓗᑎᓪᓗ ᐃᓄᐃᑦ 

ᐅᖃᐅᓯᖓᓐᓂᒃ ᓄᓇᕗᒻᒥᐅᓕᒫᓄᑦ 

ᐊᑐᖅᑕᐅᑎᑦᑏᓐᓇᕋᓱᒃᑎᓪᓗᒋᑦ ᐃᓚᐅᓚᐅᖅᑐᓪᓗ 

ᑖᒃᑯᓇᙵᑦ ᐱᒋᐊᖅᑕᐅᓚᐅᖅᓯᒪᔪᓂᒃ 

ᑲᔪᓯᓂᖃᑦᑎᐊᖁᓪᓗᒍ. 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕈᐊᒃᐳᖓᓗ ᑕᒪᓐᓇ ᑲᔪᓯᔪᒪᓪᓗᑕ 

ᐱᕙᓪᓕᐊᓂᑦᑎᓐᓂᒃ ᐊᓯᐅᑦᑕᐃᓕᒪᓂᕐᒥᒃ ᐊᒻᒪᓗ 

ᓴᖅᑭᔮᖅᑎᑦᑎᓂᕐᒥᑦ ᑕᒪᓐᓇ ᐅᖃᐅᓯᖅ 

ᓴᙱᔫᖏᓐᓇᕐᓂᐊᖁᓪᓗᒍ ᓯᕗᓂᒃᓴᒥ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᒥᔅ 

ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 098 - 6(2): 

ᖃᓂᒻᒪᐃᓕᒪᓂᖅ ᐊᒻᒪ 

ᐅᓗᕆᐋᓇᖅᑐᒨᖅᑕᐃᓕᒪᓂᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ.  ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᓄᓇᕘᕐᒥᐅᑦ ᐅᓪᓗᒃᑰᖅᑲᒃᑲ. 

 

(ᑐᓵᔨᑎᒍᑦ) ᐅᖃᖅᑎ, ᐅᓪᓗᒥ ᓂᑯᕕᑦᑐᖓ 

ᐅᖃᐅᓯᖃᕈᒪᓪᓗᖓ ᐱᒻᒪᕆᐊᓘᓂᖓᓂᒃ 

ᖃᐅᔨᒪᑦᑎᐊᕋᓱᓐᓂᖅ ᐃᖅᑲᓇᐃᔭᕐᕖᑦ 

ᓈᒻᒪᒃᑲᓗᐊᕐᒪᖔᑕ ᐊᑦᑕᓇᖏᒃᑲᓗᐊᕐᒪᖔᑕᓗ 

ᐃᖅᑲᓇᐃᔭᖅᑎᓕᒫᑦᑎᐊᓄᑦ ᓄᓇᕗᑦ 

ᒐᕙᒪᒃᑯᖏᓐᓄᑦ. 

 

ᐃᖅᑲᓇᐃᔭᕐᕕᐅᑉ ᐃᓗᐊᓂ ᐊᑦᑕᓇᖅᑐᓕᕆᔨᖏᑦ, 

ᖃᓄᐃᖏᑦᑕᐃᓕᒪᔪᓕᕆᔨᖏᓪᓗ 

ᐃᖅᑲᓇᐃᔭᖅᑐᓕᕆᔨᒃᑯᑦ ᕿᑎᖓᓃᑦᑐᑎᒃ 

ᒐᕙᒪᓕᒫᒥ ᐃᑲᔪᖃᑦᑕᕐᖓᑕ ᐱᓕᕆᕕᖏᓐᓂᒃ, 

ᑎᒥᖁᑎᖏᓐᓂᒃ, ᐃᖅᑲᓇᐃᔭᕐᕕᒻᒥ ᖃᓄᐃᖁᓇᒋᑦ 

ᐊᑦᑕᓇᖅᑐᒦᖁᓇᒋᓪᓗ, ᖃᓄᐃᖏᑦᑎᐊᖅᑐᑯᓗᒻᒥ 

ᐃᖅᑲᓇᐃᔭᕐᕕᖃᖁᓪᓗᒋᑦ ᐃᖅᑲᓇᐃᔭᖅᑎᕗᑦ. 

 

ᐃᖅᑲᓇᐃᔭᕐᕕᒻᒥ ᐊᑦᑕᓇᖅᑐᓕᕆᓂᕐᒧᑦ 

ᐋᓐᓂᐊᖅᑕᐃᓕᓕᕆᓂᕐᒧᓪᓗ ᑲᑐᔾᔨᖃᑎᒌᑦ 

ᖃᐅᔨᓴᖅᓯᒪᔪᐃᑦ ᒫᓐᓇ ᒪᓕᑦᑕᐅᖃᑦᑕᖅᑐᓂᒃ 

ᐊᑐᐊᒐᐅᖃᑦᑕᖅᑐᓂᓪᓗ ᐊᒻᒪᓗ ᖃᐅᔨᒋᐊᖅᐸᑦᑐᑎᒃ 

ᐱᓕᕆᕕᐅᔪᓂᒃ ᖃᓄᖅ ᐃᓱᒪᖃᕐᒪᖔᑕ 

ᐊᓯᖏᓐᓂᓪᓗ ᒐᕙᒪᒃᑯᑦ ᑎᒥᖁᑎᒋᔭᖏᓐᓂᑦ 

ᑖᒃᑯᓂᖓ ᐱᓕᕆᔾᔪᑎᖃᖃᑦᑕᑎᓪᓗᒋᑦ 

ᐊᑦᑕᓇᖅᑐᓕᕆᓂᕐᒧᑦ ᒪᓕᒐᕐᓂᒃ. 

 

ᑖᒃᑯᐊ ᐱᓕᕆᔨᕗᑦ ᖃᐅᔨᓴᖅᑐᑦ 

ᐊᐱᖅᓱᖃᑦᑕᕐᓂᐅᓚᐅᖅᑐᓂᒃ 

ᐊᑐᓕᖁᔭᓕᐅᓛᖅᑐᑕᓗ ᑭᖑᓂᐊᒍᑦ ᑕᐃᒃᑯᐊ 

ᐊᑐᓕᖁᔭᓕᐊᑦ ᖃᐅᔨᒃᑲᐃᔾᔪᑕᐅᓛᖅᑐᑦ 

ᓯᕗᓂᑦᑎᓐᓂ ᐱᓕᕆᐊᖑᒃᑲᓐᓂᕆᐊᖃᖅᑐᓂᒃ 

ᐱᐅᓯᕚᓪᓕᑎᑦᑎᓂᕐᒧᑦ ᐋᓐᓂᐊᖅᑕᐃᓕᓕᕆᓂᕐᒧᑦ 

ᐊᑦᑕᓇᖅᑐᓕᕆᓂᕐᒧᓪᓗ ᐃᖅᑲᓇᐃᔭᕐᕕᓐᓂ. 

 

ᐅᖃᖅᑎ, ᐃᖅᑲᓇᐃᔭᖅᑐᓕᕆᔨᒃᑯᑦ ᓱᓕ 

ᐊᖏᖅᓯᒪᓂᖃᑦᑎᐊᖅᑯᑦ ᑲᔪᓰᓐᓇᕈᒪᓪᓗᑎᒃ 

ᐱᐅᓯᕚᓪᓕᑎᑦᑎᕙᓪᓕᐊᓗᑎᒃ ᐱᔨᑦᑎᕋᐅᑎᑦᑎᓐᓂᒃ 

ᖃᐅᔨᒪᑦᑎᐊᕋᓱᓪᓗᑎᓪᓗ ᐱᓕᕆᕕᓕᒫᑦᑎᐊᖅ 

ᒐᕙᒪᒃᑯᑦ ᑎᒥᖁᑎᖏᓪᓗ  

ᑐᑭᒧᐊᑦᑎᑕᐅᑦᑎᐊᖅᐸᒃᑲᓗᐊᕐᒪᖔᑕ 

ᐊᑦᑕᕐᓇᖅᑐᒦᖁᓇᒋᑦ ᖃᓄᐃᖁᓇᒋᓪᓗ ᑎᒥᖏᑎᒍᑦ 

ᐃᖅᑲᓇᐃᔭᖅᕕᖏᓐᓂᒃ ᐃᖅᑲᓇᐃᔭᖅᑎᕗᑦ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᒋᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕ 

ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 099 - 6(2): 

ᐊᔫᖅᑭᓐᓇᖅᑐᓄᑦ ᖃᐅᔨᒪᑦᑎᐊᓐᓂᒻᒧᑦ 

ᑕᖅᑭᖓ (ᒪᐃᓐ) 

 

ᐊᖓᔪᖅᑳ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ 

ᐅᑉᓗᑦᓯᐊᖅ. ᒪᓕᒐᓕᐅᖅᑎᐅᖃᑎᒃᑳ ᑕᐅᑐᒃᑐᓪᓗ 

ᓄᓇᕗᒻᒥᐅᑦ.  

 

ᐅᖃᖅᑎᑦᓯᔩ, ᓄᕚᒻᐸ ᑕᖅᑭᕆᔭᐅᕗᖅ 

ᖃᐅᔨᒪᔭᐅᕚᓪᓕᖅᑎᑦᑎᓂᕐᒧᑦ 

ᐅᐃᕆᕼᐃᒪᔪᓕᕆᓂᐅᑉ ᒥᒃᕼᐊᓄᑦ ᑲᓇᑕᐅᑉ 

ᐃᓗᐊᓂᑦ. ᑖᓐᓇ ᑕᖅᑭᖅ ᐊᑐᓚᐅᕐᓂᖓᓂᒃ 

ᖃᐅᔨᒪᔭᐅᕚᓪᓕᖅᑎᑦᓯᓂᕐᒧᑦ ᐱᓕᕆᐊᖑᕗᖅ.  

 

ᑕᒪᓐᓇ ᖃᓄᖅ ᐅᐃᕆᕼᐃᒪᓂᖅ ᐅᕝᕙ 

ᐊᔪᓕᖅᕼᐃᒪᓂᖅ ᖃᓄᖅ ᑲᓐᖑᓇᖅᑑᖅᑎᑐᑦ 

ᑕᐅᑐᒃᑕᐅᔭᕆᐊᖃᓐᖏᒻᓂᖓᑕ ᒥᒃᕼᐋᓄᑦ 

ᐅᖃᐅᕼᐃᐅᒃᑲᓐᓂᕆᐊᖃᕐᓂᖓᑕᒡᓗ ᒥᒃᕼᐋᓄᑦ 

ᒪᒥᕼᐊᖅᑑᓪᓗᐊᕐᓂᐅᑉ ᒥᑦᕼᐋᓄᓪᓗ 

ᖃᐅᔨᒪᕚᓪᓕᕈᑕᐅᑦᓱᓂ. ᐅᖃᖅᑎᑦᓯᔩ.  

 

ᐅᖃᖅᑏ ᑎᒥᒧᑦ ᐃᓕᐅᖅᑲᖅᑕᐅᓲᑦ 

ᐊᑲᐅᓐᖏᓪᓕᐅᕆᖃᑦᑕᕐᖓᑕ ᐊᒻᒪᑦᑕᐅᖅ 

ᐋᖅᑭᒐᕐᓂᖏᑦᑐᐊᓘᓪᓗᑎᒃ ᐱᕈᖅᓴᐃᓂᖅ 

ᐃᑲᔪᖅᓰᒍᓐᓇᖅᑐᓂᒃ ᓄᓇᓕᖕᓂᑦ 

ᐃᑲᔪᕈᓐᓇᓪᓚᕆᒃᑲᔭᕐᖓᑕ ᐊᔪᓕᖅᓯᒪᔪᓂᒃ. 

ᑭᒃᑯᑐᐃᓐᓇᐃᑦ ᐃᑲᔪᖅᑕᐅᒍᒪᓕᕐᓂᖅᓴᐅᒍᓐᓇᕐᖓᑕ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᖏᖅᓴᖅᑕᐅᖃᑦᑕᖅᑲᑕ. ᓄᓇᕗᒻᒥᐅᑕᓕᒫᑦᑎᐊᖅ 

ᑲᔪᖏᖅᓴᖅᑲᕗᑦ, ᐃᑲᔪᖅᓰᖁᓪᓗᑎᒍ 

ᐊᔪᓕᕈᑎᖃᖅᓯᒪᔪᓂᒃ ᑐᓐᖓᓇᖅᕕᒋᖃᑦᑕᕐᓗᒋᑦ 

ᖃᐅᔨᒪᖃᑦᑕᖏᓐᓇᑦᑕ ᑭᓱᓂ ᐊᔅᓱᕈᕈᑎᖃᕐᒪᖔᑕ 

ᐃᓅᓯᖏᓐᓂᒃ. ᑕᐃᒫᒃ ᑕᑕᑎᒋᔭᑦᓴᐅᓂᕋᖃᑦᑕᕐᓗᑕ 

ᐃᖅᑲᖅᑐᐃᖃᑦᑕᖏᓪᓗᑕ.  

 

ᑭᓇᑐᐃᓐᓇᖅ ᐃᕝᕕᓘᓐᓃᑦ ᖃᐅᔨᒪᔭᐃᓪᓘᓐᓃᑦ 

ᐊᔪᓕᕈᑎᖃᖅᓯᒪᑉᐸᑦ ᐋᓐᓂᐊᕕᒻᒧᑦ 

ᐅᖄᓚᔾᒍᑎᒋᓯᐅᒃ, ᐅᕝᕙᓘᓐᓃᑦ ᐱᖃᑎᖓᓄᑦ 

ᐅᖃᖃᑎᖃᖁᓗᓯᐅᒃ ᐃᓚᖓᓄᓪᓘᓐᓃᑦ 

ᐃᓐᓇᑐᖃᕐᒨᓪᓘᓐᓃᑦ ᒪᒥᓴᐃᔨᒧᓪᓘᓐᓃᑦ. 

ᐋᖅᑭᒍᑎᒃᓴᕐᓂᒃ ᐊᑐᐃᓐᓇᖅᑕᖃᖅᑐᖅ 

ᒪᒥᒍᓐᓇᑦᑎᐊᖅᑐᐃᓂᒃᑯᐊ ᐊᒻᒪ ᑕᐃᒃᑯᐊ ᐃᓱᒪᒃᑯᑦ 

ᐃᑲᔪᖅᑕᐅᒃᑲᓐᓂᕆᐊᖃᖅᑐᓄᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᒥᓱᒃᑳᓗᓐᓂᒃ 

ᐱᓕᕆᔾᔪᑎᖃᕐᒥᔪᑦ ᐱᔨᑦᑎᕋᐅᑎᓂᓪᓗ 

ᐃᑲᔪᕈᑎᐅᒍᓐᓇᖅᑐᓂᒃ.  

 

ᖃᕆᓴᐅᔭᒃᑯᓪᓗ ᐃᑭᐊᖅᑭᕕᖓᑦ ᓄᓇᕗᑦ 

ᒐᕙᒪᖓᑕ ᓇᓂᓯᐅᕕᐅᒍᓐᓇᖅᑐᖅ 

ᐱᔨᑦᑎᕋᖅᑕᐅᕕᑦᓴᓂᒃ. ᑕᒪᔾᔭᐅᒻᒥᒻᒪᑕ ᑲᒪᑦᓯᐊᖅᑐᖅ 

ᐅᖄᓚᕕᐅᒍᓐᓇᓲᑦ, ᑲᓇᑕᒥᓗ ᑐᐊᕕᕐᓇᖅᑐᓕᕆᔩᑦ, 

ᓱᕈᓰᓪᓗ ᐅᖄᓚᕕᒋᒍᓐᓇᓲᖓ ᐊᒻᒪᑦᑕᐅᖅ ᐃᓅᓯᕐᒥᒃ 

ᐃᓴᔅᓯᒪᒋᑦ ᑲᑎᒻᒪᔨᖏᑦ. ᑖᒃᑯᐊ 

ᐃᑲᔪᖅᓯᖃᑦᑕᕈᓐᓇᒥᒻᒪᑕᑦᑕᐅᖅ.  

 

ᐅᖃᖅᑏ ᓄᓇᕗᒻᒥᐅᑕᓕᒫᑦᑎᐊᖅ ᑲᔪᓯᖏᖅᓴᖃᒃᑲ 

ᐳᐃᒍᖁᓇᒋ ᐃᓄᑑᓐᖏᓐᓇᔅᓯ ᐃᑲᔪᖅᑎᑕᖃᕐᖓᑦ 

ᓄᓇᔅᓯᓐᓂ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅ ᐅᖃᐅᓯᖏᑦ. 

ᒥᓂᔅᑕᒋᔭᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ 

ᐃᑦᑕᕐᓂᓴᓕᕆᔨᒃᑯᓐᓄᓪᓗ, ᒥᔅ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 100 - 6(2): 

ᑲᔪᓯᑦᑎᐋᕈᒥᓇᖅᐳᑦ ᕿᑎᒻᒥᐅᑦ ᓄᑖᖁᑎᖏᑦ 

ᐱᖅᑯᓯᓕᕆᕝᕕᒃᓴᑦ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᐄ, ᐅᖃᖅᑎᑦᑎᔩ. 

ᐅᓪᓗᒃᑯᑦ ᓄᓇᕗᒻᒥᐅᑦ, ᐃᒡᓗᓕᖕᒥᐅᑦ, 

ᑲᑎᒻᒪᔨᐅᖃᑎᒃᑲᓗ.  

 

ᐅᖃᖅᑎᑦᑎᔩ ᖁᕕᐊᓱᑎᒋᔪᒪᕙᒃᑲ ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᖏᑦ ᐱᐊᓂᒃᓯᑎᓪᓗᒋᑦ ᐊᒻᒪ 

ᐅᑯᐃᖅᑕᐅᑎᓪᓗᒍ ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᖏᑦ ᐃᓕᖅᑯᓯᓕᕆᓂᕐᒧᑦ ᐳᓚᕋᕐᕕᒃ 

ᐃᒡᓗᓕᒑᕐᔪᖕᒥ.  

 

ᐊᓕᐊᓇᐃᒍᓱᖕᒥᔪᖓ ᑭᕙᓪᓕ ᐃᓄᐃᑦ 

ᑲᑐᔾᔨᖃᑎᒌᖏᑦ ᐱᒋᐊᕐᓂᐊᕐᒥᒻᒪᑕ 

ᐃᓕᖅᑯᓯᓕᕆᕕᐅᓛᖅᑐᒥᒃ ᓇᐅᔮᓂ ᐊᒻᒪᓗ 

ᑎᑭᕋᖅᔪᐊᕐᒥᒃ.  

 

ᐅᖃᖅᑎᑦᑎᔩ ᑖᒃᑯᐊ ᐱᓕᕆᐊᖑᔪᑦ ᐃᑲᔫᑎᐅᕗᑦ 

ᑲᑐᔾᔨᖃᑎᒌᓐᓂᕐᒧᑦ ᑐᕌᒐᕆᔭᐅᔪᒥᒃ ᐸᐸᑦᑎᓂᕐᒥᒃ 

ᐊᒻᒪᓗ ᓴᖅᑭᔮᖅᑎᑦᑎᓂᕐᒥᒃ ᐃᓕᖅᑯᓯᕐᒥᒃ 

ᐅᖃᐅᓯᕐᓂᒃ ᐊᒻᒪᓗ ᐃᑦᑕᕐᓂᓯᓕᕆᓂᕐᒥᒃ. 

ᐃᑦᑕᕐᓂᓴᓕᕆᓂᕐᒧᑦ ᐃᑲᔫᑎᑦ ᑎᒥᐅᔪᓄᑦ 

ᐃᓕᖅᑯᓯᓕᕆᔨᒃᑯᓐᓂᑦ ᑮᓇᐅᔭᓂᒃ 

ᐊᑐᐃᓐᓇᐅᑎᑎᑦᓚᐅᖅᑐᑦ $285−ᑕᐅᓴᓂᑦ 

ᐃᑲᔪᕈᑕᐅᓪᓗᓂ ᐃᓕᖅᑯᓯᓕᕆᕝᕕᑦᑖᖑᓂᐊᖅᑐᓄᑦ.  

 

ᐅᖃᖅᑎᑦᑎᔩ ᐃᑲᔪᖅᑐᐃᓂᖅ ᐊᑦᑐᐊᓂᖃᖅᑐᖅ 

ᒐᕙᒪᒃᑯᑦ ᐊᒃᓱᕉᑎᒋᔪᒪᔭᖏᓐᓂᒃ ᐱᓇᓱᐊᕐᓗᓂ 

ᑲᑐᔾᔨᖃᑎᒌᖕᓂᕗᑦ ᓯᕗᓪᓕᐅᔾᔭᐅᔭᕆᐊᓖᑦ ᒐᕙᒪᒃᑯᑦ 

ᐱᓕᕆᐊᑦᓴᖏᓐᓂᒃ. ᓂᕆᐅᒃᐳᖓ ᑲᔪᓯᖃᑎᖃᕐᓂᕐᒥᒃ 

ᐱᓕᕆᖃᑎᒌᖕᓂᕐᒥᒃ ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᑖᒃᑯᓂᖓ ᐱᓕᕆᐊᖑᒍᒪᔪᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ 

 

ᐊᖓᔪᖅᑳᑉ ᐅᖃᐅᓯᖓ 101 - 6(2): 

ᐱᓕᕆᖃᑎᖃᓐᓂᕗᑦ ᓄᓇᕘᑉ 

ᐃᓕᓐᓂᐊᖅᑐᓕᕆᔨᓄᑦ ᑲᑐᔾᔨᖃᑎᒌᖏᓂᒃ 

ᐱᔪᓐᓇᓐᓂᖏᓄᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᐊᓇ 

ᐅᖃᖅᑎ. ᐅᑉᓗᑦᓯᐊᕙᒃᑯᑦ ᓄᓇᕗᒻᒥᐅᑦ ᐊᒻᒪ 

ᑕᒡᕙᓂ ᑲᑎᒪᔩᑦ. ᐃᓕᓐᓂᐊᖅᑐᓕᕆᓕᒃᑯᑦ 

ᐱᓕᕆᖃᑎᖃᖅᑐᑦ ᐃᓕᓐᓂᐊᖅᑐᓕᕆᔩᑦ 

ᑲᑐᔾᔨᖃᑎᒌᖏᑦ. ᑖᒃᑯᐊ ᐃᑲᔪᖅᖢᑎᒃ 

ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔭᖅᑎᑖᕈᓐᓇᕐᓂᕐᒧᑦ 

ᑖᒃᑯᐊ ᐱᔪᓐᓇᕐᓂᕐᒥᒃ ᑲᑎᒪᔨᓄᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᒥᓴᓐ ᓯᑯᓕᐊᕐ 

ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖓᑦ ᑖᒃᑯᐊ 

ᐃᑲᔪᖁᓪᓗᒋᑦ ᐱᓕᕆᐊᖓᑦ ᐃᓕᓐᓂᐊᖅᑐᓕᕆᔨᐅᑉ 

ᐱᖁᔭᖓᑕ ᐊᑖᓂ. 

 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ, ᑮᓇᐅᔭᖃᖅᑎᑦᑎᔪᒍᑦ $3,100,000 

ᑖᒃᑯᐊ 2022-2023 ᑮᓇᐅᔭᖅᑑᑎᖓᓂᒃ. ᑖᒃᑯᐊ 

ᐋᖅᑭᒃᓯᕙᓪᓕᐊᔪᐃᑦ ᐸᕐᓇᐅᑎᒥᒃ 

ᖃᓄᐃᓕᐅᕐᓂᐊᕐᒪᖔᑕ ᑕᒪᓐᓇ 

ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓᑕ ᐃᓗᐊᓂ. 

ᐆᒃᑑᑎᒋᓗᒍ ᑲᑐᔾᔨᖃᑎᒌᑦ ᐃᓕᓐᓂᐊᖅᑐᓕᕆᔨᓄᑦ 

ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᓯᓂᕐᒧᑦ 

ᑲᑎᒪᔨᐅᔪᑦ ᓄᓇᓕᖕᓂ ᑖᒃᑯᐊ ᐃᓕᓐᓂᐊᕐᕕᖏᑦ 

ᐸᕐᓇᐃᓂᖅ ᐃᑲᔪᖅᑐᐃᓗᒋᑦ ᐊᐅᓚᑕᐅᓂᖓ 

ᐃᓕᓐᓂᐊᖅᑐᓕᕆᓂᖅ ᓄᓇᓕᖓᓂ. 

 

ᐅᖃᖅᑎ, ᐃᖅᑲᓇᐃᔭᖅᑎᕗᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐊᒻᒪ ᑲᑐᔾᔨᖃᑎᒌᒃᑯᓐᓂᒃ 

ᐅᖃᖃᑎᒌᒃᑐᑦ. ᑲᑎᒪᖃᑦᑕᖅᑐᐃᑦ, 

ᐃᓕᓐᓂᐊᖅᑐᓕᕆᓂᕐᒧᑦ, ᑮᓇᐅᔭᓕᕆᓂᕐᒧᑦ ᐊᒻᒪ 

ᐊᓯᖏᑦ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ 

ᐱᔾᔪᑎᒋᓗᒍ.  

 

ᐅᖃᖅᑎ, ᑕᒪᓐᓇ ᐱᓕᕆᖃᑎᒋᔪᒪᔭᕗᑦ 

ᑲᑐᔾᔨᖃᑎᒌᖑᔪᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ. 

ᐃᓱᒪᒋᔭᖓᑦ, ᓯᕗᓕᐅᖅᑎᒋᔭᖓᑦ 

ᖃᐅᔨᒪᓂᕆᔭᖓᑦ, ᐃᓕᓐᓂᐊᖅᑐᓕᕆᓂᖅ 

ᐱᐅᓛᖑᖁᓪᓗᒍ ᐃᓕᓐᓂᐊᖅᑐᓄᑦ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᑲᔪᖅᓱᐃᑦᑎᐊᓐᓂᖅ ᐃᓐᓇᕈᓕᖅᑐᓄᑦ 

ᓄᓇᕘᒥᐅᑕᓂᒃ (ᖃᕝᕕᒃ)  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᑉᓗᒃᑯᑦ 

ᑲᑎᒪᔩᑦ ᐊᒻᒪ ᓄᓇᕗᒻᒥᐅᑦ.  

 

ᐅᑉᓗᒥ ᑖᒃᑯᐊ ᐃᓐᓇᕈᖅᐸᓪᓕᐊᔪᐃᑦ 

ᓄᓇᕗᒻᒥᐅᑕᐅᔪᐃᑦ. ᑖᒃᑯᐊ ᒐᕙᒪᒃᑯᑦ ᑐᙵᕕᖓ 

ᑲᑐᔾᔨᓗᑕ ᑕᒪᓐᓇ ᐃᓐᓇᕈᖅᐸᓪᓕᐊᓂᖅ. ᑖᒃᑯᐊᒃ 

ᒪᕐᕉᒃ ᓇᓗᓇᐃᖅᑕᐅᔪᐃᑦ, ᐱᐅᓯᕙᓪᓕᐊᓂᖅ 

ᐃᓅᓯᕆᔭᐅᔪᓄᑦ ᐃᓅᓯᖃᖅᑐᐃᑦ ᓄᓇᕗᒻᒥ ᐊᒻᒪ 

ᐱᓕᕆᐊᖃᕐᓂᖅ ᐃᓱᒪᓕᕆᓂᕐᒧᑦ ᑎᒥᒥᑦᑎᒍᑦ ᐊᒻᒪ 

ᐊᓯᖏᑦ ᐃᓐᓇᕈᖅᐸᓪᓕᐊᑎᓪᓗᒍ. 

 

ᓴᓂᑭᓗᐊᕐᒥ ᐃᓐᓇᐃᑦ ᐊᐅᓚᓂᖅ ᐊᔪᖅᑐᐃᑦ, 

ᐊᐅᓚᔾᔪᑎᒃᓴᖃᙱᑦᑐᐃᑦ. ᑖᒃᑯᐊ ᐃᒃᑮᕐᓇᖅᑐᒥ 

ᓯᓚᒥ ᐱᓱᖃᑦᑕᖅᑐᐃᑦ ᐊᒻᒪ ᓯᓚᒥ 

ᓇᓪᓕᖃᑦᑕᖅᑎᓪᓗᒋᑦ. ᑖᒃᑯᐊᓗ ᐅᓗᕆᐊᓇᕐᓂᖅ 

ᐃᓱᒪᒋᔭᐅᔭᕆᐊᖃᕐᒥᔪᐃᑦ. ᐃᓐᓇᖅ ᑖᓐᓇ ᓇᓄᕐᒧᑦ 

ᐅᕝᕙᓘᓐᓃᑦ ᕿᒻᒥᓄᑦ ᐱᔭᐅᑐᐃᓐᓇᕆᐊᖃᕐᓂᖏᑦ. 

ᐱᑕᖃᕆᐊᖃᖅᑑᒐᓗᐊᖅ ᐊᒡᔭᖅᓯᔾᔪᑕᐅᔪᓐᓇᖅᑐᒥᒃ 

ᕙᓯᒥᒡᓘᓐᓃᑦ ᐃᓐᓇᐃᑦ ᐊᐅᓪᓛᕈᓐᓇᖁᓪᓗᒋᑦ 

ᓄᓇᓕᐅᑉ ᐃᓗᐊᓂ. 

 

ᐃᓐᓇᕗᑦ ᖃᓄᙱᑦᓯᐊᖁᓐᓇᕐᒪᑕ ᐱᒻᒪᕆᐅᖕᒪᑕ 

ᑎᒥᖓ ᐊᒻᒪ ᐃᓱᒪᖏᑦᑎᒍᑦ. ᒐᕙᒪᒋᔭᕗᑦ ᑖᒃᑯᐊ 

ᑮᓇᐅᔭᖃᖅᑎᑦᓯᔭᕆᐊᖃᖅᑐᐃᑦ ᐱᔨᑦᓯᕋᕐᓂᕐᒧᑦ 

ᐃᓐᓇᐃᑦ ᐊᑐᓂ ᐃᓐᓇᐅᖃᑎᒥᖕᓂᒃ ᓄᓇᓕᐅᑉ 

ᐃᓗᐊᓂ ᐱᓪᓗᒋᑦ. ᓲᕐᓗ ᐊᓃᖃᑎᒌᓪᓗᑎᒃ 

ᓂᕆᖃᑕᐅᓗᑎᒃ, ᐅᒥᐊᖅᑐᕐᓗᑎᒃ, ᓄᓇᒧᙵᐅᓗᑎᒃ 

ᐊᒻᒪ ᐱᖃᐃᓕᓴᕐᓂᕐᒥᒃ ᐱᕚᓪᓕᕈᑕᐅᓇᔭᖅᑐᑦ.  

 

ᑖᒃᑯᐊ ᐃᓂᖅᑯᓯᓕᕆᔨᒃᑯᑦ ᐃᑲᔪᖃᑦᑕᖅᑐᐃᑦ 

ᓄᓇᓕᖕᓂ ᐃᓐᓇᐃᑦ ᐊᒻᒪ ᐱᓕᕆᖃᑦᑕᖅᑐᐃᑦ 

ᐃᓚᐅᑎᑦᓯᓪᓗᑎᒃ. ᑖᒃᑯᐊ ᐃᖃᓗᒃ ᐃᖃᓗᒃᑑᑦᑎᐊᕐᒥ 

ᑲᑎᓚᐅᖅᓯᒪᒐᑦᑕ ᑕᒪᓐᓇ ᐃᓐᓇᐃᑦ 

ᓇᔪᒐᕆᓇᔭᖅᑕᖏᑦ ᑲᑭᑐᔫᑎᐅᑎᓪᓗᒋᑦ ᓄᓇᕗᒻᒥ. 

ᒫᓐᓇᒧᑦ ᓱᓕ ᑕᒪᓐᓇ ᓴᖅᑭᑉᐸᓪᓕᐊᙱᒻᒪᑦ ᖃᓄᖅ 

ᑖᒃᑯᐊ ᐱᔭᐅᔪᒪᔪᐃᑦ ᑲᑐᔾᔨᓗᑕ ᑐᙵᕕᐅᔪᖅ. ᒫᓐᓇ 

ᐊᑐᐃᓐᓇᕈᖅᐸᑦ ᐊᐱᖅᓱᕐᓂᐊᖅᐳᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᖏᖅᖠᓂᐅᑉ ᑲᓇᖕᓈᓄᑦ, ᐃᒡᓗᓕᒑᕐᔪᖕᒧᑦ, ᒥᔅᑕ 

ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 130 - 6(2): 

ᖁᔭᓐᓇᒦᕈᑎᕗᑦ ᖁᓪᓖᑦ ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᔨᖏᓐᓄᑦ (ᓴᒻᒧᖅᑐᖅ)  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓕᔪᒪᔪᖓ ᑖᒃᑯᐊ ᑲᖏᖅᖠᓂᕐᒥ ᖁᓪᓕᖅ 

ᖃᐅᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᒋᔭᖏᑦ.  

 

ᐅᖃᖅᑎ, ᑖᒃᑯᐊ ᐱᓕᕆᓂᕆᔭᖓᑦ 

ᐃᖅᑲᓇᐃᔭᖅᑎᐅᔪᐃᑦ ᐱᖅᓯᕋᓗᐊᖅᑎᓪᓗᒍ ᑖᖅᑐᒥ 

ᐅᓐᓄᐊᒃᑯᑦ ᐋᖅᑭᒃᓯᕙᓪᓕᐊᓚᐅᕐᒪᑕ ᓯᖁᒥᓯᒪᔪᓂᒃ 

ᓴᕕᒐᐅᔭᐃᑦ ᑲᖏᖅᖠᓂᕐᒥ. ᑲᖏᖅᖠᓂᕐᒥ ᑖᒃᑯᐊ 

ᖁᕕᐊᓱᒃᑐᐃᑦ ᖃᐅᒻᒪᖅᑯᑏᑦ ᐃᑭᑕᐅᔪᓐᓇᓚᐅᕐᒪᑕ 

ᕿᓚᒻᒥᐅᓛᖑᔪᒥᒃ. ᕿᔭᓐᓇᒦᕈᒪᔭᒃᑲ ᑖᒃᑯᐊ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐱᓕᕆᓗᐊᓚᐅᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ, ᖁᕐᓗᖅᑐᖅ, ᒥᔅᑕ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 131 - 6(2): 

ᖁᓪᓗᖅᑑᒥᑦ ᓂᖃᐃᓱᕝᕕᒃᓴᒥᒃ 

ᓴᖅᑮᓇᓱᓐᓂᖏᑦ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᖁᕐᓗᖅᑑᕐᒥᐅᑦ. 

ᐅᑉᓗᖃᑦᓯᐊᕐᓕᑦ, ᒪᓕᒐᓕᐅᖅᑎᓪᓗ 

ᐅᑉᓗᖃᑦᓯᐊᕆᑦᓯ.  

 

ᓯᕗᓪᓕᕐᒥᒃ ᓇᓗᓇᐃᕈᒪᔪᖓ ᑖᒃᑯᐊ ᐃᓄᐃᑦ 

ᐆᒃᑐᖅᑐᑦ. ᑖᒃᑯᐊ ᐊᕐᓇᐃᑦ ᖁᕐᓗᖅᑑᕐᒥ 

ᑲᑎᓐᓂᐊᖅᑐᐃᑦ. ᑖᒃᑯᐊ ᖁᕕᐊᓱᒃᑐᖓ 

ᐃᑲᔪᕐᓂᐊᕐᒪᑕ ᒐᕙᒪᒃᑯᓐᓂᑦ, ᓄᓇᕗᑦ 

ᒐᕙᒪᒃᑯᖏᓐᓂ. ᑕᒪᒃᑯᐊ ᐱᓕᕆᓂᕆᔭᖏᑦ 

ᖁᔭᓕᔭᒃᑲ. ᖁᔭᓕᔭᕗᑦ. ᐊᕐᓇᐃᑦ ᑲᑐᔾᔨᖃᑎᒌᖏᑦ 

ᑲᑎᒪᔨᙳᕐᓂᐅᔭᕐᒪᑕ. ᑖᒃᑯᐊ ᖁᕕᐊᓱᖃᑎᒋᕙᒃᑲ 

ᐊᔭᐅᖅᖢᒋᓪᓗ. ᑕᒪᓐᓇ ᓯᕗᓂᒃᓴᖅ ᐃᓯᒪᒋᓗᒍ 

ᐃᑲᔪᖅᑕᐅᔭᕆᐊᖃᖅᑐᐃᑦ ᒐᕙᒪᒃᑯᓐᓂᑦ. ᖁᔭᓐᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒥᔅᑕ ᑕᐃᕕᑦ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 132 - 6(2): 

ᕿᑐᙵᖏᓂᒃ ᐃᖅᑲᓇᐃᔮᖓᓄᑦ 

ᖃᐅᔨᓴᖅᑎᑦᑎᓂᖅ ᐃᕐᖑᑕᖓᓄᑦ 

(ᐊᕿᐊᕈᖅ, ᑕ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐊᕐᕌᒍᑕᒫᑦ ᐃᓕᓐᓂᐊᕐᕕᖕᒥ ᑖᒃᑯᐊ 

ᖁᕝᕙᓯᖕᓂᓖᑦ 9, ᐅᓪᓗᖅ ᐅᓪᓗᖃᖃᑦᑕᕐᒪᑕ 

ᕿᑐᕐᖓᖏᓐᓂᒎᖅ ᐃᖅᑲᓇᐃᔭᕐᕕᖏᓐᓄᑦ 

ᒪᓕᑲᑕᒋᐊᖅᑐᖁᔭᐅᓯᒪᓪᓗᑎᒃ. ᖁᕕᐊᓱᑦᑎᐊᕋᒪ 

ᐅᓪᓗᒥ ᑖᓐᓇ ᐃᕐᖑᑕᕋ ᐊᐅᓚ ᑲᓪᓗᒃ 

ᑕᒫᓃᒍᓐᓇᕐᒪᑦ ᖃᓄᐃᓕᐅᖅᑕᑦᑎᓐᓂᒡᓗ 

ᑕᐅᑐᒍᓐᓇᖅᓱᓂ ᐊᒻᒪᓗ ᖃᓄᖅ 

ᐊᓕᐊᓇᐃᑎᒋᖕᒪᑭᐊᖅ ᑖᓐᓇ ᐃᖅᑲᓇᐃᔭᕐᕕᕗᑦ 

ᑕᒫᓂ ᐱᖕᒪᑦ. 

 

ᑖᓐᓇ ᐅᐱᒋᕐᔪᐊᕋᒃᑯᐃᓛᒃ ᐊᓈᓇᒌᒃ ᐱᕈᖅᓴᐃᖕᒪᑕ 

ᑖᒃᑯᓂᖓ ᐱᖓᓱᓂᒃ ᐃᕐᖑᑕᒃᑲᓐᓂᕐᓂᒃ. ᑖᓐᓇ 

ᐊᖏᔪᖅᑎᖅᐹᖑᓪᓗᓂ 

ᐊᑖᑕᙳᐊᕆᔭᐅᓕᖃᑦᑕᓲᖑᖕᒪᑦ ᑕᐃᒪᓐᓇᐃᑎᓪᓗᒍ. 

ᐊᒃᓱᐊᓗᒃ ᐅᐱᒋᖃᑦᑕᕋᒃᑯ ᖁᔭᒋᖃᑦᑕᖅᓱᒍᓗ 

ᐊᓈᓇᖓᓂᒃ ᐃᑲᔪᑦᑎᐊᖃᑦᑕᕐᒪᑦ. 

ᑕᐃᒪᓐᓇᐃᓕᖓᑎᓪᓗᒍ ᑖᓐᓇ ᐅᐱᒋᔪᒪᓪᓗᒍ 

ᐊᒻᒪᓗ ᐃᓕᔅᓯᓐᓄᑦ ᐋᓪᓚᐅᔾᔮᙱᓚᖅ ᒫᓐᓇ 

ᒥᓂᔅᑕᐅᙳᐊᑲᐃᓐᓇᕐᒪᑦ, ᑖᓐᓇ ᒥᓂᔅᑕ ᑲᓪᓗᒃ, 

ᑐᙵᓱᒃᑎᑕᐅᑦᑎᐊᕐᓕ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑏᑦ 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑏᑦ. ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 176 - 

6(2): ᐋᓐᓂᐊᕕᓕᐊᖅᐸᒃᑐᑦ 

ᖃᖓᑦᑕᐅᓯᕈᑎᓄᑦ ᑳᓐᑐᕌᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᒃ: ᒪ’ᓇ ᐅᑲᖅᑎᑦᓯᔩ. 

(ᑐᓵᔨᑎᒍᑦ) ᑖᒃᑯᐊ ᐊᒃᑑᐸ 27ᒥ 

ᐊᐱᖅᑯᑕᐅᓚᐅᖅᑐᖅ. ᑖᓐᓇ ᑲᑎᒪᔨ ᐅᖅᑯᕐᒥᐅᑕᒥᒃ 

ᑖᒃᑯᐊ ᐊᖏᕈᑏᑦ ᑲᓇᐃᑎᐊᓐ ᓄᐊᑦᑯᓐᓄᑦ ᑖᓐᓇ 

ᑎᓯᐱᕆ 31 ᑕᒡᕙᓂ ᐊᕐᕌᒎᔪᒥ ᐃᓱᓕᓐᓂᐊᖅᑐᖅ. 

ᑖᒃᑯᐊ ᓄᑖᙳᕈᑎᒃᓴᖅ ᑎᓯᐱᕆ 31, 2023. ᑖᓐᓇ 

ᓇᓗᓇᐃᑦᓯᐊᕈᒪᔭᕋ ᐋᖅᑭᒋᐊᕐᓗᒍ. 

(ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑎᓂᒃ. ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 170 - 

6(2): ᖃᐅᔨᖅᑕᐅᓂᕆᔮ 

ᑐᖅᑯᐊᓪᓚᒃᑐᕕᓂᖅ ᓄᓇᓕᒻᒥᐅᑕᐅᔪᖅ 

(ᒪᐃᓐ) 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᒫᓐᓇ ᓂᑯᕕᒃᑲᓐᓂᕐᒥᔪᖓ 

ᑭᐅᔾᔪᑎᖃᖅᖢᖓ ᐊᐱᖅᑯᑕᐅᓚᐅᖅᑐᖅ ᐊᑦᑑᑉᐱᕆ 

26, 2022, ᒪᓕᒐᓕᐅᖅᑎ ᐅᖅᑯᕐᒥᐅᑦ 

ᑐᔅᓯᕋᓚᐅᕐᒪᑦ ᑕᒪᓐᓇ ᖃᐅᔨᓴᖁᑉᓗᓂ 

ᖃᐅᔨᓴᕐᓂᐅᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ.  

 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᕐᕕᓕᐊᖅᑐᐃᑦ ᑖᒃᑯᐊ ᐃᖢᐊᖅᓴᐃᔨᐅᑉ 

ᐊᓂᑎᖃᑦᑕᕐᒪᒍ ᖃᐅᔨᓴᕐᓂᕆᓪᓗᓂᐅᒃ 

ᐊᐅᓪᓛᕈᓐᓇᕐᓂᖓ ᑕᒪᓐᓇ ᑖᒃᑯᐊ ᖃᓄᑐᐃᓐᓇᖅ 

ᑲᒪᒋᔭᐅᔭᕆᐊᖃᖅᑎᓪᓗᒋᑦ 

ᖃᖓᑕᒃᑰᕈᓐᓇᐅᑎᐅᔪᒥᑦ ᑐᐊᕕᕐᓇᖅᑐᒃᑯᑦ 

ᐊᐅᓪᓚᖅᑎᑕᐅᖃᑦᑕᖅᑐᐃᑦ ᑭᓯᐊᓂ 

ᑕᐃᒪᓐᓇᐃᖏᑉᐸᑦ ᖃᖓᑕᓲᒃᑯᑦ 

ᐅᑎᖃᑕᐅᓇᔭᖅᑐᖅ. ᑖᒃᑯᐊ 

ᐊᐅᓪᓛᕈᓐᓇᖅᑎᑕᐅᔪᐃᑦ ᐃᖢᐊᖅᓴᐃᔨᒧᑦ 

ᓇᔭᓐᖑᐊᒧᓪᓘᓐᓃᑦ ᑖᒃᑯᐊ 

ᐊᓂᖅᓵᖅᑑᑎᖃᕆᐊᖃᕐᖓᑕ. ᐊᐅᓪᓛᕐᓂᖓᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᐃᑎᐊ ᓄᐊᑦ 

ᐊᓂᖅᓵᖅᑑᑎᖃᕈᓐᓇᕐᓗᑎᒃ, 48 ᐃᑲᕐᕋᐃᑦ 

ᓯᕗᓂᐊᓂ. ᖃᖓᑕᓲᓕᕆᔨᒃᑯᓐᓄᑦ ᖃᐅᔨᒪᖁᓗᒋᑦ 

ᐊᐅᓪᓛᕐᓂᐊᖅᑐᑦ ᐱᓪᓗᒍ. 

 

ᓰᑏᑉᐱᕆ 27−ᖑᑎᓪᓗᒍ 2022 ᒫᑯᓯ ᐊᐅᓪᓚᕿᐊᖅ 

ᐃᓅᔪᓐᓃᓚᐅᖅᑐᖅ ᑲᓇᐃᑎᐊᓐ ᓄᐊᑦ ᖃᖓᑕᔪᖅ 

ᐃᖃᓗᓐᓂ ᕿᑭᖅᑕᕐᔪᐊᒧᑦ 

ᐋᓐᓂᐊᕐᕕᓕᐊᖅᓯᒪᓚᐅᖅᑳᖅᖢᓂ. ᑖᓐᓇ 

ᐋᓐᓂᐊᕐᕕᓕᐊᖅᓯᒪᓚᐅᖅᑐᖅ ᐃᖃᓗᖕᓄᑦ 

ᓄᓇᓕᒥᓄᑦ ᐅᑎᓐᖏᓐᓂᒥᓂ. ᑖᓐᓇ ᒥᔅᑕ 

ᐊᐅᓚᕿᐊᖅ ᖃᓄᐃᓐᖏᓐᓂᕋᖅᑕᐅᓚᐅᖅᑐᖅ 

ᐊᖏᕐᕋᖁᔪᓐᓇᕐᓂᕋᖅᑕᐅᓗᓂ 

ᐊᓂᖅᓵᖅᑑᑎᖃᕆᐊᖃᖅᖢᓂ ᐱᓚᐅᖅᑐᖅ.  

 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐳᑭᑦᑕᓕᒃᑯᓐᓂ RCMP−ᑯᓐᓂ ᑎᑎᕋᖅᓯᒪᔪᒥᒃ 

ᐱᖃᑎᒋᓚᐅᖅᑖ ᐊᒻᒪ ᕿᑭᖅᑕᕐᔪᐊᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᑲᓇᐃᑎᐊᓐ ᓄᐊᑦ 

ᖃᐅᔨᓴᓚᐅᖅᑐᐃᑦ ᑖᑦᓱᒥᖓ ᐊᒻᒪ ᑭᖑᓪᓕᖅᐹᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑦᑑᑉᐱᕆ 28, 

2022−ᒥ ᐱᓚᐅᖅᑐᐃᑦ. ᒫᓐᓇ ᕿᒥᕐᕈᔭᕗᑦ ᑖᒃᑯᐊ 

ᐅᓂᒃᑳᕐᓗᒍ ᐅᕙᑦᑎᓐᓂ ᖃᐅᔨᓴᕈᑎᒋᔭᕗᑦ ᐱᓪᓗᒍ. 

ᓂᑲᓪᓗᓐᓇᖅᑐᖅ ᑕᐃᒪᓐᓇ ᐱᓚᐅᕐᒪᑦ ᑖᓐᓇ 

ᐊᔪᓐᖏᓕᕈᒪ ᖃᐅᔨᒪᑎᑦᓯᓂᐊᖅᐳᖓ ᖃᐅᔨᓴᕐᓂᐅᑉ 

ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑏᑦ 5. 

ᐃᓕᑕᖅᓯᓂᖅ ᐳᓛᖅᑐᓂᒃ ᑲᑎᒪᕝᕕᐅᑉ ᐃᓗᐊᓄᑦ. 

ᒪᓕᒐᓕᐅᖅᑎ ᖁᑦᓯᑦᑐᒧᑦ ᑕᐃᕕᑦ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᐅᓯᕆᕋᑖᖅᑕᕋᓗᐊᕋ ᑖᓐᓇ 

ᑐᓐᖓᓱᑦᑎᒍᒪᒐᒃᑯ ᓇᖏᖅᓯᒍᓐᓇᕈᕕᑦ. ᐊᐅᓚ 

ᑲᓪᓗᒃ, ᑖᓐᓇ ᐃᕐᖑᑕᑯᓗᒐ ᑕᒫᓂᖃᑎᒋᓪᓗᒍ. 

ᐊᒻᒪᓗ ᑕᒫᓂ ᐃᓪᓗᓪᓗᐊᑎᓐᓃᑦᑐᖅ 25−ᓂᒃ 

ᐊᕐᕌᒍᖃᖅᑰᔨᒐᓗᐊᖅᖢᓂ ᑭᓯᐊᓂ 25−ᓂᒃ 

ᐊᕐᕌᒍᓂᑦ ᑲᓇᐃᑎᐊᓐ ᓄᐊᒃᑯᓐᓃᑦᓯᒪᔪᖅ, ᑖᓐᓇ 

ᓯᓐᓂ ᑐᐊᑕᓐ. ᐊᒃᓱᐊᓗᒃ ᑲᓇᐃᑎᐊᒃᑯᓐᓂ 

ᐱᓕᕆᔨᑦᑎᐊᕙᐅᒻᒪᑦ ᐊᒻᒪᓗ ᖁᔭᓐᓇᒦᖃᑦᑕᖅᑕᕋ. 

ᑕᒪᒃᑯᐊ ᐊᔪᕐᓇᒃᑰᓕᕋᐃᒻᒪᑕ ᑕᓚᕘᖅᓱᒍ 

ᐅᕝᕙᓘᓐᓃᑦ ᑎᑎᕋᕐᕕᒋᓪᓗᒍ ᑭᐅᑲᐅᑎᒋᓲᖑᓪᓗᓂ 

ᐊᒻᒪᓗ ᑕᒪᒃᑯᓂᖓ ᐱᓕᕆᒋᐊᖃᖅᑕᖏᓐᓂ 

ᐱᓕᕆᔪᐊᖃᑦᑕᕐᒪᑦ ᖁᔭᓐᓇᒦᕈᒪᓯᓐᓈᖅᑐᒍ 

ᐃᓕᓴᕆᔪᒪᕙᕋ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᓯ ᑲᑎᒪᕝᕕᐅᑉ 

ᐃᓗᐊᓄᑦ. ᐃᓕᓴᖅᓯᓂᖅ ᐳᓛᖅᓯᒪᔪᓂᒃ ᑲᑎᒪᕝᕕᐅᑉ 

ᐃᓗᐊᓂ. ᒪᓕᒐᓖᑦ ᐃᖃᓗᐃᑦ−ᓂᐊᖁᓐᖒᖅ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐃᓛᒃ ᖁᕕᐊᓱᑦᑎᐊᕆᕗᖓ 

ᐱᖓᓱᓂᑦ ᐅᓪᓗᒥ ᐃᓕᓴᖅᓯᒍᓐᓇᕐᓂᐊᕋᒪ. 

ᓯᕗᓪᓕᖅᐹᖅ ᐃᓕᓴᕆᒍᒪᓪᓗᒍᑦᑕᐅ ᑖᓐᓇ 

ᐃᓕᓴᕆᔭᐅᔪᖅ ᑭᒡᒐᖅᑐᖅᑕᓐᓂ ᓄᓇᖃᖅᓯᒪᓪᓗᓂ, 

ᐅᐱᒋᑦᑎᐊᖃᑦᑕᕐᒥᒐᒃᑯ ᑲᓇᐃᑎᐊᓐ ᓄᐊᑦᒥ 

ᐃᖅᑲᓇᐃᔭᖃᑦᑕᖅᓯᒪᔪᖅ. ᐊᒥᓱᕐᔪᐊᓐᒃᑦ ᐃᓄᓐᓂᒃ 

ᐃᖃᓗᓐᓂᒥᐅᑕᓂ ᐊᒻᒪᓗ ᓄᓇᕗᒻᒥᐅᑕᕐᓂᑦ 

ᐃᑲᔪᖃᑦᑕᕐᓂᖓ, ᓯᓐᑎ ᑐᐊᑕᓐ.  

 

ᑕᕝᕗᖓ ᑐᓐᖓᓱᖁᑦᑎᐊᖅᐸᕋ ᐃᓪᓗᖓᓐᓄᑦ 

ᐳᓛᕆᐊᖅᓯᒪᒻᒪᑦ, ᓈᓚᒋᐊᖅᑐᖅᓯᒪᓪᓗᓂᒡᓗ 

ᑐᓐᖓᓱᖁᑦᑎᐊᖅᐸᒋᑦ. ᑖᓐᓇᑦᑕᐅ ᐊᐅᓚ ᑲᓪᓗᒃ, 

ᓂᐊᖁᓐᖒᑕᐅᒻᒪᑦ ᐃᓕᓴᕆᒍᒪᑦᑎᐊᕋᒃᑯ 

ᐅᐱᒋᑦᑎᐊᖅᖢᒍᑦᑕᒃ ᐃᑲᔪᕐᔪᐊᖃᑦᑕᕐᓂᖓᓐᓂᒃ 

ᐊᐅᓪᓚᒃᑲᑲᓘᓂᖓᓂᓗ. ᐃᓕᒍᒪᓂᖓ 

ᐃᑉᐱᓐᓂᕐᓇᖃᑦᑕᖅᓯᒪᒻᒪᑦ ᐅᐱᒋᒡᓗᒍ ᖁᕕᐊᓇᖅ 

ᑕᒡᕙᓂ ᒥᓂᔅᑕ ᑲᓪᓘᑲᐃᓐᓇᖅᓯᒪᒻᒪᑦ ᐅᓪᓗᒥᐅᔪᖅ.  

 

ᐊᓪᓚᕕᑦᑎᓐᓂ ᑕᕝᕙᓐᖓᖃᐃ ᓯᕗᓂᑦᑎᓐᓂ 

ᐃᒃᓯᕚᖃᑕᐅᓛᕆᓪᓗᓂ ᓇᓗᓇᓐᖏᑦᑐᖅ. ᐅᓇ 

ᑐᖏᓕᐊ ᐃᓕᓴᕆᔪᒪᒐᒃᑯᑦᑕᐅᖅ ᑖᓐᓇ ᐃᐊᕆᐋᓇ 

ᐋᑦᑎᐊᔾᔭ ᑕᕝᕙᓃᖃᑕᐅᒻᒥᔪᖅ ᑖᒃᑯᐊ ᒍᕇᐊᑦ 9-

ᖏᓛᒃ ᐃᓄᒃᓱᒃ ᕼᐊᐃ ᓯᑰᒥ ᐃᖅᑲᓇᐃᔭᖅᑐᑦ 

ᐃᖅᑲᓇᐃᔭᕆᐊᓐᖑᐊᑲᐃᓐᓇᖅᓯᒪᒻᒪᑕ ᐃᓚᒥᓂᒃ 

ᑎᑎᕋᕕᒻᒪ ᐱᓕᕆᕕᒃ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᒃ 

ᐃᖅᑲᓇᐃᔭᓐᖑᐊᑲᐃᓐᓇᖅᓯᒪᒻᒪᑦ, ᑐᓐᖓᓱᑦᑎᐊᕐᓕᑦ. 

 

ᐃᓕᓐᓂᐊᖅᑎᑯᓗᐃᓂᓛᒃ ᐃᓕᑉᐸᓪᓕᐊᕐᔪᐊᕐᒪᑕ 

ᖃᓄᐃᓘᖃᑦᑕᕐᓂᑦᑎᓐᓂᒃ ᐱᒻᒪᕆᐅᔪᓂᒃ 

ᐱᓕᕆᕙᓪᓕᐊᑎᓪᓗᑕ ᑖᒃᑯᐊ ᐅᐱᒋᑦᑎᐊᖅᐸᕋ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓃᖃᑕᐅᒍᓐᓇᕐᒪᑦ ᐃᒡᓗᕐᔪᐊᕐᒥ 

ᐃᓕᓴᕆᒍᓐᓇᖅᑐᑎᒍᓪᓗ ᓇᓗᓇᓐᖏᑦᑐᖅ 

ᑕᕝᕙᓂᑦᑕᐅᖃᐃ ᓯᕗᓂᑦᑎᓐᓂ 

ᐃᔅᓯᕙᖃᑕᐅᖃᑦᑕᓛᖅᑐᖅ ᐊᒃᓱᕈᕐᓗᓂ 

ᓄᓇᕗᒻᒥᐅᑕᓂᒃ. ᑖᒃᑯᐊ ᑐᓐᖓᓱᖁᑦᑎᐊᖅᐸᒃᑲ 

ᐅᖃᖅᑎᑦᑎᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᑎ ᐊᒻᒪ ᑕᕝᕗᖓ 

ᓂᕆᐅᒋᓛᖅᐸᑦᑎᒃ. ᐃᓕᑕᖅᓯᓂᖅ. ᐃᖃᓗᐃᑦ−ᓯᓈ, 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᒃᓴᒃᑯᑦ ᑖᒃᑯᐊ ᒥᓂᔅᑐᒃᓴᐃᑦ ᑐᓐᖓᓱᒋᑦᑎ. 

ᖁᕕᐊᓱᒃᑐᖓ ᑖᒃᑯᐊᑦᑕᐅᖅ ᐱᖃᑎᐊᓗᒃᑲ ᒪᐅᕋ 

ᐹᓚ. ᑖᒃᑯᐊ ᖃᐅᔨᒪᓕᕐᓗᒍ 

ᐃᖅᑲᓇᐃᔭᖃᑎᒋᓚᐅᖅᑐᒍ. ᑕᒪᓐᓇ 

ᐃᓕᑉᐹᓪᓕᕐᕕᒋᓚᐅᕋᒃᑭᑦ ᐃᖅᑲᓇᐃᔭᕐᕕᐅᑉ 

ᐃᓗᐊᓂ.  

 

ᑖᒃᑯᐊ ᑭᒡᒐᖅᑐᖅᑕᕗᑦ ᐱᔨᑦᑎᕋᖅᑕᕗᑦ 

ᐱᔾᔪᑎᒋᓪᓗᒋᑦ ᑖᓐᓇ ᐊᒃᓱᕈᒃᑲᐅᓂᖓ 

ᐱᓕᕆᐊᕆᓚᐅᖅᑕᑦᑕ ᒥᒃᓵᓄᑦ ᐱᔨᑦᑎᕋᒃᑲᐅᔪᖅ 

ᖃᓄᑐᐃᓐᓇᖅ ᐱᓕᕆᔭᕌᖓᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᐅᓪᓛᕋᓱᑦᑎᓪᓗᒋᑦ 

ᑐᓐᖓᓱᒋᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᑎ 

ᒪᓕᒐᓕᐅᕐᕕᒻᒧᑦ. ᓈᓴᐅᑎᓂᖓ 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 208 - 6(2): ᑕᕆᐅᒃᑯᑦ 

ᐃᖏᕐᕋᔭᖃᑦᑕᖅᑐᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒥᑦᑎᒪᑕᓕᖕᒥᐅᑦ ᐅᓪᓗᒃᑰᖅᐸᒃᑲ ᓄᓇᕗᒻᒥᐅᓪᓗ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᑲᓪᓗᖕᒧᑦ,  

 

ᒥᓂᔅᑑᙳᐊᖅᑐᖅ ᐅᓪᓗᒥ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ. ᑖᒃᑯᐊᓗ 

ᐃᓱᒫᓘᑎᖃᕐᓂᖅ ᐅᖃᐅᓯᕆᓂᐊᖅᑕᒃᑲ ᐃᒪᒃᑯᑦ 

ᐃᖏᕐᕋᓂᐅᕙᒃᑐᖅ. ᐊᐃᑉᐹᓂᒃ ᒪᓕᒐᓕᐅᕐᕕᖕᒥ 

ᑲᑎᒪᕐᔪᐊᖅᑎᓪᓗᒋᑦ ᒥᓂᔅᑕ ᓴᖅᑭᑦᑎᓚᐅᖅᐳᖅ 

ᐱᓕᕆᕝᕕᐊᑕ 2019−20 ᐊᒻᒪ 2020−21 

ᐊᕐᕌᒎᔪᒫᖅᓯᐅᑏᑦ ᐅᓂᒃᑳᑦ ᐳᓚᕋᑦᑐᓕᕆᓂᕐᒧᑦ 

ᒪᓕᒐᒃᑯᑦ.  

 

(ᑐᓵᔨᑎᒍᑦ) ᐃᓚᖓᑦ ᐅᓂᒃᑳᓂᒃ ᑎᑎᕋᖅᓯᒪᔪᑦ 

ᐱᔾᔪᑎᖃᖅᐳᖅ ᑕᐃᒃᑯᐊ ᐳᓚᕋᖅᑏᑦ ᐅᒥᐊᑦ 

ᑎᑭᖃᑦᑕᕐᓂᖏᑦ.  

 

ᐅᖃᖅᑏ, ᐅᐱᕐᖔᒥ ᑲᑎᒪᕐᔪᐊᖅᑎᓪᓗᑕ 

ᓇᓗᓇᐃᖅᓯᓚᐅᖅᓯᒪᒐᒪ ᑕᒪᒃᑯᐊ ᐳᓚᕋᖅᑏᑦ 

ᑮᓇᐅᔭᖅᑎᒍᑦ ᐃᑲᔫᑎᒋᔭᐅᓪᓚᕆᖃᑦᑕᖅᑐᑦ 

ᓄᓇᕗᒥᐅᓄᑦ. ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ 

ᖃᓄᐃᓕᒋᐊᕆᐊᖃᖅᑕᕗᑦ ᐳᓚᕋᑏᑦ ᐅᒥᐊᔾᔪᐊᑦ 

ᐊᐅᓚᓂᖏᒍᑦ ᓱᕋᐃᖁᓇᒋᑦ ᐊᕙᑎᑦᑎᓐᓂ, ᐅᕝᕙᓗ 

ᐊᒃᑐᐃᓂᓪᓗᓪᓗᑎᒃ ᐳᐃᔨᖁᑎᑦᑎᓐᓂᒃ, 

ᐆᒪᔪᖁᑎᕗᑦ ᐊᒡᕕᐊᕈᑎᓗᑎᓪᓘᓐᓃᑦ 

ᐊᖑᓇᓱᒃᑎᖁᑎᑦᑎᓐᓂᒃ. 

 

ᒥᓂᔅᑐᖃᐃ ᓇᓗᓇᐃᖅᓯᔪᓐᓇᖅᐹᑦ ᐱᓐᓇᓐᓂᕆᔭᓂ 

ᐊᑐᓪᓗᓂᒋᑦ ᖃᓄᑎᒋ ᑭᒡᓕᓯᓂᐊᕆᔪᓐᓇᒻᒪᖔᑦ 

ᑕᒪᒃᑯᐊ ᐳᓚᕋᑏᑦ ᐅᒥᐊᔾᔪᐊᖏᑦ 

ᑲᒪᒋᔭᐅᔪᓐᓇᒻᒪᖔᑕ ᓄᓇᕘᑉ ᑕᕆᐅᖁᑎᒋᔭᖏᓐᓂᒃ 

ᓄᖅᑲᖓᔾᔪᑎᖏᓃᒃ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑲᒪᒋᔭᖃᖅᑐᖅ ᐱᕙᓪᓕᐊᔪᓕᕆᔨᒃᑯᓐᓂ 

ᐃᖏᕐᕋᔪᓕᕆᔨᒃᑯᓐᓂᓪᓗ, ᒥᓂᔅᑕ ᑕᐃᕕᑎ 

ᐊᕿᐊᕈᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᒃᑯᓄᖓᓕ ᓄᓇᕘᑉ 

ᑕᕆᐅᖏᓄᑦ ᐃᓗᐊᓃᑦᑐᑦ 

ᐱᔪᓐᓇᓐᓂᖃᕝᕕᒋᙱᑕᕗᑦ ᓄᓇᕘᑉ ᒐᕙᒪᒋᓪᓗᓂᑕ, 

ᑖᓐᓇ ᐱᔪᓐᓇᓐᓂᐅᔪᖅ ᓱᓕ ᑎᒍᒥᐊᖅᑕᒻᒪᑦ 

ᑲᓇᑕᐅᑉ ᒐᕙᒪᑐᖃᒃᑯᖏᓐᓄᑦ. ᑕᐃᒪᓕ 

ᐃᖏᕐᕋᔪᓕᕆᔨᔾᔪᐊᑦ ᑲᓇᑕᐅᑉ ᒪᓕᒐᕋᓛᖏᓐᓄᑦ, 

ᑖᒃᑯᐊᑦᑕᐅᖅ ᐱᓯᒪᔭᐅᔪᑦ ᐃᖏᕐᕋᔪᓕᕆᔨᔾᔪᐊᒃᑯ 

ᑲᓇᑕᒥ, ᑖᒃᑯᐊ ᐅᒥᐊᔾᔪᐊᑦ ᐅᐸᒍᓐᓇᖅᑕᖏᓄᑦ 

ᐊᒻᒪᓗ ᓇᒧᙵᕈᓐᓇᓐᓂᖏᑕ ᑕᕆᐅᖏᒍᑦ. 

 

ᑕᐃᒪᓕ ᐊᕙᑎᒋᓂᑦᑎᓐᓄᑦ 

ᐱᓕᕆᖃᑎᒋᔾᔪᐋᖃᑦᑕᖅᑕᕗᑦ ᒐᕙᒪᑐᖃᒃᑯᑦ 

ᐱᓕᕆᕝᕕᖏᑦ ᐃᖏᕐᕋᔪᓕᕆᔨᔾᔪᐊᒃᑯᖏᑦ 

ᐱᓗᐊᖅᑐᓂᒃ ᑕᒪᒃᑯᐊ ᐅᓪᓗᕆᓂᐊᖅᑕᖏᑦ 

ᑎᑭᑦᑐᓐᓇᓐᓂᖏᑕ ᓄᓇᕘᑉ ᐃᒪᖓᓐᓄᑦ ᐊᒻᒪᑦᑕᐅᖅ 

ᒪᑐᔭᐅᓯᒪᖁᓲᕗᑦ ᐸᒡᕕᓵᕆᔭᐅᖁᓇᑎᒃ ᐳᓚᕋᑏᑦ 

ᐅᒥᐊᔾᔪᐊᖏᑦ ᑕᐃᒫᒃ ᐃᓚᖏᓐᓂᒃ ᒪᓕᒐᕋᓛᑎᒍᑦ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᑦᑎᖃᑕᐅᓪᓗᑕ ᑭᒡᓕᖃᖅᑎᑦᑎᓂᒻᒥᒃ 

ᐅᒥᐊᔾᔪᐊᖏᓄᑦ ᐳᓚᕋᖅᑏᑦ ᒪᑯᓄᖓ 

ᐅᐸᒋᐊᖃᙱᑦᑑᑎᑕᐊᖃᑦᑕᕐᒥᖕᒪᑕ ᑕᒪᒃᑯᐊ ᐱᕐᔪᐊᑦ 

ᐆᒪᔪᖃᓗᐊᙳᐊᖅᑐᑦ ᐊᒻᒪᓘᓐᓃᑦ 

ᓇᓗᓇᐃᖅᑕᐅᓯᒪᓪᓗᑎᒃ ᒪᓕᒐᖅᑎᒍᑦ. 

ᓇᒧᙵᐅᔪᓐᓇᕐᒪᖔᖏᑦ, 

ᓇᒧᙵᐅᔪᓐᓇᙱᒻᒪᖔᖏᓪᓗ. ᑕᒪᓐᓇᓕ 

ᑎᒍᒥᐊᖅᑕᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᓕᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᒥᓂᔅᑕ. ᖁᔭᓐᓇᒦᒃ 

ᐅᖃᖅᑎᑦᑎᔨ. (ᑐᓵᔨᑎᒍᑦ) ᓂᕈᐊᖅᑎᒃᑲ 

ᐃᓚᓕᐅᖦᖢᒋᑦ ᐊᖑᓇᓱᒃᑏᑦ ᐊᐱᕆᖃᑦᑕᖅᓯᒪᖕᒪᑕ 

ᐅᒥᐊᕐᔪᐊᑦ ᐊᒻᒪᓗ ᐳᓚᕋᖅᑏᑦ ᐅᒥᐊᕐᔪᐊᖏᑦ 

ᐃᓯᖃᑦᑕᖁᙱᖦᖢᒋᑦ ᑲᖏᖅᖢᖕᓄᑦ ᐊᓯᖏᓐᓄᓪᓗ 

ᓂᕐᔪᑎᖃᓗᐊᙳᐊᖅᑐᓄᑦ. 

 

ᒥᓂᔅᑕᖃᐃ ᐱᓕᕆᕕᖕᒥᓂᒃ 

ᐃᖅᑲᓇᐃᔭᖃᑎᖃᖁᔨᔪᓐᓇᖅᐸ ᒥᑦᑎᒪᑕᓕᖕᒥᐅᑦ 

ᐊᖑᓇᓱᒃᑎᖏᑦ ᐊᖅᑯᑎᒋᓗᒋᑦ ᑕᒪᒃᑯᐊ 

ᐅᖃᐅᓯᕆᔭᐅᔪᓐᓇᕐᓂᐊᕐᒪᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᓕᑎᒍᑦ): ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᐊᖏᕈᓐᓇᖅᑕᕋ ᑕᒪᓐᓇ 

ᐊᒻᒪᓗ ᓂᕆᐅᒃᐳᒍᑦ ᐊᖑᓇᓱᒃᑐᓕᕆᔨᒃᑯᓐᓂᒃ 

ᐃᖅᑲᓇᐃᔭᖃᑎᖃᕐᓂᐊᕋᑦᑕ ᐱᔾᔪᑎᒋᓗᒋᑦ ᑕᐃᒃᑯᐊ 

ᐳᓚᕋᖅᑏᑦ ᐅᒥᐊᕐᔪᐊᑦ ᑎᑭᑉᐸᒃᑐᑦ. 

ᐃᖅᑲᓇᐃᔭᖃᑎᒋᑦᑎᐊᖅᑕᕗᑦ ᑕᐃᒃᑯᐊ 

ᐊᐅᓚᑦᑎᕙᒃᑐᑦ ᐅᒥᐊᕐᔪᐊᓂᒃ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᓐᓂᒃ. ᑕᐃᒪᐃᓕᖓᐃᓐᓇᕈᒪᓂᐊᖅᑐᒍᑦ. 

 

ᐊᒻᒪᓗ ᓄᓇᓖᑦ ᐃᓚᒋᔭᐅᖃᑕᐅᖁᓪᓗᒋᑦ 

ᑕᒪᒃᑯᓄᖓ ᐅᖃᓪᓚᖃᑎᒌᖕᓂᕆᖃᑦᑕᖅᑕᑦᑎᓐᓄᒃ. 

ᐃᓱᒫᓘᑎᖃᕈᑎᒃ ᐊᕙᑎᓕᕆᓂᕐᒧᑦ ᑐᕌᖓᔪᓂᒃ 

ᐊᒻᒪᓗ ᑮᓇᐅᔭᓕᐅᕋᓱᐊᕈᑕᐅᔪᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᓕᑎᒍᑦ): ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒃ 

ᒥᓂᔅᑕ. ᓂᕈᐊᒃᐳᖓ. ᑲᑎᒪᓛᖅᑐᒍᑦ ᒥᑦᑎᒪᑕᓕᖕᒥ. 

(ᑐᓵᔨᑎᒍᑦ) ᑕᒪᑐᒪᓂ ᐊᕐᕌᒍᒥ ᓄᓘᔮᒡᒎᖅ 

ᐃᓱᒫᓘᑎᖃᓚᐅᖅᓯᒪᖕᒪᑕ ᒪᑯᐊ ᐅᒥᐊᕐᔪᐊᑦ 

ᐳᓚᕋᖅᑎᓂᒃ ᐅᓯᔪᑦ ᓱᑲᓗᐊᖃᑦᑕᕐᒪᑕᒎᖅ 

ᒪᓕᒐᖅᑕᖃᕋᓗᐊᖅᑎᓪᓗᒍ ᐊᒻᒪᓗ ᖁᔭᓐᓇᒦᖅᖢᒋᑦ 

ᑕᐃᒃᑯᐊ ᐅᓐᓂᕐᓘᑎᖃᓚᐅᕐᒪᑕ ᐊᒻᒪᓗ 

ᑐᑭᓯᐅᒪᓪᓗᖓ ᐱᔪᓐᓇᕐᓂᖅᑕᖃᕐᒥᔪᖅ 

ᐱᔭᒃᓂᙱᖅᑐᕈᓘᔭᕐᓂᒃ ᐃᓗᓕᕐᓂᒃ.  

 

ᒥᓂᔅᑕᖃᐃ ᐊᖏᕈᓐᓇᖅᐸ ᑕᒪᒃᑯᐊ ᐅᒥᐊᕐᔪᐊᑦ 

ᓱᒃᑲᔫᔪᓐᓇᕐᓂᖏᑦ ᑭᒡᓕᓕᐅᖅᑕᐅᓗᑎᒃ ᐊᒻᒪᓗ 

ᓇᓗᓇᐃᖅᓯᒍᓂ ᐅᑭᐅᒃᑯᑦ ᑲᑎᒪᕐᔪᐊᓕᕐᒥᒍᑦᑕ 

ᑕᒪᓐᓇ ᐅᑲᐅᓯᕆᒃᑲᓐᓂᓛᖁᓪᓗᒍ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᓕᑎᒍᑦ): ᐃᖏᕐᕋᔾᔪᑎᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐄ, ᑕᒪᒃᑯᐊᖕᐃᓛᒃ 

ᐃᓱᒫᓘᑎᒋᔭᐅᔪᐃᑦ ᑐᓴᕋᐃᒐᑦᑎᒍᑦ ᑖᒃᑯᐊ 

ᐱᓕᕆᖃᑎᒋᖃᑦᑕᖅᑕᕗᑦ, ᐱᓗᐊᙳᐊᖅᑐᒥᒃ 

ᑲᓇᑕᒥ ᐃᖏᕐᕋᔪᓕᕆᔨᒃᑯᑦ, ᑕᐃᒪᓐᓇ ᑖᓐᓇᓗ 

ᑲᔪᓰᓐᓇᕐᓂᐊᖅᓱᓂ ᑕᒪᒃᑯᐊ ᓲᕐᓗ ᐹᕕᓐᓛᓐ 

ᐱᔪᓐᓇᐅᑎᖃᕐᒪᑦ ᐅᒥᐊᕐᔪᐊᖏᑦ ᖃᓄᑎᒋ 

ᓱᒃᑲᑎᒋᔭᕆᐊᖃᕐᒪᑕᑭᐊᖅ ᐊᒻᒪᓗ ᑖᒃᑯᐊ 

ᐳᓚᕋᖅᑏᑦ ᓇᖕᒥᓂᖅᑕᐅᖅ ᐱᖁᔭᖃᐅᕐᒥᖕᒪᑕ. 

 

ᑖᓐᓇ ᓴᖅᑭᑕᐅᓚᐅᕐᒪᑦ ᒥᑦᑎᒪᑕᓕᖕᒧᑦ ᐊᐅᔭᐅᔪᖅ, 

ᑕᐃᒪ ᐱᓕᕆᔨᒃᑲ ᕿᒥᕐᕈᓯᑲᐅᑎᒋᓪᓗᑎᒃ ᐊᒻᒪᓗ 

ᑖᒃᑯᓂᖓ ᑐᓴᐅᒪᑎᑦᑎᕙᓪᓕᐊᓯᑲᐅᑎᒋᓪᓗᑎᒃ 

ᖃᓄᖅᑑᕆᐊᖃᕐᓂᖏᑦ ᓇᓗᓇᕈᓐᓃᓚᐅᕐᒪᑦ 

ᑕᐃᒪᓐᓇᓗ ᑖᓐᓇ ᑲᔪᓰᓐᓇᕐᓂᐊᖅᓱᓂ. 

ᖁᔭᓐᓇᒦᖅᓱᒍᓗ ᑖᓐᓇ ᒪᓕᒐᓕᐅᖅᑎ ᑖᔅᓱᒥᖓ 

ᓴᖅᑭᑎᑦᑎᖕᒪᑦ ᑕᒡᕗᖓ ᐃᒡᓗᕐᔪᐊᒧᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᓕᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ−ᓯᓈᓄᑦ, ᒪᓕᒐᓕᐅᖅᑎ ᒥᔅ ᐳᕉᔅᑐ. 

 

ᐊᐱᖅᑯᑦ 209 - 6(2): ᐅᐊᔭᒨᙱᑦᑐᑦ 

ᑕᒪᒃᑯᐊᓗ ᐅᑏᓐᓇᖅᑐᒥᒃ 

ᓂᒃᑭᓪᓚᐅᑎᐅᔪᓐᓇᓲᑦ ᐱᔭᒃᓴᖏᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᖁᓪᓕᖅ 

ᐆᒻᒪᖅᑯᑎᓕᕆᔨᖏᑦᑕ ᒥᓂᔅᑕᖓᓐᓄᑦ. ᑎᓴᒻᒥᕐᒥ 

ᑲᑎᒪᕐᔪᐊᖅᑎᓪᓗᑕ ᐊᑕᐅᓯᐅᙱᑦᑐᓂᒃ 

ᐊᐱᖅᑯᑎᖃᓚᐅᖅᓯᒪᒐᒪ ᐊᕙᑎᓕᕆᔨᒃᑯᑦ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᖓᓐᓄᑦ. ᐃᓚᓕᐅᖦᖢᒍ ᐃᒥᕐᒥᒃ ᐊᑐᕐᓗᓂ 

ᐆᒻᒪᖅᑯᓯᐅᕈᓐᓇᕐᓂᖅ. 

 

ᑖᓐᓇ ᒥᓂᔅᑕ ᐊᐱᕆᔪᒪᖕᒥᔭᕋ ᖁᓪᓕᒃᑯᓐᓄᑦ 

ᒥᓂᔅᑕᕆᔭᐅᔪᖅ ᐊᒻᒪᓗ ᒥᓂᔅᑕ ᖃᐅᔨᒪᔪᖅ 

ᕿᑭᖅᑖᓗᒃ ᑯᐊᐸᕇᓴᒃᑯᑦ ᐊᑖᓃᑦᑐᖅ ᐃᒃᑲᐊ 

ᐃᖅᑲᓇᐃᔮᖃᕐᒪᑕ ᐊᑐᒃᑲᓐᓂᕈᓐᓇᖅᑐᓂᒃ 

ᐆᒻᒪᖅᑯᓯᐅᕈᑎᓂᒃ ᐅᖃᐅᓯᖃᕐᒪᑕ ᐃᓚᓕᐅᓪᓗᒍ 

ᐃᒥᕐᒥᒃ ᐊᑐᖅᑐᑦ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ 

ᑕᐃᒪᐃᑦᑐᓂᒃ ᑕᑯᒃᑲᓐᓂᕈᒪᓯᒪᔪᖅ.  

 

ᖁᓪᓕᒃᑯᓐᓄᖃᐃ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐸ ᐃᓚᒋᔭᐅᖃᑕᐅᖕᒪᖔᑦ 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᕿᑭᖅᑖᓗᒃ ᑯᐊᐸᕇᓴᒃᑯᑦ 

ᓄᑭᒃᓴᐅᑎᓕᕆᔨᖏᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᓕᑎᒍᑦ): ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᑕᒪᓐᓇ 

ᐊᐱᖅᑯᑎᒋᖕᒪᒍ. ᐱᔾᔪᑎᒋᓪᓗᒋᑦ ᐃᒥᕐᒥᒃ ᐊᑐᕐᓗᑎᒃ 

ᐆᒻᒪᖅᑯᓯᐅᕈᓐᓇᕐᓂᖅ ᕿᑭᖅᑖᓗᒃ ᑯᐊᐸᕇᓴᒃᑯᓐᓄᑦ 

ᐊᐅᓚᑕᐅᔪᑦ.  

 

ᖁᓪᓕᒃᑯᑦ ᖃᐅᔨᓴᐃᖃᑦᑕᕐᒪᑕ ᐃᒥᕐᒥᒃ ᐊᑐᕐᓗᑎᒃ 

ᐆᒻᒪᖅᑯᓯᐅᕐᓂᐅᑉ ᒥᒃᓵᓅᖓᔪᓂᒃ ᐃᖃᓗᖕᓄᑦ 

ᑐᕌᖓᒐᔭᖅᑐᖅ. ᐄ, ᑕᒪᒃᑯᐊ ᐃᑲᔪᖅᓱᑦᑎᐊᖅᑕᕗᑦ. 

ᕿᑭᖅᑖᓗᒃ ᑯᐊᐸᕇᓴᒃᑯᓪᓗ ᑕᒪᑐᒥᖓ 

ᐱᒋᐊᖅᑎᑦᑎᓂᐊᖅᐸᑦ ᑐᓴᐅᒪᔾᔪᑏᑦ 

ᖃᐅᔨᓴᕐᓂᕕᓃᑦ ᑕᒪᒃᑯᓄᖔᖅᑐᑦ ᕿᑭᖅᑖᓗᒃ 

ᑯᐊᐸᕇᓴᒃᑯᓐᓄᑦ ᑐᓐᓂᖅᑯᑎᒋᓇᔭᖅᑕᕗᑦ. ᑕᐃᒪ 

ᐅᓪᓗᒥ ᑕᕝᕙᓃᑉᐳᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᓕᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪᓗ 

ᖁᔭᓐᓇᒦᖅᖢᑎᑦ ᑭᐅᔪᓐᓇᕋᖕᓂ ᑖᓐᓇ 

ᐅᖃᖅᑲᐅᔭᐃᑦ ᐃᓚᒋᐊᒃᑲᓐᓂᕐᓗᒍ, ᒥᓂᔅᑕ 

ᖃᐅᔨᒪᓪᓗᐊᖅᑐᖅ ᐃᓛᒃ ᒪᓕᒐᓕᐅᕐᕖᑦ ᑕᒫᓂ 

$10,000,000ᓂᒃ ᐊᑮᑦᑐᑐᖃᕐᓂᒃ 

ᐲᖅᓯᓚᐅᖅᓯᒪᖕᒪᑕ ᐆᒻᒪᖅᑯᑎᓕᕆᔨᒃᑯᓐᓄᑦ 

ᐊᑭᓕᒃᓴᕆᔭᐅᔪᑦ ᖃᐅᔨᓴᐃᖃᑦᑕᓚᐅᖅᑎᓪᓗᒋᑦ 

ᐃᒥᕐᒥᒃ ᐊᑐᕐᓗᑎᒃ ᐆᒻᒪᖅᑯᓯᐅᕐᓂᖅ ᑕᐃᒪᓐᓇ $1 

ᒥᓕᐊᓐ ᓇᑉᐸᓪᓗᐊᖏᓐᓂᒃ ᐊᑭᖃᓪᓗᐊᕐᒪᑦ.  

 

2017ᖏᓐᓂ ᑖᒃᑯᐊ ᖁᓪᓕᒃᑯᑦ ᓇᐃᒡᓕᑎᖅᓯᒪᔪᓂᒃ 

ᐅᓂᒃᑳᓂᒃ ᓴᖅᑭᑦᑎᓚᐅᖅᓯᒪᔪᑦ ᑕᒫᓃ ᐃᒥᕐᒥᒃ 

ᐊᑐᕐᓗᑎᒃ ᐆᒻᒪᖅᑯᓯᐅᕐᓂᕐᒧᑦ ᑐᕌᖓᔪᓂᒃ ᐊᒻᒪ 

ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᓄᑖᙳᕆᐊᖅᑎᑕᐅᓯᒪᔪᓂᒃ ᐅᓂᒃᑳᓂᒃ 

ᓴᖅᑭᑦᑎᔪᓐᓇᖅᐸ ᑕᒪᓐᓇ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊ ᐃᓱᓕᓚᐅᖅᑎᓐᓇᒍ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᓕᑎᒍᑦ): ᖁᓪᓕᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑖᓐᓇ ᐊᖏᕈᓐᓇᙱᑕᕋ 

ᓄᑖᙳᕆᐊᖅᑎᑕᐅᓯᒪᔪᓂᒃ 

ᐅᓂᒃᑳᓕᐅᕈᑎᒋᔪᓐᓇᙱᑕᕋ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᓕᑎᒍᑦ): ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓇᒡᒐᔾᔭᒥ 

ᒥᓂᔅᑕᕆᔭᐅᔪᖅ ᐅᖃᐅᓯᖃᓚᐅᕐᒪᑦ ᓄᖑᔪᐃᑦᑐᓂᒃ 

ᐃᓚᐅᖅᑐᖅᓯᒪᔪᑦ ᑕᒫᓂ ᐅᓂᒃᑳᕆᐊᖅᑐᖅᑎᓪᓗᒋᑦ 

ᖁᓪᓕᒃᑯᑦ ᖃᐃᖁᔭᐅᓚᐅᖅᓯᒪᔪᑦ ᑕᐃᔅᓱᒪᓂ. ᒥᓂᔅᑕ 

ᖃᓄᐃᓕᖓᕙ ᑕᐃᒪᐃᑦᑐᓂᒃ 

ᐊᑐᖃᑦᑕᕈᒪᓕᖅᑎᓪᓗᒋᑦ ᑕᒫᓂ ᐃᖃᓗᖕᓂ 

ᐆᒻᒪᖅᑯᑎᓕᕆᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᓕᑎᒍᑦ): ᖁᓪᓗᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᑕᐃᒃᑯᐊ ᓄᖑᓱᐃᑦᑐᓖᑦ 

ᐆᒻᒪᖅᑯᓯᐅᕈᑏᑦ ᐱᓪᓗᒋᑦ, ᒪᒥᐊᓇᖅ. ᑕᒪᓐᓇ 

ᐊᑐᖅᑕᐅᕙᓪᓕᐊᑐᐃᓐᓇᓕᕐᒪᑦ ᑲᓇᑕᒥ ᐊᒻᒪᓗ 

ᓯᓚᑖᓂ. ᖁᓪᓕᒃᑯᑦ ᐃᒪᐃᓕᖓᔪᑦ ᒫᓐᓇ 

ᑐᓴᐅᒪᔾᔪᑎᓂᒃ ᓄᐊᑦᑎᑐᐃᓐᓇᖅᑐᒍᑦ 

ᑕᐃᒪᐃᑦᑐᓂᒡᓘᓐᓃᑦ ᐱᓂᐊᓂᑦᑎᓐᓂᒃ 

ᓇᓗᓇᐃᖅᓯᓯᒪᙱᑦᑐᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᓕᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒥᔅᑕ ᕼᐃᒃᔅ, ᑕᓯᓗᖕᒧᑦ ᒪᓕᒐᓕᐅᖅᑎ. 

ᐊᑭᓕᐅᑎᒃᓴᓄᑦ ᐅᒃᑑᑎᖃᓐᓂᒻᒧᑦ 

ᐊᐅᓚᓂᕆᓲᖓ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ 

ᐊᐱᕆᔪᒪᔾᓗᒍ. ᐅᖃᖅᑎ, ᒪᐃᖑᓚᐅᖅᑐᒥ 

ᐊᐱᖅᑯᑎᖃᖃᑦᑕᓚᐅᕋᒪ ᖃᔅᓯᑐᓕᕋᔭᕐᒪᖔᑦ ᒪᑯᐊ 

ᐆᒻᒪᖅᑰᑏᑦ ᓄᓇᕗᑦ ᐃᓗᐊᓂ. ᖃᒪᓂᑦᑐᐊᖅ 

ᐆᒃᑑᑎᒋᑐᐃᓐᓇᕐᓂᐊᖅᖢᒍ. ᑕᒪᒃᑯᐊ ᐆᒻᒪᖅᑯᑎᓄᑦ 

ᐊᑭᖏᑦ ᕿᒥᕐᕈᓇᒃᑕᐅᓕᕌᖓᑕ ᑖᓐᓇ ᒥᓂᔅᑕ 

ᑐᒃᓯᕋᐅᑎᓂᒃ ᐆᒻᒪᖅᑯᑎᑦ ᐊᑭᖏᓐᓂᒃ 

ᕿᒥᕐᕈᔨᓅᖅᓯᖦᖤᖅᐳᑦ, ᕿᒥᕐᕈᓇᒃᑕᐅᖦᖤᖅᐳᑦ 

ᑕᐃᒃᑯᓄᖓ ᑲᑎᒪᔨᓄᑦ, ᐊᓯᔾᔨᖅᑕᐅᖦᖤᖅᐳᖅ 

ᑕᐃᒃᑯᐊ ᐆᒻᒪᖅᑰᑏᑦ ᐊᑭᖏᑦ. 

 

ᐃᓛᒃ ᐊᐱᕆᓚᐅᖅᑳᖅᖢᑎᒃ 

ᑐᑭᓯᓇᓱᖕᓂᖃᓚᐅᖅᑳᖅᖢᑎᒃ ᐅᓂᒃᑳᓂᒃ ᒥᓂᔅᑕᒧᑦ 

ᑐᓂᓯᖦᖤᖅᐳᖅ ᐊᒻᒪᓗ ᑖᓐᓇ ᒥᓂᔅᑕᕆᔭᐅᔪᖅ 

ᒥᓂᔅᑕᐅᖃᑎᒥᓂᒃ ᓇᓕᒧᒥᓄᑦ ᓇᓗᓇᐃᖅᓯᓕᖅᖢᓂ 

ᖃᓄᐃᓕᖓᔪᒪᖕᒪᖔᑦ. ᖃᓄᖅ 

ᑐᓴᐅᒪᔾᔪᑎᐅᑐᐃᓐᓇᓚᐅᖅᐸ ᐅᕝᕙᓘᓐᓃᑦ 

ᖃᓄᐃᓕᖓᓚᐅᖅᐸ ᑕᒪᓐᓇ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑲᒪᔨᐅᔪᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᖓᓄᑦ, ᒥᔅᑕ 

ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᒪᓕᒐᓕᐅᖅᑎ ᓱᓕᔪᖅ. 

ᑖᒃᑯᐊ ᐱᕙᓪᓕᐊᔾᔪᓰᑦ ᐅᖃᐅᓯᕆᕋᑖᖅᑕᖏᑦ 

ᑕᐃᒪᐃᓕᖓᔪᑦ. ᑕᐃᔅᓱᒪᓂᓪᓕ 

ᐃᓱᒪᓕᐅᖁᔭᐅᓚᐅᖅᓯᒪᙱᓐᓇᑦᑕ ᑖᔅᓱᒧᖓ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᖁᐊᖅᓵᕆᔭᕋ ᑖᓐᓇ ᑐᓴᕆᐊᖓ ᑕᐃᒫᒃ. ᒥᓂᔅᑕ 

ᑲᒪᔨᐅᔪᖅ ᑭᖑᓪᓕᖅᐹᖓᓂ 

ᐃᓱᒪᓕᐅᖅᑎᐅᔭᕆᐊᖃᕋᓗᐊᕐᖓᑦ. ᑕᐃᒃᑯᐊ 

ᐆᒻᒪᖅᑯᑏᑦ ᐊᑭᖏᓐᓂᒃ ᑲᒪᔩᑦ ᑲᑎᒪᔩᑦ 

ᐊᑐᓕᖁᔭᓕᐅᓲᖑᓪᓗᑎᒃ. ᐃᒃᑯᐊ 

ᐱᔪᓐᓇᐅᑎᖐᒃᑯᐊ ᐊᐅᓪᓚᖅᑐᒥᓃᖅᑲᐃ? 

ᐅᑎᕐᕕᖃᑲᐃᓐᓇᕐᓗᖓ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑕ 

ᐊᑭᑦᑐᕆᐊᕆᓪᓗᐊᑲᓪᓚᓐᓂᐅᓴᔫᔮᕐᖓᑕ ᓄᓇᕗᒻᒥ 

ᐊᑭᓕᖅᑕᐅᖃᑦᑕᖅᑐᓂᑦ ᐊᒻᒪᑦᑕᐅᖅ ᐊᒻᒪᑦᑕᐅᖅ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ 

ᐃᑭᐊᖅᓯᕕᖓᓅᓚᐅᕋᒪ ᖃᕆᓴᐅᔭᒃᑯᑦ 

ᓇᐃᓈᖅᓯᒪᔪᓂᒃ ᐅᓂᒃᑳᖅᑕᖃᕐᖓᑦ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᒡᒎᖅ ᓇᓗᓇᐃᖅᑐᕈᑎᖓ 

1.0 ᒪᑉᐱᒐᖅ 1, 3 ᐊᕕᑦᑐᖅᓯᒪᓂᖓ ᑕᐃᒪᐃᑦᑐᖅ. 

ᖁᓪᓕᖅ ᐆᓐᒪᖅᑯᑎᓕᕆᔨᒃᑯᒡᒎᖅ ᐊᔾᔨᐸᓗᖓᒍᑦ 

ᑕᐃᒪ ᒐᕙᒪᐅᙱᑦᑐᓂ 

ᐊᑭᖃᖅᑎᑦᑎᓂᐅᓴᕙᓚᐅᕐᒪᑕ. ᐆᒻᒪᖅᑯᑏᑦ 

ᐊᑭᖏᒻᒥᒃ ᕿᒥᕐᕈᔩᑦ ᑲᑎᒪᔨᖏᑦ 

ᐊᑐᓕᖁᔭᓕᐅᓚᐅᕐᖓᑕ ᐊᑭᑦᑐᕆᐊᕆᖁᔨᓪᓗᑎᒃ. 

5.1%ᒥᒃ ᒐᕙᒪᐅᙱᑦᑐᓄᑦ. ᐊᒻᒪ ᑕᑯᒻᒥᒐᒪ 

ᑐᓂᕐᕈᑕᐅᓯᒪᔪᓂᒃ ᐊᑭᑦᑐᕆᐊᓪᓗᐊᑲᓪᓚᓐᓂᐅᔪᓂᒃ 

ᓴᖅᑭᖅᓯᓂᐊᔪᒻᒪᑕ. 

 

ᒥᓂᔅᑕ, ᒥᓂᔅᑕᐅᖃᑎᒥᓄᑦ ᑲᑎᒪᖃᑎᖃᖅᑐᓂ 

ᖃᓄᐃᓕᓐᓂᕐᒪᖔᑦ ᐋᖅᑭᔅᓯᒐᓱᑦᑎᓪᓗᒋᑦ 

ᐊᔾᔨᒌᙱᑦᑐᓂᒃ ᐊᑭᒋᔭᐅᖃᑦᑕᓂᐊᖅᑐᓂᒃ 

ᐆᒻᒪᖅᑯᑎᓄᑦ. ᖁᓪᓗᑯᓐᓄᓪᓗ ᓴᖅᑭᖅᑕᐅᓯᒪᔪᐃᑦ 

ᑕᐃᒃᑯᐊᖑᒋᓪᓗᑎᒃ. ᖃᓄᖅ ᐋᖅᑭᑦᑕᐅᓲᖑᕙᑦ 

ᖃᑦᑎᕌᕐᓂᐊᕐᒪᖔᑕ ᐊᑭᓕᖅᓱᖅᑕᐅᖁᔭᐅᔪᐃᑦ? 

ᐃᓚᖏᑦ ᐃᒃᑯᐊ ᖁᑦᑎᓂᖅᓴᐅᑎᑕᐅᓲᖑᕙᑦ 5.1% 

ᓯᓚᑖᓃᑦᑐᓄᑦ? ᖃᓄᐊᓗᒃ ᐋᖅᑭᑎᓐᓂᕐᒪᖔᔅᓯ 

ᐊᑭᒋᖁᔭᐅᓂᐊᖅᑐᓂᒃ? ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐃᓛᒃ ᐊᑭᑦᑐᕆᐊᕆᒍᒪᓯᒪᒻᒪᑕ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔨᓄᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᑯᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᒪᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᑖᓐᓇ 

ᐃᓗᓕᖅᑐᔪᕕᔾᔪᐊᕌᓗᒻᒥᒃ ᑭᐅᒐᓱᒋᐊᖃᕋᔭᕋᒃᑯ ᒫᓐᓇ 

ᑎᒍᑎᐃᓐᓇᑲᐃᓐᓇᕈᒪᔭᕋ ᐊᐱᖅᑯᑎ 

ᑭᐅᓛᑐᐃᓐᓇᕐᓗᒍ ᒪᓕᒐᓕᐅᖅᑎ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎ 

ᑎᒍᔭᐅᑐᐃᓐᓇᑲᐃᓐᓇᖅᑐᖅ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒧᑦ. 

ᒥᔅᑕ ᓚᐃᑦᓯᑑᓐ. 

ᐱᔨᑦᑎᖅᑕᐅᓲᑦ ᓄᓇᕘᑉ ᐃᓗᐊᓂ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒃᑲᓕ ᑐᕌᖓᙳᓱᑦᑐᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓄᑦ. 

ᐱᔾᔪᑎᖃᖅᑐᖅ ᓱᕈᓯᕐᓂᒃ ᐋᓐᓂᐊᕕᓕᐊᖃᑦᑕᖅᑐᓂᒃ 

ᓄᑕᕋᕐᓂᓘᓐᓃᑦ. ᒥᓂᔅᑕᐅᓚᐅᖅᓯᒪᔪᖅ ᑕᐃᒪ 

ᓇᓗᓇᐃᖅᓯᔪᒪᒐᒪ, ᐋᓐᓂᐊᖅᑕᐃᓕᓕᕆᔨᒃᑯᒡᒎᖅ 

ᖃᐅᔨᓴᕐᖓᑕ ᓄᑕᕋᕐᓄᑦ 

ᐱᔨᑦᑎᕋᕈᑎᒋᖃᑦᑕᖅᑕᖏᓐᓂᒃ ᓄᓇᕗᒻᒥ. ᐅᖃᖅᑎ, 

ᒥᓂᔅᑕᕆᔭᐅᔪᖅ ᒫᓐ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᑦ ᓇᓗᓇᐃᖅᓯᖁᔭᕋᓗᐊᕋ 

ᓄᑕᕋᕐᓄᑦ ᐱᔨᑦᑎᕋᕈᑎᐅᖃᑦᑕᖅᑐᓂᒃ ᐋᓐᓂᐊᕕᒻᒥ 

ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑦᓱᒥᖓ. 

(ᑐᓵᔨᑎᒍᑦ) ᒫᓐᓇᓕ ᑕᐃᒪ ᐅᖃᖅᑎ, ᑎᓴᒪᓂᒃ 

ᓱᕈᓯᓛᓕᕆᔨᖃᖅᑐᒍᑦ, ᕿᑭᖅᑕᓂ ᐋᓐᓂᐊᕕᖓᓂ 

ᐃᖅᑲᓇᐃᔭᖅᑐᐃᓐᓇᑦᑎᐊᑦ. ᐱᖓᓱᓪᓗ ᑖᒃᑯᐊ 

ᓄᑕᕋᓕᕆᔩᑦ, ᐃᓛᒃ ᓘᑦᑖᑦ ᖃᐅᑕᒫᑦ 

ᐃᖅᑲᓇᐃᔭᖃᑦᑕᖅᑐᐃᑦ ᐊᑕᐅᓯᕐᓗ ᐃᖃᓗᓐᓂ 

ᐃᖅᑲᓇᐃᔭᖅᑎᑕᐅᓪᓗᓂ ᓇᓪᓕᑭᑕᖃᑦᑕᖅᑑᒃ. 

ᑕᐃᒃᑯᐊ ᓱᕈᓯᕐᓄᑦ ᓘᒃᑖᑦ ᐱᔨᑦᑎᕋᖃᑦᑕᖅᑐᑦ 

ᐃᖃᓗᓐᓂᑦ ᐊᒻᒪ ᕿᑭᖅᑖᓗᒻᒥᐅᑕᕐᓂᒃ.  

 

ᓄᑕᕋᐃᑦ ᐋᓐᓂᐊᖏᓐᓂᒃ ᖃᐅᔨᒐᓱᖃᑦᑕᖅᑐᑦ 

ᒪᒥᓴᐃᑎᑦᑎᖃᑦᑕᖅᑐᑎᓪᓗ 

ᐃᓅᓕᓴᐃᑎᑦᑎᖃᑦᑕᖅᑐᑦ. ᑕᒫᙵᑦ 

ᐱᒻᒪᕆᐊᓘᒍᓐᓇᖅᑐᓂᒃ ᐋᓐᓂᐊᓂᒃ 

ᐋᓐᓂᐊᓪᓚᕆᐊᓘᙱᑦᑐᓄᓪᓗ ᐃᑲᔪᖃᑦᑕᖅᑐᑎᒃ 

ᓄᑕᕋᕐᓂᒃ. ᑕᕚᖃᓪᓚᕆᑦᑐᐊᓘᕙᑦᑐᒍᑦ ᑭᕙᓪᓕᕐᒥ 

ᕿᑎᕐᒥᐅᓂᓗ ᓱᕈᓯᕐᓄᑦ ᓘᒃᑖᖏᓐᓂᒃ. 

ᑲᔪᓰᓐᓇᖅᑐᒥᒃ ᐱᑕᖃᖅᑐᑦ, ᐊᐅᓪᓚᑦᑐᑦ 

ᐋᓐᓂᐊᕕᓕᐊᖅᑐᑦ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ 

ᓱᓕ. ᐊᕐᕌᒍᑕᒫᑦ ᐊᒥᓱᕈᖅᐸᓪᓕᐊᖏᓐᓇᖅᓯᒪᔪᐃᑦ 

ᑖᒃᑯᐊ. ᐱᖃᑕᐅᓪᓗᑎᒃ ᓄᑕᕋᐃ 

ᐊᐅᓪᓚᕆᐊᖃᖅᐸᑦᑐᐃᑦ ᐋᓐᓂᐊᕕᒻᒧᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᖓ. 

ᑐᓴᕈᒥᓇᓪᓚᕆᑦᑐᖅ ᑎᓴᒪᒻᒪᕆᑯᓘᒻᒪᑕ ᓘᒃᑖᑦ ᐃᓛᒃ 

ᐱᔨᑦᑎᕋᕈᓐᓇᖅᑐᐃᑦ ᓱᕈᓯᕐᓂᒃ ᐋᓐᓂᐊᔪᓂᒃ. 

ᓄᑕᕋᕐᓂᒃ ᐋᓐᓂᐊᔪᓂᒃ. ᖁᔭᒋᔭᕋᑦᑕᐅᖅ ᒥᓂᔅᑕ 

ᓇᓗᓇᐃᖅᑐᐃᕋᑖᕐᒪᑦ ᐊᒥᓱᕈᖅᐸᓪᓕᐊᓂᕋᕋᑖᕐᖓᒋᑦ 

ᐃᓛᒃ ᐋᓐᓂᐊᕕᓕᐊᕆᐊᖃᖅᐸᑦᑐᐃᑦ ᐊᐅᓪᓚᖅᑐᑎᒃ 

ᐊᒻᒪᑦᑕᐅᖅ ᓄᑕᕋᐃᑦ ᓱᕈᓯᓛᑦ ᑕᐃᒪᐃᒻᒥᒻᒪᑕᒎᖅ. 

 

ᐅᖃᖅᑎ, ᒥᓂᔅᑕ ᐊᐱᕆᒍᒪᔭᕋ 

ᓇᓗᓇᐃᖅᑐᐃᒃᑲᓐᓂᕈᓐᓇᕐᒪᖔᑦ ᓱᕈᓯᓛᓂᒃ 

ᐱᔨᑦᑎᕋᕈᑎᐅᖃᑦᑕᖅᑐᓂ ᓄᓇᕗᒻᒥᐅᓄᑦ. ᓄᓇᕗᑦ 

ᓯᓚᑖᓂ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲᑦ ᖃᑦᑎᑦ 

ᓱᕈᓯᓛᑦ ᓄᑕᕋᐃᓪᓘᓐᓃᑦ ᓄᓇᕗᑦ ᓯᓚᑖᓄᑦ 

ᐊᐅᓪᓚᖅᑎᑕᐅᒋᐊᖃᖅᐸᒻᒪᖔᑕ ᐋᓐᓂᐊᕕᓐᓄᑦ? 

ᐊᒻᒪ ᑭᓱᒥᒃ ᐱᔾᔪᑎᖃᖅᑐᑎᒃ? ᑭᓱᒥᒃ ᐋᓐᓂᐊᒥᒃ 

ᐊᐅᓪᓚᖅᑎᑕᐅᔾᔪᑎᖃᖅᐸᒃᐸᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

(ᑐᓵᔨᑎᒍᑦ) ᒪᓕᒐᓕᐅᖅᑎᐅᑉ ᐊᐱᖅᑯᑎᖓ 

ᐱᓯᒪᙱᓐᓇᒃᑭᑦ ᒫᓐᓇ ᖃᐅᔨᒍᒪᔭᖏᑦ. 

ᐅᖃᕈᓐᓇᕋᓗᐊᖅᑐᖓᓕ ᐊᕐᕌᒍᒧᑦ ᑮᓇᐅᔭᓕᕆᔾᔪᑏᑦ 

ᐊᕐᕉᕌᒍᖓᓄᑦ. ᓂᕆᐅᑦᑐᒍᑦ 32,000ᓂᒃ ᓄᓇᕗᒻᒥ 

ᐊᐅᓪᓚᖅᑐᖃᕐᓂᐊᖅᑐᒋᓪᓗᑕ ᐋᓐᓂᐊᕕᓕᐊᖅᑐᓂᒃ 

ᓄᓇᕗᑦ ᓯᓚᑖᓄᑦ. ᑖᒃᑯᐊ ᐱᖃᓯᐅᔾᔨᒻᒥᔪᑦ 

ᓄᑕᕋᕐᓂᒃ, ᓱᕈᓯᓛᓂᓪᓗ. ᓄᓇᕗᑦ ᓯᓚᑖᓂ 

ᐱᔨᑦᑎᕋᖅᑎᕗᑦ ᖁᔭᒋᓪᓚᕆᑉᐸᑦᑕᕗᑦ 

ᑎᒍᓯᒍᓐᓇᕙᒻᒪᑕ ᐋᓐᓂᐊᔪᖁᑎᑦᑎᓐᓂᒃ ᐋᑐᕚᒧᑦ, 

ᐅᐃᓂᐸᐃᒡ, ᐃᐊᑦᒪᓐᑕᓐᒥᓗ. ᑕᐃᒃᑯᐊ 

ᐱᐅᔪᕕᔾᔪᐊᕌᓗᒻᒥᒃ ᐸᐸᑎᑦᑎᐊᖃᑦᑕᕐᖓᑕ. ᑕᒫᙵᑦ 

ᐱᓚᑦᑐᐃᔨᓂᒃ, ᐳᕙᓕᕆᔨᓂᓪᓗ 

ᐊᒥᒐᖅᓯᕈᔪᒃᑲᓗᐊᖅᑐᒍᑦ ᒫᓐᓇ. ᑭᕙᓪᓕᕐᒥ 

ᐊᐅᓪᓚᕆᐊᖃᖃᑦᑕᖅᑐᓄᑦ ᒫᑎᑑᐸᒥᖔᖅ 

ᑲᒪᒋᔭᐅᒋᐊᖃᖃᑦᑕᖅᓯᒪᒻᒪᑕ ᐊᒻᒪ 

ᖃᐅᔨᒪᒐᓱᒋᐊᖏᑕᓗ ᖃᐅᑕᒫᑦ ᐱᒡᒐᓇᓪᓚᕆᑦᑐᖅ 

ᐃᓄᒋᐊᕌᓘᖃᑦᑕᕐᖓᑕ ᐋᑐᕚᒦᑦᑐᑦ 

ᐊᓐᑎᐊᕆᐅᒦᑦᑐᑦ ᐃᓛᒃ. 

 

ᐃᓚᖏᑦ ᑖᒃᑯᐊ ᐱᒋᐊᖅᑎᑕᐅᓚᐅᖅᓯᒪᙱᑦᑐᑦ 

ᐱᒋᐊᖅᑎᑕᐅᓯᒪᔪᐃᑦ ᑲᑐᔾᔨᔪᓄᑦ ᓘᒃᑖᓄᑦ. 

ᐋᖅᑭᓯᓯᒪᔪᑦ ᖃᕋᓴᐅᔭᒃᑯᑦ ᓇᔾᔨᔪᓄᑦ 

ᐃᑲᔪᕈᑎᐅᖃᑦᑕᕈᓐᓂᐊᖅᑐᓂᒃ. ᐊᓐᑎᐊᕆᐅᑉ 

ᑲᓇᖕᓇᖓᓂ ᓱᕈᓯᕐᓄᑦ ᐋᓐᓂᐊᕕᖓᓄᑦ 

ᐃᑲᔪᖅᑕᐅᓪᓗᑎᒃ. ᐋᓐᓂᐊᔪᓂᒃ 

ᑕᑯᖃᑦᑕᕈᓐᓇᓂᐊᕐᖓᑕ ᖃᕆᓴᐅᔭᒃᑯᑦ ᕿᑭᖅᑕᓂ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᕕᖓᓂ ᓅᕈᔾᔭᐅᓯᒪᔪᓂᒃ ᑕᐅᓇᙵᑦ 

ᑕᑯᓐᓈᖅᑕᐅᖃᑦᑕᕈᓐᓇᓂᐊᖅᑐᐃᑦ. (ᑐᓵᔨᒃᑰᖏᑦᑐᖅ) 

ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪ 

ᖁᔭᓕᒃᑲᓐᓂᖅᑲᕋ ᒥᓂᔅᑕ ᑭᐅᒻᒪᑦ. ᐄ, ᑐᑭᓯᔪᖓ 

ᒥᓂᔅᑕ ᐱᓯᒪᑦᑎᙱᑐᐃᓐᓇᕆᐊᖃᕐᖓᑦ 

ᐃᓗᓕᖅᑐᐃᔪᓄᒃ ᑐᑭᓯᒃᑲᓐᓂᕈᑎᔅᓴᓂᒃ ᒪᑯᓂᖓ 

ᖃᑦᑎᐅᓂᖏᓐᓂᒃ ᓄᓇᕗᑦ ᓯᓚᑖᓄᑦ 

ᐊᐅᓪᓚᖅᑎᑕᐅᒋᐊᖃᖅᐸᑦᑐᓂᒃ ᓄᑕᕋᕐᓂᒃ 

ᓱᕈᓯᓛᓂᓪᓗ. 

 

ᑕᒪᓐᓇ ᖃᐅᒪᒐᓱᐊᖏᓐᓇᕐᓂᐊᕋᒃᑯ ᐊᕐᕌᒍᑦ 

ᐊᒡᒋᖅᑐᓂᒃ ᖃᐅᔨᒪᖁᔨᑐᐃᓐᓇᖅᑐᖓ ᐊᒻᒪ 

ᒥᓂᔅᑕᑦᑕᐅᖅ ᑭᖑᓂᕆᓛᖅᑕᑦᑎᓐᓂ 

ᓯᕗᓂᓕᕆᓛᖅᑕᑎᓐᓂ ᐊᐱᖅᑯᑎᒋᖅᑲᐅᔭᓐᓂᒃ 

ᑭᐅᒍᓐᓇᓛᖅᑐᖅ. ᐃᑲᔪᖅᓯᖃᑦᑕᕋᒃᑭᑦ ᓄᓇᓕᓐᓂ 

ᓄᑕᕋᕐᓂᒃ ᐃᑲᔪᖃᑦᑕᖅᑐᐃᑦ ᐋᓐᓂᐊᕕᓐᓂ. 

ᐊᔅᓱᕈᕐᓇᖅᑐᕕᔾᔪᖃᕌᓘᒻᒪᑦ ᐊᖓᔪᖅᑳᕆᔭᐅᔪᓄᑦ 

ᐋᓐᓂᐊᔪᖃᖅᑎᓪᓗᒍ ᐊᒻᒪᓗ ᓄᓇᕗᑦ ᓯᓚᑖᓄᑦ 

ᐊᐅᓪᓚᖅᑎᑕᐅᔪᖃᖅᑎᓪᓗᒍ ᐊᒻᒪᑦᑕᐅᖅ ᐊᓯᖏᓐᓂᒃ 

ᒐᕙᒪᖃᕐᕕᐅᔪᓂ ᐊᒥᓱᑦ 

ᐱᔨᑦᑎᕋᒡᒐᑦᑐᐊᓘᖃᑦᑕᓕᕐᒥᔪᐃᑦᑕᐅᖅ 

ᓱᕈᓯᓛᖁᑎᒥᓂᒃ.  

 

ᖃᑦᑏᓐᓇᐅᓗᐊᖃᑦᑕᕐᖓᑕᒎᖅ ᐃᖅᑲᓇᐃᔭᖅᑎᖏᑦ 

ᑲᒪᒍᓐᓇᖅᑐᑦ ᓱᕈᓯᓛᓂᒃ ᒪᒃᑯᑦᑐᓂᓪᓗ. ᐋᑐᕚᒥ 

ᑕᐃᓐᓇ CHEOᒥᒃ ᐊᑎᖃᖅᑎᑕᐅᓲᖅ ᓱᕈᓯᕐᓄᑦ 

ᐋᓐᓂᐊᕐᕕᓕᐊᕐᕕᐅᓲᑦ ᓄᑕᕋᕐᓄᓪᓗ 

ᐅᖃᐅᓯᕆᕋᑖᖅᑲᕋ.  

 

ᑭᖑᓪᓕᖅᐹᕇᓗᒍ ᐊᐱᖅᑯᑎ. ᒥᓂᔅᑕ ᐊᖏᕈᓐᓇᖅᑲ 

ᖃᐅᔨᓴᒃᑲᓐᓂᕈᓐᓇᖁᔭᐅᑉᐸᑦ ᐱᔨᑦᑎᕋᐅᑎᓂᒃ 

ᓱᕈᓯᓛᓄᑦ ᓴᖅᑭᓯᒃᑲᓂᕐᓂᕐᒥᒃ, 

ᖃᑦᑏᓐᓇᕈᕐᔫᒥᓛᕐᖓᑕ ᐊᐅᓪᓚᕆᐊᖃᖃᑦᑕᖅᑐᐃᑦ 

ᐋᓐᓂᐊᕕᓕᐊᖅᑐᐃᑦ ᓄᓇᕗᑦ ᓯᓚᑖᓄᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

(ᑐᓵᔨᑎᒍᑦ) ᐄ, ᐊᖏᕈᓐᓇᖅᑕᕋ ᑖᓐᓇ. 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᑕᒪᓐᓇ 

ᖃᐅᔨᒍᒪᔭᐅᓪᓚᕆᒻᒪᑦ. ᑕᐃᒃᑯᓄᖓᑑᙱᑦᑐᑦ, 

ᓄᑕᕋᓄᑦ ᓱᕈᓯᓛᓄᓪᓗ, ᑭᒃᑯᓕᒫᓄᑦ ᐱᔨᑦᑎᕋᐅᑏᑦ 

ᓄᓇᓕᓐᓂ ᐃᓱᒪᒋᔭᐅᓗᑎᒃ. ᖃᕆᓴᐅᔭᒃᑯᓪᓗ ᑖᓐᓇ 

ᐊᖅᑯᑎᐅᖃᑦᑕᓕᖅᑐᖅ. ᐱᐅᓪᓚᕆᑦᑐᖅ, 

ᐱᕙᓪᓕᐊᔪᕕᔾᔪᐊᕌᓘᓯᒪᒻᒪᑦ ᐊᕐᕌᒍᓂ 

ᐊᓂᒍᕋᑖᖅᓯᒪᔪᓂ. ᑖᓐᓇ ᑮᓇᐅᔭᓂᒃ 

ᐃᓕᐅᖅᑲᐃᕕᒋᒃᑲᓐᓂᕈᒪᓛᖅᑕᕗᑦ ᓈᒻᒪᓈᓕᖅᑲᑦ.  

 

ᒪᑯᐊᓕ ᐅᖃᐅᓯᕆᖅᑲᐅᔭᒃᑲ 

ᐃᓗᒋᐊᔅᓯᕙᓪᓕᐊᑐᐃᓐᓇᕐᖓᑕ 

ᐊᐅᓪᓚᕆᐊᖃᖃᑦᑕᖅᑐᐃᑦ ᐋᓐᓂᐊᕕᓕᐊᖅᑐᑎᒃ. 

ᖁᕕᐊᓱᒻᒥᒐᒪᑦᑕᐅᖅ 

ᐊᒥᓱᕈᖅᐸᓪᓕᐊᓯᒪᔪᑯᓘᒻᒥᒻᒪᑕᑦᑕᐅᖅ ᓘᑦᑖᑦ 

ᓄᓇᕗᒻᒨᖅᑐᐃᑦ 2022ᒥ 147ᖑᓚᐅᖅᑐᐃᑦ 

ᐊᒻᒪᑦᑕᐅᖅ ᓘᒃᑖᑦ ᐱᔨᑦᑎᕋᖃᑦᑕᕐᓂᖏᑦ ᐅᓪᓗᖏᑦ 

ᐊᒥᓱᕈᕆᐊᖅᓯᒪᒻᒥᔪᑦ 2022ᒥ 11,173ᖑᓚᐅᖅᑐᐃᑦ 

ᐱᔨᑦᑎᕋᕐᕕᐅᔪᐃᑦ ᐅᓪᓗᐃᑦ. 

 

ᑖᓐᓇ ᖁᑦᑎᓂᖅᐹᖑᒻᒥᔪᖅ ᑕᐃᒪᙵᓕᒫᑦ. ᑕᐃᒫᒃ 

ᑕᕝᕙ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐊᖏᖅᓯᒪᓂᖃᑦᑎᐊᖅᐳᑦ ᐱᐅᓯᕚᓪᓕᑎᑦᑎᓂᕐᒥᒃ 

ᐊᖏᓪᓕᕚᓪᓕᑎᑦᑎᓂᕐᒥᓪᓗ ᐱᔨᑦᑎᕋᐅᑎᑦᑎᓐᓂᒃ 

ᓄᓇᕗᒻᒥ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᖏᖅᓯᓂᐅᑉ ᐅᐊᖕᓇᖓᓄᑦ−ᐃᒡᓗᓕᒑᕐᔪᒻᒧᓪᓗ 

ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 212 - 6(2): ᐃᒡᓗᓕᒑᔾᔫᑉ 

ᑲᖏᖅᖠᓂᐅᓪᓗ ᒥᑦᑕᕝᕕᖓᓂ 

ᐅᑕᖅᑭᕕᒋᔭᖏᑦ ᐃᒡᓗᔾᔪᐊᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᓄᑦ. ᒥᓂᔅᑕ ᑕᐃᒪ 

ᖃᐅᔨᒪᒻᒪᑦ ᐃᓪᓗᓕᒑᕐᔪᒃ ᐅᓇ ᑐᐊᕕᕐᓇᓪᓚᕆᑦᑐᒥᒃ 

ᓄᑖᒥᒃ ᐊᐅᓪᓚᕆᐊᖅᑐᕐᕕᒃᑖᕆᐊᖃᓕᕐᖓᑦ 

ᖃᖓᑕᓲᒃᑯᒃ. 

 

ᐃᑉᐸᓴᖅ ᑕᐃᒪ ᐃᔅᓯᕙᓂᖃᖅᑎᓪᓗᒋᑦ ᒪᓕᒐᓕᐅᕐᕕᒃ 

ᓴᖅᑭᖅᓯᓚᐅᕋᒪ ᑕᕝᕗᖓ ᒪᓕᒐᓕᐅᕐᕕᒻᒧᑦ 

ᐊᔾᔨᙳᐊᓂᒃ, ᐊᔾᔨᓕᐅᖅᑕᐅᓯᒪᔪᓂᒃ 

ᑕᑯᔅᓴᐅᑦᑎᐊᖅᑎᑦᑎᓪᓚᕆᑦᑐᓂᒃ ᐱᐅᙱᓕᕐᓂᖓᓂᒃ 

ᐃᓪᓗ. ᒪᓕᒐᓕᐅᕐᕕᒃ ᐅᓇ ᐊᓂᒍᖅᓯᒪᔪᓂᒃ 

ᐊᖏᓯᖃᑦᑕᖅᓯᒪᔫᒐᓗᐊᖅ ᒥᓕᐊᓐᒐᓛᓗᓐᓃᒃ 

ᑮᓇᐅᔭᓂᒃ ᑖᔅᓱᒧᖓ ᑭᓯᐊᓂᓕ ᒐᕙᒪᒃᑯᑦ 

ᖁᔭᓈᖅᓯᖃᑦᑕᖅᓯᒪᒻᒪᑕ ᑳᓐᑐᕌᒃᒥ ᐱᒐᓱᐊᖅᑐᓂ 

ᖁᑦᑎᒃᑎᓗᐊᖅᑐᐊᓘᒐᐃᒻᒪᑕ. 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᖓ ᑳᓐᑐᕌᒃ 

ᐱᒐᓱᐊᒐᔅᓴᖅ ᓴᖅᑭᑕᐅᒃᑲᓐᓂᓛᖅᑲ ᑕᕝᕙᓂ 

ᐃᓪᓗᓕᒑᕐᔪᒻᒥ ᖃᖓᑕᓲᒃᑯᑦ 

ᐊᐅᓪᓚᕆᐊᖅᑐᕐᕕᔅᓴᖓᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᖏᕐᕋᔪᓕᕆᔨᒃᑯᑦ 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᒫᓐᓇ ᐱᓯᒪᙱᑕᕋ 

ᖃᖓ ᓴᖅᑭᓛᕐᒪᖔᑎᒍᑦ ᖃᐅᔨᒪᙱᑦᑐᖓ ᑳᓐᑐᕌᒃ 

ᐱᒐᓱᐊᒐᔅᓴᖅ ᑖᔅᓱᒧᖓ ᓴᖅᑭᒃᑲᓐᓂᓛᕐᒪᖔᑦᑎᒍᑦ. 

ᑖᓐᓇ ᓴᖅᑭᒐᓱᐊᖏᓐᓇᓂᐊᖅᑕᕋᓗᐊᕗᑦ ᐊᒻᒪ 

ᑲᔪᖏᑦᑎᐊᖅᑐᖓ ᑕᕝᕗᖓ ᑲᑎᒪᑐᐃᓐᓇᓂᕐᒥᒃ 

ᓵᔅᓯᓐᓅᓛᕆᐊᔅᓴᖅ ᐅᖃᐅᓯᕆᒃᑲᓐᓂᕈᓐᓇᓛᕋᒃᑯ 

ᑕᓪᓕᒪᑦ ᐱᓕᕆᒍᒪᔭᕗᑦ ᑳᓐᑐᕌᒃᒥᒃ ᐱᒐᓱᐊᒐᔅᓴᕐᒥᒃ 

ᓴᖅᑭᔅᓯᕝᕕᒋᓯᒪᔭᕗᑦ ᑐᓂᓯᕝᕕᒋᓚᐅᖅᓯᒪᓇᑎᒍᓪᓗ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒫᓐᓇᕋᑖᕈᓘᔪᔪᖅ ᐅᐱᕐᖔᒃᑯᑦ ᐃᔅᓯᕙᓂᖃᖅᑎᓪᓗᑕ 

ᒪᓕᒐᓕᐅᕐᕕᒻᒧᑦ ᓴᖅᑭᖅᓯᔪᒐᒪ 

ᑎᑎᖅᑲᐅᓯᐊᕆᓚᐅᖅᓯᒪᔭᓐᓂᒃ ᐃᓪᓗᓕᒑᕐᔫᑉ 

ᒪᐃᔭᖓᓂᑦ ᑕᐃᑲᓂ ᑎᑎᖅᑲᖓᓂᒃ. ᑕᐃᓐᓇ ᒪᐃᔭ 

ᑐᔅᓯᕋᓚᐅᖅᓯᒪᔪᖅ ᒐᕙᒪᒃᑯᑦ ᑖᔅᓱᒧᖓᑐᐊᖅ 

ᑳᑦᑐᕌᒃᒥᒃ ᓴᖅᑭᖅᓯᒐᓱᐊᖁᔨᓪᓗᑎᒃ ᖃᖓᑕᓲᒃᑯᑦ 

ᐊᐅᓪᓚᕆᐊᖅᑐᕕᔅᓴᖓᓄᑦ ᐊᓯᖏᓐᓂᒃ 

ᑲᑎᒪᑎᑕᐅᙱᓪᓗᓂ ᓴᓇᔭᐅᒋᐊᓕᓐᓂᑦᑕᐅᖅ. 

ᒥᓂᔅᑕ ᐊᖏᕈᓐᓇᖅᑲ ᒪᐃᔭᐅᑉ ᑐᔅᓯᕌᖓᓄᑦ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑕᐃᑯᖓ ᑎᑭᒃᑯᑦᑕ 

ᐊᑭᑦᑐᕋᐅᑎᓂᒃᑯᑦ ᑕᐃᑲᓂ 

ᐃᓱᒪᓕᐅᕈᑕᐅᓂᐊᖅᑐᖅ. ᑕᒪᓐᓇ ᐃᓱᒪᓐᓇᖅᑐᖅ 

ᑭᕙᓪᓕᕐᒥ ᑖᒃᑯᐊ ᐱᖓᓱᐃᑦ ᑐᑭᖃᕐᓂᖅᓴᐅᔪᑦ 

ᐃᓗᐃᑦᑑᓗᒋᑦ. ᑕᐃᒪᓐᓇ ᓱᓕ ᐆᒃᑐᓚᐅᖅᑕᕗᑦ 

ᑕᓪᓕᒪᐅᓪᓗᒋᑦ ᐊᒻᒪᓗ ᐱᖓᓱᑐᐃᓐᓇᐅᓪᓗᒋᑦ. 

ᒫᓐᓇ ᖃᓄᖅ ᐱᓂᐊᖅᐱᑕ. ᑕᒡᕙ ᐅᖃᐅᓯᕆᔮ 

ᑕᒡᕙᓐᖔᖅᑐᖅ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᐅᖃᖃᑎᒋᓪᓗᒋᑦ. ᑕᐃᑯᓐᖓᕈᑦᑕ ᐅᓂᒃᑳᕐᓗᑕ 

ᓇᓕᐊᖕᓄᑦ ᐱᓂᐊᕐᒪᖔᑦᑕ ᐊᑭᑦᑐᕋᐅᑎᓂᕐᒧᑦ 

ᓴᓇᔭᐅᔪᐃᑦ ᑖᒃᑯᐊ ᑕᓪᓕᒪᐅᔪᐃᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᑐᒡᓕᐊᓂᒃ 

ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑖᒃᑯᐊ ᑲᖏᖅᖠᓂᖅ, ᑲᓇᖕᓈᓄᑦ ᐃᒡᓗᓕᒑᕐᔪᒧᑦ. 

ᐃᑲᔪᖅᑐᐃᕗᖓ ᑲᖏᖅᖠᓂᕐᒥᒃ ᒥᑦᑕᕐᕕᒃ 

ᐋᖅᑭᒋᐊᖅᑕᐅᑎᓪᓗᒍ. ᑕᒪᓐᓇ 

ᐱᕚᓪᓕᕈᑎᖃᕐᓂᐊᕐᒪᑦ ᐊᓯᖏᓐᓂᒃ ᑭᕙᓪᓕᕐᒥ 

ᓄᓇᓕᖕᓂᒃ. ᑖᓐᓇ ᑲᖏᖅᖠᓂᖅ 

ᑐᕌᖅᑕᕐᕕᐅᖃᑦᑕᕐᒪᑦ ᐋᓐᓂᐊᕐᕕᓕᐊᖅᑐᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ 

ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᖅ ᐊᒻᒪᓗ 

ᐊᐅᓛᖅᑐᓕᕆᓂᖅ, ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐱᕙᓪᓕᐊᔪᖅ 

ᑲᖏᖅᖠᓂᕐᒥᒃ ᒥᑦᑕᕐᕕᖕᒥ ᐊᖏᒡᓕᒋᐊᕐᓂᕆᔮ 

ᐱᕙᓪᓕᐊᔪᖅ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ ᒥᔅᑕ ᒪᓕᑭ. 

 

ᐊᐱᖅᑯᑦ 213 - 6(2): ᓇᐅᔮᓂᑦ ᒥᑦᑕᕝᕕᖓᓂ 

ᐅᑕᖅᑭᕕᖓ ᐃᒡᓗᔾᔪᐊᖅ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒥᓂᔅᑕ 

ᐃᒃᓯᕙᑕᐅᖓ ᐆᓇᖅᓯᖅᑰᕐᒪᑦ 

ᐊᐱᖅᓱᕐᓂᐊᕋᒃᑯᑦᑕᐅᖅ ᑖᔅᓱᒪ ᒥᑦᑕᕐᕕᐅᑉ ᒥᒃᓵᓄᑦ.  

 

(ᑐᓵᔨᑎᒍᑦ) ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᓇᐅᔮᑦ 

ᒥᑦᑕᕐᕕᒃᑖᕆᐊᖃᕐᒪᑕ. ᒥᑦᑕᕐᕕᖕᒥᒃ 

ᐃᒡᓗᑖᕆᐊᖃᕐᓂᕆᔭᖏᓐᓂᒃ ᒪᓕᒐᓕᐅᖅᑏᑦ 

ᐊᖏᖅᓯᒪᑎᓪᓗᒋᑦ ᒥᓕᐊᓐᓂᑦ ᑮᓇᐅᔭᕐᓂᒃ ᑖᔅᓱᒧᖓ 

ᑐᕌᖓᔪᐃᑦ. ᒐᕙᒪᒃᑯᑦ ᐊᑭᑦᑐᕋᐅᑎᓂᕐᒧᑦ 

ᑐᓂᓯᓯᒪᓐᖏᑦᑐᐃᑦ ᐊᑭᑐᓗᐊᕐᒪᑦ. ᒥᓂᔅᑕ ᓄᑖᒥᒃ 

ᐊᑭᑦᑐᕋᐅᑎᓂᒃᑯᑦ ᓇᐅᔮᑦ 

ᖃᖓᑕᓲᖃᕐᕕᐊᓃᓐᓂᐊᖅᑐᖅ ᓴᖅᑭᑕᐅᓂᐊᖅᐸᑦ. 

ᖁᔭᓐᓇᒦᒃ ᐅᖃᖅᑎᑦᓯᔩ.   

 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ 

ᑕᐃᕕᑎᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ ᐊᒻᒪᓗ ᐊᓕᐊᓇᐃᒍᓱᑦᑎᐊᖅᐳᖓ 

ᐊᐱᖅᓱᖅᑕᐅᑲᑕᒃᑲᒪ ᑖᓐᓇ ᒥᓂᔅᑑᑲᐃᓐᓇᖅᑐᖁᑎᒐ 

ᑕᒫᓃᑎᓪᓗᒍ. ᐱᓕᕆᔨᕐᔪᐊᒻᒪᕆᐊᓘᑎᓪᓗᖓ 

ᖃᐅᔨᒪᖃᑦᑕᕐᓂᐊᕐᒪᑦ. ᐃᓛ, ᑖᓐᓇ. ᑖᒃᑯᐊ 

ᐊᔾᔨᒌᓂᒃ ᑖᒃᑯᐊ ᐱᖓᓱᐃᑦ ᓇᐅᔭᑦ, ᐃᒡᓗᓕᒑᕐᔪᒃ 

ᐊᒻᒪᓗ ᑎᑭᕋᕐᔪᐊᖅ.  

 

ᑖᒃᑯᐊ ᐊᔾᔨᒌᓂᒃ ᒫᓐᓇ ᐊᑐᕐᒪᑕ ᐊᒻᒪᓗ ᒫᓐᓇᐅᔪᖅ 

ᓄᖅᑲᖅᑎᓯᒪᑲᐃᓐᓇᕋᑦᑎᒍ ᑕᐃᓐᓇ 

ᐊᑭᑦᑐᕋᐅᑎᐅᔪᖅ. ᐱᒋᐊᓕᒃᑲᓐᓂᕐᓂᐊᖅᓱᑎᒍᑦ 

ᑕᒫᓂᓗ ᐃᔅᓯᕙᕐᓂᐊᕋᒪ ᑖᒃᑯᐊ 

ᑲᑎᒻᒪᔨᑐᐃᓐᓇᐅᑎᓪᓗᒋᑦ ᑖᒃᑯᐊ ᐃᓗᓕᑯᓗᖏᑦ 

ᕿᒥᕐᕈᐊᑦᑎᐊᕐᓗᒋᑦ ᖃᓄᖅᑑᖅᑕᑦᑎᓐᓄᑦ 

ᐅᓂᒃᑳᕈᒪᑦᑎᐊᓛᕆᓪᓗᖓ. ᒫᓐᓇᐅᔪᖅ ᑖᒃᑯᐊ 

ᑮᓇᐅᔭᐃᑦ $7,525−ᖑᑎᓐᓇᓱᐊᖏᓐᓇᕋᓗᐊᕋᑦᑎᒍ. 

ᑖᒃᑯᐊ ᒐᕙᒪᑐᖃᒃᑯᓐᓂᓐᖔᖅᑐᑦ ᑕᐃᒪᓐᓇᐃᑎᓪᓗᒍ 

ᐊᒻᒪᓗ ᑖᓐᓇ ᖃᓄᖅ ᐊᑭᖅᑐᖅᐸᓪᓕᐊᑎᓪᓗᒍ 

ᖃᓄᖅᑑᕆᐊᖃᓪᓚᑦᑖᕋᑦᑎᒍ. ᐊᒻᒪᓗ 

ᐅᒃᐱᕆᑦᑎᐊᖅᓱᒍ ᑖᒃᑯᐊ ᑕᓪᓕᒪᐃᑦ 

ᓴᓇᔭᕆᐊᖃᓪᓚᑦᑖᖅᑕᕗᑦ, ᓄᖅᑲᐅᑎᔾᔮᖏᑦᑕᕗᑦ 

ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᑖᒃᑯᐊ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᖃᖅᑎᑦᑎᔨᐅᔪᐃᑦ 

ᓇᐅᔮᓂ ᒥᑦᑕᕐᕕᖃᕐᕕᐅᔪᑦ ᐃᒡᓗᖃᕐᕕᒃᓴᑦ. ᑖᓐᓇ 

ᓈᓴᓄᓪ ᑐᕆᐊᑦ ᑯᐊᕆᑐᐊ ᐹᔅᓂᒃ ᐱᓯᒪᖕᒪᑦ ᑖᒃᑯᐊ 

ᓯᑕᒻᒥᐅᑎᓪᓗᒍ ᐊᐅᓪᓛᖅᑐᓕᕆᓂᕐᒧᑦ ᑲᓇᑕ. 

ᓇᓗᓇᐃᓚᐅᖅᑐᖅ ᑖᒃᑯᐊ ᑐᒃᓯᕋᐅᑎᐅᔪᓂᒃ 

ᑮᓇᐅᔭᖅᑑᑎᒃᑲᓐᓂᕐᓂᒃ ᖄᖓᒍᑦ 

ᐊᑭᑦᑐᖅᐸᓪᓕᐊᔾᔪᑕᐅᔪᐃᑦ ᐱᔾᔪᑎᓗᒋᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ 

ᐱᔨᑦᓯᕋᕐᓂᕆᔭᖏᑦ ᑖᒃᑯᐊ 

ᑮᓇᐅᔭᖅᑑᑎᒃᓴᒃᑲᓐᓂᕐᓃᑦ ᑐᒃᓯᕋᖅᑐᐃᑦ, 

ᐃᖏᕐᕋᔪᓕᕆᔨᒃᑯᓐᓄᑦ ᐊᒻᒪᓗ ᖃᓄᖅ 

ᑭᐅᔭᐅᓯᒪᖕᒪᖔᑦ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ 

ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᐊᖏᕈᓐᓇᖅᑐᖓ 

ᐅᖃᖃᑎᒋᓯᒪᔭᕗᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ. 

ᑖᒃᑯᐊ ᑮᓇᐅᔭᒃᑲᓐᓃᑦ ᐱᔾᔪᑎᒋᓗᒋᑦ. ᑕᒪᓐᓇ 75 

ᑲᓇᑕ 25 ᐳᓴᓐ ᓄᓇᕗᑦ ᒐᕙᒪᒃᑯᖏᓐᓄᑦ 

ᐊᑭᓕᕆᐊᓖᑦ ᑭᓯᐊᓂ ᒫᓐᓇ ᐅᓪᓗᒥᒧᑦ 

ᑭᐅᔭᐅᓯᒪᓐᖏᑦᑐᒍᑦ. ᑭᐅᔭᐅᓯᒪᓐᖏᑦᑐᖓ ᑖᒃᑯᐊ 

ᑲᑎᒪᖃᑎᒌᒍᒪᓯᒪᒐᓗᐊᖅᑐᒍᑦ ᒥᓂᔅᑐᓗ ᑭᓯᐊᓂ 

ᑭᖑᕙᕆᐊᕆᐊᖃᒃᑲᓐᓂᓚᐅᕐᒪᑦ ᓂᕆᐅᒋᒐᓗᐊᖅᖢᒍ 

ᑲᑎᓐᓂᐊᖅᑐᒍᒃ. ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 

ᖃᐅᔨᒪᔪᐃᑦ ᑕᒪᓐᓇ ᑮᓇᐅᔭᖅᑑᑏᕐᑲᕐᓂᖅ 

ᐱᔭᕆᐊᖃᖅᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᒃ 

ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩᑦ. (ᑐᓵᔨᑎᒍᑦ) 

ᑖᒃᑯᐊ ᑲᖏᖅᖠᓂᕐᒥᒃ ᒥᑦᑕᕐᕕᖕᒥ ᐃᒡᓗᕐᔪᐊᖅ 

ᐊᖏᒡᓕᒋᐊᖅᑎᑕᐅᑎᓪᓗᒍ ᐊᑭᑦᑐᕆᐊᕈᑕᐅᔪᐃᑦ 

ᐱᓪᓗᒋᑦ ᑭᓯᐊᓂ ᑲᔪᓯᔫᔭᖅᑐᖅ. ᒥᓂᔅᑕ ᖃᓄᖅ 

ᐅᓂᒃᑳᕈᓐᓇᖅᐸ ᖃᓄᖅ ᐊᔾᔨᒌᓐᖏᒻᒪᖔᑕ ᒥᑦᑕᕐᕖᑦ 

ᓄᓇᓕᕋᓛᓃᓐᓂᖅᓴᐅᔪᐃᑦ, ᓇᐅᔮᑦ ᐊᒻᒪ 

ᑲᖏᖅᖠᓂᖅ ᖃᓄᖅ ᐊᔾᔨᒌᓐᖏᓚᒃ? ᖁᔭᓐᓇᒦᒃ, 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᑦᑎᐊᕙᒃ. ᑖᒃᑯᐊ 

ᑮᓇᐅᔭᐃᑦ ᓇᓴᓄᓪ ᑯᐊᕆᑐᐊ ᐸᓐᔅ ᒪᕐᕈᐃᖅᖢᑎᒃ 

ᑮᓇᐅᔭᖅᑑᑎᓂᑦ ᑐᒃᓯᕋᐅᑎᓂᒃ ᑕᓪᓕᒪᐃᑦ 

ᑲᑎᖦᖢᒋᑦ ᑖᒃᓱᒪ ᐃᓗᐊᓂ, ᑮᓇᐅᔭᐃᑦ ᑐᕌᖓᔪᐃᑦ 

ᓄᓇᓖᑦ ᐊᔾᔨᒌᓐᖏᑦᑐᑦ, ᑕᐃᒃᑯᐊ ᐊᒻᒪ 

ᑲᖏᖅᖠᓂᐅᑉ ᐊᑖᓂ ᐊᑭᑦᑐᕋᐅᑎᓂᒃᑯᑦ.  

 

ᑖᒃᑯᐊ ᓱᓕ ᑕᐃᑲᓐᖓᑦ ᑮᓇᐅᔭᐃᑦ ᒪᓕᒃᑕᖏᑦ. 

ᐊᑐᐊᒐᖏᑦ ᐋᖅᑭᒃᓯᒪᖕᒪᑦ ᐊᔾᔨᒋᓐᖏᑦᑕᖓᓂᒃ 

ᑲᖏᖅᖠᓂᕐᒥ ᒥᑦᑕᕐᕕᖕᒥ. ᑖᓐᓇ 

ᑲᔪᓯᔪᓐᓇᓚᐅᖅᑐᖅ. ᑖᒃᑯᐊ ᐃᓗᐊᓃᑦᑐᓐᓇᕐᒪᑕ 

ᐊᒻᒪ ᑮᓇᐅᔭᖅᑕᕐᓂᐊᓗᑦᑕ ᐃᖏᕐᕋᔪᓕᕆᔨᒃᑯᓐᓂᒃ 

ᑲᓇᑕᒥ. ᑖᒃᑯᐊᓕ ᑕᓪᓕᒪᐃᑦ ᑮᓇᐅᔭᖃᓚᐅᖅᑐᐃᑦ 

ᑖᒃᑯᐊ ᐊᑭᑦᑐᕐᓂᐅᔪᐃᑦ ᐱᔾᔪᑎᒋᓗᒋᑦ. ᑕᐃᒪ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖏᕐᕋᔪᓕᕆᔨᒃᑯᓐᓂᒃ ᑲᓇᑕᒥ 

ᑐᒃᓯᕋᒃᑲᓐᓂᕆᐊᖃᖅᑕᕗᑦ. ᑕᒡᕙ 

ᐊᔾᔨᒋᓐᖏᔾᔪᑎᒋᔭᖏᑦ ᑖᒃᑯᐊ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 214 - 6(2): ᖁᓪᓗᖅᑑᑉ ᒥᑦᑕᕝᕕᐊᓂ 

ᐅᑕᖅᑭᕕᖓ ᐃᒡᓗᔾᔪᐊᖅ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒐ ᐱᕙᓪᓕᐊᔪᓕᕆᓂᕐᒧᑦ 

ᐊᐅᓪᓛᖅᑐᓕᕆᓂᕐᒧᑦ.  

 

ᖁᕐᓗᖅᑑᖅ ᐱᑖᕆᐊᖃᖅᑎᓪᓗᒍ ᐃᒡᓗᕐᔪᐊᕐᒥᒃ 

ᒥᑦᑕᕐᕕᖓᓐᓂ, ᑖᒃᑯᐊ ᑮᓇᐅᔭᑲᓪᓚᐃᑦ ᑕᒡᕗᖓ 

ᑭᓯᐊᓂ ᐊᑭᑦᑐᕋᐅᑎᓂᒃᑯᑦ ᐊᑭᑦᑐᓗᐊᕐᓂᕐᒪᑕ 

ᓄᖅᑲᖅᑎᑦᑎᓚᐅᕐᒪᑕ.  

 

ᒥᓂᔅᑕ ᖃᑯᒍ ᑖᒃᑯᐊ ᖁᕐᓗᖅᑑᖅ 

ᖃᖓᑕᔫᖃᕐᕕᖓᓄᑦ ᐃᓪᓗᕐᔪᐊᖅ 

ᒪᑐᐃᖅᑕᐅᒃᑲᓐᓂᕐᓂᐊᕐᒪᖔᑦ ᐊᑭᑦᑐᕋᐅᑕᐅᔪᖅ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ 

ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᒫᓐᓇ ᑕᒪᓐᖓᑦ ᑕᐅᑐᒃᖢᖓ 

ᒪᕐᕉᖕᓂᒃ ᐊᖏᖅᑕᐅᔭᕆᐊᖃᖅᑐᖓ ᐅᕙᓂ 

ᑲᑎᒪᕝᕕᖕᒥ. ᑲᑎᒪᓂᑐᐃᓐᓇᕐᒧᐊᕈᑦᑕ 

ᐱᕙᓪᓕᐊᔪᓕᕆᔨᒃᑯᑦ ᐊᐅᓪᓛᖅᑐᓕᕆᔨᒃᑯᑦ 

ᐊᑭᑦᑐᔫᑏᑦ ᐱᔾᔪᑎᒋᓗᒍ, ᑕᐃᑲᓂ ᑐᒃᓯᕋᕐᓂᐊᕋᒪ 

ᑲᔪᓯᖁᓪᓗᒍ ᑮᓇᐅᔭᐃᑦ ᑕᓪᓕᒪᐃᑦ ᑖᒃᑯᐊ 

ᒥᑦᑕᕐᕕᐅᔪᐃᑦ. ᐊᒻᒪ ᐃᖏᕐᕋᔪᓕᕆᔨᒃᑯᑦ ᑲᓇᑕᒃᑯᑦ 

ᐅᖃᖃᑎᒋᔭᕗᑦ ᑖᒃᑯᐊ ᑮᓇᐅᔭᒃᑲᓐᓃᑦ 

ᐱᔭᕆᐊᖃᖅᑐᐃᑦ ᐱᐊᓂᒍᓐᓇᖁᓗᒋᑦ ᑖᒃᑯᐊ 

ᖁᕐᓗᖅᑑᖅ ᑖᒃᑯᓇᓂ ᐃᓚᒋᔭᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ 

ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒥᒡᓗ ᑭᐅᔾᔪᑎᒋᔭᕐᓄᑦ. ᑖᒃᑯᐊ 

ᐊᑭᑦᑐᕋᐅᑎᓂᕐᒧᑦ ᒥᑦᑕᕐᕕᖕᒥ ᑖᒃᑯᓇᓂ ᓄᓇᓕᖕᓂᒃ 

ᐃᒡᓗᓕᒑᕐᔪᖕᒥᑦ, ᓇᐅᔮᑦ, ᑎᑭᕋᕐᔪᐊᖅ. ᑖᒃᑯᐊ 

ᐊᑭᑦᑐᕋᐅᑎᓂᒃᑯᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᑦ 35-ᐳᓴᓐᒦᒻᒪᑦ.   

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᖁᕐᓗᖅᑑᖅ ᒥᑦᑕᕐᕕᖓ 

ᐱᔾᔪᑎᒋᓗᒍ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐊᐅᓛᖅᑐᓕᕆᓂᕐᒧᑦ, ᒥᔅᑕ 

ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᖃᖅᑎᑦᑎᔩ 

ᑖᓐᓇ (ᑐᓵᔨᑎᒍᑦ) ᑖᒃᑯᐊ ᐊᑭᑦᑐᕋᐅᑎᓂᒃᑯᑦ 

ᓴᖅᑭᑕᐅᔭᕌᖓᑕ ᖃᓄᖅ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᐱᔾᔪᑎᖃᖃᑦᑕᖅᑐᖅ 

ᖃᑉᓯᑦ ᓄᓇᓕᒃ ᐱᓕᕆᓂᖃᕐᒪᖔᑦ ᐅᕝᕙᓘᓐᓃᑦ 

ᑕᐃᒪᓐᓇ ᐃᓱᒪᓕᐅᖃᑦᑕᖅᑐᐃᑦ ᖃᑉᓰᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓂᒃ ᐋᖅᑭᒃᓯᒪᓂᐊᕐᒪᖔᑦ. 

ᐊᑭᑦᑐᕋᐅᑎᓂᒃᑯᑦ ᑕᐃᑲᓂ ᓴᖅᑭᖃᑦᑕᖅᑐᐃᑦ 

ᖃᓄᖅ ᐳᓴᓐᑎᖃᕐᓂᐊᕐᒪᖔᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖓ ᑲᓐᑐᕌᒃᖓᒍᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐊᒻᒪᓗ 

ᑭᖑᓪᓕᖅᐹᒥᒃ ᐊᐱᖅᑯᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᑖᓐᓇ ᓇᓗᓇᓐᖏᑦᑐᖅ ᓴᓇᔭᐅᓂᖓ ᖃᓄᖅ 

ᐋᖅᑭᒋᐊᕈᑎᒃᓴᐃᑦ ᓄᑖᑦ ᐱᑕᖃᕐᒪᖔᑦ 

ᐊᐅᓪᓛᕈᓐᓇᖁᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ 

ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔨ. ᐅᖃᖅᑎᑦᓯᔩ ᑖᒃᑯᐊ 

ᒫᓐᓇ ᐃᒡᓗ ᖃᓄᐃᑦᑑᔪᐃᑦ ᐊᑐᐃᓐᓇᐅᖏᒻᒪᑦ 

ᐱᓯᒪᓐᖏᓐᓇᒃᑭᑦ. ᑕᒪᓐᓇ ᑲᑎᒪᔩᑦ ᑭᐅᔾᔪᑎᒥᒃ 

ᖃᓄᐃᓕᖓᖕᒪᖔᑦ ᐃᒡᓗᖓ ᓱᓇᓗ 

ᐋᖅᑭᒃᓱᕆᐊᖃᕐᓂᖅᐸᑦ ᐅᓂᒃᑳᖃᓯᐅᑎᓂᐊᕆᕙᐃᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓐᓇᕈᖅᐸᓪᓕᐊᔪᓄᑦ ᓄᓇᕘᒥᐅᑕᓂᒃ 

(ᖃᕝᕕᒃ) 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᓐᓄᒃᓴᒃᑯᑦ 

ᓄᓇᕗᒻᒥᐅᑦ. ᐊᐱᖅᑯᑎᒐ ᓯᕗᓕᐅᖅᑎᒧᑦ.  

 

ᑖᓐᓇ ᓯᕗᓕᐅᖅᑏᑦ, ᖁᑦᑎᖕᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᒃᑐᓕᕆᓂᕐᒧᑦ. ᐅᖃᖅᑏ, ᑖᓐᓇ 

ᐅᖃᓚᐅᕐᒪᑦ ᑲᑐᔾᔨᓗᑕ ᑐᓐᖓᕕᒋᔮ 

ᐃᓐᓇᓐᖑᖅᐸᓪᓕᐊᔪᐃᑦ ᓄᓇᕗᒻᒥᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᑦ ᒐᕙᒪᒃᑯᑦ ᐃᓐᓇᐃᑦ 

ᐱᔾᔪᑎᒋᓗᒋᑦ ᐸᕐᓇᒃᑕᐅᔪᖅ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᒐᕙᒪᐅᑲᑎᒌᒃᑐᓕᕆᓂᕐᒧᑦ, ᓯᕗᓕᐅᖅᑏ ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᖁᔭᓐᓇᒦᕈᒪᒋᕙᕋ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃᑲᓐᓂᕐᓗᒍ 

ᓴᓂᑭᓗᐊᕐᒧᑦ ᑐᓐᖓᓱᒃᑎᑦᑎᓚᐅᖅᓯᒪᒻᒪᑦ 

ᐊᐅᔭᐅᓚᐅᖅᑐᖅ ᐊᒻᒪ ᐃᓄᒻᒪᕆᓐᓂᒃ 

ᑕᐃᑲᓃᑦᑎᓪᓗᖓ ᑲᑎᖃᑎᒋᒍᓐᓇᓚᐅᖅᓯᒪᒐᒃᑯ 

ᑖᒃᑯᐊ ᐱᒻᒪᕆᕐᔪᐊᖑᓚᐅᕐᒪᑕ ᐃᓐᓇᑯᓗᐃᑦ ᑕᐃᑲᓂ 

ᓴᓂᑭᓗᐊᕐᒥ. ᑏᑐᖃᑎᒋᒍᓐᓇᖅᑐᑎᒍ 

ᒪᓐᓂᑦᑐᖃᑎᒋᒍᓐᓇᖅᑐᑎᒍ. ᑖᓐᓇ ᓱᓕ 

ᐳᐃᒍᓚᐅᓐᖐᓐᓇᕋᒃᑯ.  

 

ᐅᖃᖅᑎᑦᓯᔩ ᓇᓗᓇᐃᕈᓐᓇᖅᑐᖓ ᒫᓐᓇᐅᔪᖅ 

ᐱᔭᕇᓕᒑᑦᑎᐊᖅᑐᒍᑦ ᑖᒃᑯᐊ ᑳᓐᑐᕌᒃᓴᐅᓂᐊᖅᑐᑦ 

ᐸᕐᓇᐅᑎᒋᓂᐊᖅᑕᑦᑎᓐᓄᑦ ᑖᒃᑯᐊ 

ᑐᑭᓯᐅᒪᖃᑎᒌᖕᓂᕐᒧᑦ ᐊᑎᓕᐅᕈᑎ ᑖᒃᑯᐊ 

ᑐᑭᓯᐅᒪᖃᑎᒌᖕᓂᕐᒧᑦ ᐊᑎᓕᐅᕈᑎ (ᑐᓵᔨᑎᒍᑦ) 

ᑖᒃᑯᐊ ᐃᓐᓇᐃᑦ ᐱᔾᔪᑎᒋᓗᒋᑦ (ᑐᓵᔨᒎᕈᓐᓃᖅᑐᖅ) 

ᑎᓕᐅᖅᑐᕆᒍᒪᓂᐊᖅᑕᕗᑦ.  

 

ᑖᓐᓇ ᐱᔭᕇᓕᒑᑦᑎᐊᕋᑦᑎᒍᑦ ᒫᓐᓇᐅᔪᖅ ᑭᓯᐊᓂ 

ᐱᔭᕇᖅᓯᒪᑦᑎᐊᙱᓐᓂᖓᓄᑦ ᑕᐃᒍᓐᓇᕐᓇᒍ 

ᑭᓯᐊᓂ ᐱᔭᕇᓕᒐᑦᑎᐊᖅᑐᒎᒐᓗᐊᖅ ᑖᒃᑯᐊ 

ᑎᓕᐅᖅᑐᕈᓐᓇᕐᓂᐊᖅᑕᕗᑦ 

ᕿᒥᕐᕈᑦᑎᐊᕈᓐᓇᕐᓂᐊᕐᓗᑎᒃ ᐃᓐᓇᕐᓂᒃ ᐊᒻᒪ 

ᓄᓇᓕᓐᓂᒃ ᑐᓴᖅᓯᒪᖃᑦᑕᓯᒪᒋᐊᖃᕐᓂᐊᕐᓂᖏᓐᓄᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪᓗ 

ᖁᔭᓐᓇᒦᒃ ᑭᐅᒐᕕᑦ. ᓂᕆᐅᒃᐳᒍᑦ ᑕᐃᒃᑯᐊ 

ᑭᖑᓪᓕᖅᐹᖅᓯᐅᑏᑦ ᑕᑯᓛᕐᓂᐊᕐᓂᑦᑎᓐᓂᒃ.  

 

ᐅᖃᖅᑎ, ᐊᑕᐅᓯᐅᙱᑦᑐᑦ ᐃᓐᓇᐃᑦ ᐱᓱᒡᒐᕐᒪᑕ 

ᐊᒻᒪᓗ ᐃᖏᕐᕋᔾᔪᑎᓂᒃ ᐱᑕᖃᕆᐊᖃᖅᖢᑎᒃ 

ᐊᑦᑕᓇᙱᑦᑐᒥ ᓇᒧᙵᐅᑲᑕᒍᓐᓇᕐᓂᐊᕐᒪᑕ 

ᓄᓇᒥᑕ ᐃᓗᐊᓂ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐃᓄᒃᑕᐅᑎᓂᒃ 

ᓄᓇᓯᐅᑎᓂᒡᓘᓐᓃᑦ ᐱᑕᖃᕈᓐᓇᕐᒪᖔᑦ ᐃᓐᓇᐃᑦ 

ᓇᒧᙵᐅᔾᔭᐅᑲᑕᒍᓐᓇᕐᓂᐊᕐᒪᑕ. ᒐᕙᒪᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᒐᕙᒪᐅᖃᑎᒌᒃᑐᓂᕆᔨᒃᑯᓐᓄᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃᑲᓐᓂᖅᐸᕋ 

ᒪᓕᒐᓕᐅᖅᑎ ᐊᐱᖅᑯᑎᐊᓄᑦ.  ᐅᖃᖅᑲᐅᓪᓗᖓ, 

ᑭᖑᓪᓕᐊᓃᓕᖅᑐᒍᑦ ᑳᑦᑐᕌᒃᓴᓂᒃᐸᓪᓕᐊᓂᑦᑎᓐᓂᒃ 

ᐱᒻᒪᕆᐅᔪᒧᑦ ᐃᓐᓇᐃᑦ ᐸᕐᓇᐅᑎᖓᓄᑦ. 

ᐱᓕᕆᐊᒃᓴᑦᑎᓐᓂ ᓯᕗᓪᓕᐅᑎᑕᐅᖕᒪᑦ 

ᑕᐃᒪᐃᒻᒪᓪᓗ, ᐸᕐᓇᒃᐸᓪᓕᐊᖕᒥᔪᒍᑦ 

ᖃᐅᔨᒋᐊᕐᕕᖃᖃᑦᑕᕐᓂᖅ ᐱᕐᔪᐊᖑᓛᕐᓂᖓᓂᒃ 

ᐊᒻᒪᓗ ᑐᙵᕕᖃᓛᕐᓂᖓᓂᒃ ᓄᓇᓕᖕᓂᒃ 

ᐅᖃᖅᓯᒪᓪᓗᑕᓗ ᑕᕝᕙᓂ ᑲᑎᒪᕝᕕᑦᑎᓐᓂ.  

 

ᕿᒥᕐᕈᐊᓪᓚᕆᓚᐅᙱᑕᕗᑦ ᕙᓰᑦ ᑭᓯᐊᓂ 

ᓇᓗᓇᙱᑦᑐᖅ ᐃᖏᕐᕋᔪᓐᓇᖅᓂᖏᑦ 

ᐱᖃᓯᐅᔾᔭᐅᑎᑕᐅᓇᔭᖅᑐᖅ ᕿᒥᕐᕈᕙᓪᓕᐊᓂᒃᑯᑦ. 

ᐸᕐᓇᐅᑎ ᕿᒥᕐᕈᐊᕐᓂᖃᑦᑎᐊᓛᖅᑑᒐᓗᐊᖅ 

ᐅᓪᓗᑦᑕᐅᔪᕕᓂᕐᓂᒃ ᐅᔾᔨᕆᖃᑦᑕᙱᑕᑦᑎᓐᓂᒃ 

ᑭᓯᐊᓂᑦᑕᐅᖅ ᖃᐅᔨᒋᐊᕐᕕᖃᕐᓂᖃᓛᕐᒥᔪᖅ 

ᐃᓐᓇᐃᑦ ᑲᑐᔾᔨᖃᑎᒌᖏᓐᓂᒃ ᓄᓇᓕᖕᓂ ᓲᕐᓗ 

ᐃᓄᒻᒪᕆᒃᑯᑦ ᓴᓂᑭᓗᐊᕐᒥ ᑖᒃᑯᐊᓗ 

ᐃᓚᒋᔭᐅᓛᖅᖢᑎᒃ ᐱᓕᕆᐊᕆᓛᖅᑕᑦᑎᓐᓂ 

ᐱᐊᓂᒃᐸᓪᓕᐊᒍᒪᔭᕗᑦ ᑳᓐᑐᕌᖃᖅᑎᐅᔪᒧᑦ 

ᐱᒻᒪᕆᐊᓘᔪᓄᑦ ᕿᒥᕐᕋᕈᐊᕐᓂᕆᓛᖅᑕᑦᑎᓐᓄᑦ 

ᐱᔭᕆᐊᖃᖅᑕᑦᑎᓐᓄᓪᓗ ᓯᕗᒧᐊᒃᐸᓪᓕᐊᓂᐊᕐᓗᑕ 

ᑐᕌᕆᔭᐅᓂᖏᓐᓄᑦ, ᓱᓕ ᑲᒪᒋᔭᐅᔭᕆᐊᓖᑦ ᑕᕝᕙᓂ 

ᑲᑎᒪᕕᑦᑎᓐᓂ ᑐᓵᖃᑦᑕᖅᑕᕗᑦ ᐊᒻᒪᑦᑕᐅᖅ 

ᓄᓇᓕᖕᓄᙵᐅᔭᕌᖓᒪ ᑕᐃᒃᑯᐊᓗ ᐅᕙᓐᓄᑦ 

ᐅᓂᒃᑳᕆᐊᖅᑐᖃᑦᑕᖅᑐᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ 

ᐊᐱᖅᑯᑎ, ᒥᔅᑕ ᖃᕝᕕᒃ.  



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐅᖃᖅᑲᐅᓪᓗᖓ ᐅᖃᐅᓯᒃᓴᓐᓂ, 

ᖁᕕᐊᒋᔭᕋᓗᐊᕋ ᐃᓕᖅᑯᓯᓕᕆᔨᒃᑯᑦ 

ᐃᑲᔪᖅᓱᖃᑦᑕᕐᓂᖏᑦ ᓄᓇᓕᖕᓂ ᐃᓐᓇᐃᑦ 

ᖃᓄᐃᓕᐅᖅᑎᑕᐅᖃᑦᑕᕐᓂᖏᓐᓄᑦ. ᑭᓯᐊᓂ, 

ᐃᓱᒪᔪᖓ ᓄᓇᕗᓕᒫᕐᒧᑦ ᐸᕐᓇᐅᑎᖃᕆᐊᖃᖅᑐᒍᑦ 

ᐃᓐᓇᖅᐳᑦ ᐃᓅᖃᑎᒌᖕᓂᕐᒥ 

ᐃᒪᐅᖃᑕᐅᑦᑎᐊᕈᓐᓇᖃᑦᑕᓛᕐᒪᑕ ᐊᒻᒪᓗ 

ᐃᑲᔪᖅᓱᖅᑕᐅᓂᐊᕐᒪᑦ ᐃᓱᒪᒃᑯᑦ 

ᖃᓄᐃᙱᑦᑎᐊᕐᓂᖏᑦ ᑎᒥᒃᑯᓪᓗ 

ᖃᓄᐃᙱᑦᑎᐊᕐᓂᖏᑦ.  

 

ᒥᓂᔅᑕ ᓴᖅᑭᑦᑎᔪᓐᓇᓛᕐᓂᕋᐃᔪᓐᓇᖅᐸ ᒐᕙᒪᒃᑯᑦ 

ᐃᓐᓇᕐᓄᑦ ᐸᕐᓇᐅᑎᒥᖕᓂᒃ ᐃᒃᓯᕙᒃᑲᓐᓂᓕᕈᑦᑕ?  

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᒥᓂᔅᑕᕆᔭᐅᔪᖅ ᒐᕙᒪᓕᕈᔨᒃᑯᓐᓄᑦ, ᒥᔅᑕ 

ᐸᐅᓗᓯ ᐊᕿᐊᕈᖅ 

 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᖁᔭᓐᓇᒦᖅᖢᒍᓗ 

ᒪᓕᒐᓕᐅᖅᑎ.  ᐊᖏᖃᑎᒋᓗᐊᙳᐊᖅᐸᕋ 

ᐃᓐᓇᖅᐳᑦ ᓇᐅᒃᑯᓗᒃᑖᖅ 

ᐃᑲᔪᖅᓱᖅᑕᐅᒃᑲᓐᓂᕆᐊᖃᕐᓂᖏᓐᓂᒃ. ᑕᒪᐃᓐᓄᑦ 

ᒐᕙᒪᒃᑯᓐᓂ ᐱᓕᕆᕝᕕᐅᔪᓂ 

ᑲᒪᒋᔭᐅᔭᕆᐊᖃᕋᔭᖅᑐᖅ. ᐃᒥᓲᖕᒪᑕ 

ᐃᑲᔪᖅᓱᐃᓂᕐᒧᑦ ᐱᓕᕆᐊᒃᓴᕆᔭᐅᕙᒃᑐᑦ 

ᐃᓕᖅᑯᓯᓕᕆᔨᒃᑯᓐᓂᙶᕋᓗᐊᖅᐸᑦ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᖏᓐᓂᑦ ᐅᕝᕙᓘᓐᓃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ ᑕᐃᒪᐃᒻᒪᓪᓗ 

ᒐᕙᒪᓗᒃᑯᓐᓄᑦ ᑕᒪᐃᓐᓄᑦ ᐱᓕᕆᕝᕕᖏᓐᓄᑦ 

ᑲᒪᒋᔭᐅᔪᒃᓴᐅᑕᐅᕗᖅ. ᐱᒻᒪᕆᐅᓪᓗᓂ 

ᓂᕆᐊᖅᐸᓪᓕᐊᓂᖅ ᑳᓐᑐᕌᖃᖅᑎᐅᔪᒥᒃ ᑕᒪᑐᒧᖓ 

ᐱᒻᒪᕆᐅᔪᓄᑦ ᐱᒋᐊᖅᐸᓪᓕᐊᑐᐃᓐᓇᓕᖅᑐᖅ.  

   

ᖃᐅᔨᒋᐊᕐᕕᖃᕐᓂᖅ ᐃᓚᒋᔭᐅᓇᔭᖅᑑᒐᓗᐊᖅ 

ᑭᓯᐊᓂ ᐅᖃᕈᓐᓇᖅᑐᖓ ᐃᓐᓇᕐᓄᑦ ᐸᕐᓇᐅᑎ 

ᐅᑎᖅᑎᑕᐅᓇᔭᖅᑐᖅ ᑲᑎᒪᕝᕕᑦᑎᓐᓄᑦ 

ᖃᖓᒃᑰᕐᕕᖓ ᓈᒻᒪᒃᓯᒃᐸᑦ 

ᐱᕕᖃᖅᑎᑕᐅᕌᓂᒃᓯᒪᓕᕈᑦᑕ 

ᓄᓇᓕᖕᓄᙵᐅᔭᕆᐊᒃᓴᖅ, ᐃᓐᓇᕐᓂᒃ ᐅᐸᒋᐊᒃᓴᖅ, 

ᐃᓚᐅᖃᑕᐅᔪᓂᒃ ᐅᐸᒋᐊᒃᓴᖅ ᐱᒻᒪᕆᐅᓪᓗᑎᒃ 

ᑐᓵᔭᐅᓂᖏᑦ ᑕᐃᒫᖑᓕᕋᔭᕐᒪᑕᓗ 

ᓂᕈᐊᕐᕕᒃᓴᐅᓇᔭᖅᑐᑦ ᐱᕕᒃᓴᐅᓇᔭᖅᑐᓪᓗ 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 216 - 6(2): ᑎᑎᕋᕝᕕᒻᒥ 

ᕿᒪᐃᓯᒪᓪᓗᑎᒃ ᓴᓇᑎᑕᐅᖃᑦᑕᓐᓂᖏᓄᑦ 

ᐊᑐᐊᒐᖅ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑎ. ᐊᕐᕕᐊᕐᒥᐅᑦ 

ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑎ, ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ ᐊᐱᖅᓱᕈᒪᒐᒃᑯ. ᐅᖃᖅᑎ, 

ᓄᕙᒡᔪᐊᕐᓇᖅᑕᖃᓕᓚᐅᖅᑎᓪᓗᒍ ᐊᒥᓱᑦ 

ᐊᖏᕐᕋᒥᖕᓂ ᐃᖅᑲᓇᐃᔭᓕᓚᐅᕐᒪᑕ 

ᐅᖓᓯᒃᑐᒥᓪᓘᓐᓃᑦ ᑖᓐᓇᓗ 

ᐅᖃᐅᓯᕆᔭᐅᓚᐅᖅᖢᓂ ᐅᑭᐅᒃᑯᑦ 

ᑲᑎᒪᓂᖃᖅᑎᓪᓗᒋᑦ ᑕᐃᒪᐅᓚᐅᖅᑐᕐᓗ ᒥᓂᔅᑕ 

ᐅᖃᖅᑰᓚᐅᕐᒪᑦ ᐅᖓᓯᒃᑐᒥᒡᒎᖅ ᐃᖅᑲᓇᐃᔭᕐᓂᕐᒧᑦ 

ᐊᑐᐊᒐᓕᐅᖅᐸᓪᓕᐊᖕᒪᑕ ᑖᓐᓇᓗ 

ᖃᓄᐃᓕᖓᓕᕐᒪᖔᑦ ᐊᐱᕆᔪᒪᓪᓗᒍ ᒥᓂᔅᑕ 

ᐊᑐᐊᒐᖅᑕᖃᓕᕐᒪᖔᑦ ᐅᓪᓗᒥᐅᔪᖅ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᓗ ᑖᔅᓱᒥᖓ ᐊᐱᕆᒐᕕᑦ. 

ᑕᐃᓐᓇ ᐅᖃᐅᓯᕆᔪᔭᕋ ᑭᖑᓪᓕᖅᐹᒥ 

ᐊᐱᖅᑯᑕᐅᒻᒥᑎᓪᓗᒍ ᐋᖅᑭᒌᖅᓯᒪᙱᒻᒪᑦ ᓱᓕ 

ᑕᐃᓐᓴ ᐅᖓᓯᒃᑐᒥᑦ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᖅ 

ᓱᓕ ᐱᔭᕇᖅᓯᒪᙱᑦᑐᖅ 

ᐱᓕᕆᐊᕆᕙᓪᓕᐊᔫᒐᓗᐊᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᓕᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᓇᓗᓇᐃᕈᓐᓇᕐᒪᒍ. ᒫᓐᓇᒎᖅ 

ᐱᓕᕆᐊᕆᔭᐅᖕᒪᑦ ᓱᓕ. ᐅᖃᖅᑎ, ᑖᒃᑯᓇᓂ 

ᐊᑐᐊᒐᓂ ᓱᑯᑦᑎᐊᓂᑭᐊᖅ ᑕᑯᔪᒪᔪᖓ ᐊᖏᕐᕋᒥ 

ᐃᖅᑲᓇᐃᔭᕈᓐᓇᖅᑐᑦ ᓄᓇᕗᒻᒥᐅᑕᐃᑦ ᑭᓯᐊᓂ 

ᓄᓇᕗᑦ ᐃᓗᐊᓂ. ᓇᓗᓇᐃᑦᓯᔪᓐᓇᖅᐸ 

ᒥᓂᔅᑕᕆᔭᐅᔪᖅ ᑖᓐᓇ ᐊᑐᐊᒐᖅ 

ᐊᑐᖅᑕᐅᓂᐊᖅᑐᖅ ᓄᓇᕗᒻᒥᐅᓄᑦ ᑭᓯᐊᓂ, 

ᓄᓇᕗᒻᒥ ᓇᔪᒐᖃᖅᑐᓂᒃ? ᖁᔭᓐᓇᒦᒃ ᐅᖃᖅᑎ. 

 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᓕᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᒃᑯᐊ ᐃᓱᒪᒋᖃᑦᑕᖅᓯᒪᔭᕗᑦ 

ᖃᓄᖅ ᐊᑲᐅᓂᖅᐹᖑᒐᔭᕐᒪᖔᑦ 

ᐃᖅᑲᓇᐃᔭᕋᔭᖅᑐᐃᑦ ᐊᖏᕐᕋᒥ ᒐᕙᒪᒃᑯᑦ 

ᐊᓪᓚᒡᕕᖏᓐᓂ ᐃᖅᑲᓇᐃᔭᕐᓂᐊᕐᓂᙱᑉᐸᑕ ᑖᓐᓇ 

ᐃᓱᒪᒋᓯᒪᓗᐊᙳᐊᖅᑕᕗᑦ ᓄᓇᕗᒻᒥᑐᐊᖅ 

ᐃᖅᑲᓇᐃᔭᕈᓐᓇᕐᓗᑎᒃ ᑭᓯᐊᓂ ᑖᒃᑯᐊ ᐃᓗᓕᒫᖏᑦ 

ᕿᒥᕐᕈᕙᓪᓕᐊᔪᐃᑦ ᖃᓄᖅ ᐊᑲᐅᓂᖅᓴᐅᒐᔭᕐᒪᖔᑦ 

ᐃᓚᖏᓐᓄᑦ ᐱᔭᕆᐊᑐᓂᖅᓴᐅᒐᔭᕐᒥᒻᒪᑦ 

ᑕᑯᓐᓇᙳᐊᕐᓗᒍ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᐅᑉᐸᑦ ᓘᒃᑖᖑᓗᓂ ᖃᕋᓴᐅᔭᒃᑯᑦ 

ᐃᓛᓐᓂᒃᑯᑦ ᐱᓕᕆᔭᕆᐊᖃᖅᐸᒻᒪᑕ ᐅᕝᕙᓗ 

ᑏᕖᒃᑯᑦ ᑕᑯᓐᓇᖃᑦᑕᐅᑎᓪᓗᑎᒃ ᐊᔾᔨᒌᙱᓐᓂᖏᑦ 

ᑖᒃᑯᐊ ᑕᑯᓐᓇᕆᐊᖃᕋᔭᖅᑐᐃᑦ 

ᐋᖅᑭᔅᓯᒪᑦᑎᐊᖁᒥᓇᕋᔭᕐᖓᑦ ᑖᓐᓇ ᐅᖓᓯᒃᑐᒥᑦ 

ᐃᖅᑲᓇᐃᔭᕐᓂᕐᒧᑦ ᐊᑐᐊᒐᐅᔪᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᓕᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑖᔅᓱᒥᖓ 

ᓇᓗᓇᐃᖅᓯᔪᓐᓇᕐᒪᑦ. ᐄ, 

ᐋᓐᓂᐊᖃᕐᓇᙱᑦᑐᓕᕆᓂᖅ ᑐᑭᓯᔭᕋ. ᑖᓐᓇ 

ᐊᑐᐊᒐᖅ ᐃᓘᓐᓇᖏᓐᓄᑦ ᓄᓇᕗᓕᒫᒧᑦ 

ᐃᖅᑲᓇᐃᔭᖅᑎᓄᑦ ᐊᑐᖅᑕᐅᓂᐊᖅᑐᒃᓴᐅᔪᖅ ᐃᓛᒃ 

ᑖᓐᓇ ᐊᑐᐊᒐᖅ ᑎᑎᕋᕐᕕᖕᒦᙱᓪᓗᓂ 

ᐃᖅᑲᓇᐃᔭᖅᐸᒃᑐᓄᑦ ᐊᑐᐊᒐᖅ 

ᓄᓇᕗᒻᒥᐅᑕᑐᐃᓐᓇᕐᓄᑦ ᑐᕌᖓᖁᔭᕋ ᓄᓇᕗᒻᒥ 

ᓄᓇᓕᖕᓄᑦ.  

 

ᐅᖃᖅᑎ, ᐊᓯᖏᓐᓂᓕ ᐆᒃᑑᑎᒋᓗᒍ ᒫᓂᑑᐸᒥ, 

ᒫᓂᑑᐸᒃᑯᑦ ᒐᕙᒪᖏᑦ ᖃᐅᔨᒍᑎᑭ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᓄᓇᕗᒻᒥᐅᑕᐃᑦ ᐊᑐᐊᒐᕐᓂᒃ 

ᒫᓂᑑᐸᒥᐅᑦ ᐊᑐᖅᑕᖏᓐᓂᒃ ᐊᑐᖅᑐᑦ 

ᐊᑲᐊᒋᔭᐅᓇᔭᙱᒻᒪᑦ. ᐅᓇ ᐃᑲᔫᑕᐅᒃᑲᓐᓂᖁᔭᕋ 

ᓄᓇᕗᒻᒥᐅᓄᑦ. ᐃᒡᓗᖃᙱᓐᓂᖅ, 

ᑎᑎᕋᕐᕕᖃᙱᓐᓂᖅ ᑖᓐᓇ ᐱᔾᔪᑎᒋᓗᒍ 

ᐊᖏᕐᕋᒥᑦᑕᐅᖅ ᐊᑐᖅᑕᐅᔪᓐᓇᕐᒥᔪᖅ 

ᑎᑎᕋᕐᕕᒃᓴᖅᑕᖃᙱᑉᐸᑦ. 

 

ᒥᓂᔅᑕ ᐊᐱᕆᒃᑲᓐᓂᕈᒪᓪᓗᒍ ᑖᓐᓇ ᐊᑐᐊᒐᖅ 

ᐱᔭᕇᖅᑕᐅᒃᐸᑦ ᒥᓂᔅᑕᖃᐃ ᐊᔾᔨᖏᓐᓂᒃ 

ᖃᐃᑦᑎᔪᓐᓇᓛᖅᐸ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᓕᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᒃᑲᓐᓂᕋᕕᑦ. ᑖᓐᓇ ᐅᖃᐅᓯᕆᔭᐃᑦ 

ᐃᑲᔪᖅᓱᙱᓪᓗᒍ ᐱᙱᑕᕋ. ᒪᑯᐊ 

ᑕᑯᓐᓇᕆᐊᖃᕋᔭᕐᒥᒐᑦᑎᒍᑦ ᑮᓇᐅᔾᔭᔅᓴᓂᖏᑦ 

ᐊᒻᒪᓗ ᐅᑭᐅᖅᑕᖅᑐᕐᒥᐅᑕᐅᓂᕐᒧᑦ ᐃᑲᔫᓯᐊᖅ 

ᑖᓐᓇᑦᑕᐅᖅ ᐱᖃᓯᐅᑎᒐᔭᕐᒥᒻᒪᑦ.  

 

ᓄᓇᕗᑦ ᐃᓗᐊᓂ ᐃᖅᑲᓇᐃᔭᖅᑎᓄᑦ ᑖᒃᑯᐊ 

ᑐᕌᖓᒻᒪᑕ. ᑖᓐᓇ ᓄᓇᕗᒻᒥᐅᑕᓄᑦ ᑐᕌᖓᒐᔭᖅᑐᖅ 

ᓇᓗᓇᙱᑦᑑᒐᓗᐊᖅ ᐃᓚᖏᑦ 

ᐋᖅᑭᒃᑲᓐᓂᕆᐊᖃᕋᔭᕐᖓᑕ ᓱᓕ ᑕᐃᒪᐃᓕᖓᔪᖅ 

ᒫᓐᓇ. ᐋᖅᑭᓱᖅᑕᐅᕙᓪᓕᐊᔫᒐᓗᐊᖅ ᑭᓯᐊᓂ ᑖᓐᓇ 

ᐅᖃᐅᓯᕆᔭᖓ ᓄᓇᕗᒻᒥᐅᑕᐅᒐᔭᕋᓗᐊᕐᒪᖔᑦ, 

ᓄᓇᕗᑦ ᐃᓗᐊᓂ ᐃᖅᑲᓇᐃᔭᕈᓐᓇᕋᔭᕋᓗᐊᕐᒪᖔᑕ. 

ᑖᓐᓇ ᑕᑯᓐᓇᖅᓯᒪᓪᓚᕆᑦᑕᕗᑦ 

ᑕᐃᒪᐃᓕᖓᒍᓐᓇᖁᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᓕᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 217 - 6(2): ᑭᒍᓯᕆᔭᐅᓂᒻᒧᑦ 

ᐱᔨᑦᑎᕋᐅᑎᐅᓲᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᓂᑯᕕᔾᔪᑎᖃᖅᑐᖓ ᐊᐱᖅᓱᕈᒪᓪᓗᖓ ᑖᔅᓱᒥᖓ 

ᐋᓐᓂᐊᖃᖅᑕᐃᓕᓕᕆᔨᒃᑯᑦ ᒥᓂᔅᑕᕆᔭᖓᓄᑦ. 

ᑕᒪᒃᑯᐊ ᑭᒍᓯᕆᕙᒃᑐᐃᑦ ᓄᓇᕗᒻᒥ ᑕᒪᐅᖓ 

ᑎᑭᑎᑕᐅᖃᑦᑕᖅᑐᓪᓘᓐᓃᑦ ᐅᕝᕙᓘᓐᓃᑦ 

ᑕᒫᓂᕐᒥᐅᑕᐅᔪᑦ.  

 

ᐅᖃᖅᑎᑦᑎᔨ, ᐆᒥᖓ ᐱᒋᐊᕈᑎᖃᕈᒪᔪᖓ. 

ᑕᒪᓐᓇᐃᓛᒃ ᖁᔭᓐᓇᒦᖑᒐᓗᐊᖅ ᑕᒪᒃᑯᐊ ᑭᒍᓯᕆᔩᑦ 

ᓄᓇᑦᑎᓐᓄᐊᖃᑦᑕᕐᒪᑕ ᓯᕗᓪᓕᖅᐹᕐᒥ ᐅᖃᕐᓗᖓ. 

 

ᐅᖃᖅᑎᑦᑎᔨ, ᐆᒥᖓ ᐊᐱᕆᖅᑳᕈᒪᔪᖓ ᑖᒃᑯᐊ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᑕᐃᒪ 

ᓂᕈᐊᖃᑦᑕᖅᑐᒃᓴᐅᖕᒪᑕ ᐅᓇ 

ᐋᖅᑭᑦᑎᐊᖅᓯᒪᓛᖑᖕᒪᑦ ᑭᒍᑎᓕᕆᓂᕐᒧᑦ 

ᓂᕈᐊᖅᑕᐅᓪᓗᓂ. ᓇᓗᓇᐃᖅᓯᔪᓐᓇᖅᐸ ᒥᓂᔅᑕ 

ᖃᓄᖅ ᒪᑯᐊ ᑭᒍᓯᓕᕆᔨᐅᕙᒃᑐᐃᑦ ᑳᓐᑐᕌᒃᓂᒃ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕈᐊᖃᑦᑕᕐᒪᖔᔅᓯ, ᐱᐅᓂᖅᐹᒥᒃ 

ᓂᕈᐊᕋᓱᖃᑦᑕᖅᑐᒃᓴᐅᔪᓯ. ᖃᓄᖅ ᐊᐅᓚᓂᖃᕐᒪᖔᑦ 

ᑐᑭᓯᑎᓚᐅᖅᑎᒍᑦ ᑕᒡᕙᓂ ᐃᒡᓗᕐᔪᐊᕐᒥ 

ᓯᕗᓪᓕᖅᐹᒥ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᓕᑎᒍᑦ): 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎ, 

ᒪ’ᓈᖅᐸᕋᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑐᒪ 

ᒥᒃᓵᓄᒃ. ᖃᐅᔨᒪᒐᑉᑕ ᑭᒍᑎᖃᑦᓯᐊᕐᓂᖅ 

ᑎᒥᑦᓯᐊᕆᖕᓂᕐᒧᒃ ᐊᑕᖕᒪᑦ. ᑕᒪᒃᑯᐊ 

ᐋᓐᓂᐊᖅᑕᐅᓕᑎᑦᓯᓂᐅᑉ ᐃᓗᐊᓂᓯᐅᖅᖢᑎᒡᓗ.  

 

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᖓᓱᓂᒃ 

ᑳᓐᑐᕌᒃᓯᒪᔪᑦ ᐊᕕᒃᑐᖅᓯᒪᔪᓄᑦ ᐊᑐᓂ 

ᐱᔨᑦᑎᖃᑦᑕᖅᖢᑎᒃ ᑭᒍᑎᓕᕆᔨᐅᓪᓗᑎᒃ 

ᓄᓇᕗᒻᒥᐅᑦ ᓄᓇᓕᓕᒫᖏᓐᓂᒃ ᐱᙱᑕᑐᐊᕆᓪᓗᒍ 

ᐃᖃᓗᐃᑦ ᐊᒻᒪᓗ ᑲᖏᖅᖠᓂᖅ, ᑖᒃᑯᐊᓕ 

ᓇᖕᒥᓂᖅ ᑭᒍᑎᓕᕆᔨᖃᕐᒪᑕ. 

 

ᑖᒃᑯᐊ ᑳᓐᑐᕌᒃᑕᐅᓯᒪᔪᑦ ᑮᓇᐅᔭᖃᖅᑎᑕᐅᔪᑦ 

ᓄᓇᖃᖅᑳᖅᓯᒪᔪᕕᓂᓕᕆᔨᒃᑯᓐᓄᑦ ᑲᓇᑕᐅᑉ 

ᒐᕙᒪᒃᑯᖏᓐᓂ. ᑕᐃᒃᑯᐊ ᑳᓐᑐᕌᒃ 

ᑕᐃᒃᑯᑎᒎᓈᖃᑦᑕᖅᑐᑦ ᐊᒻᒪᓗ ᒪᑯᐊ 

ᑭᒍᑎᑦᑎᐊᕙᓕᕆᔩᑦ ᑖᒃᑯᑎᒎᓈᖃᑕᐅᖕᒥᔪᑦ. 

ᐱᖓᓱᓂᒃ ᐊᕕᒃᑐᖅᓯᒪᔪᓂ ᑳᓐᑐᕌᒃ ᓄᓇᕗᑦ 

ᐃᓄᕖᑎᕝ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐋᖅᑭᒋᐊᖅᑎᒃᑯᓐᓂᒃ ᐊᑐᖃᑦᑕᖅᑐᒡᒎᖅ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᓕᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ. ᑕᐃᒪ ᐃᒡᓗᓕᒃ 

ᓲᖃᐃᒻᒪ ᓂᕈᐊᖅᑕᐅᕝᕕᒋᓯᒪᖕᒥᒐᒃᑯ, ᐃᒡᓗᓕᖕᒧᑦ 

ᖃᖓᑦᑕᕐᓂᐊᓕᖅᖢᖓ ᒥᑦᑕᕐᕕᖕᒥ ᓴᓂᕋᔭᖕᒥ 

ᐅᖃᐅᔾᔭᐅᓚᐅᕋᒪ ᐋᓐᓂᐊᖏᓐᓇᓕᕐᒪᒡᒎᖅ ᑭᒍᑎᖓ 

ᐲᖅᑕᐅᓚᐅᖅᑎᓪᓗᓂ, ᐋᓐᓂᐊᕐᕕᖕᒧᓗ 

ᐅᑎᖅᑕᓕᕋᓗᐊᕋᒥ, ᓲᖃᐃᒻᒪ ᑕᐃᓚᓅᓪᒥᒡᒎᖅ 

ᐄᓯᓚᐅᕆᑦ. ᐊᒻᒪ ᐃᒡᓗᓕᖕᒧᐊᕐᒥᒐᒪ ᐊᒻᒪ ᓱᓕ 

ᑕᐃᒪᓐᓇᔅᓴᐃᓐᓇᖅ ᐅᖃᐅᔾᔭᐅᓚᐅᕐᒥᒐᒪ 

ᑭᒍᑎᙳᐊᖅᑖᖅᑎᑕᐅᓚᐅᖅᖢᓂᒎᖅ 

ᐋᓐᓂᐊᖏᓐᓇᖃᑦᑕᓕᕋᒥ ᓂᕆᑦᑎᐊᕈᓐᓇᐃᓪᓕᔪᖅ, 

ᓴᓪᓘᓕᓚᐅᖅᑐᖅ.  

 

ᑕᐃᒪᓐᓇ ᓈᒻᒪᙱᑦᑐᒥᑦᑕᐅᖅ ᑐᓴᓚᐅᕐᒥᒐᒪ, ᐄ, 

ᑕᐃᒪᓕ ᐆᒥᖓ ᐅᖃᖅᑎᑦᑎᔨ, 

ᓇᓗᓇᐃᖅᓯᔪᓐᓇᖅᐳᖃᐃ ᒥᓂᔅᑕ ᑕᐃᒪᓕ ᑕᒪᒃᑯᐊ 

ᑕᐃᒪᓪᓇ ᐋᓐᓂᐊᓕᖅᑎᑕᐅᔪᐃᑦ ᖃᓄᕐᓕ ᑕᒪᓐᓇ 

ᑲᒪᒋᔭᐅᑦᑎᐊᖃᑦᑕᖅᐸ 

ᐋᓐᓂᐊᖃᖅᑕᐃᓕᑎᑦᑎᒃᑯᓐᓂᑦ 

ᑲᒪᒋᔭᐅᙱᑦᑑᒐᓗᐊᖅ ᐋᓐᓂᐊᕐᕕᖕᒨᕌᖓᒥᒃ 

ᐃᓂᒃᓴᓕᐅᖅᑕᐅᒃᑲᓐᓂᖃᑦᑕᖅᐸ ᑕᐅᓄᖓ ᐃᒻᒪᖄ 

ᑕᒪᐅᖓ ᐅᖃᕋᑖᕋᕕᑦ, ᐃᖃᓗᐃᓪᓗᒎᖅ 

ᑲᖏᖅᖠᓂᐅᓪᓗ ᐃᓛᒃᑰᕐᓂᖏᓐᓄᑦ, ᑕᒪᐅᖓ 

ᐃᓂᒃᓴᓕᐅᖅᑕᐅᖃᑦᑕᖅᐸ ᐋᓐᓂᐊᖏᓐᓇᓕᕋᒥᒃ? 

ᖃᓄᖅ ᑕᒪᓐᓇ ᓇᓗᓇᐃᑦᑎᐊᒃᑲᓐᓂᕈᓐᓇᖅᐱᐅᒃ 

ᑖᒃᑯᐊ ᓂᕈᐊᖅᑕᐅᕝᕕᒋᓯᒪᔭᒃᑲ ᐊᒥᑦᑐᕐᒥᐅᑦ 

ᑭᒡᒐᖅᑐᖅᑕᒃᑲ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᓕᑎᒍᑦ): 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

(ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ ᐊᒻᒪᓗ ᒪᒥᐊᖦᖤᖓ ᑕᐃᒃᑯᐊ 

ᑭᒍᑎᓕᕆᔭᐅᑦᑎᐊᓚᐅᙱᑦᑐᑦ. ᐄ, ᒪᒥᐊᓇᖅᑐᖅ 

ᑕᐃᒪᐃᑦᑐᓂᒃ ᑐᓴᖅᖢᓂ. ᒪᑯᐊᓗ ᑭᒍᑎᙳᐊᖏᑦ 

ᓈᒻᒪᙱᑦᑐᑦ ᑕᒪᒃᑯᐊᕈᓘᔭᐃᑦ ᐊᒻᒪᓗ 

ᖁᕕᐊᓱᑐᐃᓐᓇᖅᑐᖓ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ 

ᐅᖃᐅᓯᕆᔭᐅᖃᑦᑕᕐᒪᑕ. 

 

ᑖᓐᓇ ᒪᓕᒐᓕᐅᖅᑎᐅᑉ ᐊᐱᖅᑯᑖ ᐱᔪᑎᒋᓪᓗᒍ 

ᓄᓇᓕᑦᑕ ᓯᓚᑖᓄᑦ ᑭᒍᑎᓕᕆᔭᐅᓂᐊᖅᑐᑦ ᓄᓇᓖᑦ 

ᐃᓚᖏᓂᒃᑯᐊ ᓄᓇᓕᖕᓄᐊᖅᑕᓲᑦ ᐃᓚᖏᑦ ᐃᒪᓐᓇ 

ᐅᓪᓗᓂᒃ ᐅᓄᖅᑎᒋᔪᓂᒃ ᑕᐃᑲᓃᓐᓂᐊᖅᖢᑎᒃ 

ᑕᒪᒃᑯᐊᓕ ᐋᖅᑭᒃᓱᖅᑕᐅᖃᑦᑕᖅᑐᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ. ᐄ ᐊᐅᓪᓚᖅᑎᑕᐅᔭᕆᐊᖃᖅᐸᑕ 

ᐊᐅᓪᓚᖅᑎᑕᐅᕙᒃᑐᑦ ᓄᓇᖏᑦᑕ ᓯᓚᑖᓄᑦ 

ᐱᔨᑦᑎᕈᑏᑦ ᑕᒪᒃᑯᐊ ᐊᑐᐃᓐᓇᐅᖏᑉᐸᑕ 

ᓄᓇᖏᓐᓂᒃ. ᑖᔅᓱᒪ ᑭᙴᒪᔭᖓ ᐃᓅᑉ ᒪᓕᒃᖢᒍ 

ᐋᖅᑭᒃᓱᐃᖃᑦᑕᖅᑐᒍᑦ ᐊᒻᒪᓘᓐᓃᑦ 

ᐃᑯᙵᐅᔭᕆᐊᖃᓕᖅᑐᑏᖅᑕᐅᔪᓐᓇᖅᑐᑦ 

ᑭᒍᑎᓕᕆᔨᒧᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᒥᒃ ᐃᓚᒋᐊᕈᑎᒥᒃ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᒃ ᑐᑭᓯᑎᒋᐊᕋᕕᖓ ᐱᒻᒪᕆᐊᓗᖕᒥᒃ 

ᑖᔅᓱᒥᖓ ᐅᖃᐅᓯᑦᑎᓐᓂᒃ, ᖃᐅᔨᔪᒪᓕᕐᒥᔪᖓ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᖅᑕᐅᓂᕆᖃᑦᑕᖅᑕᖏᓐᓂᒃ ᒥᓂᔅᑕ 

ᐅᖃᖅᑲᐅᖕᒪᑦ ᑕᐃᒃᑯᐊ ᑳᓐᑐᕌᒃᒥᒃ 

ᑎᒍᒥᐊᕐᓂᕆᖅᑲᐅᔭᖏᑦ ᓇᖕᒥᓂᖃᐅᑎᓖᑦ 

ᐋᓐᓂᐊᖅᑕᐃᓕᕆᕕᒃᑯᑎᒍᑦ, ᖃᓄᖅ 

ᐋᓐᓂᐊᖅᑕᐃᔪᓕᕆᔨᒃᑯᑦ ᖃᐅᔨᓴᓲᖑᕙᑦ 

ᐱᔨᑦᑎᕋᑦᑎᐊᖃᑦᑕᕋᓗᐊᕐᒪᖔᑕ ᑭᒍᑎᓕᕆᔩᑦ 

ᑳᓐᑐᕌᒃᑯᑦ ᐃᖅᑲᓇᐃᔭᖅᑎᑕᐅᔪᑦ, 

ᕿᒥᕐᕈᔭᐅᖃᑦᑕᖅᐹᑦ ᖃᐅᔨᓴᖅᑕᐅᖃᑦᑕᖅᑲᑦ 

ᐱᓕᕆᑦᑎᐊᕋᓗᐊᕐᒪᖔᑕ ᑳᓐᑐᕌᒃᑯᑦ ᑕᐃᒃᑯᐊ 

ᐃᖅᑲᓇᐃᔭᖅᑎᑕᐅᕙᒃᑐᑦ ᑭᒍᓐᓂᐊᖅᑏᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᖃᐅᔨᓴᖅᑕᐅᓂᖏᑦ ᐱᓪᓗᒋᓪᓕ 

ᖃᐅᔨᓴᖅᐸᒃᑕᕗᑦ ᐊᖏᓛᖑᔫᔮᖅᑐᖅ ᒪᐅᓇ 

ᑳᓐᑐᕌᒃᓯᓯᒪᔭᕗᑦ ᑎᒍᓐᓂᐊᖅᑏᑦ ᐊᓯᖏᓪᓗ, 

ᑳᓐᑐᕌᒃᖓᑕ ᐊᐅᓚᑕᐅᓂᖓᒍᑦ ᐊᓪᓚᕕᒻᒥ 

ᒪᓕᒋᐊᓕᖏᑦ ᒪᓕᑦᑎᐊᕋᓗᐊᕐᒪᖔᒋᑦ ᑳᑦᑐᕌᒃᒥᒃ 

ᑎᑎᕋᖅᓯᒪᔪᑦ? ᐊᒻᒪᓗ 

ᐃᖅᑲᓇᐃᔭᖅᑎᒋᒋᐊᓕᖏᓐᓂᒃ 

ᐃᖅᑲᓇᐃᔭᖅᑎᖃᕋᓗᐊᖅᑲ ᐱᔨᑦᑎᕋᕈᓐᓇᖅᑐᓂᒃ?  

 

ᐊᒻᒪᑦᑕᐅᑉ ᐱᐅᓂᖏᑦ ᐱᐅᒻᒪᖔᑕᓗ 

ᐱᔨᑦᑎᕋᕐᓂᖏᑦ ᖃᐅᔨᒋᐊᑦᑎᐊᒃᑲᓐᓂᕈᒪᑦᑎᐊᖅᑕᕋ 

ᑕᒪᓐᓇ ᖃᐅᔨᓴᕋᓱᒃᑲᓗᐊᖅᐸᒃᑐᒍᑦ ᖃᓄᖅ 

ᐱᔨᑦᑎᕋᕐᒪᖔᑕ ᐅᓐᓂᓗᖅᓴᖅᑐᖃᕋᐃᒻᒪᓪᓗ 

ᖃᐅᔨᒋᐊᖅᐸᑦᑐᑕ ᐅᓐᓂᓗᖅᓴᖅᕕᒃ ᐊᓪᓚᑉᕕᒃ 

ᐊᑐᖅᑐᑎᒍ. ᓇᓗᓇᐃᖅᑕᐅᔪᖃᕋᐃᒻᒪᓪᓗ 

ᐊᒥᓱᕈᖅᐸᓪᓕᐊᑐᐃᓐᓇᖅᑑᔮᖅᑲᑕ 

ᓈᒻᒪᒃᓴᖃᑦᑕᖏᑦᑐᐃᑦ ᑭᓱᑐᐃᓐᓇᕐᒥᒃ 

ᐊᓯᔾᕆᐊᖃᓕᖅᑕᕗᑦ ᑕᐃᒪ ᖃᐅᔨᓲᖑᔪᒍᑦ ᐅᕝᕙᓗ 

ᖃᐅᔨᓴᕆᐊᖃᓕᖅᑕᕗᓂᒃᑯᐊ ᖃᐅᔨᓲᕆᔭᕗᑦ 

ᑕᐃᒫᒃ.  

 

ᑐᑭᓯᒃᑲᓐᓂᕈᑎᒃᓴᓂᒃ ᓄᐊᑦᑎᑲᓐᓂᕈᒪᑦᑎᐊᖅᑐᖓ 

ᑳᓐᑐᕌᒃᖏᑦ ᑕᐃᒃᑯᐊ ᑳᓐᑐᕌᒃᖃᑦᑕᑕᑦᑎᓐᓄᑦ 

ᐅᖃᖃᑎᒋᓚᐅᕐᓗᒋᑦ ᑭᐅᑦᑎᐊᒃᑲᓐᓂᓛᖅᑕᕋ 

ᒪᓕᒐᓕᐅᖅᑎ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 218 - 6(2): ᖃᐅᔨᓴᖅᑕᐅᓂᖓ 

ᐃᓅᔪᓐᓃᑲᓪᓚᒃᑐᖅ ᓄᓇᓕᒻᒥᐅᑕᖅ 

ᐃᓄᖓᓂᒃ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᓗ 

ᐱᕕᖃᖅᑎᑕᐅᒐᒪ, ᐅᕗᖓ ᐅᑎᕈᒪᓪᓗᖓ ᑖᔅᓱᒧᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄ ᒥᓂᔅᑕᖓᓄᑦ, 

ᐅᖃᐅᓯᒃᑯᑦ ᐊᐱᖅᑯᑎᒋᓚᐅᖅᑐᖅ ᐊᑑᑎᓚᐅᖅᑐᖅ 

ᑕᐃᑲᓂ ᐃᓛᒃ ᓇᓗᓇᐃᖅᑲᐅᔭᐃᑦ ᑖᓐᓇ 

ᐅᑎᕐᕕᒋᑲᐃᓐᓇᕈᒪᓪᓗᒍ ᑕᑭᔫᖏᑦᑑᒐᓗᐊᒥᒃ.  

 

ᑭᒡᒐᑐᖅᑕᓐᓂ ᐱᔾᔪᑎᖃᖅᑐᖓ 

ᓇᖏᖅᓯᒍᑎᒋᒃᑲᓐᓂᕈᒪᓪᓗᒍ. ᓯᕗᓪᓕᕐᒥᒃ ᖁᔭᓐᓇᒦᒃ 

ᑕᒪᓐᓇ ᑲᒪᒋᔭᐅᓂᖓ ᓴᒃᑯᑕᐅᑲᐅᖅᑐᖅᓯᒪᖏᓐᓂᖓ 

ᖃᐅᔨᓴᖅᑕᐅᔭᕆᐊᖃᖅᓯᒪᓂᖓ ᑖᓐᓇ 

ᐱᒻᒪᕆᐅᑎᑕᐅᓂᖓ ᖁᔭᓐᓇᒦᕈᑎᔭᒃᑲ 

ᕿᑭᖅᑕᔪᐊᕐᒥᐅᑦ ᑲᖏᖅᑐᒑᐱᒻᒥᓗ ᐊᑦᑐᑕᐅᓯᒪᔪᐃᑦ 

ᐊᒥᓲᓯᒪᖕᒪᑕ ᑖᔅᓱᒧᖓ ᒪᑯᐊ ᐃᑭᒪᓚᐅᖅᑐᓪᓗ 

ᖃᖓᑕᓲᒥ, ᖃᖓᑕᓲᒃᑯᕕᒻᒥᓗ ᐃᖅᑲᓇᐃᔭᖅᑏᑦ, 

ᐊᖁᑎᖏᓪᓗ ᒪᓕᑦᑎᖓᓪᓗ ᐊᒻᒪᓗ ᐃᓚᖏᑦ 

ᐃᓚᒌᑦ ᐊᒃᑐᖅᑕᐅᓂᖃᓚᐅᕐᒪᑕ ᑕᐃᑲᓂ 

ᐅᖁᒪᐃᑦᑐᒥᒃ ᐊᑑᑎᑎᓪᓗᑕ, 

ᐊᑑᑎᓂᖅᑕᖃᖅᑎᓪᓗᒍ. 

 

ᑕᒪᓐᓇᐅᒐᓗᐊᖅᓯᒪᑎᓪᓗᒍ ᑕᒪᓐᓇ 

ᑲᒪᒋᔭᐅᓯᒪᓂᕆᔭᖓᐃᓛᒃ ᐃᖏᕐᕋᑎᑕᐅᓯᒪᖕᒪᑦ 

ᒪᑐᔭᐅᑦᑕᐅᑎᒋᒐᓂ ᐱᔾᔪᑎᖃᑦᑎᐊᖅᓯᒪᖕᒪᑦ ᑖᓐᓇ 

ᐃᓅᒍᓐᓇᐃᓚᐅᖅᑐᖅ ᕿᑐᕐᖓᒥᓂᒃ ᐃᕐᖑᑕᒥᓂᒃ 

ᐃᓗᓕᖏᓐᓂᒃ ᕿᒪᐃᓚᐅᕐᒪᑦ ᐃᓅᒍᓐᓇᐃᒐᒥ 

ᓇᖏᖅᓯᔾᔪᑎᖃᕈᒪᔾᔪᑎᒋᓗᐊᕋᒃᑯ ᑖᓐᓇ ᑎᑎᖅᑲᖅ 

ᓴᖅᑭᖅᑲᐅᔭᐃᑦ ᑕᐃᒪ. ᖃᐅᔨᓴᖅᑕᐅᓂᖃᕇᕐᒪᑦ 

ᐸᓖᓯᓄᑦ ᐸᓖᓯᒃᑯᑎᒍᑦ ᑐᖁᖓᔪᓕᕆᔨᒃᑯᖅᑲᐃ 

ᑕᐃᒪᓕ ᖃᐅᔨᓴᕐᓂᕆᓂᐊᖅᑕᓯ ᑕᐃᒪᓕ ᖃᓄᖅ 

ᓯᕕᑐᓂᖓ ᓇᓗᓇᖅᐸᓪᓚᐃᒐᓗᐊᖅᑎᓪᓗᒍ 

ᑭᐅᒋᐊᒥᒃ ᑭᓯᐊᓂ 

ᐊᕗᖓᐅᔨᒃᑯᑎᑦᑕᐃᓕᓯᒪᓂᐊᕋᓗᐊᕐᒪᖔᖅᐱᐅᒃ 

ᐊᕗᖓᓗᐊᕌᓗᒃ ᑕᒪᓐᓇ ᖃᐅᔨᓴᖅᑕᐅᓂᖃᖅᑎᓪᓗᒍ 

ᑲᑦᑐᖓᐃᕈᑎᔭᐅᓯᒪᑦᑎᐊᕐᓂᐊᕋᓗᐊᕐᒪᖔᑦ 

ᐃᓕᔅᓯᓐᓄᑦ ᐊᐱᖅᑯᑎᒋᕙᕋ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. 

ᑖᓐᓇ ᑕᒪᓐᓇ ᖃᐅᔨᓴᕐᓂᕆᔭᕗᑦ 

ᐅᖃᐅᓯᕆᓗᐊᕐᓂᖅ ᒫᓐᓇ ᐊᔪᒐᕋ, ᐄᑯᓘᒐᓗᐊᖅ 

ᐅᒡᒍᐊᕋᓗᐊᖅᐳᖓ ᑭᓯᐊᓂ ᐅᖃᐅᓯᕆᓚᐅᒐᒃᑲ 

ᐅᐊᑦᓯᐊᖅ ᐅᖃᒃᑲᓐᓂᕐᓗᒋᑦ ᑲᑎᕐᓱᐃᓯᒪᒐᑉᑕ 

ᐊᑦᔨᒌᖏᑦᑐᓂᒃ ᐅᓂᒃᑳᓕᐊᕆᔭᐅᓯᒪᔪᒃ 

ᒪᓕᒐᓕᐅᖅᑎᐅᑉ ᐅᖃᐅᓯᕆᐊᓂHᐋᒐᖏᑦ, 

ᖃᐅᔨᓴᕐᓂᕆᔭᕗᓪᓗ ᒫᓐᓇᓱᓕ ᐊᐅᓪᓛᖅᖢᓂ ᖃᑯᒍ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐊᓂᒃᓯᒪᓕᕋᔭᕐᒪᖔᑦ ᒫᓐᓇ ᐅᖃᕐᓂᖅ ᐊᔪᖅᑐᖓ 

ᑭᓯᐊᓂ ᐊᕗᖓ ᐊᕗᖓᓗᐊᖅ 

ᐅᑕᖅᑭᑎᑦᓯᖃᑦᑖᓗᐊᕈᒪᙱᒧᑦ 

ᐱᓕᕆᐊᕆᓂᓗᒃᑲᓗᐊᒃᑲᕗᑦ ᑕᒪᓐᓇ 

ᖃᓂᓐᓂᖅᐹᒃᑯᑦ ᐱᐊᓂᖕᓂᓗᖕᓂᐊᕋᑉᑎᒍ ᑕᒪᓐᓇ 

ᖃᐅᔨᓴᕐᓂᕆᔭᕗᑦ ᐅᖃᖅᑑᓪᓗᐊᖅᑐᖓ. ᒪ’ᓇ 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒡᓗ 

ᑕᒪᓐᓇ ᑐᓴᖅᑎᑦᑎᔾᔪᑎᒋᒐᕕᐅᒃ ᐅᕙᑦᑎᓐᓄ, 

ᑭᓯᐊᓂᓕ ᐆᑎᖓ ᐅᖃᕈᒪᑐᐃᓐᓇᖅᑐᖓ 

ᐊᐱᖅᑯᑎᒃᓴᐅᓗᐊᖅᑰᖏᑦᑐᖅ 

ᐃᓱᓕᑦᑕᐅᑎᒋᑲᐃᓐᓇᑐᐃᓐᓇᕐᓂᐊᕋᒃᑯ ᑖᓐᓇ 

ᑕᑉᕗᖓ.  

 

ᖃᐅᔨᓴᖅᑕᐅᓂᖅ ᑕᒪᓐᓇ ᐊᑑᑎᒌᓚᐅᖅᑎᓪᓗᒍ 

ᑕᐃᒃᑯᐊ ᐃᓚᒌᑦ ᐱᕙᓪᓕᐊᔪᒃᑯᑦ ᑐᓴᖏᓪᓗᑎᒃ 

ᑖᔅᓱᒥᖓ ᑐᓂᓯᒍᒪᓪᓗᖓ ᑐᓴᖅᑎᑕᐅᑦᑎᐊᕐᓗᑎᒃ 

ᑲᑎᒪᖃᑎᒋᔭᐅᓗᑎᒃ ᑕᒪᓐᓇ 

ᐊᑐᖅᑕᐅᖁᒐᔭᓪᓚᕆᑦᑕᕋ ᐱᕙᓪᓕᐊᔪᒃᑯᑦ 

ᖃᕋᓴᐅᔭᒃᑯᑦ ᕙᐃᔅᐳᒃᑯᑦ ᑐᓴᖅᑕᐅᖏᓪᓗᓂ 

ᓇᒻᒥᓂᓪᓚᕆᒃ ᐃᓕᔅᓯ ᐊᓪᓚᑉᕕᖓᓐᓂᒃ 

ᑐᓴᖅᑕᐅᔭᕆᐊᓕᓐᓂᒃ ᑐᓴᖅᑎᑕᐅᒐᔭᕈᑎᒃ ᐃᓚᒌᑦ 

ᐃᑉᐱᒋᔭᐅᑦᑎᐊᖁᓪᓗᒋᑦ ᑖᔅᓱᒥᖓ 

ᐃᓚᒋᐊᕈᒪᑐᐃᓐᓇᖅᑐᒍ 

ᓇᖏᖅᓯᔾᔪᑎᖃᒃᑲᓐᓂᖅᑯᖓ. ᑕᒫᙵᑐᐃᓐᓇᖅ 

ᑕᖅᑳᙵᑐᐃᓐᓇᖅ ᑐᓴᖅᑕᐅᖅᑳᖏᓪᓗᓂ 

ᑕᐃᒃᑯᓄᖓ ᐃᓚᒌᓄᑦ. ᑕᕝᕗᖓ ᐃᓱᓕᑦᑐᖓ 

ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᖓᑦ 

ᐅᖃᐅᓯᒃᓴᖃᖅᑳ? ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᔅᓯᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᑕᒪᑦᓱᒥᖓ ᐅᖃᐅᓯᖃᕐᒪᑦ 

ᐃᓚᒌᑦ ᐃᓚᒋᔭᐅᔪᑦ ᑲᑎᖃᑎᒋᓯᒪᔭᕗᑦ ᐊᒻᒪ 

ᐅᖃᖃᑎᒋᔭᐅᓯᒪᖦᖢᑎᓪᓗ ᑕᒪᓐᓇ ᐅᖃᐅᓯᕆᔭᖓ 

ᐃᖅᑲᐅᒪᑦᓯᐊᕐᓂᐊᖅᐸᕗᑦ ᑕᒪᓐᓇ ᓱᓕ 

ᐱᓕᕆᐊᕆᔭᐅᑎᓪᓗᒍ ᐅᑉᓗᓂᒃ ᐊᒡᒋᖅᑐᓂᒃ. ᒪ’ᓇ 

ᐅᖃᖅᑎᔅᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ 

ᐃᖃᓗᐃᑦ−ᑕᓯᓗᒃ ᒪᓕᒐᓕᐅᖅᑎᖓ ᒥᔅᑐ Hᐃᒃᔅ. 

 

ᐊᐱᖅᑯᑦ 219 - 6(2): ᓇᔪᖅᑕᐅᔪᓐᓇᓲᑦ 

ᐃᒡᓗᒃᓴᐃᑦ ᐊᑐᒐᒃᓴᐅᔪᑦ ᐃᖃᓗᖕᓂᑦ 

(ᕼᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᓱᕈᒪᔭᕋ ᒥᓂᔅᑕᒋᔭᐅᔪᖅ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓄᑦ  

 

ᐅᖃᖅᑏ, ᐃᓄᒋᐊᓗᐊᖃᑦᑕᖅᑐᐃᓂᓐᓂᐅᔪᐃᑦ 

ᐃᒡᓗᒥᑦ ᓄᓇᕘᒥ ᐱᔾᔪᑎᒋᓪᓗᒋᑦ, ᑭᓱᕈᓘᔭᕐᓂᒃ 

ᐱᔾᔪᑎᖃᖅᑐᑎ ᐃᓄᒋᐊᓗᐊᓕᖃᑦᑕᕐᖓᑕ ᓄᓇᕘᒥ 

ᑕᕝᕙ ᖃᑦᑏᓐᓇᕈᕐᔫᒥᑎᑦᑎᒋᐊᕈᓐᓇᖅᑐᖅ ᐃᓪᓗᐃᑦ 

ᐱᐅᓯᕚᓪᓕᖅᑎᑕᐅᒃᒪᑕ, ᐃᓪᓗᐃᑦ ᒫᓐᓇ ᒪᑭᑕᔪᐃᑦ.  

 

ᒫᔾᔨᒥ ᐊᐱᓲᑎᒋᖃᑦᑕᖅᓯᒪᓕᖅᑕᕋ ᐊᒻᒪᓗ ᒪᐃᒥ 

ᐊᐱᖅᑯᑎᒋᔪᒻᒥᒐᒃᑯ ᒫᓐᓇᓗ ᐊᐱᖅᑯᑎᒋᓕᕆᓪᓗᒍ 

ᐃᖃᓗᓐᓂᑐᐊᖅ 61ᖑᓚᐅᖅᑐᐃᑦ 

ᐃᖅᑲᓇᐃᔭᖅᑎᓄᑦ ᐃᓪᓗᐃᑦ ᓇᔪᕋᔅᓴᐅᖏᑦᑐᑦ 

ᐱᐅᙱᓗᐊᕐᓂᑯᒧᑦ ᒥᓂᔅᑕ ᐊᐱᕆᔪᒐᒃᑯ 

ᐃᓪᓗᓕᕆᔨᒃᑯᑎᒍᑦ ᐃᓪᓗᖏᑦ ᖃᑦᑎᐊᒻᒪᖔᑕ 

ᒥᓂᔅᑕ ᑭᐅᔪᔪᖅ, “ᖃᑦᑎᑦ ᓴᓇᔭᐅᒋᐊᖃᕐᒪᖔᑕ 

ᐃᖃᓗᓐᓂ ᖃᐅᔨᒪᖏᓐᓂᕋᔪᒻᒪᑦ ᐊᒻᒪᓗ ᖃᓄᖅ 

ᐊᑯᓂ ᓴᓇᔭᐅᒋᐊᖃᓛᕐᒪᖔᑕ ᓇᔪᕋᔅᓴᕈᕐᓗᑎᒃ 

ᖃᐅᔨᒪᔪᖏᒻᒪᑦ ᑕᐃᒃᑯᐊ ᓈᓴᐅᑏᑦ ᖃᐃᑕᐅᒃᐸᑕ.”  

 

ᒥᓂᔅᑕ ᐊᐱᕆᒃᑲᓐᓂᕈᒪᓕᕐᒥᔭᕋ ᓈᓴᐅᑏᑦ 

ᐱᓯᒪᓕᕐᒪᖔᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐊᐱᕆᔭᐅᓚᐅᖏᓐᓇᒪ ᐅᓪᓘᓐᓂᒃ ᒪᕐᕉᓐᓂᒃ, 

ᓂᑯᕕᒍᓐᓇᕈᓘᔭᓕᕆᕗᖓ.  

 

ᐅᖃᖅᑎ, ᐄ, ᐄᖑᔪᖓ ᐱᖃᖅᑐᒍᑦ 

ᖁᔭᒋᑦᑎᐊᖅᑕᒃᑲ ᕿᓄᐃᓵᑦᑎᐊᕈᓐᓇᖅᓯᒪᖕᒪᑕ 

ᒪᓕᒐᓕᐅᖅᑎᐅᖃᑎᒃᑲ ᑐᓴᖅᓯᒪᔪᒍᑦ ᓱᓕᓪᓚᕆᑦᑐᖅ 

ᒥᓐᓂᐅᓗᐊᓪᓚᕆᖃᑦᑕᖅᑐᐃᑦ 

ᐃᓪᓗᑭᔅᓴᓗᐊᓪᓚᕆᑦᑐᐃᑦ ᓄᓇᕘᓕᒫᒥᑦ ᐊᓪᓛᑦ 

ᑭᒃᑯᓕᒫᕌᓗᐃᑦ ᐃᓪᓗᑖᖅᑎᒃᑲᓗᐊᕈᑦᑎᒍ ᑕᐃᒪᓕ 

ᐊᑲᐅᙱᓕᐅᕈᑏᑦ ᓱᓕ ᐃᓚᖏᑦ ᐃᓚᒌᑦ 

ᒥᓐᓂᐅᓗᐊᕐᓂᐅᓴᒐᔭᖅᑐᐃᑦ ᓱᓕ ᐱᖓᓱᓂᒃ 

ᐃᓪᓗᕈᓯᓕᓐᓂᒃ ᑐᐊᔭᐅᖃᑦᑕᕐᓗᑎᒃ ᓱᓕ ᒫᓐᓇᒃᑯᑦ 

ᑎᑭᐅᑎᔾᔮᖏᑦᑐᒍᑦ ᑭᒃᑯᓕᒫᓂᒃ 

ᐃᓪᓗᖃᖅᑎᑦᑎᓂᕐᒧᑦ ᒫᓐᓇ ᓯᕗᓪᓕᐅᑎᒐᓱᑦᑕᕗᑦ 

ᓯᓂᒡᕕᔅᓴᖃᑦᑕᖅᑲᑕ ᐃᓱᒪᓯᒪᔪᒍᑦ ᒫᓐᓇ. 

 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑏᑦ ᐃᓪᓗᖏᓪᓕ ᐱᓪᓗᒋᑦ ᐃᖃᓗᓐᓂ 

731ᓂᒃ ᐃᓪᓗᖁᑎᖃᖅᑐᑦ ᐃᖅᑲᓇᐃᔭᖅᑎᓄᑦ 

ᑕᐃᒃᑯᓇᙵᑦ 132 ᐃᓐᓄᒃᑕᐅᓯᒪᖏᑦᑐᑦ ᑖᓐᓇ 

ᐊᓯᔾᔨᖅᑕᖃᑦᑕᖅᑐᖅ ᓈᓴᐅᑎ 132 

ᖑᑲᐃᓐᓇᖅᑎᓪᓗᒋᑦ 82 ᒫᓐᓇ 

ᐃᓯᖅᑕᐅᑦᑕᐅᑎᒋᔪᓐᓇᖅᑐᑦ ᐅᑐᐱᕆ 7ᒥᓂᒃ ᐊᒻᒪ 

50 ᓴᓇᔭᐅᓪᓗᐊᑲᓪᓚᒋᐊᓖᑦ ᐅᓪᓗᒥᒧᓪᓕ ᑖᓐᓇ 

ᓈᓴᐅᑦ ᐊᓯᔾᔨᖅᑐᔅᓴᐅᒻᒥᔪᖅ. ᐃᓪᓗᓂᒃ 

ᑖᒃᑯᓂᖓᔅᓴᐃᓐᓇᖅ ᐅᖃᐅᓯᖃᖅᐸᖏᓐᓇᑦᑕ 

ᐊᐅᓪᓛᖅᑐᖃᕋᐃᒻᒪ 

ᓴᓇᔭᐅᕌᕐᔪᐃᓐᓇᕆᐊᖃᓲᖑᖕᒪᑕ 

ᐊᓂᔪᖃᕋᑖᖅᑎᓪᓗᒍ ᑕᐃᒪᓕ 

ᐅᑕᖅᑭᑎᑕᐅᑲᐃᓐᓇᕆᐊᖃᕆᓪᓗᑎᒃ ᐊᓯᖏᓐᓂᒃ 

ᓴᓇᖅᑳᕆᐊᖃᕐᒥᖕᒪᑕ ᑖᓐᓇ ᓈᓴᐅᑦ 

ᐊᓯᔾᔨᖅᑕᕕᐅᑎᓲᖑᒻᒪᑦ ᖃᖓᑐᐃᓐᓇᒃᑯᑦ 

ᑕᐃᒪᓐᓇᐸᓗᓐᓂᒃ 50ᐅᖃᑦᑕᓲᑦ 

ᓴᓇᔭᐅᓗᐊᑲᓪᓚᒋᐊᓖᑦ ᐊᒻᒪ 50ᐅᒋᓪᓗᑎᒃ 

ᓴᓇᔭᐅᒐᓛᑐᐃᓐᓇᕆᐊᓖᑦ ᓈᓴᐅᑦ ᑖᓐᓇ 

ᐊᓯᔾᔨᖅᑕᖅᑐᕕᔾᔪᐊᕌᓗᒃ.  

 

ᐅᖃᖅᑏ, ᑭᐅᔭᒃᓴᕆᒐᓗᐊᖅᐸᕋ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒋᔪᔭᓐᓂᒃ ᐃᓚᖏᓐᓂ ᑭᐅᕋᑖᖅᑑᒐᓗᐊᖅ 

ᑭᓯᐊᓂᓕ ᐊᐱᖅᑯᑎᖃᕋᑖᕋᒪ ᐃᓪᓗᓕᕆᔨᒃᑯᑎᒍᑦ 

ᐃᓪᓘᔪᓂᒃ ᒥᓂᔅᑕ ᐊᐱᕆᒃᑲᓐᓂᕈᒪᕙᕋ 

ᑭᐅᒃᑲᓐᓂᓕᖅᑲᑦ ᐃᓪᓗᓕᕆᔨᒃᑯᓐᓂ 

ᐅᖃᐅᓯᖃᖁᓛᖅᑕᕋ.  

ᐊᒻᒪᑦᑕᐅᖅ 61ᖑᓚᐅᖅᑐᑎᒃ 65ᖑᓕᕐᖓᑕ 

ᓴᓇᔭᐅᒋᐊᕆᐊᓖᑦ ᓇᔪᕋᔅᓴᐅᖏᑦᑐᐃᒡᒎᖅ ᐅᖃᖅᑎ, 

ᒪᐃᖑᑎᓪᓗᒍ ᒥᓂᔅᑕ ᐊᖏᓚᐅᖅᓯᒪᖕᒪᑦ 

ᐊᖏᓪᓚᕆᖏᒃᑲᓗᐊᖅᑐᓃᓛᒃ ᓴᙱᓗᐊᖅᐸᓚᐃᒻᒪᑦ 

ᑖᓐᓇ ᐅᖃᐅᓚᐅᖅᓯᒪᒻᒪᑦ.  

 

ᒥᓂᔅᑕ ᐅᖃᓚᐅᖅᓯᒪᖕᒪᑦ ᑕᐃᒃᑯᐊ 

ᐱᔭᕇᖅᑕᐅᑎᒐᓱᑦᑕᕋᓗᐊᕗᑦ 15ᓂᒃ 90ᓄᑦ 

ᐅᓪᓗᓄᑦ ᓴᓇᔭᐅᒋᐊᖃᖅᐸᒻᒪᑕ ᐃᖅᑲᓇᐃᔭᖅᑎᓄᑦ 

ᐃᓪᓗᐃᑦ ᑕᐃᒃᑯᐊ ᓴᓇᔭᐅᒋᐊᓖᑦ. ᑕᒫᓂᐸᓗ 

150ᓂᒃ ᐅᓪᓗᓂᒃ ᓴᓇᔭᐅᒐᓱᐊᖃᑦᑕᑐᖅᑲᐃ? 

ᐃᓚᔭᐅᓯᒪᓕᖅᑲᖅᑲᐃ ᐃᓪᓗᔅᓴᖏᑦ ᑭᓯᐊᓂ 

ᐊᑐᐃᓐᓇᐅᖏᑦᑐᐃᒡᒎᖅ ᓇᔪᒐᒃᓴᐅᖏᑦᑐᐃᑦ 

ᐊᒥᓱᕈᖅᐹᓪᓕᖅᓯᒪᔫᔮᕐᒥᒻᒪᑕ ᒪᐃᒥᓂᒃ ᒪᓂᔅᑕ, 

ᑕᐃᒃᑯᐊ ᓇᔪᕋᔅᓴᕈᖅᑎᑕᐅᓂᐊᓚᐅᖅᓯᒪᒻᒥᒻᒪᑕ 

ᒪᕐᕉᒃ ᐱᓇᓱᐊᕈᓰᒃ ᓈᒃᐸᑎᒃ ᐅᕝᕙᓘᓐᓃᑦ 

ᑕᖅᑭᑐᐃᓐᓇᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ−ᖓᓄᑦ, ᒥᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᖅᑎᓪᓗᑕ ᑕᕝᕙ 

ᐃᖃᓗᐃᑦ 563ᓂᒃ ᐊᖏᕐᕌᒃᓴᖅᓯᐅᖅᑐᖃᖅᑯᖅ 

ᐃᓪᓗᓕᕆᔨᒃᑯᑎᒍᑦ ᐊᒥᓲᓛᖑᔪᐃᑦ ᓄᓇᕘᒥ 

ᐅᑕᖅᑭᔪᓄᑦ ᐊᓪᓛ ᐊᓯᓲᓂᖅᓴᒻᒪᕆᐅᓕᕐᒥᔪᑦ 

ᕿᑎᕐᒥᐅᓕᒫᓂᒃ ᑕᑯᓐᓈᕈᑦᑕ ᓄᓇᓕᓕᒫᖏᑦ 

ᐃᓪᓗᑖᕆᐊᓖᑦ ᑕᑯᓐᓈᕈᑦᑎᒍ ᒫᓂ 

ᐃᓄᒋᐊᓐᓂᖅᓴᐅᒻᒥᔪᐃᑦᑕᐅᖅ.  

 

ᐃᖃᓗᐃᑦ ᓄᓇᓕᓕᒫᓪᓗ ᓯᕗᓪᓕᐅᒋᐊᓕᓐᓂᒃ 

ᐋᖅᑭᑦᑎᕆᒐᓱᑉᐸᑦᑐᒍᑦ ᑐᑭᒧᐊᒍᑎᔅᓴᑦᑎᓐᓂᓗ 

ᐃᖃᓗᓐᓄᑦ ᐸᕐᓇᔅᓯᒪᔪᒍᑦ 2023ᒥ ᓴᓇᓗᑕ 18ᓂᒃ 

ᐊᖏᕐᕋᔅᓴᓂᒃ ᐊᒻᒪ 20 ᐊᑭᑐᓗᐊᙱᑦᑐᑦ 

ᓂᐅᕕᐊᔅᓴᐅᓗᑎᒃ ᐊᒻᒪ 46ᑕᐅᖅ 

ᓂᐅᕕᐊᔅᓴᐅᒃᑲᓐᓂᕐᒥᓗᑎᒃ. 84ᖑᒐᔭᖅᑐᐃᑦ 

ᐃᖃᓗᓐᓄᑦ ᐊᒻᒪ ᑭᖑᓂᐊᒍᑦ ᐸᕐᓇᓯᒪᒃᑲᓐᓂᕐᒥᔪᒍᑦ 

ᐱᐅᓯᕚᓪᓕᖅᑎᒋᐊᕐᓗᑎᒍᑦ ᖃᓄᖅ ᐃᓪᓗᓂᒃ 

ᑐᓂᐊᖅᑲᐃᖃᑦᑕᖅᓯᒪᒻᒪᖔᑕ ᐃᖃᓗᓐᓂ 

ᐋᖅᑭᒋᐊᕐᔫᒥᓗᒍ.  

 

ᖃᓄᖅ, ᓯᓂᒋᐊᖅᑐᕕᔅᓴᖅᑕᖃᕐᓂᙱᑉᐸᑦ 

ᖃᓄᐊᓗᑭᐊᖅ ᐱᑦᑕᕋᔭᕐᒪᖔᑕ ᐃᓱᒪᓇᓲᖅ, 

ᓯᓂᕝᕕᖃᕆᐊᖃᖃᑦᑕᖅᑐᐃᑦ ᐃᓱᒪᒋᓪᓗᒋᑦ. 

ᐱᓕᕆᑦᑎᐊᕋᓱᐊᖏᓐᓇᓂᐊᖅᑐᒍᑦ ᓄᓇᓕᓐᓂᓗ 

ᐃᓪᓗᓕᕆᔨᕋᓛᒃᑯᖏᓐᓂᒃ ᐱᓕᕆᖃᑎᖃᑦᑕᕐᓗᑕ 

ᓴᓇᒋᐊᖅᑕᐅᒋᐊᓖᑦ ᓴᓇᔭᐅᖃᑦᑕᖁᓪᓗᒋᑦ. 

ᐊᑯᓂᐅᓗᐊᙱᑦᑐᒃᑯᓪᓗ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ 

ᐃᓚᒋᐊᒍᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ 

ᑐᑭᓯᖅᑰᙱᒻᒪᑦ ᐊᕆᖅᑯᑎᓐᓂᒃ. ᐊᐱᖅᓱᖅᑲᐅᔪᖓ 

ᖃᓄᖅ ᒪᐃᖑᑎᓪᓗᒍ 61ᖑᓚᐅᖅᑐᐃᑦ, 

65ᖑᓕᖅᑐᐃᑦ ᖃᑯᒍ ᑖᒃᑯᐊ ᐊᑐᒐᒃᓴᙳᕐᓂᐊᖅᐸᑦ. 

ᐊᓯᐊᓂᒃ ᐊᐱᕆᔭᕆᐊᖃᓛᓕᖅᑐᖓ.  

 

ᐅᖃᖅᑎ, ᐊᒻᒪ ᐊᓯᐊ ᐃᒡᓗ 

ᐊᒥᓲᓗᐊᖃᑦᑕᖅᑎᓪᓗᒋᑦ ᐃᓄᐃᑦ 

ᐱᔾᔪᑕᐅᓗᐊᒃᑲᓐᓂᕐᒥᔪᖅ ᐃᖃᓗᖕᓂ. ᑕᑯᔭᕌᖓᑦᑕ 

ᐃᒡᓗᐃᑦ ᐊᒥᓲᓗᐊᖅᑐᐃᑦ ᐃᒡᓗᕈᓯᖃᐅᓗᐊᖅᖢᑎᒃ 

ᐃᓚᖏᑦ ᐃᒡᓗᕈᓯᖃᐅᙱᓗᐊᖅᑐᐃᑦ 

ᐊᒥᓲᓗᐊᖅᖢᑎᒃ. ᑕᒪᓐᓇ ᐃᓱᒪᒋᓪᓗᒍ. ᐊᒻᒪ 

ᐃᖅᑲᓇᐃᔭᕈᓐᓃᖅᑐᐃᑦ ᓄᓇᕗᑦ ᒐᕙᒪᒃᑯᖏᓐᓂ 

ᒐᕙᒪᒃᑯᑦ ᐃᒡᓗᖁᑎᐊᓃᑦᑐᐃᑦ. 

ᐃᒡᓗᖃᕈᓐᓃᖃᑦᑕᖅᑐᐃᑦ 

ᐃᖅᑲᓇᐃᔭᕐᓅᕈᓐᓃᕌᖓᑕ. ᐊᐱᖅᑯᑎᒐ, 

ᓅᑕᐅᖃᑦᑕᖅᑐᐃᑦ ᓅᑦᓱᒪᙱᑎᓪᓗᒋᑦ.  

 

ᑖᒃᑯᐊ ᐃᖃᓗᖕᓂ ᐃᒡᓗᖃᓚᐅᖅᑐᐃᑦ ᓄᓇᕗᑦ 

ᒐᕙᒪᒃᑯᖏᓐᓂ ᐃᖅᑲᓇᐃᔭᐅᓪᓗᑎᒃ, 

ᐃᖅᑲᓇᐃᔮᖑᓪᓗᑎᒃ ᐃᒡᓗᑭᒃᓴᕐᓂᖅ ᐱᔾᔪᑎᒋᓪᓗᒍ 

ᐱᒻᒪᕆᐅᖕᒪᑦ, ᐊᔪᕐᓇᖅᑐᓪᓚᕆᐊᓗᒃ. ᐃᖃᓗᖕᓂ 

ᐱᓗᐊᙳᐊᖅᖢᒍ. ᑭᓇᑐᐃᓐᓇᖅ ᓅᒋᐊᖃᕌᖓᑦ 

ᓱᕈᓯᖃᖅᑎᓪᓗᒋᑦ ᐃᓐᓇᔪᓂᒃ ᑖᒃᑯᐊ 

ᓈᓴᖅᑕᐅᖃᑕᐅᙱᑦᑐᐃᑦ. ᑕᐃᑲᓂ ᑭᓯᐊᓂ 

ᐊᖓᔪᖅᑳᒥᖕᓃᑦᑐᐃᑦ, ᐃᒡᓗᖃᙱᑦᑐᐃᑦ. ᐅᖃᖅᑎ, 

ᐊᑎᖏᑦ ᑕᐃᔭᐅᓯᒪᙱᑦᑐᐃᑦ ᐃᒡᓗᖃᖅᑐᓂᒃ. 

ᐃᓚᖏᑦ ᐃᓐᓇᐅᓕᕐᒪᑕ ᐊᑕᐅᓯᕐᒧᑦ ᐃᑳᓕᖕᒧᑦ 

ᓅᑕᐅᖃᑦᑕᖅᑐᐃᑦ, ᓱᕈᓯᖏᑦ ᐃᓱᒪᒋᔭᐅᙱᒻᒪᑕ 

ᑕᒪᓐᓇ.  

 

ᒐᕙᒪᒃᑯᑦ ᑕᐃᒪᓐᓇ ᐊᖏᕐᕋᖃᙱᓐᓂᖅᒥᒃ 

ᓴᖅᑭᑎᑦᑎᔪᒪᙱᑦᑐᐃᑦ, ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐱᔾᔪᑎᒋᓗᒋᑦ 

ᐃᖅᑲᓇᐃᔭᖅᑐᓕᕆᓂᖅ ᒥᔅᑕ 

ᐃᒡᓗᖃᑦᑎᐊᕈᓐᓇᖁᓪᓗᒋᑦ. ᑕᐃᒃᑯᐊ ᓇᔪᖅᑐᐃᑦ 

ᐃᒡᓗᒋᔭᖓ ᐱᔾᔪᑎᒋᓗᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓴᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ 

ᑐᑭᓯᔪᒪᔪᖅ ᑕᐃᒪᓐᓇ. ᐊᖏᕐᕋᖃᙱᓐᓂᕐᒥᒃ 

ᓴᖅᑭᑎᑦᑎᔪᒪᙱᑦᑐᒍᑦ ᑭᓯᐊᓂ 

ᖃᐅᔨᒪᔭᐅᙱᖦᖢᑎᒃ ᓴᖅᑭᖃᑦᑕᖅᑐᐃᑦ.  

 

ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᐃᑦ 

ᓄᖅᑲᕌᖓᑕ ᐃᓱᓕᒃᑲᖓᑕ ᐃᒡᓗᐃᑦ 

ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔭᕆᐊᖃᖅᑐᐃᑦ. 

ᓄᓇᕗᑦ ᒐᕙᒪᒃᑯᓐᓂ ᐃᓚᖏᑦ ᐃᒡᓗᖃᙱᑦᑐᐃᑦ. 

ᑖᒃᑯᐊᑦᑕᐅᖅ ᐃᒡᓗᑖᕆᐊᖃᕐᒪᑕ ᒐᕙᒪᒃᑯᑦ 

ᐃᒡᓗᖁᑎᒋᔭᖏᓐᓂᒃ. ᐃᓚᖏᑦᑕᐅᖅ 

ᐃᒡᓗᖃᙱᑦᑐᐃᑦ ᐃᒡᓗᓕᕆᔨᒃᑯᓐᓄᓪᓘᓐᓃᑦ 

ᐃᒡᓗᖃᙱᑦᑐᐃᑦ ᐃᖃᓗᖕᓂ 600ᖑᔪᐃᑦ 

ᑕᐃᒪᓐᓇᐃᑦᑐᑦ ᐃᖃᓗᖕᓂ. 

 

ᐄ, ᑖᒃᑯᐊ ᐃᓱᒫᓗᖕᓇᖅᑐᖅ ᐃᒡᓗᓕᕆᔨᒃᑯᑦ 

ᑲᑐᔾᔨᖃᑎᒌᖑᖕᒪᑕ ᐃᖅᑲᓇᐃᔭᖅᑏᑦ ᐃᒡᓗᖏᓐᓂᒃ 

ᑲᒪᑎᓪᓗᒋᑦ ᒐᕙᒪᒃᑯᓐᓂ 

ᐊᖏᕋᖃᕈᓐᓃᕐᓂᐊᓕᖅᑐᐃᑦ ᐃᖅᑲᓇᐃᔭᕈᓐᓃᖅᐸᑕ. 

ᑖᒃᑯᐊ ᐅᒡᓗᒥᒃ ᐱᓇᔭᖅᐸᑦ ᐃᒡᓗᓕᕆᔨᒃᑯᑦ 

ᐃᒡᓗᐊᓂᒃ ᑕᐃᒪᓐᓇ ᖄᖓᒍᑦ 700 ᐅᑕᖅᑭᔪᐃᑦ 

ᑕᐃᒃᓱᒥᖓ ᐃᒡᓗᒥᒃ. ᑕᒪᓐᓇ ᖁᕕᐊᓇᙱᑦᑐᖅ 

ᑲᒪᒋᓇᓱᒃᖢᒍ. ᐃᒡᓗᓕᕆᔨᒃᑯᑦ 

ᑕᐃᒪᓐᓇᐃᑦᑐᒃᑰᖁᓇᙱᑦᑐᐃᑦ. ᐃᒡᓗᑖᕐᓂᐊᖅᐱᑦ 

ᐃᓐᓇᓘᒡᕙ ᐃᒡᓗᑖᕐᓂᐊᖅᐸ? ᑖᓐᓇ ᐊᔪᕐᓇᖅᑐᖅ. 

ᓵᓚᒃᓴᖅᑐᖃᕈᓐᓇᙱᑦᑐᖅ 

ᑕᐃᒪᓐᓇᐃᑦᑐᒃᑰᖅᑎᓪᓗᒍ. ᐱᓕᕆᐊᕆᓇᓱᒃᑕᕗᑦ 

ᐃᓄᓕᕆᔨᒃᑯᑦ ᐊᒻᒪ ᐊᕕᒃᑐᖅᓯᒪᔪᐃᑦ ᒐᕙᒪᒃᑯᓐᓂ.  

 

ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ 

ᐃᒡᓗᖃᖅᑐᐃᑦ ᓅᑦᑕᕆᐊᖃᕐᓂᐊᖅᑐᐃᑦ. ᑖᒃᑯᐊ 

ᐃᓄᖃᙱᑦᑐᐃᑦ ᖃᓄᖅ ᑖᓐᓇ ᐋᖅᑭᒍᓐᓇᕋᔭᖅᑐᖅ. 

ᑕᑯᒐᓱᒃᑕᕗᑦ ᖃᓄᖅ ᐱᔪᓐᓇᕋᔭᕐᒪᖔᑦᑕ.  

 

ᑖᒃᑯᐊ ᐃᖅᑲᓇᐃᔭᕈᓐᓃᖅᑐᐃᑦ ᒐᕙᒪᒃᑯᓐᓂ 

ᐃᒡᓗᖃᕈᓐᓃᖃᑦᑕᕐᒪᑕ. ᐊᖏᕐᕋᖃᖅᑎᑦᑎᔪᒪᔪᒍᑦ 

ᑭᓯᐊᓂ ᑖᓐᓇ ᓇᓕᐊᖕᓂᑐᐃᓐᓈᓕᕐᓂᕐᒪᑦ 

ᐃᒡᓗᖃᕐᓂᐅᑉ ᒥᒃᓵᓂ ᑐᑭᓯᐅᒪᔭᕗᑦ. ᑕᒪᓐᓇ 

ᐃᓱᒫᓗᖕᓇᖅᑐᖅ ᑭᓯᐊᓂ ᒫᓐᓇ ᓄᓇᕗᑦ ᓯᕗᓂᐊᓂ 

ᑕᐅᑐᒡᓗᑕ ᑲᒪᒋᓇᓱᒃᑕᕗᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᒋᑦᓯ ᐅᖃᐅᓯᒃᑯᑦ 

ᐊᐱᖅᑯᑏᑦ ᐃᓱᓕᒻᒪᑕ. ᑲᑎᒪᔾᔪᑎ 7. ᑎᑎᖅᑲᑎᒍᑦ 

ᐊᐱᖅᑯᑏᑦ. ᑲᑎᒪᔾᔪᑎ 8. ᑎᑎᖅᑲᑎᒍᑦ 

ᐊᐱᖅᑯᑎᓄᑦ ᑭᐅᔾᔪᑏᑦ. 9. ᒪᑐᐃᖅᓯᓂᕐᒧᑦ 

ᑭᐅᔾᔪᑏᑦ. 10. ᐊᑎᓕᐅᖅᓯᒪᓂᕐᒧᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ. 12. ᐅᓂᒃᑳᑦ ᑲᑎᒪᔨᕋᓛᑦ 

ᐅᓂᒃᑳᖏᑦ ᒪᓕᒐᐃᑦ ᐊᒻᒪ ᐊᓯᖏᓪᓗ. ᐊᕐᕕᐊᑦ 

ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 006 - 6(2): ᒪᓕᒐᒃᓴᖅ 

4, ᐃᒥᐋᓗᓄᑦ ᑖᒃᓰᔭᐃᓂᒻᒧᑦ ᒪᓕᒐᖅ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᐅᓂᒃᑳᕈᒪᔪᖓ ᒪᓕᒐᒃᓴᖅ 4, ᐃᒥᐊᓘᑉ 

ᑖᒃᓰᔭᐃᔾᔪᑎᖓ ᒪᓕᒐᖅ ᕿᒥᕐᕈᔭᐅᓯᒪᔪᖅ 

ᑲᑎᒪᔨᕋᓛᓄᑦ. ᐱᖁᔭᓕᕆᔨᓄᑦ, ᒪᓕᒐᖅ 

ᐃᓯᒪᒋᔭᐅᔪᓐᓇᖅᓯᔪᖅ ᑲᑎᒪᓂᑐᐃᓐᓇᐅᑉ ᐃᓗᐊᓂ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 4. 

ᑲᑎᒪᔾᔪᑎᓄᑦ ᑕᓪᓕᒻᒥᒃᒧᑦ ᓄᕕᐱᕆ 4ᖑᓕᖅᐸᑦ.  

 

ᐅᓂᒃᑳᑦ ᑲᑎᒪᔨᕋᓛᑦ ᒪᓕᒐᐃᑦ ᐊᒻᒪ ᐊᓯᖏᑦ. 

ᐊᕐᕕᐊᑦ ᓂᒋᐊᓄᑦ, ᔫ ᓴᕕᑲᑖᖅ. 

 

ᑲᑎᒪᔨᕋᓛᑦ ᐅᓂᒃᑳᖓᑦ 007 - 6(2): ᒪᓕᒐᒃᓴᖅ 

9, ᖁᔭᓈᖅᑕᐅᓂᖏᑦ 

ᐱᖁᑎᔾᔪᐊᕕᓂᑦᑎᓐᓄᑦ  ᒪᓕᒐᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᐅᓂᒃᑳᕈᒪᔪᖓ ᒪᓕᒐᒃᓴᖅ 9, ᒪᓕᒐᐃᑦ ᐊᒻᒪ 

ᐊᑮᑦᑐᐃᑦ ᐲᔭᖅᑕᐅᓂᖏᑦ 2021-2022 

ᕿᒥᕐᕈᔭᐅᓯᒪᔪᖅ ᑲᑎᒪᔨᕋᓛᑦ ᐱᖁᔭᓕᕆᓂᕐᒧᑦ ᐊᒻᒪ 

ᒪᓕᒐᖅ ᑲᑎᒪᓂᑐᐃᓐᓇᕐᒨᕈᓐᓇᖅᓯᔪᖅ.  

 

ᐅᖃᖅᑎ, ᒫᓐᓇ ᑐᒃᓯᕋᖅᑐᖓ ᑖᓐᓇ ᐱᖁᔭᖅ 68 

(6) ᐊᒻᒪ ᐱᖁᔭᒃᓴᖅ 9 

ᑲᑎᒪᓂᑐᐃᓐᓇᕐᒧᐊᖅᑕᐅᓗᓂ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨ ᐊᖏᖅᑕᐅᔪᒪᔪᖅ 

ᐊᒻᒪ ᒪᓕᒐᒃᓴᖅ 9 ᑲᑎᒪᓂᑐᐃᓐᓇᕐᒧᐊᖅᑕᐅᓗᓂ. 

ᐋᒃᑳᖅᑐᖃᖅᐸ? ᐱᑕᖃᙱᒻᒪᑦ ᒪᓕᒐᒃᓴᖅ 9 

ᑲᑎᒪᓂᑐᐃᓐᓇᕐᒧᑦ ᑐᓂᔭᐅᔪᖅ.  

 

ᑲᑎᒪᔾᔪᑎ 13. ᑎᑎᖅᑲᓂᒃ ᓴᖅᑭᑎᑦᓯᓂᖅ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 055 - 6(2): ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 2017-18 

ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎ. 

ᖁᕕᐊᓱᒃᐳᖓ ᑕᕝᕗᖓ ᑭᐳᒧᑦ ᑐᓂᓯᔪᓐᓇᕋᒪ 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ 

ᐅᓂᒃᑳᓕᐊᕆᓯᒪᔭᖏᑦ 2017−2018ᒧᑦ ᑐᕌᖓᔪᖅ. 

ᖁᔭᓐᓇᒦᒃ ᐅᖃᖅᑎ. 

 

ᓴᖅᑭᑕᐅᔪᖅ ᑎᑎᖅᑲᒃ 056 - 6(2): ᐃᑉᐳᕈ 

2021 ᑎᑭᖦᖢᒍ ᒫᔾᔨ 2022 

ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ 

ᐱᓕᕆᑦᑎᐊᓐᓂᒻᒥᑦ ᑲᒥᓴᓇᐅᑉ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 057 - 6(2): ᐅᓂᒃᑳᑦ 

ᒪᓕᒐᓕᐅᖅᑎᑦ ᐅᐸᙱᓐᓂᖏᓄᑦ 

ᑲᑎᒪᑎᓪᓗᒋᑦ ᐃᒡᓗᔾᔪᐊᒥ ᐊᒻᒪᓗ 

ᑲᑎᒪᓂᖏᓄᑦ ᑲᑎᒪᔨᕋᓛᑦ 

ᓂᕈᐊᖅᑕᐅᓯᒪᔪᓕᒫᓪᓗ ᑲᑎᒪᓂᖏᓄᑦ 

ᐊᑯᓐᓂᐊᑕ ᐃᑉᐳᕈ 1, 2022 ᑎᑭᖢᒍ 

ᓯᑎᐱᕆ 30, 2022 (ᐅᖃᖅᑎ) 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᓂᒃ 

ᓴᖅᑭᑦᑎᓂᖅ. ᒪᕐᕉᖕᓂᒃ ᐱᖃᕋᒪ.  

 

ᓯᕗᓪᓕᖅᐹᖑᔪᖅ 2021-2022 ᐊᕐᕌᒍᑕᒫᑦ ᐅᓂᒃᑳᖅ 

ᓄᓇᕗᒻᒥ ᓱᓕᔪᓕᕆᓂᕐᒧᑦ ᑲᒥᓯᓇᐅᑉ.  

 

ᐊᒻᒪ ᑐᒡᓕᐊ ᑖᒃᑯᐊ ᑲᑎᒪᔩᑦ ᑕᒡᕙᓃᖃᑦᑕᙱᑦᑐᐃᑦ 

ᑲᑎᒪᓂᑐᐃᓐᓇᖅ ᑲᑎᒪᔨᕋᓛᓪᓗ ᑕᒡᕙᙵᑦ ᐱᔪᖅ. 

ᐄᐳᑉ 1, 2022 ᑕᒡᕗᖓ ᓯᑎᐱᕆ 30, 2022. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎ 14. 

ᐱᖁᔨᕗᖔᕈᑎᓂᒃ ᖃᐅᔨᒃᑲᐃᓂᖅ. ᑲᑎᒪᔾᔪᑎ 15. 

ᓯᕗᓪᓕᖅᐹᒥᒃ ᓇᓗᓇᐃᒃᑲᐃᓂᖅ ᐅᖃᓕᒫᕐᓂᒃ 

ᒪᓕᒐᒃᓴᓂᒃ. ᒪᓕᒐᐃᑦ 16. ᐱᖁᔨᕗᖔᕈᑏᑦ. 17. 

ᑲᑎᒪᔾᔪᑏᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᓂᒃ. 

ᑲᑎᒪᔾᔪᑎ 18. ᑐᒡᓕᐊᓂᒃ ᐅᖃᓕᒫᕐᓂᖅ ᒪᓕᒐᓂᒃ. 

19. ᑲᑎᒪᓂᑐᐃᓐᓇᖅ ᐃᓱᒪᒋᓂᖅ ᒪᓕᒐᐃᑦ ᐊᒻᒪ 

ᐊᓯᖏᑦ. ᒪᓕᒐᒃᓴᐃᑦ 8, 9, 10 ᐊᒻᒪᓗ ᓴᕕᑲᑖᖅ 

ᐃᒃᓯᕙᐅᑕᐅᓗᓂ.  

 

ᐊᒻᒪ ᓴᙱᓂᕋ 11-(2). ᑖᒃᑯᐊ ᑲᑎᒪᓂᑐᐃᓐᓇᖅ 

ᐃᒻᒥᓂᒃ ᐅᓂᒃᑳᕈᑎ. 

 

ᑲᔪᓯᙱᓐᓂᑉᑎᓐᓂ ᑲᑎᒪᓂᑐᐃᓐᓇᕐᒧᑦ ᒫᓐᓇ 20 

ᒥᓂᑦᔅᓂᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ.  

 

ᐃᖅᓱᖅᑎ. 

 

>>ᓄᖅᑲᖓᑲᐃᓐᓇᖅᑐᑦ 15:26ᒥ 15:51ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ. 

ᐱᒋᐊᖅᐸᓪᓕᐊᒃᑲᓐᓂᕈᓐᓇᕈᑦᑕ ᑲᑎᒪᓂᑐᐃᓐᓇᖅ 

ᕿᒥᕐᕈᓗᑕ ᒪᓕᒐᓂᒃ, ᒪᓕᒐᒃᓴᖅ 10. ᐊᒻᒪ 

ᑲᑎᒪᓂᑐᐃᓐᓇᖅ ᐱᒋᐊᕈᓐᓇᖅᓯᖕᒥᔪᖅ. ᐅᓐᓄᒃᓴᖅ 

ᒪᓕᒐᒃᓴᑦ 8, 9, ᐊᒻᒪ 10. ᖃᓄᐃᓕᐅᕈᒪᕕᓯ? ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᓕᑎᒍᑦ) 

ᑲᔪᓯᔪᒪᔪᒍᑦ 2023-2024 ᐊᑭᑐᔫᑏᑦ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑑᑏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 

ᐃᒡᓗᓕᕆᔨᕐᔪᐊᒃᑯᑦ ᑭᖑᓂᐊᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑕ 

ᒪᓕᒐᒃᓴᖅ ᐱᓕᕆᐊᕆᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᐋᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᒥᓂᔅᑕ ᒪᐃᓐ, 

ᐃᖅᑲᓇᐃᔭᖅᑎᓂᒃ ᐅᕙᓃᖃᑎᖃᕈᒪᕕᑦ ᒥᔅᑕ ᒪᐃᓐ? 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. ᐄ. 

ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖃᑎᒌᒃᐹᑦ 

ᒥᓂᔅᑕ ᒪᐃᓐ ᓵᖕᓃᖃᑎᖃᕕᒪᓂᖓᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᐊᕐᒪᑦ 

ᒥᓂᔅᑕ ᒪᐃᓐ, ᑖᒃᑯᐊ ᑭᓇᒃᑰᖕᒪᖔᑕ 

ᑕᒡᕙᓃᖃᑎᒋᔭᑎᑦ ᐅᖃᐅᓯᕆᔪᓐᓇᕈᖕᓂ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ 

(ᑐᓵᔨᑎᒍᑦ) ᐅᕙᓃᖃᑎᒋᔭᒃᑲ ᕗᓗᐊᕇᓐ ᑕᒪᕖᕙᔅ. 

ᐊᑭᑐᔫᑎᓂᒃ ᐸᕐᓇᐃᔨ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

ᐅᑉᓗᒥ ᑲᑎᒪᐅᑎᒋᓂᐊᖅᑕᕗᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. ᐊᑕᐅᓯᖅ ᒪᒃᐱᒐᖅ. 

ᓯᕗᓕᐅᖅᑎᑎᑦ, ᒥᔅᑕ ᒪᐃᓐ ᓇᓗᓇᐃᖅᓯᔪᒪᔪᖅ 

ᐃᑉᐸᒃᓴᖅ ᐅᖃᐅᓯᐅᓚᐅᖅᑐᓂᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ 

(ᑐᓵᔨᑎᒍᑦ) ᒪᕐᕉᒃ ᓇᓗᓇᐃᕆᐊᕐᓗᒋᑦ ᐃᑉᐸᒃᓵᓂ 

ᑲᑎᒪᑎᓪᓗᑕ.  

 

ᓯᕗᓕᓪᓕᖅ ᑭᓈᓗᐃᑦ ᐱᔾᔪᑎᒋᓗᒋᑦ ᑖᒃᓯᔭᐃᕈᑏᑦ. 

ᓄᓇᕗᑦ ᒪᒥᓴᕐᕕᖕᒥ. ᑖᓐᓇ ᓴᓇᔭᐅᕙᓪᓕᐊᓂᕆᔮ 

ᒐᕙᒪᒃᑯᑦ ᓄᓇᓕᒃᑯᓐᓄᑦ ᐱᔨᑦᓯᕋᖅᑏᑦ 

ᐅᖃᖃᑎᖃᖅᓯᒪᔪᑦ ᓄᓇᓕᐸᐅᔭᒃᑯᑦ ᑭᓈᓗᖓ ᐊᒻᒪ 

ᑕᐃᑯᖓ ᖃᓄᖅ ᐊᒃᑐᐃᓇᔭᕐᒪᖔᑦ ᒪᒥᓴᕐᕕᖕᒥᒃ. 

ᑖᒃᑯᐊ ᓄᓇᓕᐸᐅᔭᒃᑯᑦ ᐱᔾᔪᑎᖃᖅᑐᐃᑦ ᑖᒃᓱᒧᖓ 

ᑭᓈᓗᖕᒧᑦ ᐊᒻᒪ ᐃᒪᐅᑉ ᐊᖅᑯᑎᖏᑦ. ᑖᒃᑯᐊ 

ᑲᒪᒋᔭᐅᓂᐊᖅᑐᐃᑦ ᓄᓇᐅᑉ ᐋᖅᑭᒃᓱᐃᔨᒋᔮᑕ 

ᑲᒪᒋᓛᖅᑖ.  

 

ᐊᒻᒪ ᓇᓗᓇᐃᕐᓗᒍ ᒪᒥᓴᕐᕕᖕᒧᑦ ᐱᔾᔪᑎᒋᓗᒍ 

ᑖᒃᑯᐊ $5,000,000 ᓄᓇᕗᑦ ᑐᙵᕕᒃᑯᑦ ᑖᒃᑯᐊ 

ᐃᑲᔫᓯᐊᕆᔭᖓᑦ ᑖᒃᓱᒧᖓ. ᐊᖏᕈᑦ ᐱᔾᔪᑎᒋᓗᒍ 

ᑖᒃᓱᒧᖓ ᑖᒃᑯᐊ $5,000,000 ᐃᓚᐅᓚᐅᙱᑦᑐᖅ. 

ᖃᓄᑐᐃᓐᓇ ᑐᕌᖓᔪᒥᒃ 

ᓇᓗᓇᐃᖅᓯᒪᕝᕕᐅᓚᐅᙱᑦᑐᖅ. ᑖᓐᓇ ᐊᖏᕈᑦ 

ᐱᖓᓱᓄᑦ ᐊᖏᕈᑕᐅᓯᒪᔪᖅ ᑖᒃᑯᐊ ᓄᓇᕗᑦ 

ᑐᙵᕕᒃ ᐊᑐᕈᓐᓇᕐᓗᓂᔾᔪᒃ ᐊᑐᕈᓐᓇᖅᑕᒥᖕᓂᒃ 

ᐃᑲᔪᕐᓗᒋᑦ ᐊᐃᕆᓯᒪᔪᐃᑦ ᒪᒥᓴᕐᓂᕐᓗ ᓄᓇᕗᒻᒥ 

ᐱᔾᔪᑎᒋᓗᒍ. ᖃᓄᑐᐃᓐᓇᖅ ᐊᔾᔨᒌᙱᑦᑐᐃᑦ 

ᐅᐃᕆᓯᒪᔪᐃᑦ ᑲᒪᒋᔭᐅᓂᖏᑦ ᐱᔾᔪᑎᒋᓗᒋᑦ, 

ᐃᒻᒪᖄ ᐊᑭᑐᔫᑎᓄᑦ ᐊᑕᙱᓪᓗᓂ.  

 

ᖁᔭᓐᓇᒦᒃ ᑖᓐᓇ ᓇᓗᓇᐃᕈᓐᓇᕋᒃᑯ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᑭᒧᐊᒃᑎᑦᓯᔨᖓᑦ 

ᑕᕝᕙᓃᔾᔪᑎᒋᔭᕗᑦ. ᐃᓗᐃᑦᑑᓪᓗᒋᑦ ᐊᑭᑐᔫᑎᓄᑦ 

ᓂᐅᕕᐊᖑᓯᒪᔪᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒥᓲᓗᐊᙱᑦᑐᑦ ᐊᐱᖅᑯᑎᒃᓴᐃᑦ. ᑎᑎᖅᑲᑦ 

ᐃᒃᓯᕙᐅᑕᖅᑎᓐᓄᑦ. ᒪᒃᐱᖅᑐᒐᖅ 2. ᓇᔭᙳᐊᑦ 

ᐊᒥᓱᙳᖅᐸᓪᓕᐊᓂᖏᑦ ᐊᖏᕐᕋᖅᓯᒪᔪᓂᓪᓗ 

ᑲᒪᔪᐃᑦ. ᑖᒃᑯᐊ ᐊᑭᑐᔫᑎᓂᒃ ᓴᖅᑭᑎᑦᓯᔪᒪᑎᓪᓗᑕ 

ᐃᓕᓐᓂᐊᖅᑎᑦᓯᓂᖅ ᐊᒻᒪ ᐃᖅᑲᓇᐃᔭᖃᑦᑕᖅᑐᐃᑦ 

ᑖᒃᑯᐊ ᓄᓇᕗᒻᒥᐅᑦ ᐱᔪᓐᓇᖁᓪᓗᒋᑦ 

ᐃᖅᑲᓇᐃᔮᒃᓴᓂᒃ. ᑖᓐᓇ 

ᓯᕗᓪᓕᐅᑎᑕᐅᔭᕆᐊᖃᖅᑐᑦ. ᑖᓐᓇ ᓄᑖᖅ 

ᓴᖅᑭᑎᑦᓯᕙᓪᓕᐊᑎᓪᓗᑕ ᑖᓐᓇ ᒥᓂᔅᑕ 

ᓇᓗᓇᐃᕈᑎᒋᔭᖓᓂᒃ ᑖᒃᑯᐊ ᐸᕐᓇᒃᑕᐅᔪᐃᑦ 

ᐃᖃᓗᖕᓂ ᐱᓇᓱᐊᕈᓯᐅᓚᐅᖅᑐᒥ.  

 

ᐊᐱᖅᑯᑎ ᓯᕗᓪᓕᖅ ᒥᓂᔅᑕᒧᑦ. ᑖᒃᑯᐊ 

ᐃᓕᓐᓂᐊᖅᑎᑕᐅᔪᐃᑦ ᑕᒫᓂ ᐊᐅᓚᑕᐅᔪᖅ. ᑖᓐᓇ 

ᒥᓂᔅᑕ ᖃᑉᓯᑦ ᐃᓕᓐᓂᐊᖅᑐᐃᑦ ᖃᓄᖅ ᓴᓇᔪᒪᔪᐃᑦ 

ᑕᒪᑐᒪ ᒥᒃᓵᓂ ᐱᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ 

ᐱᔾᔪᑎᖃᖅᑐᖅ ᐊᐅᓪᓛᕈᑏᑦ ᑭᓯᐊᓂ ᐊᑭᖃᖅᑐᖅ 

ᐱᔾᔪᑎᖃᖅᑐᖅ ᐊᑭᑐᔫᑎᓄᑦ. ᒥᓂᔅᑕ ᒪᐃᓐ. 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ 

(ᑐᓵᔨᑎᒍᑦ) ᑖᒃᑯᐊ ᐃᓗᓕᖏᑦ ᑖᓐᓇ ᑲᔪᓯᔪᖅ 

ᖃᑉᓯᐅᖕᒪᖔᑦ ᐃᓕᓐᓂᐊᖅᑐᑦ ᐱᓯᒪᙱᓐᓇᒃᑯ ᒫᓐᓇ 

ᑭᓯᐊᓂ ᕿᓂᕐᓗᒍ ᖃᐅᔨᒋᐊᕈᓐᓇᖅᑕᕗᑦ. 

ᖁᕕᐊᓇᕈᑎᒋᔮ ᑖᒃᑯᐊ ᓯᓚᑦᑐᖅᓴᕐᕕᖕᒥ 

ᐅᑭᐅᖅᑕᖅᑐᒥ ᑖᒃᑯᐊ ᓯᓚᑦᑐᖅᓴᕐᕕᖕᒧᑦ 

ᕿᓂᖅᑐᐃᑦ ᐊᑐᐃᓐᓇᐅᒃᑲᓐᓂᕈᓐᓇᖁᓪᓗᒋᑦ 

ᖃᕆᑕᐅᔭᒃᑯᑦ. ᑕᐃᑲᓃᙱᒃᑲᓗᐊᖅᑎᓪᓗᒋᑦ 

ᐃᓕᓐᓂᐊᖅᑐᐃᑦ ᓄᓇᕗᒻᒥᐅᑦ ᑕᒪᕐᒥᒃ 

ᐃᓕᓐᓂᐊᕈᒪᔪᐃᑦ ᑕᐃᒪᓐᓇ ᐊᐅᓪᓚᕐᓂᖅ 

ᓄᓇᓕᖕᒥᓂᒃ ᐊᔪᖃᑦᑕᕐᒪᑕ. ᑕᐃᒪᓐᓇ 

ᐱᐅᓪᓚᕆᒃᑐᖅ ᐱᕚᓪᓕᕈᑎᒃᓴᐅᓂᐊᖅᑐᖅ 

ᓯᓚᑦᑐᖅᓴᕐᕕᒃᑯᓪᓗ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᖁᔭᓐᓇᒦᖅᖢᖓ ᑖᓐᓇ ᓇᓖᕌᕈᓐᓇᕐᕕᒃᓴᖃᕐᒪᑦ. 

ᑖᓐᓇ ᒥᓂᔅᑕᒥᙶᖅᖢᓂ ᑲᑎᒪᔨᕋᓛᓄᑦ 

ᑎᑎᕋᓚᐅᖅᓯᒪᖕᒪᑦ, ᐄ, ᐊᖏᖃᑎᒋᔭᐅᖅᑲᐅᒐᒪ 

ᐃᒃᓯᕙᐅᑕᕐᒧᑦ ᖁᔭᓐᓇᒦᒃ.  

 

ᐊᒻᒪᓗ ᑖᒃᑯᓄᖓᔅᓴᐃᓐᓇᖅ ᓄᓇᕗᒻᒥ ᑕᐃᓐᓇ 

ᐸᓂᖅᓰᕕᒃᓴᖅ ᐱᓪᓗᒍ. ᑎᑎᖅᑲᖅᑖᕆᓚᐅᖅᑕᕗᑦ 

ᒥᓂᔅᑕᒥᒃ ᑖᓐᓇᒎᖅ ᑕᐃᒫᑐᐃᓐᓇᖅ 

ᐃᖅᑲᓇᐃᔭᖅᑎᑖᕆᐊᖃᕐᓂᐊᖅᑐᖅ 

ᑮᓇᐅᔭᓕᐅᕋᓱᐊᙱᑦᑐᓅᕐᓂᐊᕐᒪᑦ ᑕᕝᕗᖓ.  

 

ᐃᒃᓯᕙᐅᑕᖅ, ᖃᓄᐃᑦᑐᑦ ᐊᐅᓚᔾᔪᑏᑦ, ᖃᓄᐃᑦᑐᓂᒃ 

ᐊᑐᖅᑕᐅᓂᐊᖅᐸ, ᖃᓄᖅ ᒐᕙᒪᒃᑯᑎᒍᑦ 

ᐅᕝᕙᓘᓐᓃᑦ ᑮᓇᐅᔭᓕᐅᕋᓱᐊᙱᑦᑐᓄᑦ ᑎᒥᓄᑦ 

ᐊᐅᓚᑕᐅᓂᐊᖅᐸ? ᑭᓇᒃᑯᓐᓄᑦ ᐊᐅᓚᑕᐅᓂᐊᖅᐸ 

ᑖᓐᓇ ᐸᓂᖅᓰᕕᒃᓴᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ 

(ᑐᓵᔨᑎᒍᑦ) ᒫᓐᓇ ᑕᒪᓐᓇᓕ 

ᐃᓱᒪᓕᐅᕈᑎᒋᐊᓂᒃᓯᒪᙱᑕᕗᑦ. ᒪᕐᕉᖕᓂᒃ 

ᓇᓖᕌᕈᑎᓂᒃ ᕿᒥᕐᕈᓇᒃᑲᑦᑕ ᐊᒻᒪᓗ ᑖᒃᑯᓇᓂ 

ᑎᑎᖅᑲᓂ ᓇᓗᓇᐃᔭᖅᑕᐅᓯᒪᓪᓗᓂ ᒐᕙᒪᒃᑯᑦ 

ᑎᒥᙳᖅᑎᓯᒪᔭᖓᓄᑦ ᐅᕝᕙᓘᓐᓃᑦ 

ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ? 

 

ᑖᒃᑯᐊᒃ ᒪᕐᕉᒃ ᑕᑯᓐᓇᖅᑕᕗᑦ ᐊᒻᒪᓗ ᓄᓇᕗᑦ 

ᑐᙵᕕᒃ ᐃᑲᔪᖅᑎᒋᔭᕗᑦ ᑖᓐᓇ 

ᐊᐅᓚᑕᐅᓂᐊᖅᑎᓪᓗᒍ. ᐱᔭᕐᓂᙱᒻᒪᑦ, ᐃᓛᒃ 

ᐱᑐᐃᓐᓇᐅᙱᒻᒪᑦ ᐊᒻᒪᓗ 

ᐃᓱᒪᒃᓴᖅᓯᐅᕈᑎᒋᑦᑎᐊᕆᐊᖃᖅᖢᑎᒃᑯᑦ ᑕᒪᒃᑯᐊ 

ᐱᔨᑦᑎᕈᑏᑦ ᐱᑕᖃᕆᐊᖃᓪᓚᕆᖕᒪᑕ. ᒫᓐᓇ 

ᐃᖏᕐᕋᔪᒥᒃ ᕿᒥᕐᕈᓇᒃᑐᒍᑦ ᖃᓄᖅ 

ᐊᐅᓚᑦᑎᖕᒪᖔᖏᑦ. ᒪᐅᖓᑦᑎᐊᖅ ᐱᔨᑦᑎᕈᑏᑦ 

ᐊᑐᕋᔭᖅᑐᑦ ᐊᒻᒪᑦᑕᐅᖅ ᑕᑯᓐᓇᕆᐊᖃᕐᒥᔭᕗᑦ 

ᐱᐅᓂᖅᐹᖑᑎᒋᐊᖅᑳᕐᓗᒋᑦ ᑕᒪᒃᑯᐊ ᐱᔨᑦᑎᕈᑏᑦ 

ᓴᖅᑭᔮᖅᑎᑕᐅᔪᑦ 

ᓇᓪᓕᐅᒃᑯᒫᖅᑕᐅᓯᒪᔭᕆᐊᖃᕐᓂᖓᓗ 

ᐃᓱᒪᒋᖃᓯᐅᑎᔭᕆᐊᖃᖅᖢᑎᒃᑯᒃ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕ 

ᑭᐅᖕᒪᑦ. ᐄ, ᐱᔭᕐᓂᖏᓐᓂᖓ ᑖᓐᓇ ᖃᐅᔨᒪᓪᓗ 

ᐊᒻᒪᓗ ᖁᕕᐊᓱᒃᑐᖓ ᐅᖃᓪᓚᖃᑎᒌᖕᒪᑕ ᖃᓄᖅ 

ᐊᐅᓚᑕᐅᓂᐊᕐᓂᖓ ᐱᔾᔪᑎᒋᓪᓗᒍ ᑕᒪᓐᓇ 

ᐱᕐᔪᐊᖑᖃᑕᐅᖕᒪᑦ. ᐱᓕᕆᕕᒃ ᑕᒫᓂ ᐃᖃᓗᖕᓂ 

ᓴᓇᔪᓐᓃᖅᑐᖅ ᐊᖏᔪᕐᔪᐊᖅ ᑕᐃᓐᓇ 

ᐱᔭᕇᖅᑕᐅᓕᕋᓗᐊᖅᑎᓪᓗᒍ ᑮᖓᓗ 

ᐱᓯᒪᓕᕋᓗᐊᕐᓗᒍ ᐊᐅᓚᔾᔪᑎᓅᖓᔪᓂᒃ 

ᐋᖅᑭᒃᓯᓯᒪᕙᒌᙱᑦᑐᒥᒃ ᖃᐅᔨᒪᔭᖃᕋᒪ 

ᑕᐃᒪᐃᑦᑐᒥᒃ ᑕᑯᔪᒪᓇᖓᓗ.  

 

ᐊᒻᒪᓗ ᐃᖅᑲᓇᐃᔭᖅᑏᑦ ᑖᒃᑯᐊ ᓇᓕᖅᑲᖏᓐᓂᒃ 

ᖃᔅᓯᓂᒃ ᐃᖅᑲᓇᐃᔭᖅᑎᖃᕐᓂᐊᕐᒪᖔᑦ 

ᓇᓗᓇᐃᖅᓯᒪᙱᒻᒪᑦ. ᐅᖃᐅᓯᖃᕈᓘᔭᖅᑲᐅᓪᓗᑕᓗ 

ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᑦ. ᐃᓚᖏᓪᓗ 

ᑕᐃᒃᑯᐊ ᐃᒡᓗᖃᕆᐊᖃᕐᓂᐊᕆᓪᓗᑎᒃ. ᐅᓄᕐᓂᖏᑦ 

ᓇᓕᖅᑯᑕᖅᑕᐅᓯᒪᔪᑦ ᑕᒪᒃᑯᐊ ᐱᓯᒪᒃᐸᐅᒃ 

ᒥᓂᔅᑕᐅᑉ ᓲᕐᓗ ᒪᑯᐊ ᐱᒋᐊᓕᓵᖅᑐᓂᒃ 

ᐱᔭᕐᓂᙱᓐᓂᖅᐹᒧᑦ ᑎᑭᓪᓗᒍ 

ᖃᔅᓯᐸᓘᓂᐊᕋᓱᒋᕕᒋᑦ ᐃᖅᑲᓇᐃᔭᖅᑏᑦ? ᖁᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. 

 

>>ᐃᒡᓚᖅᑐᑦ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. 

(ᑐᓵᔨᑎᒍᑦ) ᐃᖅᑲᓇᐃᔭᖅᑏᑦ ᐅᓄᕐᓂᖏᑦ 

ᑕᑯᓐᓇᕈᑦᑎᒃᑯᑦ ᑕᒪᒃᑯᐊ ᓈᓴᐅᑏᑦ ᐱᓯᒪᙱᑕᒃᑲ 

ᒫᓐᓇ. ᐃᓗᓕᑯᓘᔭᖏᑦ ᑖᒃᑯᐊ ᑐᓴᕈᒪᕙᓪᓚᐃᖕᒪᒋᑦ 

ᖃᔅᓯᐅᓂᐊᕐᒪᖔᖏᑦ.  

 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑯᐊ ᓇᓕᖅᑲᖏᑦ ᑕᑯᓐᓇᖅᖢᒋᑦ 

ᓇᓗᓇᐃᔭᐃᓯᒪᔪᑦ ᖃᓄᐃᑦᑐᓂᒃ 

ᐊᐅᓚᑦᑎᓂᐊᕐᒪᖔᑦ ᑕᕝᕙᓂ ᐃᒡᓗᒥ. ᑕᐃᒪ 

ᓲᕐᓗᖃᐃ ᑕᐃᑲᓂ ᓇᔪᒐᓕᖕᓂᒃ 

ᑲᒪᔨᐅᓂᐊᖅᑐᖅᑕᖃᕆᐊᖃᕐᓂᐊᖅᑐᖅ ᐊᓪᓚᕕᖕᒥᓗ 

ᑎᑎᕋᖅᑏᑦ ᐃᒻᒪᖄᓗ ᒪᑯᐊ ᐃᓅᓯᓕᕆᔩᑦ, ᒪᑯᐊᓗ 

ᓴᓗᒻᒪᖅᓴᐃᔨᕈᔪᐃᑦ, ᓱᕐᕋᑯᓂᒃ ᐋᖅᑭᒃᓱᐃᔩᑦ, 

ᐃᓅᓕᓴᐃᔩᓪᓗ, ᐸᐃᕆᕕᖃᕐᓂᐊᕐᒥᖕᒪᑦ ᑕᐃᒃᑯᐊ 

ᐃᓐᓄᑦᑕᐅᔭᕆᐊᖃᕐᓂᐊᕐᒥᔪᑦ ᐃᖅᑲᓇᐃᔮᑦ ᐊᒻᒪᓗ 

ᐊᓪᓚᕕᖕᒥ ᐃᑲᔪᖅᓱᐃᔩᓪᓗ.  

 

ᐃᓗᓕᑯᓘᔭᖏᑦ ᑖᒃᑯᐊ ᓈᓴᐅᑎᖏᑦ ᑕᒫᓂ 

ᐃᓱᒪᒃᓴᖅᓯᐅᕈᑎᒃᓴᓂᒃ ᐋᖅᑭᒃᓱᖅᑕᐅᓯᒪᔪᑦ 

ᑕᐃᒃᑯᓄᖓ ᑎᑎᕋᖅᐸᓪᓕᐊᔨᐅᔪᓄᑦ. ᒪᒥᐊᖦᖢᖓ 

ᐅᑯᓄᖓ ᐃᓚᓕᐅᔾᔭᐅᓯᒪᙱᒻᒪᑕ. ᓇᓂᒍᒃᑭᑦ 

ᑲᑎᒪᔨᕋᓛᓄᑦ ᐊᔾᔨᖏᓐᓂᒃ ᑐᓂᓯᓂᐊᖅᑐᖓ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᓂᕆᐅᒃᐳᖓ ᑕᐃᒃᑯᓂᖓ 

ᑐᓂᔭᐅᓛᕐᓂᐊᕐᓂᑦᑎᓐᓂᒃ. ᑎᑎᕋᐅᔭᖅᑕᐅᑎᓪᓗᒍ 

ᑕᒪᒃᑯᐊ ᐱᔨᑦᑎᕈᑏᑦ ᓴᖅᑭᔮᖅᑕᐅᓂᐊᖅᑐᑦ 

ᑕᑯᔪᒥᓇᖅᐳᖅ ᐊᒻᒪᓗ 

ᐃᓂᒃᖠᐅᖅᐸᒌᖁᙱᓐᓇᑦᑎᒃᑯᑦ ᖁᔅᓯᓂᒃ 

ᐃᖅᑲᓇᐃᔭᖅᑎᖃᕐᓂᐊᕐᓂᖅ. 

ᓇᓗᓇᐃᕆᐊᖃᕐᓂᐊᖅᑕᕗᑦ ᐊᒻᒪᓗ ᖃᓄᐃᑦᑐᑦ 

ᐱᔨᑦᑎᕈᑏᑦ ᑕᐃᑲᓂ 

ᐊᑐᐃᓐᓇᕈᖅᑎᑕᐅᓂᐊᕐᒪᖔᖏᑦ. ᓂᕆᐅᒃᐳᖓ 

ᑕᒪᒃᑯᓄᖔᖅᑐᓂᒃ ᑕᑯᓛᕐᓂᓐᓂᒃ. ᑕᐃᒃᑯᐊ 

ᐱᓯᒪᓕᕈᒃᑭᑦ ᐊᐱᖅᑯᑎᒋᒃᑲᓐᓂᓛᖅᐸᒃᑲ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐅᖃᐅᓯᒃᓴᑐᐃᓐᓇᖅ. ᖃᓄᑭᐊᖅ, ᑭᐅᔪᒪᕕᑦ? ᐋᒃᑳ? 

ᑲᒪᒋᔭᖅᑕᖅᓯᒪᔭᕗᑦ ᐊᖓᔪᖅᑳᖃᕐᕕᒃ. ᑕᒪᒃᑭᖅᖢᒋᑦ 

ᐊᑐᖅᑐᒃᓴᑦ $32,000,454. ᐊᐱᖅᑯᓯᒃᓴᖃᖅᐱᓯ? 

ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᑕᐃᒪ 

ᓇᒧᙵᖅᑲᕋ. ᐊᐱᖅᑯᑎᒋᔪᒪᓪᓗᒍ ᖃᓄᐃᒻᒪᑦ ᑖᓐᓇ 

ᐅᖓᕙᕆᐊᖅᑕᐅᓯᒪᓂᖓ ᐊᕗᖓᓗᐊᕌᓗᒃ 2027ᒥ 

ᐱᒋᐊᖅᑕᐅᓂᖃᕋᔭᕐᓗᓂ ᑖᔅᓱᒧᖓ 

ᐸᕐᓇᒍᑕᐅᓯᒪᔪᓄᑦ ᐊᕐᕌᒍᓄᑦ ᑕᓪᓕᒪᓄᖅ. 

ᕿᑭᖅᑖᕐᔪᐊᑉ ᐋᓐᓂᐊᕕᔅᓴᖓᓄᑦ 

ᐱᓕᕆᐊᔅᓴᐅᒐᔭᖅᑐᖅ ᐃᑲᓂᑐᖄᓘᓛᕐᓂᖓᓂᒃ 

ᖃᓄᐃᒻᒪᑦ ᐅᓇ ᕿᓚᒻᒥᐅᓂᖅᓴᒃᑯᑦ 

ᑲᒪᒋᔭᐅᒋᐊᕈᓐᓇᙱᒻᒪᑦ? ᖁᔭᓐᓇᒦᒃ ᐃᔅᓯᕙᐅᑕᖅ. 

  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. ᐄ, ᑖᓐᓇ 

ᐊᑯᓂᒋᔭᐅᓕᖅᑑᒐᓗᐊᖅ ᕿᑭᖅᑕᕐᔪᐊᕐᒥᐅᓄᑦ ᐊᒻᒪ 

ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐱᓕᕆᔨᖏᓐᓄᑦ. ᐄ, 

ᑖᓐᓇ ᑕᕝᕙ ᖃᓂᓐᓂᖅᐹᖅ ᐋᖅᑭᒃᑑᓪᓗᐊᓚᐅᒃᑲᕗᑦ 

ᑮᓇᐅᔭᕐᓂᒃ ᐊᖏᖅᑕᐅᕼᐃᒪᔭᕆᐊᖃᕐᓂᖅ 

ᐱᔾᔪᑎᒋᖦᖢᒍ ᐊᒻᒪᓗ ᐊᔾᔨᒌᓐᖏᑦᑐᑦ ᐊᑭᑐᔫᑎᑦ 

ᐱᓕᕆᐊᖑᓂᖏᑦ ᒐᕙᒪᒃᑯᑦ ᐃᓗᐊᓂ ᑕᐅᑐᒃᖢᒋᑦ. 

ᑖᓐᓇ ᐊᑭᖃᕐᓂᐊᒐᕼᐅᒋᔭᐅᓚᐅᖅᕼᐃᒪᔫᒐᓗᐊᖅ 

ᐃᓛ ᑎᑎᕋᖅᕼᐃᒪᔫᒐᓗᐊᖅ $40.8−ᒥᓕᐊᓐ. ᑖᓐᓇ 

ᓈᕼᐊᐅᒃ ᐱᑐᖃᐅᓂᖓ ᐃᓕᑕᕆᕼᐃᒪᒐᑉᑎᒍ 

ᓂᕆᐅᒃᑐᒍᑦ $40−ᒥᓕᐊᓐ ᐅᖓᑕᐅᓐᓂᐊᖅᑐᖅ. 

ᑭᕼᐃᐊᓂ ᖃᑉᕼᐃᓪᓗᐊᕕᐅᓂᐊᕐᒪᖔᑦ 

ᖃᐅᔨᒪᓐᓇᖏᑦᑐᖅ ᒫᓐᓇ. ᑖᓐᓇ ᖃᑉᓗᓈᑎᑐᑦ 

ᑲᓛᔅ ᑏ-ᖑᓂᖓ D ᐊᒻᒪ ᓈᕼᐊᐅᑦ 

ᐱᑐᖃᓐᖑᖅᕼᐃᒪᓂᖓ. (ᑐᓵᔨᑎᒍᑦ) 

ᒫᓐᓇᓕᓵᖑᖏᑦᑐᖅ. (ᑐᓵᔨᒃᑰᖏᑦᑐᖅ) 

ᐃᓕᑕᕆᕼᐃᒪᒐᑉᑎᒍ ᓂᕆᐅᑦᑐᒍᑦ 

ᐊᑭᑐᓂᖅᕼᐅᓂᐊᕐᒪᑦ ᑕᕝᕙᓐᖓᑦ ᑎᑎᕋᖅᓯᒪᔪᓂᒃ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᒪ’ᓇ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ 

ᑕᒪᑦᓱᒥᖓ ᓇᓗᓇᐃᕈᑎᒋᒐᕕᐅᒃ ᑖᓐᓇ. ᐃᓛᒃ, 

ᐊᑯᓂᓇᖅᑐᖅ ᐅᖃᕋᑖᖅᑐᑎᑦ ᓱᓕᔪᖅ 

ᐊᑯᓂᒋᔭᐅᓪᓚᕆᑦᑐᖅ. ᑖᓐᓇ ᓂᕆᐅᒋᔭᐅᓯᒪᓂᖓ. 

ᐃᓛ, ᑲᔪᓯᓛᕐᓂᖓ ᖁᕕᐊᓇᕋᓗᐊᖅᑐᓂ 

ᓴᒃᑯᑕᐅᓯᒪᓐᖏᓐᓂᖓ ᐱᐅᒐᓗᐊᖅᑐᓂ ᑭᓯᐊᓂ 

ᐅᖓᕙᕆᐊᖅᑕᐅᓯᒪᓂᖓ 

ᐊᕗᖓᓗᐊᑲᓪᓛᓘᕐᓯᒪᓂᖓ 

ᐱᒋᐊᖅᑕᐅᓕᑕᐃᓐᓇᕈᒫᕋᔭᕐᓂᖓᓂᒃ 

ᓇᑉᐸᖅᑕᐅᕙᓪᓕᐊᓕᕐᓗᓂ 2027. ᑖᓐᓇ 

ᐅᖃᐅᓯᕆᑐᐃᓐᓇᑲᐃᓐᓇᖅᑐᒍ, ᐃᓛ ᑮᓇᐅᔭᐃᑦ 

ᐊᒥᓱᕈᕆᐊᕐᓂᐊᕐᓂᖏᑦ ᑭᓱᐃᑦ 

ᐊᑭᑦᑐᕆᐊᖅᓯᒪᓂᖏᑦ, ᑖᓐᓇᐅᒐᓗᐊᖅ.  

 

ᑖᓐᓇᐅᖅᑕᖅᑯᖅ ᐊᒻᒪᓗ ᐊᐱᖅᑯᑎᒋᔪᒪᒋᓪᓗᒍ 

ᐊᓯᐊᓄᑦᑕᐅᖅ ᐅᓇ ᑐᓐᖓᓪᓗᓂ 

ᖃᐅᔨᓴᕈᑕᐅᖃᑦᑕᖅᑐᐃᑦ. ᖃᐅᔨᓴᖅᑕᐅᔭᖅᑐᖃᑦᑕᓲᑦ 

ᓘᑦᑖᓕᒻᒧᑦ ᐊᐅᓪᓚᖅᑎᑕᐅᓪᓗᑎᒃ. 

ᐊᐱᖅᑯᑎᒋᔪᒪᓪᓗᒍ ᖃᑦᑎᑲᓪᓛᓘᒻᒪᑕ ᐊᒥᓲᕙᒻᒪᑕ 

ᓄᓇᕗᕐᒥᐅᑕᐃᑦ ᐅᑭᐅᖅᑕᖅᑐᒥᐅᑕᐃᑦ 

ᐊᐅᓪᓚᖃᑦᑕᖅᑐᑦ ᑕᒪᓐᖓᑦ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᖅᑕᐅᔭᖅᑐᖅᑐᑎᒃ 

ᖃᐅᔨᓴᖅᑕᐅᒋᐊᒃᑐᒃᑲᓐᓂᒋᐊᓪᓚᒃᑲᓐᓂᖅᑐᑎᒃ 

ᐊᐅᓪᓚᖅᑎᑕᐅᕙᒻᒪᑕ ᖃᓪᓗᓈᓄᑦ. ᑕᐃᒪᓕ, 

(ᑐᓵᔨᑎᒍᑦ) ᑭᓱᓂᒃ ᐃᓱᒪᓕᐅᕈᑎᖃᖅᓯᒪᕕᓯ 

ᑕᒪᒃᑯᓂᖓ ᖃᐅᔨᓴᐅᑎᓂᒃ ᐱᒃᑲᓐᓂᕈᓐᓇᕐᓂᐊᕋᑦᑕ 

ᐊᑐᖅᑕᐅᖃᑦᑕᕐᓗᑎᒡᓗ ᓄᓇᕗᒻᒥᐅᑦ 

ᐅᓐᓄᓐᖏᓐᓂᖅᓴᐃᑦ ᓄᓇᕗᒻᒥᐅᑦ ᖃᓪᓗᓈᑦ 

ᓄᓇᖏᓐᓄᑦ ᐊᐅᓪᓚᖃᑦᑕᕐᓂᐊᕐᒪᑕ 

ᐅᓐᓄᕈᓐᓃᒃᑲᓐᓂᖁᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᐊᖓᔪᖅᑳᖅ ᐋᕐᓗᒃ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᒪ’ᓇ 

ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ ᑕᒪᓐᓇ 

ᐊᐱᖅᑯᑎᒋᒐᖕᓂ ᐅᖃᐅᓯᕆᔪᓐᓇᖅᓯᕙᕋ. ᑕᐃᒪ 

ᐃᓚᖏᑦ ᑕᐃᒃᑯᐊ ᐱᓕᕆᐊᕆᔭᕗᑦ ᑕᓚᕖᓴᒃᑯᑦ 

ᖃᐅᔨᓴᖅᑕᐅᖃᑦᑕᕐᓂᖏᑦ ᑕᒪᓐᓇ ᖁᕕᐊᓈᓗᒃ. 

ᐃᑲᔫᑎᓪᓚᕆᐅᓂᐊᕐᒪᑦ ᖃᓄᐃᑦᑐᒥᒃ 

ᑭᓐᖒᒪᔭᖃᕐᒪᖔᑦ ᑐᑭᓯᓇᓱᒃᑎᓪᓗᑕ ᓄᓇᓕᖕᓂᒃ. 

ᐃᓚᖏᓂᒃᑯᐊ ᑕᒪᒃᑯᐊ ᒪᑯᐊ ᐱᑐᐃᓐᓇᐅᖏᑦᑐᓄᑦ 

ᑲᒪᒋᔭᐅᔭᕆᐊᓖᑦ. ᐊᒻᒪᓘᓐᓃᑦ 

ᓄᓇᓕᖕᓄᐊᖅᑎᑦᑎᔪᓐᓇᐃᓪᓕᐅᖃᖃᑦᑕᖅᑐᒍᑦ 

ᓘᒃᑖᓂᒃ ᐊᓯᖏᓐᓂᒡᓗ ᐃᓂᒃᓴᖃᓐᖏᓐᓂᖏᑦ 

ᐱᔾᔪᑎᒋᓪᓗᒋᑦ, ᓱᕐᓗᖃᐃ ᐆᒃᑑᑎᒋᓗᒍ 

ᕿᑭᖅᑕᕐᔪᐊᖅ.  

 

ᒪᑯᓂᖓ ᑕᓚᕖᓴᒃᑯᑦ ᖃᕆᓴᐅᔭᒃᑯᓪᓗ 

ᖃᐅᔨᓴᐅᑎᓂᒃ ᑕᒪᒃᑯᓂᖓ ᐊᑐᖅᐸᓪᓕᐊᓕᖅᑐᒍᑦ 

ᓄᑖᓂᒃ. ᒪᑯᐊ ᐆᒻᒪᑎᓕᕆᔩᑦ, ᒪᑯᐊᓗ ᓇᔾᔨᔪᓂᒃ 

ᑲᒪᔩᑦ ᐊᒻᒪᓗ ᓴᐅᓂᖏᑦ ᓯᖁᒥᓯᒪᔪᑦ. ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᖅᐸᓪᓕᐊᓂᐊᓯᔪᑦ ᑕᓚᕖᓴᒃᑯᑦ 

ᖃᕆᓴᐅᔭᒃᑯᓪᓗ. 2,238-ᖑᓚᐅᖅᑐᑦ ᑕᐃᒃᑯᐊ 

ᖃᐅᔨᓴᖅᑕᐅᓂᐊᖅᑐᑦ. ᐄᑉᐳᓗ 1−ᒥ ᓯᑦᑕᕝᕙ 30-

ᖑᕋᓱᒃᑎᓪᓗᒍ ᑕᒪᑐᒪᓂ. 43−ᖑᔪᑦ ᑖᒃᑯᓇᓂ 

ᐃᓚᒋᔭᐅᖃᑕᐅᓚᐅᖅᑐᑦ 257 ᖃᐅᔨᓴᖅᑎᐅᓪᓗᑎᒃ. 

ᑕᒪᓐᓇ ᐊᒃᓱᐊᓗᒃ ᖁᕕᐊᓇᖅᑐᖅ 

ᐊᑐᖅᐸᓪᓕᐊᓪᓗᒍ. 

ᑕᐃᒪᐃᓕᐅᕈᓐᓇᓚᐅᖅᓯᒪᓐᖏᑦᑐᒍᑦ 

ᐃᑲᔪᖅᑕᐅᓐᖏᒃᑯᑦᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

ᑕᐃᒃᑯᐊ ᑮᓇᐅᔭᓂᒃ ᐅᕙᑦᑎᓐᓄᐊᖅᓯᓚᐅᕐᒪᑕ 

ᑕᒪᒃᑯᐊ ᖃᕆᓴᐅᔭᒃᑯᑦ ᐊᓯᖏᑦᑎᓪᓗᒍ 

ᖃᐅᔨᓴᖅᑕᐅᔪᓐᓇᖅᑐᑦ ᑲᔪᓯᖁᓪᓗᒋᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᓪᓗ. ᑖᓐᓇ ᑐᓴᕈᒥᓇᖅᑐᐊᐱᒃ 

ᐱᕚᓪᓕᕈᑎ. ᑕᐃᒪᓕ ᑖᒃᑯᐊ ᑐᓵᓪᓗᒍᐃᓛᒃ 

ᖃᐅᔨᓴᖅᑕᐅᔭᕆᐊᖃᖃᑦᑕᕐᓂᖏᑦ 

ᑕᕝᕘᓈᖅᓯᒪᓕᖅᑐᐃᑦ ᐄᑉᐳᓗᒥᓂᑦ ᓯᑦᑕᕝᕙᒧᑦ 

ᐅᖃᐅᓯᕆᕋᑖᖅᑕᐃᑦ. ᑕᐃᒪᓕ 

ᐊᐱᖅᑯᑎᒋᒍᒪᓯᑳᓪᓚᒍᒪᓯᒋᕙᕋ ᑐᓵᔨᖃᑦᑎᐊᕐᓂᖅ 

ᑖᓐᓇ ᑐᓵᔨᖃᑦᑎᐊᕐᓗᓂ 

ᐋᖅᑭᑦᑕᐅᓯᒪᖃᓯᐅᑎᕙᒻᒪᖔᖅ 

ᑐᑭᓯᐊᑦᑎᐊᒃᑲᓐᓄᖁᓪᓗᒋᑦ ᑕᒪᒃᑯᐊ ᖃᓪᓗᓈᑐᑦ 

ᑐᑭᓯᐊᓐᖏᑦᑐᑦ ᐅᖃᓪᓚᖃᑎᖃᕆᐊᓖᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᑖᓐᓇ 

ᐊᐅᓪᓛᕐᓂᖅ ᐊᐱᖅᑯᑕᐅᒻᒪᑦ ᑭᕼᐃᐊᓂ ᒥᓂᔅᑕᐅᑉ 

ᑭᐅᒍᐊᖅᐸᐅᒃ ᑭᐅᔫᓪᓗᐊᖅᑖ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᕼᐃᕙᐅᑖᖅ. 

(ᑐᓵᔨᑎᒍᑦ) ᓇᐃᓈᕐᓗᒍ, ᖃᕆᓴᐅᔭᒃᑯᑦ 

ᑕᓚᕖᓴᒃᑯᓪᓗ ᐸᖅᑭᑦᑎᒐᓱᓐᓂᖅ ᐅᖃᐅᓰᑦ 

ᐃᓱᒪᒋᓪᓗᒋᑦ. ᓇᕿᑦᑕᖅᑎᖃᖅᑐᒍᑦ 

ᑐᓵᔨᐅᓯᓐᓈᖅᑐᓂ ᐋᓐᓂᐊᕕᓐᓂ. 

ᑐᓵᔨᖃᕆᐊᖃᕋᐃᒻᒪᑕ ᐃᑲᔪᖃᑦᑕᓲᑦ. 

ᐊᔪᓐᖏᑦᑐᑲᓪᓚᐅᓕᖅᑎᑕᐅᖃᑦᑕᓲᑦ ᐋᓐᓂᐊᕕᒻᒥ 

ᐅᖃᐅᓯᐅᓲᓂᒃ ᖃᐅᔨᒪᓪᓗᑎᒃ ᐃᓄᑦᑎᑐᑦ 

ᓄᓇᕘᓕᒫᒥ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 

 

ᐃᒃᓯᕙᐅᑖᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᐊᒻᒪᓗᑦᑕᐅᖅ. 

(ᑐᓵᔨᑎᒍᑦ) ᐊᑖᒍᑦ ᐊᑯᓂ ᐸᖅᑭᔭᐅᕖᑦ ᐃᓪᓗᐃᑦ. 

ᖃᒪᓂᑦᑐᐊᕐᒥ ᐃᓐᓇᒃᑯᕕᐅᔪᖅ ᑕᐃᓐᓇ ᖃᓪᓗᓈᑐᑦ 

ᐊᑎᖃᖅᑐᖅ ᒫᑕ ᑕᓕᕈᑦ ᐃᓐᓇᒃᑯᕕᒃ ᖃᒪᓂᑦᑐᐊᕐᒥ. 

ᑖᒃᑯᐊ ᓯᓂᕝᕕᖃᓚᐅᖅᓯᒪᒻᒪᑦ 8-ᓂᒡᒎᖅ. ᑕᓪᓕᒪᓂᒃ 

ᐱᖓᓱᓂᓪᓗ ᐃᓐᓇᑐᖃᕐᓄᑦ ᑐᕌᖓᔪᓄᑦ 2017−ᒥ 

ᒪᑐᔭᒥᓂᐅᓪᓗᓂ. ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 

ᐱᑖᕆᔭᐅᑦᑕᓂᖅᑯᖅ ᒪᑐᔭᒥᓂᐅᓪᓗᓂᓗ 

ᓴᓇᔭᐅᓂᐊᕐᖓᒡᒎᖅ. ᑕᐃᒪᓕ 2019-ᖑᑎᓪᓗᒍ 

ᐅᑦᑑᕙᒥ ᐅᖃᐅᓯᐅᓚᐅᖅᓯᒪᒻᒪᑦ 

ᒪᑐᐃᖅᑕᐅᓕᖅᑭᓛᕐᖓᒡᒎᖅ. ᑕᐃᒪᓕ ᑕᑯᓕᕆᓪᓗᖓ 

ᔫᓂ 2021-ᒥ ᖃᒪᓂᑦᑐᐊᖅ ᒪᓕᒐᓕᐅᖅᑎᖓ 

ᑎᑎᖅᑲᒥᒃ ᓴᖅᑭᖅᓯᔪᒥᓂᖅ 311-ᓄᑦ 

ᖃᒪᓂᑦᑐᐊᕐᒥᐅᓄᑦ ᐊᑎᓕᐅᖅᑕᒥᓂᐅᔪᒥᒃ. 

ᑐᔅᓯᕋᖅᑐᓂᒃ ᒪᑐᐃᖅᑕᐅᒃᑲᓐᓂᖁᔨᓪᓗᑎᒃ 

ᐃᓐᓇᒃᑯᕕᖓᓂᒃ. ᑕᒪᓐᓇ ᐊᐱᖅᑯᑎᒋᒃᑲᓐᓂᕐᓗᒍ. 

ᐊᐱᕆᒍᒪᔪᖓ, ᖃᒪᓂᑦᑐᐊᕐᒥᐅᑦ (ᑐᓵᔨᒃᑰᖏᑦᑐᖅ) 

ᑐᔅᓯᕌᖏᓐᓂᒃ ᐱᑎᑕᐅᓯᒪᕙᑦ 

ᒪᑐᐃᖅᑕᐅᒃᑲᓐᓂᖁᓪᓗᒍ ᑕᐃᓐᓇ ᐃᓐᓇᒃᑯᕕᒃ? 

ᑐᓴᖅᑎᓚᐅᕐᒥᑎᒍᑦ. ᖁᔭᓐᓇᒦᒃ. 

 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. 

(ᑐᓵᔨᑎᒍᑦ) ᑕᐃᓐᓇ ᒫᑕ ᑕᓕᕈᖅ ᐃᓐᓇᒃᑯᕕᒃ 

ᒪᓕᒐᓕᐅᖅᑎᐅᑉ ᓯᕗᓂᕆᓯᒪᔭᖓ ᐃᓚᖓ 

ᐅᖃᓯᕆᒐᓛᕋᑕᕐᖓᒍ. ᒫᓐᓇᓕ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐸᕐᓇᓯᒪᔪᑦ 

ᒪᑐᐃᖅᓯᒃᑲᓐᓂᓛᕐᓗᑎᒃ ᐃᓐᓇᑯᕕᐅᒍᓐᓃᕐᓗᓂ 

ᐊᖏᕐᕋᐅᒍᓐᓃᕐᓗᓂ. ᖃᒪᓂᑦᑐᐊᕐᒥ ᐱᓕᕆᕕᖏᑦ 

ᑕᑕᕈᔪᖃᑦᑕᕐᖓᑕ ᐃᖅᑲᓇᐃᔭᖅᑎᖏᓪᓗ 

ᐱᕕᑭᑦᑐᕕᔾᔪᐊᑯᓗᒻᒥᒃ ᐆᒪ ᓵᒪ ᐊᔾᔨᖓᓂᒃ 

ᐊᖏᓂᓕᒻᒥᒃ ᐃᓪᓗᕈᓯᖃᖃᑦᑕᖅᑐᑦ ᐊᓪᓛᑦ. ᑕᐃᒫᒃ 

ᓴᓇᒋᐊᖅᓯᒍᒪᒐᑦᑕ ᑕᐃᔅᓱᒥᖓ ᐃᓪᓗᒥᒃ 

ᐊᑐᓕᖅᑎᑕᐅᓗᓂᓗ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑎᖏᓐᓄᑦ ᐊᑐᖅᑕᐅᖃᑦᑕᕈᓐᓇᕐᓗᓂ.   

 

ᐊᖏᕐᕋᒥ ᐸᖅᑭᔭᐅᔪᓄᑦ ᑲᒪᕕᐅᓗᓂ ᐊᒻᒪᓗ 

ᐃᓱᒪᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ ᑲᒪᕕᐅᓗᓂ. 

ᖃᐅᔨᒪᔪᖓ ᐃᓐᓇᑐᖃᕐᓂᒃ ᐊᐱᖅᑯᑎᖃᕋᑕᕐᖓᑦ 

ᐸᖅᑭᔭᐅᓂᖏᓐᓂᒃ ᓄᓇᓕᓐᓂᑦ. ᑲᑎᒻᒪᔩᓪᓗ 

ᐃᔅᓯᕙᐅᑕᖓᑕ ᐅᖃᐅᓯᕆᓚᐅᖅᑕᖓ ᐃᑉᐸᔅᓴᖅ. 

ᖁᔭᒋᓚᐅᖅᑕᒃᑲ ᑲᔪᖏᖅᓴᐃᓚᐅᕐᖓᑦ 

ᐋᓐᓂᐊᖅᑕᐃᓕᓕᕆᔨᒃᑯᓐᓂᒃ ᒥᑭᔫᑕᐅᓂᖅᓴᓂᒃ 

ᐃᓐᓇᒃᑯᕕᓐᓂ ᐸᕐᓇᖁᔨᓪᓗᓂ. ᑖᓐᓇ 

ᐱᐅᓪᓚᕆᒃᑲᔭᖅᑐᓂᓗ ᓴᖅᑭᕈᓐᓇᓂᖅᑲᑦ 

ᐊᑐᕈᒫᕐᓂᐊᖅᑐᖁᑎᖃᕈᓐᓇᓂᖅᑲᓂᓛᒃ ᑮᓇᐅᔭᓂᒃ 

ᓯᕗᓂᕆᓛᖅᑕᑎᓐᓂ.  

 

ᑕᕝᕙᓂ ᐊᖏᖅᓯᒪᒐᑦᑕ ᒪᕐᕉᓐᓂᒃ. ᐃᓐᓇᒃᑯᕕᓐᓂᒃ 

ᒪᑐᐃᖅᓯᓂᐊᕐᓗᑕ ᐃᖃᓗᒃᑑᑦᑎᐊᕐᒥ ᐃᖃᓗᓐᓂᓗ 

ᐊᒻᒪᓗ ᑖᒃᑯᐊ ᑕᑯᓐᓈᖅᑐᒋᑦ ᓴᓇᔭᐅᖁᒐᑦᑎᒍᐃᓛᒃ 

ᑖᒃᑯᐊ. ᐋᓐᓂᐊᖅᑕᐃᓕᓕᕆᔨᒃᑯᑦ 

ᐱᒋᐊᓕᕋᑖᖅᑐᖅᓯᐅᑎᓂᒃ 

ᐅᖃᖃᑎᖃᕆᐊᕐᖓᓕᖅᐸᓪᓕᐊᓯᒪᔪᖅ ᓄᓇᓯ 

ᑯᐊᐸᕇᓴᒃᑯᓐᓂᒃ. ᓴᓇᔭᐅᓂᔅᓴᖓᓄᑦ ᐃᖃᓗᓐᓂ 

ᐃᖃᓗᑦᑑᑦᑎᐊᕐᒥᓗ ᐃᓐᓇᒃᑯᕕᔅᓴᐃᑦ. ᐊᑯᓂ 

ᐸᖅᑭᔭᐅᕕᔅᓴᐃᑦ. ᐱᒋᐊᓕᕋᑖᕐᓂᖓᓃᑦᑑᒐᓗᐊᖅ 

ᑕᒪᓐᓇ ᑭᓯᐊᓂ ᖁᕕᐊᓇᖅᑐᖅ. ᐃᓱᒪᓕᕐᓇᕐᖓᑦ 

ᖃᓄᐃᑦᑐᒃᑲᓐᓂᕐᓂᖅᑲᐃ 

ᒪᑐᐃᖅᓯᒃᑲᓐᓂᕈᓐᓇᕋᔭᕆᕕᑕ 

ᑲᑐᔾᔨᖃᑎᖃᕈᓐᓇᕐᓂᕈᑦᑕ ᐃᓄᐃᑦ ᑎᒥᖁᑎᖏᓐᓂᒃ 

ᐊᒻᒪ ᑕᒪᒃᑯᐊ ᓄᓇᓯ ᑯᐊᐸᕇᓴᒃᑯᓐᓂᒃ. 

 

ᖃᒪᓂᑦᑐᐊᕐᒥᒃ ᐅᖃᐅᓯᖃᓗᐊᙱᒃᑲᓗᐊᖅᑐᖓ 

ᑭᓯᐊᓂ ᑖᒃᑯᐊ ᕿᓕᖅᑎᒧᑦ 

ᓇᓗᓇᐃᕈᒪᑐᐃᓐᓇᕋᑖᕋᒃᑭᒃ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᓕᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ 

ᐊᒻᒪ ᖁᔭᓐᓇᒦᑦᑕᐅᖅ ᑭᐅᒐᕕᖓ. ᑕᒪᓐᓇᐃᓛᒃ 

ᑕᑯᓐᓈᑕᐅᑦᑎᐊᕆᐊᖃᓪᓚᕆᒻᒪᑦ.  

 

ᑲᔪᓯᒋᐊᕐᓗᖓᓕ ᐊᐱᖅᓱᑲᓐᓂᕐᓗᖓ. ᖃᐅᔨᒪᒐᑦᑕ 

ᑕᐃᒪ ᐃᓱᒪᓕᕆᓂᕐᒧᑦ ᐊᑲᐅᙱᓕᐅᕈᑎᖃᖅᐸᑦᑐᐃᑦ 

ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ ᓄᓇᕗᒻᒥ. 

ᑭᖑᓪᓕᖅᐹᕐᓕ ᐊᐱᖅᑯᑎᒐ. ᖃᑦᑎᐅᕙᑦ ᓄᓇᕗᒻᒥ 

ᓄᓇᓖᑦ ᐃᓪᓗᖁᑎᓖᑦ ᐃᓂᔅᓴᖃᖅᑎᑦᑎᔪᓪᓗ 

ᐃᓱᒪᓕᕆᓂᕐᒧᑦ ᐊᔪᓕᕈᑎᖃᖅᓯᒪᔪᓄᓪᓗ 

ᐱᓕᕆᕕᔅᓴᐅᔪᓂ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᔅᓴᖅ 

ᑖᓐᓇ ᐊᐱᖅᑯᓯᐅᒐᓛᓚᐅᖅᑑᒐᓗᐊᖅ. ᒥᓂᔅᑕ 

ᓇᓗᓇᐃᖅᑐᐃᒃᑲᓐᓂᕈᓐᓇᖃᖃᐃ? ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. 

(ᑐᓵᔨᑎᒍᑦ) ᐊᒻᒪ ᖁᔭᓐᓇᒦᒃ ᑖᓐᓇ 

ᐅᖃᐅᓯᕆᒃᑲᓐᓂᕋᕕᐅᒃ ᐃᓱᒪᓕᕆᓂᖅ ᑕᒪᓐᓇ 

ᐱᒻᒪᕆᐊᓘᒻᒪᑦᑕᐅᖅ ᐃᓛᒃ ᐅᖃᐅᓯᐅᒃᐸᑦ.  

 

ᓈᓴᐅᑎᓂᒃ ᐅᕙᖓ ᓵᖓᓃᑦᑐᖃᙱᒻᒪᑦ 

ᑐᓂᔭᔅᓴᓐᓂᒃ ᑲᑎᒪᔨᕋᓛᓄᑦ. 

ᐅᖃᖃᑦᑕᖅᓯᒪᒐᓗᐊᖅᑐᖓ ᐃᓚᖏᓐᓂᒃ ᓄᓇᓕᓐᓂ 

ᐱᔨᑦᑎᕋᐅᑏᑦ, ᐱᔨᑦᑎᕋᖅᐸᑉᐳᑦ ᐋᓐᓂᐊᕕᖏᓐᓂ 

ᐊᒻᒪ ᐃᓚᖏᓐᓂᒃ ᓄᓇᓕᓐᓂ ᐃᒻᒥᒃᑰᖓᔪᓂᒃ 

ᐱᓕᕆᕕᖃᑦᑕᐸᒃᑭᕗᑦ ᐊᒻᒪ ᐊᓯᖏᓐᓂ 

ᓄᓇᓕᓐᓂᑦᑕᐅᖅ. ᐊᓪᓚᕕᔅᓴᖅᓯᐅᖅᑐᒍᑦ. 

ᐃᖅᑲᓇᐃᔮᔅᓴᖁᑎᖃᕋᑦᑕ ᑭᓯᐊᓂ ᐊᓪᓚᕕᔅᓴᖃᕋᑎᒃ. 

 

ᐊᖏᖅᑕᐅᒍᓐᓇᓂᖅᑲᑦ ᑲᑎᒪᔨᓄᑦ ᑎᑎᕋᖅᓯᒪᔪᓂᒃ 

ᓇᓗᓇᐃᖅᑐᐃᔪᓂᒃ ᑐᓂᓯᒍᓐᓇᕋᔭᖅᑐᖓ 

ᐃᓱᒪᓕᕆᓂᕐᒧᑦ ᐱᓕᕆᕕᑦᑎᓐᓂ 

ᖃᓄᐃᓕᖓᓕᕐᓂᖏᓐᓂᒃ ᓄᓇᓖᑦ ᐃᓛᒃᑯᑦ 

ᑕᐃᒍᖅᓯᒪᓗᑎᒃ ᐃᑲᔪᕐᓂᖃᕋᔭᖅᑲᑦ ᐃᓛᒃ 

ᑕᐃᒪᐃᑦᑐᖅ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᒪᐃᓐ. 

ᐄ, ᐃᑲᔪᕐᓂᖃᕋᔭᖅᑐᖅ ᑕᐃᒪᐃᑦᑐᒥᒃ ᖃᐃᑦᑎᒍᕕᑦ. 

ᑕᐃᒪᐃᑦᑐᓕᕆᔨᓂᒃ ᒥᓂᔅᑕᒥᒃ 

ᑎᑎᖅᑲᐅᓯᐊᖅᓯᓐᓂᕐᒥᒐᑕ. ᑕᐃᒪ ᒪᓕᒐᓕᐅᖅᑎ 

ᓚᐅᑦᓯᑑᓐ. 

 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓐᓄᓴᒃᑯᑦ ᒥᓂᔅᑕ ᐊᒻᒪᓗ ᑕᒥᕖᕙᔅ. ᑐᙵᓱᒋᑦᓯ 

ᒪᓕᒐᓕᐅᕐᕕᒻᒧᑦ.  

 

ᐊᐱᖅᓱᖃᑦᑕᕐᓂᕆᓚᐅᖅᑕᒃᑲ ᑲᔪᓯᒋᐊᕈᒪᒐᒃᑭᑦ 

ᓄᓇᕗᒻᒥ ᒪᒥᓴᕐᕕᔅᓴᐅᒐᔭᖅᑐᖅ ᒥᔅᓴᓄᑦ. 

ᐅᖃᐅᓯᐅᓯᒪᒻᒪᑦ ᐊᑐᕈᒫᕐᓂᐊᖅᑐᕈᑎᔅᓴᖏᑦ 

ᑮᓇᐅᔭᑦ ᐃᓚᖃᓚᐅᕐᖓᑕ ᑐᕌᖓᔪᓂᒃ 

ᐃᖅᑕᓇᐃᔭᖅᑏᑦ ᐃᓪᓗᔅᓴᖏᓐᓄᑦ. ᑐᑭᓯᓪᓗᖓᓗ 

ᓱᒻᒪᑦ ᐲᖅᑕᐅᔭᕆᐊᖃᖅᑕᕕᓂᖓᓗ ᑐᑭᓯᓪᓗᒍ 

ᐅᑭᑐᓗᐊᕐᓂᐊᓂᕐᖓᑦ ᐊᒻᒪ ᑖᓐᓇ 

ᐅᒡᒍᐊᕆᓪᓚᕆᓚᐅᖅᑕᕋ ᑐᓴᕆᐊᖓ. 

ᐅᒡᒍᕆᓪᓚᕆᓚᐅᖅᑕᕋ ᐱᐅᒋᔭᖅᑑᔮᔪᒐᓗᐊᕐᖓᓪᓕ 

ᓄᑖᓂᑦᑕᐅᖅ ᐃᖅᑲᓇᐃᔭᖅᑎᓄᑦ 

ᐃᓪᓗᓕᐅᖃᓯᐅᑎᑉᐸᑕ ᖃᓂᒋᔭᖓᓂᒃ 

ᒪᒥᓴᕐᕕᐅᓛᖅᑑᑉ. ᐃᖅᑲᓇᐃᔭᖅᑎᖏᑦ ᖃᓄᑦᑐᒧᑦ 

ᐃᖅᑲᓇᐃᔭᕆᐊᖃᑦᑕᕈᓐᓇᕋᔭᕐᖓᑕ. 

ᐃᖏᕐᕋᑦᑎᐊᖁᓇᖅᐳᑦ, ᐊᐅᓚᑦᑎᐊᖁᓇᖅᐳᑦ 

ᐅᖃᖃᑎᖃᖅᑎᓪᓗᓯ ᓈᒻᒪᑦᑐᓂᒃ ᐃᓪᓗᓂᒃ 

ᓴᖅᑭᖅᓯᒐᓱᐊᖅᑎᓪᓗᓯ ᐃᖅᑲᓇᐃᔭᖅᑎᓯᓐᓄᑦ. 

ᐃᖅᑲᓇᐃᔭᖅᑎᑖᓚᕿᒍᑎᒋᖃᑦᑕᕈᓐᓇᓂᐊᖅᑕᓯᓐᓂᒃ 

ᒪᑐᐃᖅᑕᐅᑉᐸᑦ ᑕᐃᓐᓇ ᒪᒥᓴᕐᕕᔅᓴᖅ ᐊᒻᒪ 

ᑕᐃᒪᐃᖁᓇᑦᑕᕆᓗᐊᕆᕕᖅ ᐊᖏᕐᕋᔅᓴᖏᑦ 

ᖃᓂᖁᓇᖅᑑᒐᓗᐊᑦ. ᓯᐊᒻᒪᔅᓯᒪᓗᐊᙱᓪᓗᑎᒃ 

ᐃᖃᓗᓐᓂ. 

 

ᐊᒻᒪᓗ ᒥᓂᔅᑕ ᖁᔭᓕᒍᒪᒻᒥᔭᕋ 

ᓇᓗᓇᐃᖅᑐᐃᕋᑖᕐᖓᑦ 

ᖃᑎᓕᐅᖃᑎᒋᓐᖏᒃᑲᓗᐊᖅᑐᑎᒃ 

ᐅᖃᖃᑎᒌᔅᓯᒪᒻᒪᑕᒎᖅ ᓄᓇᓯᒃᑯᑦ ᐊᒻᒪ 

ᐱᔾᔪᑎᖃᖅᑐᑎᑦ ᒪᕐᕉᓐᓂᒃ ᐃᓐᓇᒃᑯᕕᔅᓵᓐᓂᒃ ᐊᑯᓂ 

ᐸᖅᑭᔭᐅᕕᔅᓵᓐᓂᒃ. ᒥᓂᔅᑕ ᑐᓴᕆᐊᖓ 

ᖁᕕᐊᓇᖅᑯᖅ ᐱᓕᕆᖃᑎᖃᕐᖓᑦ ᐃᓚᖏᓐᓂᒃ 

ᑎᒥᐅᔪᓂᒃ. ᑲᑐᔾᔭᐅᓪᓗᑎᒃ ᓇᒻᒥᓂᕆᔭᐅᔪᓂᒃ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᐄ, ᑖᓐᓇ ᐱᐅᔪᓂᒃ 

ᑲᑐᔾᔨᖃᑎᒌᖃᑎᖃᖅᑯᑦ. ᑖᓐᓇ 

ᓴᖅᑭᓚᕿᖁᓇᖅᑑᒐᓗᐊᖅ ᑕᕝᕙᖔᖅᑐᓂᒃ 

ᐊᖏᖃᑎᒌᒍᒻᒥᒃ. ᐱᐅᔪᓂᒃ ᐃᓪᓗᓂᒃ 

ᓴᓇᔪᖃᖃᑦᑕᓛᕐᖓᑦ. ᐊᑭᑭᓐᓂᖅᓴᐅᓗᑎᓪᓗ, 

ᓄᓇᕗᑦ ᒐᕙᒪᒃᑯᖏᓐᓂ ᐊᑭᓕᖅᓱᐸᑦᑕᖏᓐᓂ 

ᓇᔪᖅᑕᐅᕙᑦᑐᓄᑦ ᒫᓐᓇ. ᒥᓂᔅᑕ ᖁᔭᐅᓐᓇᒦᕈᒪᔭᕋ 

ᓇᓗᓇᐃᖅᑐᐃᓂᕆᖅᑲᐅᔭᖓᓄᑦ. ᑕᐃᒪ 

ᐊᖏᖃᑎᒌᒐᓱᐊᕐᓂᓯ ᑐᓴᖃᑦᑕᕈᒪᓂᐊᖅᑕᒃᑲ 

ᑲᔪᓯᕙᓪᓕᐊᑎᓪᓗᓯ.  

 

ᓅᒋᐊᕐᓗᖓ, ᑲᖏᖅᓯᓂᐅᖅ ᒥᔅᓵᓄᑦ. 

ᑲᖏᖅᓯᓂᕐᒦᒃᑲᔭᖅᑐᑦ ᐊᑯᓂ ᐸᖅᑭᔭᐅᕕᔅᓴᖅ. ᑖᓐᓇ 

ᐃᓚᒋᔭᐅᒻᒪᑦ ᐱᓕᕆᐊᖑᔪᓄᑦ ᐃᑉᐸᔅᓴᖅ 

ᐊᐱᖅᑯᑎᒋᖃᑦᑕᓚᐅᖅᑕᕐᓄᑦ ᓄᓇᓕᓐᓂᑦ 

ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ ᐃᓚᒋᔭᐅᒻᒪᑦ 

ᐊᖏᔫᑎᓄᑦ ᐱᓕᕆᐊᖑᓂᐊᖅᑐᓄᑦ $500,000-

ᕌᖅᑐᓂᒃ ᐆᒻᒪᖅᑯᑎᓄᑦ 

ᐊᑭᓖᖃᑦᑕᕆᐊᖃᓛᕐᖓᑕᒎᖅ. ᐊᒻᒪ ᖁᔭᓕᒍᒪᔭᕋ 

ᑎᑎᕋᕈᓐᓇᖅᓯᒪᒻᒪᑦ ᑲᑎᒪᔨᕋᓛᓄᑦ. 

ᐊᖏᖅᓯᒪᓂᖃᖅᑐᓂᓗ ᐊᓯᖏᓐᓂᒃ 

ᐆᒻᒪᖅᑯᑎᓕᐅᕈᑎᔅᓴᓂᒃ 

ᕿᓂᕈᓐᓇᓂᐊᕐᓂᕋᖅᓯᒪᒻᒪᑦᑕ 

ᐊᑐᓐᖏᓂᖅᓴᐅᓂᐊᕐᖓᑕ ᐅᖅᓱᐊᓗᓐᓂᒃ. ᒥᓂᔅᑕ 

ᖁᔭᓕᒋᒪᔭᕋ ᑕᐃᒫᒃ, ᑕᐃᒪᐃᓐᓂᐊᕐᓂᕋᖅᑐᓂ 

ᐅᖃᓚᐅᕐᖓᑦ. ᐊᕐᕌᒎᓛᖅᑐᒥ 

ᐊᐱᖅᑯᑎᒋᒃᑲᓐᓂᓛᕆᕙᕋ. 

 

ᐃᖅᑲᓇᐃᔭᖅᑏᑦ ᐊᖏᕐᕋᖏᓐᓂᒃ, 

ᐊᐱᖅᑯᑎᖃᒃᑲᓂᕐᓗᖓ ᑲᖏᖅᓯᓂᕐᒥ ᑕᐃᒪ ᐊᑯᓂ 

ᐸᖅᑭᔭᐅᕕᔅᓴᓕᐅᕐᓂᐊᕐᖓᑕ. 48−ᓂᒃ 

ᐃᖅᑲᓇᐃᔮᓂᒃ ᓴᖅᑭᖅᓯᓛᕐᖓᑕᒎᖅ. ᑕᐃᓐᓇ 

ᐃᓐᓇᒃᑯᕕᔅᓴᖅ ᐱᔭᕇᖅᐸᓪᓕᐊᓕᖅᑲ? ᒥᓂᔅᑕ 

ᐋᓐᓂᐊᖅᑕᐃᓕᓕᕆᔨᒃᑯᑦ ᓇᓗᓇᐃᖅᓯᒍᓐᓇᖅᓯᒪᕚᑦ 

ᐃᖅᑲᓇᐃᔭᖅᑏᑦ, ᖃᑦᑎᓂᒃ ᐃᖅᑲᓇᐃᔭᖅᑎᓂᒃ 

ᐊᖏᕐᕋᖅᑖᕆᐊᖃᓛᕐᒪᖔᑕ. ᑕᐃᒃᑯᐊ 48 

ᐃᖅᑲᓇᐃᔭᖅᑎᑖᕆᒐᔭᖅᑕᖏᑦ 

ᓄᖅᑲᑦᑕᐅᑎᒋᓛᓐᖏᒻᒪᑕ. ᖁᔭᓐᓇᒦᒃ ᐃᒃᓯᕙᐅᑕᖅ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓈᒦᒃ. ᖃᐅᔨᒪᔪᖓ 

ᑖᓐᓇ ᐊᐅᓚᒍᑎᔅᓴᓄᑦ ᐋᖅᑭᐅᒪᒍᑎᔅᓴᓂᒃ 

ᐊᑦᑐᐊᓂᖃᓪᓚᕆᒻᒪᑦ ᑭᓯᐊᓂ ᓄᑖᖅ ᐃᓐᓇᒃᑯᕕᔅᓴᖅ 

ᐊᐅᓚᑕᐅᓂᖓᓂᒃ ᐅᖃᐅᓯᖃᕐᖓᑦ. ᒥᔅᑕ ᒪᐃᓐ. 

ᐅᖃᕈᓐᓇᖅᑐᑎᑦ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. 

(ᑐᓵᔨᑎᒍᑦ) ᐃᖅᑲᓇᐃᔭᖅᑎᓄᑦ ᐃᓪᓗᐃᑦ 

ᖃᑦᑎᐅᒋᐊᖃᕋᔭᕐᒪᖔᑕ ᑲᖏᖅᓯᓂᕐᒥ ᐊᑯᓂᒧᑦ 

ᐸᖅᑭᔭᐅᕕᔅᓴᒧᑦ. ᓈᓴᐅᒻᒥᑦ ᑕᐃᓯᒍᓐᓇᖏᑦᑐᖓ 

ᒫᓐᓇ.  

 

ᐃᖅᑲᓇᐃᔭᑎᓄᑦ ᐃᓪᓗᐃᑦ ᐊᑐᐃᓐᓇᐅᓂᖏᑦ ᑖᓐᓇ 

ᒪᓕᒐᓕᐅᑦᑎ ᖃᐅᔨᒪᒻᒪᑦ ᐊᔾᔨᒌᑉᐸᖏᒻᒪᑕ 

ᓇᒥᕈᓘᔭᖅ. ᐃᖅᑲᓇᐃᔮᑦ ᖃᓄᑎᒋ 

ᖁᑦᑎᑎᑕᐅᓂᖓᓂᒃ ᒪᓕᓲᖑᒻᒥᒻᒪᑦ. ᐃᖅᑲᓇᐃᔮᑦ 

ᖁᑦᑎᑦᑑᑎᑕᐅᑎᓪᓗᒋᑦ ᓴᖅᑭᑦᑎᓂᖅᓴᐅᓲᑦ. 

ᐃᖅᑲᓇᐃᔭᖅᑐᓕᕆᔨᒃᑯᓪᓗ ᒥᓂᔅᑕᖓ 

ᐋᖅᑭᔅᓯᒍᓐᓇᖅᑐᓂ. ᐃᖅᑲᓇᐃᔭᖅᑏᑦ ᐃᓪᓗᔅᓴᖏᑦ 

ᐊᑦᑐᐊᓂᖃᕐᒥᒻᒪᑕᑦᑕᐅᖅ 

ᐃᓕᓐᓂᐊᕆᐊᖃᕐᓂᖏᓐᓄᑦ, 

ᐃᓕᓐᓂᐊᑲᓐᓂᕆᐊᖃᖅᑲᑦ ᐃᖅᑲᓇᐃᔮᖅ ᑖᓐᓇ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓪᓗᔅᓴᖃᕐᓂᖅᓴᐅᓲᖑᒻᒪᑦ. 

ᐃᖅᑲᓇᐃᔭᖅᑎᑖᕆᒐᔭᖅᑕᕗᑦ ᐊᐃᐳᓗ 2023 

ᐱᒋᐊᕐᓗᑕ. ᐊᒻᒪᓗ ᐱᔭᕇᕋᓱᓪᓗᑎᒍ 2023 

ᐅᓪᓗᖅᓯᐅᑎᖓ ᓄᖑᓚᐅᓐᖏᓐᓂᖓᓂᒃ. ᐊᒻᒪᓗ 

ᐃᓪᓗ ᐱᔭᕇᖅᑕᐅᓯᒪᓕᖅᑲᑦ ᐊᐅᓚᒋᐊᕈᓐᓇᓛᕐᓗᓂ 

ᐅᑭᐅᖓᓂ 2024.  

 

ᐃᖅᑲᓇᐃᔭᖅᑏᓪᓗ ᐃᓪᓗᖏᑦ ᐊᑐᐃᓐᓇᖅᑕᖃᖅᑲᑦ 

ᐃᓪᓗᖃᑎᑕᐅᒐᔭᕐᒥᔪᐃᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑎᒍᑦ ᐊᒻᒪᓗ 

ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᐊᐱᕆᒍᓐᓇᖅᑎᕋᑖᕋᕕᓐᖓ ᑖᔅᓱᒥᖓ. 

ᐄ, ᐊᐅᓚᒍᑎᔅᓴᒥᒃ ᐊᑦᑐᐊᓂᖃᕋᓗᐊᖅᑎᓪᓗᒍ. 

ᒥᓂᔅᑕᑦᑕᐅᖅ ᖁᔭᓐᓇᒦᕈᒪᒋᕙᕋ ᑭᐅᕋᑖᕐᖓᑦ. 

ᑕᒪᒃᑯᐊ ᐊᖏᔫᑏᑦ ᐊᑭᑐᔪᖅᑐᖅᑐᑦ 

ᐱᔭᕇᖅᑕᐅᕙᓪᓕᐊᓕᖅᑎᓪᓗᒋᑦ ᐊᒻᒪ 

ᒪᑐᐃᖅᑕᐅᕙᓪᓕᐊᓕᖅᑎᓪᓗᒋᑦ ᐊᓯᐊᒎᕐᕕᖃᕋᓂ 

ᓄᑖᑦ ᒐᕙᒪᒃᑯᑦ ᐃᖅᑲᓇᐃᔮᖁᑎᖏᓐᓂᒃ 

ᓴᖅᑭᖅᓯᓲᖑᒻᒪᑕ ᓄᑖᓂᒃ. 

ᐋᓐᓂᐊᖅᑕᐃᓕᓕᕆᔨᒃᑯᓄᑯᐊ ᓈᒻᒪᑐᒃᑯᑦ 

ᐃᖏᕐᕋᓇᓱᔅᓯᒪᔫᔮᖅᑐᑦ. ᑕᐃᓐᓇ ᐸᓂᖅᓰᕕᒃ 

ᐃᓚᖃᕋᔭᕐᖓᑦ ᑕᕝᕙᓂ ᐊᑐᕈᒫᓐᓂᐊᖅᑐᖁᑎᓂᒃ 

ᓴᓇᔭᐅᓂᔅᓴᖏᓐᓄᑦ ᐃᖅᑲᓇᐃᔭᖅᑏᑦ ᐃᓪᓗᔅᓴᖏᑕ. 

ᑕᐃᒪᐃᒋᐊᖃᓪᓚᕆᒻᒪᓂᓛᒃ ᑕᒪᒃᑯᐊ 

ᐊᑭᑐᔪᖅᑐᖅᑐᐃᑦ ᐃᖏᕐᕋᑎᐊᕐᓂᐊᖅᑲᑕ 

ᓈᒪᒋᐊᖃᕐᖓᑕ. ᓄᓇᓕᓐᓂᑦ ᐃᖅᑲᓇᐃᔭᖅᑏᑦ 

ᐃᓪᓗᔅᓴᖃᓗᐊᓲᖑᑎᓐᓇᒋᑦ. ᓇᒥᓕᒫᐸᓗᖏᓛᒃ 

ᑕᐃᒪᐃᒻᒪᑕ. ᐊᒻᒪ ᒥᓂᔅᑕ ᐊᐱᕆᒍᒪᔭᕋ. 

ᐊᖏᖃᑎᒌᒐᓱᐊᖅᑎᓪᓗᓯ ᓄᓇᓯᒃᑯᓐᓂ 

ᑯᐊᐳᕇᓴᒃᑯᓐᓂ ᐊᑯᓂ ᐃᖃᓗᓐᓂ ᐸᖅᑭᔭᐅᕕᔅᓴᓂᒃ 

ᐃᖃᓗᑦᑑᑦᑎᐊᕐᒥᓗ. ᐃᖅᑲᓇᐃᔭᖅᑎᓄᑦ ᐃᓪᓗᔅᓴᐃᑦ 

ᓴᓇᔭᐅᓂᖏᑦ ᐃᓚᒋᔭᐅᑎᐅᓂᐊᕋᓗᐊᕐᒪᖔᑕ? 

ᐊᑐᕈᒫᓐᓂᐊᖅᑐᖁᑎᖏᓐᓄᑦ ᑖᔅᓱᒧᖓ 

ᐱᓕᕆᐊᔅᓴᖏᓐᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. 

(ᑐᓵᔨᑎᒍᑦ) ᐃᖅᑲᓇᐃᔭᖅᑏᑦ ᐃᒡᓗᖏᑦ 

ᓴᓇᔭᐅᓂᖏᑦ ᐅᖃᐅᓯᖃᖅᑐᒍᑦ ᓄᓇᓯᒃᑯᑦ 

ᐅᖃᖃᑎᒋᔭᕗᑦ ᐃᓐᓇᐃᑦ ᓇᔪᒐᒃᓴᖏᑦ ᑖᒃᑯᓄᖓ 

ᐱᓕᕆᖃᑎᒋᔪᒪᔭᕗᑦ ᐱᐅᓂᖅᓴᐅᓇᔭᓐᖏᒻᒪᖔᑦ 

ᐊᑭᓗᓐᓂᖅᓴᐅᓗᓂ ᑖᒃᑯᐊ ᓂᕈᐊᕐᓂᖅ 2 

ᐱᔾᔪᑎᒋᓪᓗᒋᑦ ᐊᑭᑐᔫᑏᑦ ᐊᕐᕌᒎᓂᐊᖅᑐᒥ.  

 

ᑭᓯᐊᓂ ᐃᖅᑲᓇᐃᔭᖅᑏᑦ ᐃᒡᓗᖏᑦ 

ᐅᖃᐅᓯᐅᓯᒪᖕᒪᖔᑕ ᐃᓱᒫᓗᖕᓇᖃᑦᑕᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐃᒡᓗᖃᖅᑎᑕᐅᓂᖏᑦ. ᐆᒃᑑᑎᒋᓗᒋᑦ ᐋᓐᓂᐊᕐᕖᑦ 

ᐃᒡᓗᖃᖅᐸᓚᐅᖅᖢᑎᒃ ᓇᔭᓐᖑᐊᓄᑦ ᓇᐅᔮᓂᑦ 

ᑕᐃᒪᐃᑦᑐᐃᑦ. ᐃᒡᓗᓕᒋᔭᐅᔪᖅ ᐋᓐᓂᐊᕐᕕᖕᒧᑦ 

ᑕᐃᒪᓐᓇᐃᓕᐅᕈᓐᓃᕋᑉᑕ. ᓄᑖᖑᓂᖅᓴᐃᑦ 

ᑎᑎᕋᐅᔭᕐᓂᒃᑯᑦ ᐃᓱᒪᒋᔭᐅᑎᓪᓗᒍ ᑭᓯᐊᓂ ᑕᒪᓐᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑏᑦ 

ᐃᒡᓗᖏᑦ ᐃᓱᒫᓗᓐᓇᖅᓯᖃᑦᑕᕐᒪᑕ ᐱᔨᑦᑎᕋᕐᓂᕐᒧᑦ 

ᓄᓇᓕᖕᓂ ᐱᓕᕆᐊᖃᖅᑎᓪᓗᑕ.  

 

ᓴᓐᖏᓂᖃᓐᖏᑎᓪᓗᑕ ᐃᒡᓗᓂᒃ ᐊᑐᖅᑐᐊᓂᕐᒧᑦ 

ᑕᐃᒪᓐᓇ ᐃᒡᓗᐃᑦ ᐊᕕᒃᑐᖅᓯᒪᔪᐃᑦ ᒐᕙᒪᒃᑯᓐᓂ 

ᑕᐊᒪᐃᖃᓯᐅᑎᓕᖃᑦᑕᖅᑐᒍᑦ. ᑕᐃᒪᓐᓇ 

ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓱᒪᒋᓗᒋᑦ. 

ᐃᒡᓗᖃᖃᑦᑕᖅᑎᓪᓗᒋᑦ ᐋᓐᓂᐊᕐᕕᖕᓄᑦ ᐃᒻᒪᖃ 

ᐃᓱᒪᒋᔭᒃᓴᖅ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᖑᓪᓕᐅᓕᕐᒥᔪᖅ 

ᐊᑎᖁᑎᓐᓂᒃ ᒫᓐᓇ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᐃᓕᓴᕆᒃᑲᓐᓂᕋᖕᒪ. ᐊᐱᖅᑯᑎᒃᑲ 

ᐊᑐᐃᓐᓇᐅᖅᑲᐅᖏᒻᒪᑕ.  

 

ᐅᖃᖅᑎ, ᓄᑖᑦ ᐋᓐᓂᐊᕐᕖᑦ ᑕᑯᔭᕌᖓᑉᑎᒍ 

ᐱᑕᖃᓐᖏᑦᑑᒐᓗᐊᑦ ᒫᓐᓇ ᑎᑎᕋᐅᔭᖅᑕᐅᓂᖏᑦ, 

ᕿᑭᖅᑕᕐᔪᐊᖅ ᓲᕐᓗ ᐆᒃᑑᑎᒋᓗᒍ. 

ᐋᖅᑭᒋᐊᕈᑎᓂᒡᓗ ᐃᓱᒪᓕᕆᓂᕐᒧᑦ 

ᐋᓐᓂᐊᖃᖅᑐᓄᑦ ᐳᕙᓪᓗᒃᑐᓄᑦ ᓄᕙᖕᓇᕐᔪᐊᑦ 

ᐃᓐᓇᐃᑦ ᐊᒻᒪ ᐋᓐᓂᖅᓯᒪᔪᐃᑦ ᑲᒪᒋᔭᐅᕝᕕᖏᑦ 

ᖃᓄᖅ ᐃᓱᒪᖃᑦᑕᖅᐱᓯ ᐋᓐᓂᐊᕐᕕᓕᐅᕌᖓᑉᓯ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑲᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. 

(ᑐᓵᔨᑎᒍᑦ) ᐊᐱᖅᑯᑎᑦᑎᐊᕙᒻᒪᕆᐊᓗᒃ. ᓯᕗᓪᓕᖅ 

ᐅᖃᐅᓯᕆᓗᒍ ᐋᖅᑭᒃᓱᐃᕙᓪᓕᐊᖏᓐᓇᖅᑐᒍᑦ 

ᐱᐅᓛᖑᔪᒥᒃ ᐊᑐᖅᑕᐅᖃᑦᑕᖅᑐᒥᒃ ᐋᓐᓂᐊᕐᕖᑦ 

ᐱᐅᓛᖑᔪᐃᑦ.  

 

ᐆᒃᑑᑎᒋᒍᑦᑎᒍ ᕿᑭᖅᑕᕐᔪᐊᖅ, ᐆᒃᑑᑎᒋᓗᒍ 

ᓱᓇᖃᕐᓂᐊᕐᒪᖔᑦ, ᓴᓂᑭᓗᐊᕐᒥᓗ ᓴᓇᓚᐅᖅᑕᕗᑦ 

ᑭᓐᖓᕐᓂᓗ ᖃᓄᖅ ᐊᐅᓪᓛᑦᓯᐊᖅᐸᑦ, ᓱᓇ 

ᐱᐅᓂᖅᓴᐅᔪᓐᓇᖅᐸᑦ, ᑕᒻᒪᓚᐅᖅᐱᑕ, 

ᓱᓇᑐᐃᓐᓇᕐᒥᒃ ᐊᒥᒐᖅᑐᖃᖅᐸ, 

ᐃᓕᓚᐅᓐᖏᑕᑦᑎᓐᓂ ᐊᒻᒪ ᓄᓇᓖᑦ ᖃᓄᖅ 

ᐊᖏᑎᒋᖕᒪᖔᑕ, ᑖᒃᑯᐊ ᓄᓇᓖᑦ ᖃᓄᖅ 

ᐊᖏᑎᒌᖕᒪᖔᑕ. ᑕᐃᓐᓇ ᐋᓐᓂᐊᕐᕕᒃ 

ᐊᖏᒡᓕᒋᐊᖅᑎᑕᐅᔪᖅ ᐊᕐᕕᐊᓂ ᑲᔪᓯᓇᔭᖅᐸ. 

ᓯᖓᐃᔪᐃᑦ ᑲᒪᒋᔭᐅᕕᖓ ᕿᑐᕐᖏᐅᕐᕕᖃᕋᔭᖅᑐᖅ 

ᑖᓐᓇ ᐊᔾᔨᒌᓗᒃᑖᔾᔮᖏᑦᑐᐃᑦ ᐋᓐᓂᐊᕐᕖᑦ. 

ᐆᒃᑑᑎᒋᑐᐃᓐᓇᕆᒐᒃᑯ ᑖᒻᓇ.  

 

ᐊᒻᒪ ᑕᒪᓐᓇ ᕖᕙ ᐅᓂᒃᑳᕈᓐᓇᖅᑐᖅ ᑖᑦᓱᒪ 

ᒥᒃᓵᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑕᒪᕖᕙᔅ. 

 

ᑕᒪᕖᕙᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓴᓂᑭᓗᐊᕐᒥ ᐃᓱᒪᓕᕝᕕᖕᒥᒃ ᐃᓂᖃᖅᑐᖅ ᑕᐃᒪᓐᓇ. 

ᓯᕗᓂᑉᑎᓐᓂ ᓴᓇᔭᕗᑦ ᑕᐃᒪᓐᓇᐃᑦᑐᖃᕐᓂᐊᕐᒥᔪᐃᑦ 

ᐊᒻᒪ ᐳᕙᓪᓗᑦᑐᖃᕋᔭᖅᐸᑦ ᐃᓂᖃᕐᒥᔪᖅ. ᑕᐃᒃᑯᐊ 

ᓱᓇᖃᕆᐊᖃᕐᓂᖏᑦ ᓇᓗᓇᐃᖅᓯᒪᔭᕗᑦ. 

ᑭᒍᑎᓕᕆᕝᕕᒃ ᐃᒡᓘᑉ ᐃᓗᐊᓂ. ᑖᒃᑯᐊ ᐋᓐᓂᐊᕐᕖᑦ 

ᒫᓐᓇ ᑭᒍᑎᓕᕆᕕᖃᖃᑦᑕᖏᒻᒪᑕ ᐋᓐᓂᐊᕐᕕᐅᑉ 

ᐃᓗᐊᓂ. ᑕᕝᕙ ᑖᒃᑯᐊ ᐃᓚᒋᔭᐅᖃᑦᑕᕐᓂᐊᖅᑐᐃᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᓴᕈᒥᓇᖅᑐᖓ ᐅᓗᕆᐊᓇᓐᖏᑦᑐᐃᑦ ᐊᒻᒪ 

ᐋᓐᓂᐊᖅᑐᓄᑦ ᐃᓂᖃᕐᕕᐅᔪᐃᑦ ᓯᕗᓂᒃᓴᑦᑎᓐᓂ. 

 

ᒫᓇᓕ ᐋᓐᓂᐊᕕᒋᖃᑦᑕᓕᖅᑕᕗᑦ ᓇᔪᖅᑕᕗᑦ 

ᑕᒪᒃᑯᐊ ᖃᐅᔨᓴᖅᑕᐅᑦᑎᐊᕐᓂᖏᑦ 

ᐊᑭᓕᕆᐊᖃᖃᑦᑕᕋᑦᑎᒍ ᐅᐊᑦᓯᔩᑦ. ᑖᒃᑯᐊ ᖃᓄᖅ 

ᐋᖅᑭᒋᐊᕈᑎᖃᖅᐸᑦ ᖃᓄᖓᓴᒃᑕᐃᓕᒪᓂᕐᒧᑦ 

ᐋᓐᓂᐊᕐᕕᐅᔪᓂᒃ? ᖁᔭᓐᓇᒦᒃ ᐅᖃᖅᑎ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. 

(ᑐᓵᔨᑎᒍᑦ) ᒥᔅᑕ ᑕᒪᕖᕙ ᑭᐅᔪᓐᓇᖅᐸ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑕᒪᕖᕙᔅ. 

 

ᑕᒪᕖᕙᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐋᓐᓂᐊᕕᖕᓄᑦ ᓄᑖᓂᒃ ᐋᖅᑭᒃᓱᐃᔪᒍᑦ 

ᐊᔾᔨᓕᐅᕈᑎᖃᐅᖅᖢᑎᒃ ᐋᖅᑭᒃᓯᒪᓂᕆᔭᖏᑕ ᐊᒻᒪ 

ᑖᒃᑯᐊ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑕᖃᐃ ᑕᒪᕖᕙᔅᓘᓐᓃᑦ ᐅᓂᒃᑳᕈᓐᓇᖅᐸᑦ 

ᓄᓇᓖᑦ ᑕᒪᓐᓇ ᐅᐊᑦᓯᔩᑦ ᐅᕝᕙᓘᓐᓃᑦ 

ᖃᓄᖓᓴᑦᑕᐃᓕᒪᓂᕐᒧᑦ ᐱᔪᐃᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑕᒪᕖᕙᔅ. 

 

ᑕᒪᕖᕙᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓴᓂᑭᓗᐊᕐᒥ ᓄᑖᖅ ᑕᐅᑐᒃᖢᒍ ᐱᖃᖅᑐᐃᑦ ᒫᓐᓇ 

ᑖᔅᓱᒥᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓄᑖᖅ 

ᑕᐃᒪᐃᓐᓇᐃᑦᑐᖃᖅᑎᓪᓗᒋᑦ 

ᑎᑎᕋᐅᔭᕐᓂᕆᓯᒪᔭᖓᓄᑦ ᓴᓇᔭᐅᓂᖓᓄᑦ ᒫᓐᓇ 

ᐋᓐᓂᐊᕐᕖᑦ. ᓄᑖᑦ ᓯᓚᑖᓂ ᐋᖅᑭᒋᐊᖅᓯᒪᔪᐃᑦ 

ᐅᓗᕆᐊᓇᖅᑐᒦᑦᑕᐃᓕᒪᓂᕐᒧᑦ ᐅᐊᑦᑎᓂᕐᒧᑦ 

ᐅᕝᕙᓘᓐᓃᑦ ᖃᓄᖓᓴᑦᑕᐅᑦᑐᐃᓕᒪᓂᕐᒧᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. ᑕᕝᕗᖓ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑕᒪᑐᒪᓂ 

ᐅᖃᐅᓯᖃᕋᑦᑕ ᓱᓕ, ᑐᓂᑐᐃᓐᓇᓯᕙᕋ ᑕᒪᕖᕙᔅᒧᑦ. 

ᐊᐃ, ᒪᒥᐊᓇᖅ. ᒥᔅᑕ ᒪᐃᓐ. 

 

ᐊᑏᒎᖅ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. 

(ᑐᓵᔨᑎᒍᑦ) ᐊᐱᖅᑯᑎ ᐋᒃᑲ. ᖃᐅᔨᒪᔭᒃᑯᑦ 

ᐱᑕᖃᓐᖏᑦᑐᖅ ᐊᑭᑐᔫᑏᑦ ᐋᖅᑭᒋᐊᕈᑏᑦ, 

ᐅᓗᕆᐊᓇᕐᓂᖅ ᐅᐊᑦᓯᔩᑦ ᐱᔾᔪᑎᒋᓗᒋᑦ. ᑖᒃᑯᐊ 

ᐊᐅᓪᓛᕈᑏᑦ ᑮᓇᐅᔭᑎᒍᑦ ᐋᖅᑭᒋᐊᕆᐊᓖᑦ 

ᐊᖏᕈᑏᑦ ᑳᓐᑐᕌᒃᑎᒍᑦ ᖃᒪᓂ’ᑐᐊᕐᒥᑦ ᐆᒃᑑᑎᒋᓗᒍ 

ᐊᒥᒐᖅᑐᖅ ᓄᓇᓕᖕᒧᑦ ᐅᐊᑦᓯᔨᖃᖅᑐᒍᑦ ᑕᐃᑲᓂ 

ᒪᑐᒦᖦᖢᓂ ᑎᑎᕋᕐᕕᖃᖏᑦᑐᖅ ᓇᔪᕐᕕᒃᓴᖃᖏᑦᑐᖅ 

ᐅᓗᕆᐊᓇᖅᑐᓕᕆᔨᐅᑉ ᐹᒥ ᐃᒃᓯᕚᖅᑐᖅ ᑕᒫᓂ 

ᓯᓚᑖᓂ ᑳᕕᑐᕐᕕᐅᓘᓐᓃᑦ ᖃᓄᖅ ᐊᒥᒐᖅᑐᐃᑦ 

ᑎᑎᕋᕐᕖᑦ ᐃᓛᒃ ᐃᖅᑲᓇᐃᔭᕐᑏᑦ 

ᑳᕕᓕᐅᕐᕕᖃᕈᓐᓃᖅᑐᐃᑦ ᐃᖅᑲᓇᐃᔭᕐᕕᖓᑦᑕ 

ᐃᓗᐊᓂ ᑕᐃᒪᓐᓇ ᐱᖃᑦᑕᕐᒪᑕ. 

ᑕᒪᒃᑯᐊ ᐊᑭᑐᔫᑏᑦ ᐱᖁᑏᑦ ᐱᒻᒪᕆᐅᔪᐃᑦ 

ᐊᒥᒐᕐᓂᖏᑦ ᐆᒃᑑᑎᑐᐃᓐᓇ ᐊᑕᐅᓯ ᑖᒻᓇ. 

(ᑐᓵᔨᒃᑰᖏᑦᑐᖅ) ᒪ’ᓇ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᓯᐊᓄᐊᕐᓗᑕ ᑮᓇᐅᔭᖅᑐᕈᑎᒋᓚᐅᖅᑕᖏᑦ. 

ᑐᓴᕈᒪᓂᖅᓴᒃᑲ ᑕᐃᒃᑯᐊ ᐊᕐᕌᓂ 

ᓂᕆᐅᒋᔭᐅᓚᐅᖅᑐᑦ ᐱᐊᓂᒡᓗᑎᒃ. ᒪᕐᕉᓪᓗᐊᓂᒃ 

ᐅᖃᐅᓯᐅᓯᒪᔫᖕᓂᒃ ᓇᖕᒥᓂᖅ 

ᑐᓴᑦᑎᐊᒃᑲᓐᓂᕈᒪᔭᖃᖅᑐᖓ ᐅᕙᓂ ᑕᑯᔪᒪᓗᒋᑦ 

ᒪᒃᐱᒐᖓᓂᒃ 205 ᐅᓂᒃᑳᖏᑦ. ᐱᓕᕆᐊᕆᔭᓯ 

ᑖᒃᑯᐊᒃ ᒪᕐᕉᒃ ᓂᕈᑐᔫᒃ ᐃᒡᓗᕈᒦᒃ ᖃᓄᐃᓕᖓᕙ 

ᑕᒪᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ 

(ᑐᓵᔨᑎᒍᑦ) ᑕᒪᓐᓇ ᐱᓕᕆᐊᖑᔪᖅ ᑲᔪᓯᔪᖅ 

ᓂᕆᐅᒃᑐᒍᑦ ᐊᐅᔭᖅ 2023 ᐱᐊᓂᒃᓯᒪᔪᒪᔪᒍᑦ 

ᐃᒻᒪᖄ ᑕᒪᕖᕙᔅ ᐃᓚᔪᓐᓇᖅᐸ ᐅᕝᕙᓘᓐᓃᑦ 

ᐋᖅᑭᒋᐊᐱᐊᖃᕈᒪ ᐋᖅᑭᒋᐊᕈᓐᓇᕐᒥᔭᖓ. 

(ᑐᓵᔨᒃᑰᖏᑦᑐᖅ) ᒪ’ᓇ ᐃᑦᓯᕙᐅᑕᖅ.  

 

ᑕᒪᕖᕙᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᒃᑯᐊ ᒐᕙᒪᒃᑯᑦ ᓄᓇᓕᖕᓂ ᐱᔨᑦᑎᕋᖅᑏᑦ ᓱᓕ 

ᐊᑭᑦᑐᕋᐅᑎᓂᒃᑯᑦ ᑎᒍᒥᐊᖅᑐᐃᑦ ᑕᒪᓐᓇ 

ᐊᑭᑦᑐᕋᐅᑎᓂᒃ ᓴᖅᑭᓐᓂᐊᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᖃᐅᓯᕆᒃᑲᓐᓂᕐᓗᒍ ᕿᑭᖅᑕᓂ ᐋᓐᓂᐊᕐᕕᖓ 

ᐅᑎᓚᐅᖏᓐᓂᓐᓄᑦ ᐱᖁᑎᕐᔪᐊᓄᑦ.  

 

ᐊᐱᖅᓱᕐᓂᐊᕋᒪ ᐱᖓᔪᖓᓐᓂᒃ ᐅᕙᓂ, ᓄᓇᓯᐅᑏᑦ 

ᓇᔪᒐᕆᔭᒃᓴᖏᑦ ᓴᓇᔭᐅᓂᖓᓄᑦ. ᖃᐅᔨᒪᔪᖓ 

ᑖᓐᓇ ᐱᓕᕆᐊᖅ ᖃᕗᒃᐸᓪᓕᐊᖅᑰᔨᖕᒪᑦ ᑕᒪᓐᓇ 

ᐅᓗᕆᐊᓇᖅᑑᑎᖃᕐᒪᑦ ᓄᓇᓯᐅᑎᓄᑦ ᑖᒃᑯᐊ 

ᐅᓗᕆᐊᓇᕈᑎᖃᕐᒪᑦ ᖃᓄᐃᓕᔭᐅᕙᓪᓕᐊᕙᑦ 

ᑲᒪᒋᔭᐅᔫᔭᖏᒻᒪᑦ ᐃᒻᒪᖃ ᑕᑯᙱᑐᐃᓐᓇᖅᑐᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐄ, ᑲᔪᓯᓗᑕ, ᒥᔅᑐ 

ᑕᒪᕖᕙᔅ. 

 

ᑕᒪᕖᕙᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᕿᒥᕐᕈᔭᐅᓚᐅᖅᑐᑦ ᑐᓂᓚᐅᖅᑕᕗᑦ 

$140,000 ᓄᓇᓕᖕᓄᑦ ᒐᕙᒪᓕᕆᓂᕐᒧᓪᓗ 

ᐱᔨᑦᑎᕋᖅᑎᓄᑦ ᓇᓂᒥᖁᓪᓗᒋᑦ ᖃᐅᔨᒪᔨᑕᕐᒥᒃ 

ᖃᐅᔨᓴᖁᓪᓗᒍ ᑕᐃᓐᓇ ᓄᓇᓯᐅᑎᓄᑦ ᐃᓂᒃᓴᖅ. 

ᑕᐃᑲᓂ ᐊᑭᖓᓂᒃ ᖃᓄᖅ ᐃᓚᔪᓐᓇᕐᒪᖔᑕ 

ᐃᓂᒋᔭᐅᔪᓐᓇᕐᓗᑎᒃ ᓄᓇᓯᐅᑎᓄᑦ ᑖᓐᓇ 

ᐊᖏᒡᓕᒋᐊᕐᓗᒍᓘᓐᓃᑦ ᓄᓇᓯᐅᑎᒃᑯᕖᑦ ᑖᒃᑯᐊ 

ᐃᓂᒋᔭᐅᓇᔭᖅᑐᐃᑦ ᒫᓐᓇ. 

ᐃᓱᒪᓕᐅᕐᓂᐊᕋᓗᐊᖅᑐᒍᑦ ᓄᓇᓯᐅᑎᓄᑦ 

ᓇᔪᒐᐅᔪᖅ ᖃᓄᖅ ᐊᑭᖃᕐᓂᐊᕐᒪᖔᑦᐊᒻᒪ ᖃᔅᓯᑦ 

ᐃᓂᑖᕋᔭᕐᒪᖔᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓱᒪᑐᐃᓐᓇᕐᓂᐊᖅᐳᖓ, ᑐᓴᒃᑲᓐᓂᕐᓗᖓᓗ 

ᒥᓂᔅᑕᒥᒃ ᒥᔅᑐ ᑕᒪᕖᕙᔅᒥᓪᓘᓐᓃᑦ ᑕᐃᓐᓇ 

ᐅᓗᕆᐊᓇᕈᑕᐅᔪᖅ ᑖᒃᓱᒧᖓ ᒐᕙᒪᒃᑯᑦ ᓄᓇᓕᖕᓂ 

ᐱᔨᑦᑎᕋᖅᑏᑦ ᐱᓕᕆᐊᕆᔭᖓᓃᑦᑐᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ (ᑐᓵᔨᑎᒍᑦ) ᐄ, 

ᐅᓗᕆᐊᓇᕈᑎᒋᔮ ᑖᓐᓇ ᑲᒪᒋᔭᐅᔾᔪᑎᒋᔮ 

ᐃᓚᖏᓪᓗᓂᐅᒡᓗ ᐱᓕᕆᐊᑉ. (ᑐᓵᔨᒃᑰᖏᑦᑐᖅ) 

ᒪ’ᓇ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑐ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓇᖅᑐᖔᖅ ᑕᐃᒪᓐᓇ ᑐᓴᕆᐊᒃᓴᖅ.  

 

ᐅᑎᕈᓐᓇᕈᒪ ᐱᖁᑏᑦ ᐋᖅᑭᒋᐊᕈᑏᑦ ᐃᒡᓗᓄᑦ 

ᐆᒃᑑᑎᒋᓗᒍ ᐃᑉᐸᒃᓴᖅ, ᑲᖏᖅᖠᓂᕐᒥ 

ᐋᓐᓂᐊᕐᕕᖕᒥ ᖃᐅᔨᓴᕐᕕᐅᔪᖅ ᖃᐅᔨᓴᕈᑏᑦ 

ᐃᓂᑭᓗᐊᓕᕐᒪᑕ. ᖃᓄᖅ ᖃᐅᔨᓴᕈᑎᓂᒃ ᓄᓇᕗᑦᒥ 

ᓂᐅᕕᕐᓂᐅᕌᖓᔅᓯ ᑖᒃᑯᐊ ᓄᓇᕗᑦᒥᐅᑦ 

ᐊᐅᓪᓚᕈᓐᓇᕆᐊᖃᖁᖏᓪᓗᒋᑦ ᐆᒃᑑᑎᒋᓗᒍ 

ᐃᕕᐊᖏᕐᓄᑦ ᑳᓐᓱᖃᖏᒃᑲᓗᐊᕐᒪᖔᑦ ᖃᐅᔨᓴᕐᓂᖅ 

ᑖᒃᑯᐊ ᐱᑕᖃᓚᐅᕐᒪᑦ ᑕᒪᐅᙵᐅᔪᖃᓚᐅᕐᒪᑦ 

ᐃᖃᓗᖕᓄᑦ ᕿᑭᖅᑕᓃ ᐋᓐᓂᐊᕐᕕᖓᓂ ᑭᓯᐊᓂ 

ᑖᔅᓱᒧᖓ ᑐᕌᖓᔪᐃᑦ ᐃᖅᑲᓇᐃᔭᖅᑎᑭᒃᓴᖃᑦᑕᕐᒪᑕ.  

 

ᑕᒪᒃᑯᐊ ᑕᐃᒪᓐᓇᐃᑦᑐᐃᑦ ᓄᑖᑦ ᐃᓱᒪᒋᔭᐅᔪᐃᑦ 

ᐋᓐᓂᐊᕐᕕᕋᓛᓄᑦ ᓄᓇᓕᖕᓄᓪᓘᑦ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓪᓛᖏᓐᓂᖅᓴᐅᔪᓐᓇᖁᓪᓗᒋᑦ ᐊᖏᕐᕋᐅᓗᑎᒃ 

ᓱᓇᓂᒃ ᐃᓱᒪᒋᔭᖃᖃᑦᑕᖅᐱᓯ? ᖁᔭᓐᓇᒦᕐ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ (ᑐᓵᔨᑎᒍᑦ) 

ᑕᒪᓐᓇ ᐃᕕᐊᖏᕐᓄᑦ ᖃᐅᔨᓴᐅᑦ 

ᐊᑐᐃᓐᓇᐅᓚᐅᖅᓯᒪᖏᒻᒪᑦ ᑕᒫᓂ ᓄᓇᕗᑦᒥ, ᑭᓱ, 

ᒪᑯᐊ ᕿᒥᕐᕈᓇᒋᒐᑦᑎᒃᑯᑦ ᑕᐃᒃᑯᐊ 

ᐋᓐᓂᐊᕕᓕᐊᖅᑐᑦ ᑭᓱᒧᑦ ᑕᑯᔭᐅᔭᖅᑐᖃᑦᑕᕐᒪᖔᑦ 

ᐊᒻᒪᓘᓐᓃᑦ ᖃᔅᓯᑦ ᐃᒪᐃᑦᑐᒥᒃ ᐋᓐᓂᐊᖃᖅᐸᑕ 

ᑕᒪᒃᑯᖓ ᐃᓱᒪᒋᖃᓯᐅᑎᓲᕆᔭᕗᑦ ᖃᓄᐃᑦᑐᓂᒃ 

ᓱᓇᑯᑖᓂᒃ ᓂᐅᕕᕆᐊᖃᕐᓂᐊᕐᒪᖔᑦᑕ ᐊᒻᒪᓗ 

ᐃᓱᒪᒋᖃᓯᐅᑎᓗᒋᑦ ᖃᔅᓯᑦ ᖃᓪᓗᓈᑦ ᓄᓇᖓᓐᓄᑦ 

ᐊᐅᓪᓚᖅᑎᑕᐅᖃᑦᑕᕐᒪᖔᑕ.  

 

ᑭᓱᒧᑦ, ᐊᑭᑐᔪᖅᑐᕈᑎᒃᓴᐃᑦ ᐱᖁᑎᕐᔪᐊᑦ ᑕᒪᒃᑯᐊ 

ᐅᖃᐅᓯᕆᓪᓗᒋᑦ 

ᐃᖅᑲᓇᐃᔭᖅᑎᑭᒃᓴᖅᑐᒻᒪᕆᐊᓘᖃᑦᑕᕐᒥᒐᑦᑕ 

ᐃᓚᖓᓂᒃ. ᐃᖅᑲᓇᐃᔭᖅᑎᑭᒃᓴᖃᑦᑕᖅᑐᒍᑦ 

ᐱᔨᑦᑎᕈᑏᑦ ᒫᓐᓇ ᓴᖅᑭᔮᖅᑐᑦ 

ᐃᖅᑲᓇᐃᔭᖅᑎᒃᓴᖃᖃᑦᑕᖏᒻᒪᑕ ᑕᐃᒪᓐᓇᓗ 

ᐃᖅᑲᓇᐃᔭᖅᑎᖃᖏᒻᒪᑦ ᖃᓪᓗᓈᑦ ᓄᓇᖓᓐᓄᑦ 

ᑭᓯᐊᓂ ᐊᐅᓪᓚᖅᑎᓪᓗᒋᐅᔭᕆᐊᖃᖃᑦᑕᖅᑕᕗᑦ.  

 

ᐃᖅᑲᓇᐃᔭᖅᑐᓕᕆᓂᖅ ᑕᒪᒻᓇ ᐅᖃᐅᓯᕆᓗᒋᑦ 

ᑭᓯᐊᓂᐅᓇᔭᖅᑐᖅ ᓱᓇᑯᑖᖃᐅᑦᑎᐊᕐᓗᑕ 

ᑕᐃᒪᐃᑦᑐᓂᒃ ᐊᐅᓚᑦᑎᔪᓐᓇᖅᑐᓂᒃ ᐱᑕᖃᖏᑉᐸᑦ 

ᑕᐃᒪ ᐳᐃᔪᖅᓴᐃᑐᐃᓐᓇᓕᖅᐳᖅ ᑕᒪᒃᑯᐊ ᓲᕐᓗ 

ᑕᓯᐅᕐᒪᑎᒃ ᑕᐃᒪᐃᓕᖓᕗᖅ. (ᑐᓵᔨᒃᑰᖏᑦᑐᖅ) 

ᒪ’ᓇ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᕙᐅᑖᖅ. ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᓇᓗᓇᐃᕋᖕᓂ, ᐄ, ᐊᒻᒪᓗ 

ᒪᑯᐊ ᐃᖅᑲᓇᐃᔭᖅᑏᑦᑕᐅᖅ ᓲᖃᐃᒻᒪ ᐊᑕᖕᒪᑦ 

ᐊᐅᓪᓚᖅᑎᑕᐅᖃᑦᑕᖅᑐᑦ ᐅᓄᕐᓂᖏᓐᓄᑦ ᐊᒻᒪᓗ 

ᒥᓯᔅ ᓴᒻᒧᖅᑑᑉ ᐅᖃᐅᓯᐱᓚᐅᕐᒥᖕᔭᖓ ᐃᑉᐸᒃᓴᖅ 

ᑕᐃᒃᑯᐊ ᐱᖓᓱᑦ ᐋᓐᓂᐊᕖᑦ ᐋᖅᑭᒋᐊᖅᑕᐅᓂᖏᑦ 

ᐅᖃᐅᓯᕆᓪᓗᒋᑦ ᓄᑖᙳᕆᐊᖅᑎᑕᐅᔪᑦ 

ᐊᖏᒡᓕᒋᐊᖅᑎᑕᐅᔪᓪᓘᓐᓃᑦ ᑕᒪᒃᑯᐊ ᐋᓐᓂᐊᕖᑦ 

ᑕᒪᒃᑯᐊ ᐱᓕᕆᐊᕆᔭᐅᖏᓐᓇᖅᑐᑦ ᐱᔨᑦᑎᕈᑏᑦ 

ᑕᒪᒃᑯᐊ ᐊᑐᐃᓐᓇᐅᖁᓪᓗᒋᑦ ᓄᓇᕗᒻᒥᐅᓄᑦ 

ᑳᓐᓱᓖᑦ. ᓲᕐᓗ ᐆᒃᑑᑎᒋᓗᒍ.  

 

ᑕᒪᓐᓇ ᐱᕙᓪᓕᖅᑎᑕᐅᓯᒪᔪᓪᓚᕆᐊᓘᓯᓴᔪᖅ 

ᐊᕐᕌᒎᖕᓄᑦ ᒪᕐᕉᖕᓄᑦ, ᑳᓐᓱᖃᖅᑐᑦ ᑕᒫᓂ ᐃᓚᖏᑦ 

ᑲᒪᒋᔭᐅᔪᓐᓇᖅᓯᖕᒪᑕ ᐊᒻᒪᓗ ᖃᐅᔨᒪᓪᓗᑕ 

ᐅᓄᖅᑐᑎᒍᑦ ᖃᐅᔨᒪᒐᑦᑕ ᑳᓐᓱᖃᖅᑐᒥᒃ, 

ᑳᓐᓱᖃᖅᑐᓂᒡᓘᓐᓃᑦ ᐃᒃᑯᐊ ᐊᑯᓂᐊᓗᒃ 

ᐊᐅᓪᓚᖅᓯᒪᖃᑦᑕᕐᒪᑕ ᖃᓪᓗᓈᑦ ᓄᓇᖓᓐᓄ 

ᑲᒪᒋᔭᐅᓪᓗᑎᒃ ᐆᑕᖅᑕᐅᓪᓗᑎᒡᓘᓪᓃᑦ 

ᑕᒪᒃᑯᐊᕈᓘᔭᐃᑦ. 

 

ᑕᐃᒪ ᐅᖃᐅᓯᖃᖅᑎᓪᓗᑕ ᒫᓂᖔᖅ 

ᑲᒪᒋᔭᐅᔪᓐᓇᕐᓂᖏᓐᓂ ᐊᓯᖏᓐᓂᒃ 

ᐃᓱᒪᒃᓴᖅᓯᐅᕈᑎᖃᖅᐱᓰ ᑕᐃᒃᑯᐊ ᖃᐅᔨᓴᐅᑏᑦ 

ᐊᓯᖏᓐᓂᒃ? ᓲᕐᓗᖃᐃ ᑕᐃᒃᑯᐊ ᐃᓅᓕᓴᐃᔩᑦ 

ᑳᓐᓱᓖᑦ ᑲᒪᒋᔭᐅᓂᖏᑦ ᐊᐅᖏᖅᓯᕖᑦ 

ᐆᑕᖅᑎᑦᑎᔾᔪᑏᑦ ᑕᒪᒃᑯᐊ ᖃᔅᓯᐅᕙᑦ ᐃᓄᐃᑦ 

ᐊᐅᓪᓚᖃᑦᑕᕆᐊᓖᑦ ᑭᓱᒧᑦ ᑕᒪᒃᑯᐊ ᐃᓱᒪᒋᓪᓗᒋᑦ 

ᖃᓄᐃᑦᑐᓂᒃ ᓄᑖᓂᒃ 

ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᕕᓯ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ 

(ᑐᓵᔨᑎᒍᑦ) ᐊᒻᒪᓗ ᑖᓐᓇ ᐊᐱᖅᑯᑎᒋᔭᓐᓂᒃ 

ᓄᑕᐅᓂᖅᐹᖅ ᐱᔨᑦᑎᕈᑦ ᓴᖅᑭᓚᐅᖅᑕᕗᑦ 

ᐃᒡᓕᐊᓕᕆᔨ, ᐃᒡᓕᐊᓕᕆᓂᖅ ᑕᒪᓐᓇ ᑲᒪᒋᔭᐅ 

ᒫᓂ ᐃᖃᓗᖕᓂ ᐱᓕᕆᐊᕆᔭᐅᔪᓐᓇᖃᑦᑕᓯᖕᒪᑕ 

ᐊᒻᒪᓗ ᒪᑯᐊ ᐊᐅᓕᖅᓱᖅᑕᐅᔭᕆᐊᓖᑦ 

ᕿᒥᕐᕈᓇᖕᒥᔭᕗᑦ ᖃᔅᓯᑦ ᑖᓚᑐᕋᔭᕐᒪᖔᖓᑦ ᐊᒻᒪᓗ 

ᓈᓴᐅᑎᕈᔪᐃᑦ ᑕᒪᒃᑯᐊ ᕿᒥᕐᕈᓪᓗᑎᒃᑯᑦ 

ᓱᓇᑯᑖᑐᐃᓐᓇᐅᖏᑦᑐᑦ ᐊᒻᒪᓘᓐᓃᑦ ᖃᓄᐃᑦᑐᓂᒃ 

ᐃᖅᑲᓇᐃᔭᖅᑎᖃᕆᐊᖃᕐᒪᖔᑕ ᒪᑯᐊ 

ᐊᐅᓕᖅᓱᖅᑕᐅᖃᑦᑕᕆᐊᓖᑦ ᖃᓄᐃᑦᑐᓂᒃ 

ᐱᔨᑦᑎᐳᑎᓂᒃ ᑕᒪᒃᑯᓄᖓ ᐱᑕᖃᖅᐸ ᐊᒻᒪᓗ 

ᖃᐅᔨᓴᐃᓂᖅ ᐱᓪᓗᒍ ᐊᐅᖏᖅᓯᕖᑦ ᑕᐃᖅᑲᐅᖕᒪᒍ. 

 

ᒫᓐᓇ ᑕᐃᒃᑯᐊ ᒪᑐᐃᖓᒡᒐᖅᑐᑦ ᒫᓐᓇ ᓯᓚᕐᔪᐊ 

ᖃᓄᐃᖏᑦᑐᑦᑎᐊᖑᒃᐸᑦ ᑭᓱᓕᒫᑦᑎᐊᑦ 

ᐃᖏᕐᕋᑦᑎᐊᕋᔭᖅᑐᑦ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔮᒃᓴᓪᓗ ᑕᒪᒃᑯᐊ 

ᐃᓐᓄᑕᐅᓯᒪᔪᐃᓐᓇᐅᓗᑎᒃ ᖄᒃᑲᓐᓂᐊᒍᑦ 

ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᒃᑲᓐᓂᕐᓗᑎᒃ. ᑕᒪᓐᓇ 

ᐃᖅᑲᓇᐃᔭᖅᑐᓕᕆᓂᖅ ᐱᔭᕐᓂᖏᑦᑐᕈᓘᖕᒪᑦ 

ᐊᐳᖅᑕᐅᑎᒋᖃᑦᑕᖅᖢᑎᒃᑯᓪᓗ 

ᐋᓐᓂᐊᖃᕐᓇᖏᑦᑐᓕᕆᔨᐅᔪᒍᑦ. ᑕᑯᓐᓇᖅᑎᓪᓗᑕ 

ᓂᕈᖅᑐᕆᐊᖅᑕᐅᓯᒪᕙᓪᓕᐊᓂᖏᑦ 

ᓄᑖᙳᕆᐊᖅᑎᑕᐅᕙᓪᓕᐊᓂᖏᓪᓗ ᑕᒪᒃᑯᐊ 

ᐋᓐᓂᐊᕖᑦ ᐊᒃᑐᐃᓂᖃᕐᒪᑦ ᖃᓄᐃᑦᑐᓂᒃ 

ᐱᔨᑦᑎᕈᑎᓂᒃ ᓴᖅᑭᔮᕈᓐᓇᕐᒪᖔᑦ. ᒫᓐᓇ 

ᐊᒃᓱᕉᑎᒋᔭᕗᑦ ᑕᒪᓐᓇ ᐃᖅᑲᓇᐃᔭᖅᑎᖃᕐᓂᖅ 

ᓱᕐᕋᓗᐊᔾᔭᐃᖅᓯᒪᔪᓐᓇᕐᓂᐊᕐᒪᑦ ᐃᓐᓄᒃᑕᐅᓯᒪᓂᖏᑦ 

ᐃᓐᓄᒃᑕᐅᙱᓯᒪᔪᓪᓗ. (ᑐᓵᔨᒃᑰᖏᑦᑐᖅ) ᒪ’ᓇ 

ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᓂᒃᑯᐊ ᐅᓄᖅᑐᑦ 

ᐱᐅᓯᑎᑦᑎᒃᑲᓐᓂᕋᓱᓪᓚᕆᒃᑐᑦ ᐊᒻᒪᓗ ᒪᒥᐊᖦᖢᖓ 

ᐊᐱᖅᑯᑎᖃᖅᑐᖃᖅᑲᐅᖕᒪᑦ ᑕᐃᒃᑯᐊ ᓱᕈᓯᓂᒃ 

ᐃᓅᓕᓴᐃᕖᑦ. ᓄᑖᙳᕆᐊᖅᑎᑕᐅᓂᖅ 

ᑕᑯᓐᓇᕈᑦᑎᒃᑯ ᐊᒻᒪᓗ ᐊᓯᔾᔨᖅᐸᓪᓕᐊᑎᓪᓗᑕ ᓲᕐᓗ 

ᐅᓇ ᐆᒃᑑᑎᒋᓗᒍ ᐃᖃᓗᖕᓂ ᐋᓐᓂᐊᕕᒃ. 

ᓱᕈᓯᒃᑯᕕᒃ ᐊᕐᕌᓂᐅᓚᐅᖅᑐᖏᓐᓇ 

ᒪᑐᐃᕐᓂᐊᓚᐅᖅᓯᒪᒐᓗᐊᕐᒪᑦ ᓱᕈᓰᓐᓇᒃᓄᑦ 

ᐃᓅᓕᓴᕐᕕᐅᓇᔭᖅᑐᖅ ᑕᐃᒪ ᖃᓄᐃᓕᖅᐸᓕᑭᐅᖅ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ 

(ᑐᓵᔨᑎᒍᑦ) ᕿᑭᖅᑕᓂ ᐋᓐᓂᐊᕕᒃ ᓱᕈᓯᒃᑯᕕᖓᑦ 

ᒫᓐᓇ ᐸᕐᓈᕆᔭᐅᕙᓪᓕᐊᔪᖅ ᑭᓯᐊᓂ 

ᓄᖅᑲᖓᑎᑕᐅᔪᖅ ᒫᓐᓇᐅᔪᖅ. (ᑐᓵᔨᒃᑰᖏᑦᑐᖅ) 

ᒪ’ᓇ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᐊᑕᐅᓯᑦ ᐅᖃᐅᓯᖅ; 

ᖃᓄᐃᒻᒪᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. (ᑐᓵᔨᑎᒍᑦ) 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᕿᓗᖅᑭᑖᓗᐊᕐᓂᖏᓐᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ 

ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᓇᐃᓈᖃᑦᑕᖅᐳᓯ 

ᑭᐅᑲᐅᖅᑐᖅᐸᒃᖢᓯᓗ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᑐᖅ ᐃᓚᖓ ᐊᑭᑐᔪᖅᑐᕈᑎᒃᓴᓅᖅᐸ 

ᐅᕝᕙᓘᓐᓃᑦ ᐊᐅᓚᔾᔪᑎᓄᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ (ᑐᓵᔨᑎᒍᑦ) ᒫᓐᓇ 

ᐸᕐᓇᐅᑎᓂᒃ ᐋᖅᑭᒃᓱᐃᕙᓪᓕᐊᔪᒍᑦ 

ᐃᖅᑲᓇᐃᔭᖅᑎᓂᒃ ᑕᒪᒃᑯᓂᖓ 

ᐱᓕᕆᐊᖃᖅᐸᓪᓕᐊᔪᒍᑦ ᓱᕈᓯᓄᑦ ᐃᓅᓕᓴᐃᕕᒃ 

ᐅᖃᐅᓯᕆᓗᑎᒃᑯᑦ ᐊᒻᒪᓗ ᑐᑭᓯᓂᐊᖅᑐᒃᓴᐅᕗᖅ 

ᑖᓐᓇ ᒪᓕᒐᓕᐅᖅᑎ ᐊᑭᑐᔪᖅᑐᕈᑎᒃᓴᐃᑦ ᑕᒪᒃᑯᐊ 

ᐱᔪᓐᓇᖅᑕᕗᑦ ᕿᓗᖅᑭᑖᖏᓐᓇᕐᒪᑕ ᓲᕐᓗᖃᐃ 

ᒪᑯᐊ ᓄᑕᐅᔪᓐᓃᖅᐸᓪᓕᐊᔪᑦ 

ᓄᑖᙳᕆᐊᖅᑎᑕᐅᓂᖏᑦ $3.5 ᒥᓕᐊᓐ ᐊᕐᕌᒍᑕᒫᑦ 

ᒪᑯᐊᓗ ᐱᖁᑎᕗᑦ ᐊᑭᒡᓕᕙᓪᓕᐊᑐᐃᓐᓇᖅᑐᑦ 

ᑲᒪᒋᑦᑎᐊᕈᓐᓇᖏᓐᓇᑦᑎᒍᑦ ᑮᓇᐅᔭᑭᒃᓴᕐᓂᕐᒧᑦ. 

ᑕᐃᒪᐃᓕᖓᕗᒍᑦ ᒫᓐᓇ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᓐᓂ, ᒥᔅᑕ 

ᐊᓇᕕᓗᒃ. 

 

ᐊᓇᕕᓗᒃ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᐅᑎᕈᒪᑐᐃᓐᓇᖅᑐᖓ ᐊᑭᑐᔪᖅᑐᕈᑎᒃᓴᐃᑦ ᐅᑯᐊ 

ᒪᑐᐃᖅᓯᔾᔪᑎᖕᓃᖅᑲᐅᔪᑦ ᐅᑎᕐᕕᒋᒃᑲᓐᓂᕈᒪᓪᓗᒋᑦ. 

ᓯᕗᓪᓕᐅᑎᑕᐅᔪᐃᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ, 

ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᑕᐅᕗᖓᒃᑲᓐᓂᖅ 

ᐊᓯᔾᔨᖅᑕᐅᓗᓂ ᖁᕐᓗᖅᑑᑉ ᐋᓐᓂᐊᕕᖓ. 

 

(ᑐᓵᔨᒃᑰᖏᑦᑐᖅ) ᑕᐃᒪ ᐊᐱᖅᑯᑎᒋᔪᒪᔭᕋ 

ᐱᔾᔪᑎᖃᖅᑐᖅ ᑕᐃᖕᓇ ᐋᓐᓂᐊᕕᒃ ᐱᔭᕇᖅᑕᐅᒃᐸᑦ 

ᓄᑖᓂᒃ ᐃᖅᑲᓇᐃᔭᖅᑎᓂᒃ 

ᑕᐃᑲᓃᑦᑐᒃᓴᖃᖅᑐᒃᓴᐅᔪᖅ ᐊᒥᓲᓂᐊᖅᐸᑦ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᑕᐃᑲᓃᑦᑐᑦ, ᑕᐃᑲᓃᓛᖅᑐᑦ? 

ᐋᓐᓂᐊᓯᐅᖅᑏᑦ, ᐃᑲᔪᖅᓱᐃᔩᑦ, ᑕᒪᒃᑯᐊᕈᓘᔭᐃᑦ 

ᐊᑐᐃᓐᓇᐅᓛᖅᐹᑦ ᑖᓐᓇ ᐋᓐᓂᐊᕕᒃ 

ᐱᔭᕇᖅᑕᐅᒃᐸᑦ? ᑖᓐᓇ ᐊᐱᖅᑯᑎᒃᓴᑐᐊᕋ, 

ᐊᑕᐅᓯᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. 

ᖁᐊᓇ ᐊᐱᕆᒐᕕᑦ. ᑖᓐᓇ ᐊ’ᓂᐊᕐᕕᒃᓴᖅ 

ᖁᕐᓗᖅᑐᕐᒥᑦ ᓴᓇᔭᐅᓂᐊᕐᓂᖓᓄᑦ 

ᐸᕐᓇᒃᑕᐅᕙᓪᓕᐊᓂᕐᒧᓪᓘᓐᓃᑦ ᐃᑎᖅᓯᒪᖏᒻᒪᑦ. 

ᖃᑉᓗᓇᐅᔭᕐᓗᖓᖃᐃ, (ᑐᓵᔨᑎᒍᑦ) ᑕᐃᖕᓇ 

ᖁᕐᓗᖅᑑᕐᒥ ᐋᓐᓂᐊᕕᒃᓴᖅ ᐸᕐᓇᐃᓂᐅᑉ 

ᓯᕗᕐᖓᓄᓪᓘᓐᓃᑦ ᐱᒋᐊᖅᓯᒪᖏᒻᒪᑦ 

ᑎᑭᓚᐅᖏᑦᑐᖅ. ᑭᓯᐊᓂ ᑕᐃᑯᙵᖅᐸᑦ, ᑕᕝᕙᖓᑦ 

ᐱᔭᕇᕋᒥ ᐸᕐᓇᐃᓂᕐᒧᑦ ᓅᓐᓇᔭᖅᑐᖅ ᐊᒻᒪᓗ 

ᐃᖅᑲᓇᐃᔭᖅᑐᓕᕆᓂᖅ ᑕᒪᒃᑯᐊ, 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᐊᕐᒪᖔᑦ 

ᐃᓱᒪᓕᐅᕈᑎᒋᔭᐅᓗᓂ.  

 

ᑖᒃᑯᐊ ᓇᓗᓇᐃᔭᖅᑕᐅᓇᔭᖅᑐᑦ 

ᑎᑎᕋᐅᔭᖅᑕᐅᓕᖅᐸᑦ ᐸᕐᓈᕆᔭᐅᕙᓪᓕᐊᓕᖅᐸᓪᓗ 

ᑖᓐᓇ ᐋᓐᓂᐊᕕᒃ. ᐊᐅᓚᔾᔪᑏᑦ 

ᒪᑭᒪᐅᑎᑎᒎᓚᐅᕐᓗᓂ ᑮᓇᐅᔭᒃᑲᓐᓂᕐᓂᒃ 

ᐅᕝᕙᓘᓐᓃᑦ ᐃᖅᑲᓇᐃᔮᑦ ᐃᓂᒃᑲᓐᓂᖏᓐᓂᒃ 

ᐱᔪᒪᓗᑕ ᓲᕐᓗ ᐆᒃᑑᑎᒋᓗᒍ ᑲᖏᖅᖠᓂᕐᒥᑦ 

ᑕᐃᖕᓇ ᐃᓐᓇᒃᑯᕕᒃ ᑕᐃᒪ ᐱᓕᕆᕕᑦᑕ 

ᐊᑐᕈᒫᕐᓂᐊᖅᑐᓂᒃ, ᐊᑐᕈᒫᕐᓂᐊᖅᑐᑎᒍᑦ 

ᐊᖅᑯᓵᖅᑳᕆᐊᖃᕐᓂᐊᖅᑐᑦ ᓄᑖᓂᒃ 

ᐃᖅᑲᓇᐃᔭᖅᑎᓂᒃ ᐃᓐᓄᐃᓂᐊᕈᑦᑕ. 

 

ᖁᕐᓗᖅᑐᕐᒥ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕈᑦᑕ 

ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᐊᑐᕈᒫᕐᓂᐊᖅᑐᖁᑎᖏᑦᑎᒎᕋᔭᖅᑐᑦ 

ᑐᑭᓯᑦᑎᐊᖏᒃᑯᒪᓗ, ᒪᒥᐊᓇᖅ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᓐᓂ. ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᑕᒪᓐᓇ ᐱᔾᔪᑎᖃᖅᑐᖅ ᐋᓐᓂᐊᕐᕕᓕᐊᕐᓂᕐᒧᑦ 

ᑭᕙᓪᓕᕐᒥ, ᖃᐅᔨᓴᐅᑎᐅᔪᑦ ᐊᖅᑯᓵᕆᐊᖃᖃᑦᑕᕐᒪᑕ 

ᑲᖏᖅᖠᓂᒃᑯᑦ, ᐅᐊᓂᐸᐃᒡᒧᑦ, ᑭᓯᐊᓂᓕ 

ᐅᖃᕋᓱᐊᖅᐳᖓ, ᓯᓚ ᐅᕝᕙᓘᓐᓃᑦ ᖃᖓᑕᓲᖅ 

ᐊᐅᓚᐅᑎᕐᓗᕋᐃᒻᒪᑦ, ᐋᓐᓂᐊᕐᕕᓕᐊᖅᓯᒪᔪᑦ 

ᓄᓇᓕᐅᔪᑦ ᖃᓂᒋᔭᖏᓐᓂᒃ ᓇᔪᕆᐊᖃᓚᐅᙱᑦᑐᑦ 

ᐃᓂᒃᓴᖃᔮᖃᑦᑕᖏᒻᒪᑕ ᑕᐃᒃᑯᐊ ᓯᓂᒃᑕᕐᕖᑦ 

ᑕᑖᓗᐊᖅᑎᓪᓗᒋᑦ. ᐊᐱᖅᑯᑎᒐ ᒥᓂᔅᑕᒧᑦ: 

ᓯᕗᓂᒃᓴᑦᑎᓐᓂ ᐸᕐᓇᐅᓯᐅᖅᓯᒪᕕᓰ 

ᑐᔪᕐᒥᕕᒃᓴᓕᐅᕐᓂᐊᕐᓂᕐᒥᒃ ᑲᖏᖅᖠᓂᕐᒥ ᑕᐃᒃᑯᐊ 

ᐊᖅᑯᓵᖅᑐᑦ ᐋᓐᓂᐊᕕᓕᐊᖅᑐᑦ 

ᐃᓂᒃᓴᖃᖃᑦᑕᕐᓂᐊᕐᒪᑕ ᕗᐃᓂᒐᐃᒡᒦᓐᖔᖅᑐᑦ 

ᓄᓇᒥᖕᓅᕋᓱᒃᑐᑦ ᐊᒻᒪᓘᓐᓃᑦ ᐃᒡᓗᖔᖓᓄᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᒫᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐸᕐᓇᐅᓯᐅᖅᓯᒪᖏᑦᑐᑦ ᑲᖏᖅᖠᓂᕐᒥ 

ᑐᔪᕐᒥᕕᓕᐅᕆᐊᒃᓴᖅ. ᐅᖃᐅᓯᕆᖃᑦᑕᖅᓯᒪᔭᕗᑦ 

ᑖᓐᓇ ᒪᓕᒐᓕᐅᕐᕕᐅᑉ ᐃᓗᐊᓂ. ᐅᓄᙱᓗᐊᕐᒪᑕ 

ᑕᐃᒃᑯᐊ ᐋᓐᓂᐊᕕᓕᐊᖅᑐᑦ ᐊᖅᑯᓵᖃᑦᑕᖅᑐᑦ 

ᑕᐃᒪᐃᑦᑑᖕᒪᑦ ᓯᓂᒃᑕᕐᕕᖕᓂ ᐊᑐᖃᑦᑕᖅᑐᒍᑦ. 

ᐃᓂᒃᓴᖃᕆᐊᖃᖅᐸᑕ ᑕᐃᒃᑯᐊ ᐋᓐᓂᐊᕕᓕᐊᖅᑐᑦ 

ᐊᖏᕐᕋᐅᔪᓪᓘᓐᓃᑦ.  

 

ᑲᖏᖅᖠᓂᖅ ᑕᐃᖕᓇ ᑐᑦᑕᕐᕕᓪᓚᕆᐅᖕᒪᑦ 

ᖃᖓᑕᓲᕐᓄᑦ. ᐄ, ᑐᑭᓯᑦᑎᐊᖅᖢᖓ ᐃᓚᖏᓐᓂᒃᑯᐊ 

ᐋᓐᓂᐊᕖᑦ ᐃᒃᑯᐊ ᓯᓂᒃᑕᕐᕖᑦ 

ᑮᓇᐅᔭᓕᐅᕈᑎᖃᖃᑦᑕᕐᒪᑕ ᐋᓐᓂᐊᕕᓕᐊᖅᑐᑦ 

ᑕᐃᑲᓃᑦᑕᕌᖓᑕ ᐊᒻᒪᓗ ᓇᖕᒥᓂᖅ ᐊᐅᓚᑦᑎᔪᑦ. 

ᑕᐃᑲᓂ ᐊᕐᕕᐊᓂᑦ ᐅᐃᓂᐸᐃᒃᒧᑦ ᑐᕌᖃᑦᑕᕐᒪᑕᓕ 

ᑕᒪᓐᓇ ᐅᖃᐅᓯᕆᓚᐅᖅᓯᒪᔭᕗᑦ ᕿᓚᒻᒥᐅᓂᖅᓴᖅ 

ᑎᑭᓐᓇᓱᒃᑕᒥᓄᑦ ᑎᑭᖃᑦᑕᕐᓂᐊᕐᒪᑕ ᐊᒻᒪᓗ ᒪᑯᐊ 

ᑭᖑᕙᕆᐊᖅᑐᑦ.  

 

ᖃᒪᓂᑦᑐᐊᖅ ᑕᐃᖕᓇᑦᑕᐅᖅ ᖃᖓᑕᓲᑉ 

ᐊᐅᓪᓚᖅᑕᕐᓂᖓ ᐱᔾᔪᑎᒋᓪᓗᒍ 

ᐊᒃᑐᖅᑕᐅᓂᖅᐹᖑᔪᖅ. ᓇᓖᕌᕈᑏᑦ ᑕᒪᒃᑯᓄᖓ 

ᕿᒥᕐᕈᓇᓱᒃᑐᒍᑦ ᐃᓂᒃᓴᖃᑦᑎᐊᖁᓪᓗᒋᑦ ᓯᓚ 

ᐱᔾᔪᑎᒋᓪᓗᒍ ᐅᕝᕙᓘᓐᓃᑦ ᖃᖓᑕᓲᖅ 

ᓱᕐᕋᑰᑎᓪᓗᒍ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᓄᕕᐱᕆ 19, 2021−ᒥ ᓯᕗᓪᓕᖅᐹᖓᓂᒃ 

ᐃᒃᓯᕙᑎᓪᓗᒋᑦ ᐊᕐᕕᓂᓕᖓᓂᒃ 6-ᖓᓂᒃ 

ᒪᓕᒐᓕᐅᖅᑏᑦ ᐊᑎᓕᐅᖅᑕᒥᓂᐅᔪᓂᒃ 

ᓴᖅᑭᖅᓯᓚᐅᖅᓯᒪᒻᒪᑕ ᐃᓐᓇᑐᖃᒃᑯᕕᓕᐅᖁᔨᓪᓗᑎᒃ 

ᓄᓇᓕᓕᒫᑦᑎᐊᓂᑦ ᐊᒻᒪᑦᑕᐅᖅ 

ᑮᓇᐅᔭᖃᖅᑎᑕᐅᓗᑎᒃ ᑲᒪᒍᓐᓇᖅᑎᑕᐅᓗᑎᒃ 

ᐱᔭᕆᐊᑐᔫᒐᓗᐊᓂᒃ ᒫᑦᓯ 18, 2022-ᒥ ᑕᐃᔅᓱᒪᓂ 

ᓯᕗᓕᖅᑎᐅᓚᐅᖅᓯᒪᔪᖅ ᑭᐅᔾᔪᑎᒥᒃ ᑖᒃᑯᓄᖓ 

ᐊᑎᓕᐅᖅᓯᒪᔪᓄᑦ ᓴᖅᑭᖅᓯᓚᐅᖅᓯᒪᒻᒪᑦ ᑕᕝᕙ 

ᑭᐅᔾᔪᑎᒥᓂᖓ:  

 

ᑭᐅᔾᔪᑎ  

“ᐊᑎᓕᐅᖃᑎᒌᒃᓯᒪᔪᓄᑦ ᓴᖅᑭᑎᑕᕋ ᓈᓴᐅᑎᓕᒃ 1-

6(1)ᒥᑦ 22-6(1)ᒧᑦ ᓄᕕᐱᕆ 19, 2021 

ᐃᓐᓇᑐᖃᒃᑯᕕᓂᐅᕐᓂᕐᒥᒃ ᓄᓇᕘᒥ.” 

 

ᐅᖃᖅᑎ, ᐱᐅᔪᓂᒃ ᐋᓐᓂᐊᕕᒻᒥ ᑲᒪᖃᑦᑕᕐᓂᖅ 

ᓯᕗᓪᓕᐅᑎᑕᐅᒻᒪᑦ ᓄᓇᕘᑉ ᒐᕙᒪᒃᑯᖏᓐᓄᑦ. 

ᐱᒻᒪᕆᐅᕗᖅ ᐃᖅᑲᐅᒪᒋᐊᔅᓴᖅ ᐃᓐᓇᐃᑦ 

ᐸᖅᑭᔭᐅᓂᖏᑦ ᐋᓐᓂᐊᕕᖕᒥᑐᐊᖅ 

ᑲᒪᒋᔭᐅᓲᖑᖏᒻᒪᑕ, ᒐᕙᒪᓕᒫᒧᑦ 

ᐃᑲᔪᖅᑕᐅᒋᐊᖃᕐᖓᑕ ᐊᑯᓂ 

ᐸᖅᑭᔭᐅᒋᐊᖃᕐᓂᖏᓐᓂᓗ ᐸᖅᑭᔭᐅᔾᔪᑎᔅᓴᖏᓐᓂᒃ 

ᓴᖅᑭᖅᓯᖃᑦᑕᕆᐊᖃᕐᖓᑕ ᐃᓕᖅᑯᓯᖏᓐᓂᑦᑕᐅᖅ 

ᐃᑉᐱᒍᓱᑦᑎᐊᕐᓗᑎᒃ. 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᑖᒃᑯᐊ ᑲᑐᔾᔨᖃᑎᒌᓪᓗᑕᒎᖅ 

ᐱᓕᕆᒋᐊᕐᓂᐊᕋᑦᑕ 6-ᒋᔭᖓᓐᓂᒃ ᒪᓕᒐᓕᐅᖅᑏᑦ 

ᐃᓐᓇᑐᖃᐃᑦ ᐃᓚᒌᑦ ᓄᓇᓖᓪᓗ 

ᑲᑐᔾᔨᖃᑎᒋᔭᐅᑎᑕᐅᓗᑎᒃ ᐃᓐᓇᐃᑦ ᐸᖅᑭᔭᐅᓂᖓ 

ᑲᒪᒋᔭᐅᓗᓂ. ᑕᐃᒫᒃ ᑕᕝᕙ ᑎᑎᕋᖅᓯᒪᕗᖅ. 

 

ᐊᐱᖅᑯᑎᒐᓕ ᑕᕝᕙ, ᒫᑕ ᑕᓕᕉᑉ ᐃᓐᓇᒃᑯᕕᖓ 

ᖃᒪᓂᑦᑐᐊᕐᒥ ᐃᓐᓇᑐᖃᒃᑯᕕᐅᓂᐊᕐᓗᓂ 

ᒪᑐᐃᒃᑲᓐᓂᓛᖅᑳ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᔅᑕ ᓴᒻᒧᖅᑑᖅ 

ᐊᐱᕆᔪᖃᕇᖅᑲᐅᔪᖅ ᑭᐅᔭᐅᖅᑲᐅᔪᖅ, ᒥᓂᔅᑕᓗ 

ᑭᐅᖅᑲᐅᔪᖅ ᒪᑐᐃᖅᑕᐅᒃᑲᓐᓂᓛᖅᑑᒐᓗᐊᕉᖅ 

ᑭᓯᐊᓂ ᐃᓐᓇᒃᑯᕕᐅᒍᓐᓃᕐᓗᓂ. 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐃᒡᓗᖁᑎᒋᔭᐅᖕᒪᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᐊᖏᓐᓄᑦ 

ᐊᑐᖅᑕᐅᒐᔭᖅᑐᖅ ᐃᓐᓇᒃᑯᕕᐅᒍᓐᓃᕐᓗᓂᒎᖅ. ᒥᔅᑕ 

ᓴᒻᒧᖅᑐᖅ ᐊᐱᖅᑯᑎᒃᓴᖃᒃᑲᓐᓂᖅᑮᑦ? ᒥᓂᔅᑕ 

ᐃᓚᓯᒋᐊᕈᒪᕖᑦ? ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᓚᒋᐊᕈᒪᑐᐃᓐᓇᖅᑕᕋ 

ᐊᑎᓕᐅᖃᑎᒌᓚᐅᖅᓯᒪᔪᐃᑦ ᑕᐃᒃᑯᐊ 

ᐋᖅᑭᔅᓯᒐᓱᐊᖅᑐᑎᒃ ᑐᔅᓯᕋᖅᑐᑎᒃ 

ᐃᖅᑲᐅᒪᑦᑎᐊᕈᒃᑯ ᒥᑭᔫᑕᐅᓂᖅᓴᓂᒃ ᐃᓐᓇᒃᑯᕕᓐᓂ 

ᓄᓇᓕᓐᓂ ᐃᓛᒃᑯᑦ 

ᐊᖏᖅᓯᒪᓂᖃᑦᑎᐊᕋᓗᐊᖅᑐᒍᐃᓛᒃ ᓴᓇᓂᕐᒥᒃ 

ᒪᕐᕉᓐᓂᒃ ᐃᓐᓇᒃᑯᕕᓐᓂᒃ ᐃᖃᓗᓐᓂ 

ᐃᖃᓗᑦᑑᑦᑎᐊᕐᒥᓗ, ᑕᕝᕙᓂ ᑐᕌᒐᑦᑎᓐᓂ 

ᓴᖅᑭᔮᕐᖓᑦ. ᑕᒪᒃᑯᐊ ᐃᓄᒋᐊᓄᑦ ᓇᔪᖅᑕᐅᓲᑦ 

ᓴᓇᒐᔭᕋᑦᑎᒍᑦ ᑕᐃᒪᐃᑦᑐᖅ ᐱᐅᓪᓚᕆᑦᑐᖅ 

ᑕᐃᒪᐃᑦᑐᑦ ᐱᒋᐊᖅᑎᑕᐅᓂᐅᓴᔪᑦ 

ᐊᑖᓃᓕᕋᔭᖅᑐᐃᑦ ᓇᔪᒐᔅᓴᐅᑉ ᓇᔪᒐᔅᓴᖃᕐᓗᑎᒃ 

ᐸᖅᑭᔭᐅᔪᑦ. ᑕᐃᒫᒃ ᑕᐃᔭᐅᓂᖃᓕᕋᔭᖅᑐᑦ. 

ᖃᐅᔨᓴᒃᑲᓐᓂᕈᒪᔪᖃᖅᑲᓪᓘᓐᓃᑦ ᐅᕝᕙᓘᓐᓃᑦ 

ᐊᐅᓚᔾᔪᑎᒃᓴᑭᓐᓂᖅᓴᐅᔪᓄᑦ ᓴᖅᑭᑦᑎᔪᓐᓇᖅᐸᑦ 

ᐃᑲᔪᕈᓐᓇᖅᑐᓂᒃ ᓄᓇᓕᖕᓂᑦ ᓯᕗᓂᑐᖃᐅᓂᖅᓴᒧᑦ 

ᓴᖅᑭᒐᒃᓴᐅᑐᐃᓐᓇᕆᐊᖃᓛᖅᑰᕐᒪᑦ ᓄᓇᕗᒥ 

ᓄᓇᓕᕋᓛᖑᓂᖅᓴᐅᔪᓂᒃ. 

 

ᓂᕆᐅᓗᐊᖁᔨᖏᒃᑲᓗᐊᖅᑐᖓᐃᓛᒃ, ᖃᐅᒃᐸᑦ 

ᓴᓇᔭᐅᓛᖅᑐᒋᑦᑎᑦᑕᖅᐱᐊᕋᔅᓯ. ᑭᓯᐊᓂᓕ 

ᑲᑎᒪᔨᕋᓛᑦ ᐃᒃᓯᕙᐅᑕᖓᑕ ᐅᖃᐅᓯᕆᕋᑖᖅᑕᖏᑦ 

ᒪᓕᑦᑐᒋᑦ ᐃᓐᓇᐃᑦ ᐸᖅᑭᔭᐅᓂᖏᑦᑕ ᒥᒃᓵᓄᑦ 

ᐊᓯᔾᔨᖅᑕᐅᔪᖃᖃᑦᑕᖅᓯᒪᖕᒪᑦ 

ᓄᕙᓐᓇᕐᔪᐊᖅᑕᖃᓚᐅᖅᑎᓪᓗᒍ, ᐱᑕᖃᖅᑎᓪᓗᒍᓗ, 

ᐋᓐᓂᐊᖅᑕᐃᓕᓕᕆᔨᒃᑯᓪᓗ 

ᖃᐅᔨᒋᐊᒃᑲᓐᓂᕈᒪᓪᓗᑎᒃ ᑕᒪᒃᑯᓂᖓ 

ᑲᑐᔾᔨᖃᑎᖃᕐᓗᑕ ᑲᑐᔾᔨᖃᑎᒋᓲᑦᑎᓐᓂᒃ ᒐᕙᒪᒃᑯᑦ 

ᐱᓕᕆᕕᖏᓐᓂᒃ. ᐋᓐᓂᐊᖅᑕᐃᓕᓕᕆᔨᒃᑯᓄᑯᐊ 

ᐃᓄᑑᔾᔨᒍᓐᓇᖏᒻᒪᑕ ᑖᔅᓱᒥᖓ ᒐᕙᒪᓕᒫᕐᒧᑦ 

ᑲᒪᒋᔭᐅᒋᐊᖃᕐᖓᑦ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᐅᖃᑲᒻᒪᒃᑯᒪ ᐅᖃᑦᑎᐊᓂᐊᖅᑯᑎᑦ. ᒫᓐᓇ ᑕᐃᒪ 

ᖃᔅᓯᑦ ᐃᓐᓇᐃᑦ ᐅᑕᖅᑭᕙᑦ ᐸᖅᑭᔭᐅᕕᒃᓴᒥᑦ 

ᓄᓇᕗᒥ? ᐊᑯᓂ ᐸᖅᑭᔭᐅᕕᒃᓴᒥᒃ ᐅᑕᖅᑭᕙᑦ? ᐊᒻᒪ 

ᐅᓪᓗᒥ ᖃᓄᐃᓕᖓᓕᖅᐸ ᐅᑯᓂ ᐸᖅᑭᔭᐅᕕᒃᓴᖅ 

ᑲᖏᖅᖠᓂᕐᒥ? ᐱᔭᕇᖅᑕᐅᓛᖅᐸ ᐅᑭᐅᖓᓂ 

2024? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. 

ᐅᕙᑦᓯᐊᕈᐊᐃᑦ. ᒪ’ᓇ. (ᑐᓵᔨᑎᒍᑦ) ᒫᓐᓇᐅᔪᖅ 

ᑕᓪᓕᒪᑦ ᒪᕐᕉᒡᓘᔪᐃᑦ ᐅᑕᖅᑭᔪᑦ ᐃᓐᓇᐃᑦ ᐊᑯᓂ 

ᐸᖅᑭᔭᐅᕕᒃᓴᒧᑦ ᓄᓇᕘᓕᒫᒥ 

ᐊᕕᒃᑐᖅᓯᒪᓂᓕᒫᖏᓐᓂᒃ. ᑖᓐᓇ ᓯᑎᕝᕙ 30-

ᐅᑎᓪᓗᒍ ᑕᐃᒪᐃᓕᖓᔪᕕᓂᖅ ᑕᕝᕙᓂ 

ᐊᕐᕌᒍᑦᑎᓐᓂ. 

 

ᑲᖏᖅᖠᓂᕐᒥ ᐊᑯᓂ ᐸᖅᑭᔭᐅᕕᒃᓴᖅ, ᓴᕕᕋᔭᑦ 

ᓴᐅᓂᖏᑦ ᐱᔭᕇᖅᑕᐅᓯᒪᓕᖅᑐᖅ ᐃᓪᓗᖓ ᖄᖓᓗ 

ᐱᔭᐅᕙᓪᓕᐊᓂᐊᓕᖅᑐᑦ ᐊᒻᒪ ᐅᑭᐅᓕᒫᕉᖅ 

ᓴᓇᐃᓐᓇᓂᐊᖅᑐᐃᑦ ᐊᒻᒪᓗ ᖃᖓ 

ᐱᔭᕇᖅᑕᐅᒐᔭᕐᒪᖔᑦ. ᑖᓐᓇ ᖄᖏᐅᑎᖏᑦᑐᖅ 

ᓈᒻᒪᖅᑯᔅᓯᒪᔪᖅ ᒫᓐᓇ, ᓱᕐᕋᒃᓯᒪᖏᑦᑐᖅ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᖑᓪᓕᐅᓕᕐᒥᔪᖅ. 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᙵᓱᒃᑲᓐᓂᕆᑦᑎ ᒥᔅᑕ ᒪᐃᓐ, ᒥᔅᑕ ᑕᒪᕖᕙᔅᓗ.  

 

ᒥᓂᔅᑕ ᒪᕐᕉᖕᓂᒃ. ᐊᑕᐅᓯᖅ ᐊᐱᖅᑯᑎᒋᒐᒃᑯ 

ᐱᔾᔪᑎᖃᖅᑐᖅ ᕿᑭᖅᑕᓂ ᐋᓐᓂᐊᕕᒻᒥ 

ᐊᒥᐊᖅᓯᒪᔪᓂᒃ ᐊᓪᓚᔅᓯᒪᔪᑦ ᓯᓚᑖᓂ. 

ᐃᓱᒫᓗᒋᔭᐅᖃᑦᑕᖅᓯᒪᒻᒪᑕ ᐊᑕᐅᓯᐅᖏᑦᑐᒧᑦ 

ᐊᒥᐊᖅᑕᐅᓐᓂᕐᒪᑕ ᑕᐃᒃᑯᐊ 

ᖃᐅᔨᒪᔭᐅᓪᓚᕆᓚᐅᖅᓯᒪᔪᑦ ᐃᓕᓴᕐᓇᑦᑎᐊᖅᑐᑦ 

ᐊᑯᓂ ᐊᑕᓚᐅᖅᓯᒪᔪᑦ ᓴᓂᕌᓃᑉᐸᔪᔪᐃᑦ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᓚᑎᖓᓂᒃ, ᐅᖁᒪᐃᓐᓂᓂᐊᕐᕕᐅᓕᖅᑐᒥ 

ᓘᑦᑖᓕᐊᖅᑐᓄᑦ ᐋᓐᓂᐊᕕᑐᖃᕕᓂᕐᒥ ᓯᓚᑖᓂ 

ᐊᓪᓚᒐᐅᕙᔪᔪᖅ. ᑕᐃᓐᓇ ᕿᒧᔅᓯᖑᐊᖅᑐᖅ 

ᐅᑎᖅᑎᑕᐅᒍᓐᓇᕐᒪᖔᑦ ᐊᒻᒪ ᐅᓇᓂᒃᑲᓐᓂᖅ 

ᓯᓚᑖᓂ ᐱᓱᕝᕕᖓᑕ ᑲᓱᕐᕕᖓᓂ ᒪᕐᕉᓕᖅᑑᒃ 

ᑖᒃᑯᐊ ᐋᓐᓂᐊᕕᐊᓕᐊᕐᕖᒃ. ᓯᓚᑖᓂ ᐊᓃᕐᕕᖓᓂ, 

ᐃᓪᓗᐊᓂᑦᑕᐅᖅ ᑕᐃᒪᐃᓕᖓᒻᒥᔪᖅ. ᑐᐊᕕᕐᓇᑐᒃᑯᑦ 

ᓄᓇᓯᐅᑎᓄᑦ ᓄᖅᑲᑕᕐᕕᒥᓂᖅ. ᐊᓪᓚᔅᓯᒪᒻᒪᑦᑕᐅᖅ 

ᐊᒥᐊᖅᑕᐅᓯᒪᓪᓗᓂ ᑕᑯᒥᓇᕋᓱᑦᑐᓂ ᐊᒥᐊᕆᔨᒧᑦ 

ᓴᓇᔭᐅᓚᐅᖅᓯᒪᔪᒥᓂᕐᓂᒃ. ᐃᖃᓗᒻᒥᐅᓄᑦ 

ᐱᐅᒋᔭᐅᕙᓚᐅᖅᑐᓂ ᓴᖅᑭᑦᑎᓯᒪᓪᓗᓂ.  

 

ᐅᖃᐅᔾᔭᐅᖃᑦᑕᖅᓯᒪᒐᒪ ᐃᓱᒫᓗᓐᓂᕋᖅᑐᓄᑦ 

ᑕᐃᒃᑯᐊ ᐊᓪᓚᓯᒪᔪᐃᑦ ᓯᓚᑖᓃᑦᑐᐃᑦ 

ᖁᐊᖅᓵᕐᓇᕈᓐᓇᕐᖓᑕᒎᖅ. ᑭᒃᑯᑐᐃᓐᓇᕐᓄᑦ 

ᐃᓱᒪᒃᑯᑦ ᐋᓐᓂᐊᖃᖅᑐᓄᑦ, ᒪᑯᓄᖓ 

ᐱᑕᖃᓐᖏᑦᑐᓂᑦ ᑐᓵᓲᓄᓪᓗ. ᑕᐃᒃᑯᐊᒎᖅ 

ᑎᑎᕋᐅᔭᖅᓯᒪᔪᑦ ᓴᓇᓐᖑᐊᖅᓯᒪᔪᐃᑦ ᐃᔨᖃᕐᖓᑕ 

ᕿᓐᓂᑕᐃᓐᓈᓗᓐᓂᒃ. ᑕᐃᒫᓪᓗ 

ᐊᑲᐅᓐᖏᓕᖅᑎᑦᑎᕕᐅᑎᖃᖅᑕᕐᖓᑕᒎᖅ 

ᑕᑯᑐᐃᓐᓇᖅᑕᐅᒐᐃᒻᒪᑕ ᐃᓱᒪᕐᓗᑦᑐᓄᑦ. ᐊᒥᓱᓪᓗ 

ᐃᑲᔪᖅᓯᖅᑕᐅᕕᔅᓴᒥᓂᒃ ᕿᓂᖅᑐᐃᑦ ᐋᓐᓂᐊᕕᒻᒧᑦ 

ᐃᑲᔪᖅᑕᐅᔭᕆᐊᖅᑐᕋᓱᐊᓲᖑᒻᒪᑕ 

ᐊᑦᑐᖅᑕᐅᑲᒻᒪᑐᐃᓐᓇᖃᑦᑕᐸᓪᓚᐃᓪᓗᑎᓪᓗ ᓯᓚᑖᓂ 

ᐊᓪᓚᔅᓯᒪᔪᓄᑦ.  

 

ᐊᓯᔾᔨᖅᑕᐅᔪᓐᓇᕋᔭᖅᑲᖅᑲᐃ 

ᖁᐊᖅᓵᓇᓐᖏᓂᖅᓴᐅᓂᐊᕐᖓᑕ ᑭᒃᑯᑐᐃᓐᓇᕐᓄᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. 

(ᑐᓵᔨᑎᒍᑦ) ᑖᓐᓇ ᐅᕙᑦᑎᓐᓄᑦ 

ᐅᖃᐅᓯᐅᖃᑦᑕᖅᓯᒪᒻᒥᔪᖅ. 

ᐋᓐᓂᐊᖅᑕᐃᓕᓕᕆᔨᒃᑯᓐᓄᓪᓗ ᖃᐅᔨᒋᐊᖅᑕᐅᔪᖅ. 

ᐅᓐᓂᓗᖅᓴᕐᕕᒃ ᐊᓪᓚᕕᖓᓂ ᐅᓐᓂᓗᖅᓴᕐᕕᐅᑉ 

ᖃᐅᔨᒃᑲᖅᑕᐅᓯᒪᒐᑦᑕ ᖃᐅᔨᒋᐊᕆᐊᖃᕋᑦᑎᒍ. 

ᐊᑭᒋᒐᔭᖅᑕᖓ, ᐊᑭᑐᓗᐊᕋᔭᖅᐸᓪᓚᐃᓐᖏᑦᑐᖅ 

ᑭᓯᐊᓂᓕ ᐃᓚᓕᐅᑎᒋᐊᖓ 

ᓱᓇᕋᓚᐅᓐᖏᓐᓂᖏᓐᓂᒃ ᓴᓇᔾᔪᑎᔅᓴᖏᓐᓂᖅᑲᐃ 

ᑮᓇᐅᔭᓂᒃ ᐊᑐᕈᓐᓇᕋᔭᖅᑐᒍᑦ. 

ᑮᓇᐅᔭᑭᔅᓱᕕᐅᑎᒻᒥᒐᑦ ᑕᒪᐅᓇ 

ᐋᓐᓂᐊᖅᑕᐃᓕᓕᕆᓂᕐᒧᓪᓗ 

ᐊᑦᑕᓇᖅᑐᓕᕆᓂᕐᒨᖓᔪᐃᓪᓗ 

ᓯᕗᓪᓕᐅᑎᑕᐅᓲᖑᒐᓗᐊᑦ ᑮᓇᐅᔭᖅᑖᖅᑎᑕᐅᔪᓄᑦ. 

ᐄ, ᑕᐃᒃᑯᐊ ᐊᓪᓚᔅᓯᒪᔪᐃᑦ ᓯᓚᑖᓃᑦᑐᐃᑦ 

ᐅᖃᐅᓯᖃᑦᑕᖅᓯᒪᒻᒪᑕ. ᐊᖏᖅᓯᒪᑦᑎᐊᖅᑐᒍᓪᓗ 

ᖃᐅᔨᒋᐊᕐᓂᐊᕐᓂᕋᖅᓯᒪᓪᓗᑕ ᑕᐃᒃᑯᓂᖓ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑕᖅ. 

  

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᒪᐃᓐ. 

ᑐᑭᓯᓇᑦᑎᐊᕐᓂᐊᕐᖓᑦ. ᐅᖃᐅᓯᖃᖅᑮᑦ 

ᑕᐃᒃᑯᓂᖓᑐᐊᖅ ᑭᒃᑯᑐᐃᓐᓇᐃᑦ ᐃᓱᒪᖏᓐᓂᒃ 

ᐊᑦᑐᐃᑲᒻᒪᒍᓐᓇᖅᑐᓂᑦ ᐅᕝᕙᓘᓐᓃᑦ ᐱᖃᓯᐅᔾᔨᕕᑦ 

ᖃᓄᐃᓕᖓᓂᕆᖃᑦᑕᓚᐅᖅᓯᒪᔭᖓᓄᑦ 

ᐅᑎᖅᑎᑦᑎᓂᕐᒥᒃ ᑕᐃᒃᑯᓂᖓ ᕿᒧᔅᓯᓐᖑᐊᖅᑐᓂᒃ? 

ᐊᒻᒪ ᐃᔨᖏᓪᓗ ᐋᖅᑭᑕᐅᑦᑎᐊᕐᓗᑎᒃ. ᖁᔭᓐᓇᒦᒃ 

ᑭᐅᑦᑎᐊᕋᕕᑦ. 

 

ᑕᕝᕙᓂᔅᓴᐃᓐᓈᕐᓗᖓ, ᑭᓇᓕ ᑕᐃᒪ 

ᐅᓐᓂᓗᖅᓴᕐᕕᒻᒥ ᐃᖅᑲᓇᐃᔭᖅᑎᖓ 

ᐱᓕᕆᖃᑎᖃᖅᑲ ᑭᒃᑯᓐᓂᒃ? ᖃᓄᖅ 

ᐋᖅᑭᒋᐊᖅᑕᐅᒍᓐᓇᕋᔭᕐᒪᖔᑕᓗ 

ᖃᐅᔨᒋᐊᖃᑦᑕᖅᑲᑦ ᓇᒧᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑕᒪᓐᓇ 

ᐱᕕᖃᖅᑎᓐᓂᐊᐸᕋ ᐋᖅᕿᒃᓯᒪᓂᖓᓄᑦ ᒪᓕᒡᓗᒍ, 

ᐅᖃᐅᑭᖃᓗᐊᖏᔾᔫᒥᔪᓐᓇᕈᕕᑦ ᐋᓐᓂᐊᕕᖕᒥ 

ᑎᑎᕋᐅᔭᖅᓯᒪᖏᑦᑐᓂᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. 

(ᑐᓵᔨᑎᒍᑦ) ᐃᓪᓗᒥᒃ ᐱᔾᔪᑎᖃᕐᖓᑦ ᐋᓐᓂᐊᕕᐅᑉ 

ᐃᓗᐊᓂ ᑕᑯᒥᓇᕈᑎᓂᑦ ᐅᖃᐅᓯᖃᓐᖏᓇᑦᑕ. 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐃᓗᓕᖏᑦ 

ᖃᐅᔨᒪᓐᖏᑕᒃᑲ ᑭᒃᑯᓐᓂᒃ ᐱᓕᕆᖃᑎᖃᕐᒪᖔᑕ. 

ᖃᐅᔨᒃᑲᖅᑕᐅᕋᑖᔪᒐᑦᑕ ᑕᒪᒃᑯᐊ ᒥᔅᓵᓄᑦ. ᑭᓯᐊᓂᓕ 

ᐊᖏᕈᓐᓇᖅᑐᖓ 

ᓇᓗᓇᐃᖅᓯᑲᓐᓂᕈᓐᓇᓛᕐᓂᐊᕐᓂᕋᕐᓗᖓ ᑲᑎᒪᔨᓄᑦ 

ᖃᐅᔨᒋᐊᕐᕕᒋᓚᐅᕐᓗᒋᑦ ᑕᐃᒃᑯᐊ 

ᐱᓕᕆᖃᑎᒋᔭᐅᔪᐃᑦ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᐊᐱᕆᒍᓐᓇᖅᑎᕋᑖᕋᕕᓐᖓ. 

ᑐᑭᓯᓇᑦᑎᐊᕐᓂᐊᕐᖓᑦ ᖃᐅᔨᒍᒪᕋᑖᕋᒃᑯᑦ ᑭᒃᑯᑦ 

ᖃᐅᔨᒋᐊᕐᕕᐅᒐᔭᕐᒪᖔᑕ.  

 

ᐊᓯᐊᓂᒃ. ᒪᑯᐊᓕᑭᐊ ᓄᑖᑦ ᓴᓇᔭᐅᖃᑦᑕᖅᑐᐃᑦ, 

ᓴᓇᔭᐅᖃᑦᑕᕐᓂᐊᓕᖅᑐᐃᑦ. 

ᐃᓪᓗᓕᐅᕐᓂᐅᖃᑦᑕᕐᓂᐊᖅᑐᐃᑦ. ᐊᒥᓱᐊᓗᓐᓂᒃ 

ᓴᓇᕈᓘᔭᖃᑦᑕᖅᓯᒪᔪᓂᒃ ᐃᓄᓐᓄᑦ ᐸᐸᑕᐅᔪᖃᕐᖓᑦ 

ᐅᐊᓇᐹᒃ ᑕᑯᔭᒐᖃᕐᕕᓐᓂᒃ ᓄᓇᕗᑦ ᓯᓚᑖᓂᓗ. 

ᑕᐃᒪᐃᑦᑐᓂᑦ ᑕᑯᒐᐃᒐᑦᑕ ᐃᓪᓗᓕᐅᖅᑐᓂᒃ 

ᐱᕕᖃᓲᖑᒐᑦᑕ, ᐱᕕᖃᕈᓐᓇᓲᖑᒐᑦᑕ ᐃᓪᓗᕈᓯᕐᓂᒃ 

ᓴᖅᑭᔮᖅᑎᑦᑎᒋᐊᕐᕕᔅᓴᓂᒃ. ᐃᓐᓇᒃᑯᕕᓂᓗ ᐃᓐᓇᐃᑦ 

ᐸᖅᑭᔭᐅᕕᖏᓐᓂᓪᓗ ᑕᐃᒪᐃᑦᑐᓂᖅᑲᐃ 

ᐋᖅᑭᑦᑎᕆᒍᔅᓯ 

ᐊᖏᕐᕋᖅᓯᒪᔫᔮᕐᓂᖅᓴᐅᕋᔭᖅᑐᐃᖅᑲᐃ. ᓇᒻᒥᓂᖅ 

ᐱᖁᑎᒥᓂᒃ ᓇᔅᓴᖃᑦᑕᕈᓐᓇᐸᓐᖏᒻᒪᑕ.  

 

ᑕᐃᒃᑯᐊᖃᐃ ᐊᑭᑐᔪᖅᑐᖅᑐᐃᑦ ᐱᓕᕆᔨᐅᔪᐅᐃᑦ 

ᐸᕐᓇᐅᑎᖃᖃᑦᑕᕋᓗᐊᖅᑲᖅᑲᐃ? 

ᐃᓂᔅᓴᓕᐅᕆᓂᕐᒥᒃ ᑕᑯᒥᓇᖅᑐᒥᒃ ᐃᓄᐃᑦ 

ᓴᓇᔭᒥᓂᖏᓐᓄᑦ ᐃᒫᒃ 

ᐴᑦᑎᐊᕆᑦᑐᐊᓘᔭᐊᖃᓐᖏᑦᑐᓂᒃ 

ᖃᐅᒪᑦᑎᐊᕆᑦᑐᐊᓘᔭᕆᐊᖃᓐᖏᑦᑐᓂᓪᓗ 

ᓱᕋᓐᓂᐅᓴᓐᖏᑦᑐᓂᒃ. 

ᐅᑎᖅᑎᑕᐅᓯᒪᒍᓐᓇᕐᓂᐊᕐᖓᑕ ᐃᓄᐃᑦ 

ᓴᓇᔭᒥᓂᖏᑦ ᑐᖅᑯᖅᑕᐅᓯᒪᔪᐃᑦ ᓄᓇᕗᑦ ᓯᓚᑖᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᑦᓯᕙᐅᑕᖅ. 

(ᑐᓵᔨᑎᒍᑦ) ᑖᒃᑯᐊ ᑲᖏᖅᖠᓂᕐᒥ ᑕᐃᒃᑲᓂ 

ᑮᓇᐅᔭᖃᖅᑐᑦ $25,000 ᑕᐃᑲᓂ 

ᑲᖏᖅᖠᓂᕐᒥᐅᑕᓂ ᓴᓇᖃᑦᑕᖅᑐᓂᒃ, 

ᓴᓇᐅᒐᖏᓐᓂᒃ ᐱᔪᒪᔪᒍᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᓐᓂᒃ 

ᐱᓕᕆᖃᑎᖃᕐᓂᐊᖅᑐᐃᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᐱᖁᑎᒋᔭᖏᓐᓂᒃ. ᓄᓇᕗᑦ ᓇᓃᒻᒪᖔᖅ 

ᓯᓚᑖᓂᓘᓐᓃᑦ ᐊᒻᒪ ᒪᒥᓴᕐᕕᒃ ᑖᒃᑯᐊ 

ᐋᖅᑭᑦᑕᐅᓯᒪᔪᑦ ᑕᐃᑲᓂ ᐃᓗᓕᖃᕐᓂᐊᖅᑐᖅ 

ᑕᐃᒪᓐᓇᐃᑦᑐᓂᒃ ᐱᖃᕐᓗᓂ. ᐃᓄᐃᑦ 

ᐊᕕᑦᑐᖅᓯᒪᔪᓂᒃ ᐱᖓᓱᓂᒃ 

ᐃᓱᒪᒋᔭᐅᔪᖃᕐᓂᐊᖅᑐᖅ ᒪᒥᓴᕐᕕᒃ ᐱᔾᔪᑎᒋᓗᒍ 

ᐃᓕᖅᑯᓯᕆᔨᒃᑯᑦ ᐃᓚᐅᓚᐅᖅᑐᑦ ᑕᐃᑲᓂ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᑐᓴᕈᒥᓇᖅᑐᖅ. ᑲᔪᓯᓗᑕ ᒪᐃ 2022 ᒪᓕᒐᓕᐅᖅᑏᑦ 

ᑮᓇᐅᔭᖅᑑᑎᓂᒃ ᐊᕐᕕᐊᓂᑦ ᐋᓐᓂᐊᕐᕕᐊ 

ᐱᔾᔪᑎᒋᓗᒍ ᐃᖅᑲᐅᒪᔭᒃᑯᑦ ᖃᐅᔨᓴᖅᑕᐅᑎᓪᓗᒍ 

ᑐᓴᕈᒥᓇᖅᑐᖅ ᖃᓄᐃᓕᖓᓕᕐᒪᖔᖅ. ᑕᐃᒃᑯᐊ 

ᐃᑉᐱᒋᔭᐅᓯᒪᕙᑦ ᓄᓇᓕᐅᑉ ᐃᓗᐊᓂ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. ᕼᐊᓂᓐᓃᖅᑐᖅ 

ᐃᓗᓕᖏᓐᓂᒃ ᖃᐅᔨᒪᓂᖅᕼᐅᖕᒪᑦ ᑭᐅᑎᑦᑐᐊᕐᓗᒍ 

ᒥᔅᑕ ᑕᒪᕖᕙᔅ. ᐃᒃᕼᐃᕙᐅᑕᖅ ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑕᒪᕖᕙᔅ.  

 

ᑕᒪᕖᕙᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᒃᑯᐊ ᑮᓇᐅᔭᐃᑦ ᐊᕐᕌᒍᒥᑦ ᐊᕐᕌᒍᒧᑦ ᐅᖁᖅᓴᐅᑎᐊ 

ᑖᓐᓇ ᕿᒥᕐᕈᔭᐅᓂᐊᕐᒪᑦ ᐃᒡᓗ. ᓱᓇ 

ᓯᕗᓪᓕᐅᑎᑕᐅᔭᕆᐊᖃᖅᑐᐃᑦ ᓄᑖᓐᖑᖅᑎᕆᓂᕐᒧᑦ. 

ᐃᒐᒡᕕᒃ, ᐊᓇᕐᕕᒃ ᐊᒻᒪ ᓇᑎᐊ ᐅᖁᖅᑕᐅᑦ 

ᐱᐊᓂᒃᓯᒪᓂᖃᕐᒪᑦ ᒫᔾᔨ 2023. ᖁᔭᓐᓇᒦᕐ 

ᐃᒃᓯᔭᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᑭᐅᔪᓐᓇᕋᕕᑦ ᒥᔅᑕ ᑕᒪᕖᕚᔅ. 

ᐅᖃᕈᓐᓇᖅᐲᑦ ᑐᒡᓕᐊ ᐊᐱᖅᑯᑎᒐ. ᖃᓄᖅ 

ᐃᑉᐱᒋᔭᐅᓯᒪᕚᑦ ᓄᓇᓕᓐᓂᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᕼᐃᕙᐅᑕᖅ. 

(ᑐᓵᔨᑎᒍᑦ) ᒫᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᑐᖅᑕᐅᔪᐃᑦ ᑖᒃᑯᐊ ᐃᒡᓗᐃᑦ ᐊᒥᒐᖅᓴᕐᒪᑦ 

ᐃᑉᐱᒋᔭᐅᓐᖏᑦᑐᑦ ᑕᐃᒪᐃᓐᓇ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᑦᓯᕙᐅᑕᖅ.  

 

ᐃᕐᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᐅᑎᕐᕕᒋᓗᒍ ᐊᐱᖅᑯᑕᐅᖅᑲᐅᔪᖅ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓱᒪᓕᐅᕈᑕᐅᖃᑦᑕᕐᒪᖔᑕ ᐋᓐᓂᐊᕐᕖᑦ ᓄᑖᑦ 

ᓴᓇᔭᐅᑎᓪᓗᒋᑦ.  

 

ᐃᓚᖓ ᐃᓚᒋᔭᐅᖅᑲᐅᔪᖅ ᑭᐅᔾᔪᑎᒋᓪᓗᒍ ᐊᕐᕕᐊᑦ 

ᓯᖓᐃᔪᓄᑦ ᕿᑐᕐᖏᐅᕐᕕᔅᓴᒥᑦ ᐱᔪᒪᑎᓪᓗᒋᑦ 

ᑐᓴᕈᒪᔪᖓ ᑕᐃᒪᓐᓇ ᓱᕈᓯᑖᕐᓂᖅ ᐱᒻᒪᕆᐅᖕᒪᑦ 

ᐊᑯᓂ ᐃᓄᐃᑦ ᐊᐱᖅᓱᕐᒪᑕ ᑕᐃᒪᐃᓐᓇ 

ᐃᓅᔪᒪᓪᓗᑎᒃ ᐊᖏᕐᕋᒥᖕᓂᒃ, ᓄᓇᓕᒥᖕᓂᒃ, 

ᐃᓚᒥᖕᓂᒃ.  

ᑖᓐᓇ ᓂᓪᓕᕐᕕᒋᔪᓐᓇᕈᖕᓂ ᓄᓇᓕᐅᑉ ᐊᖏᓂᖓ 

ᐃᓱᒪᒋᓪᓗᒍ. ᓱᓇ ᐊᒻᒪ ᖃᓄᖅ 

ᐊᖏᑎᒋᔭᕆᐊᖃᖅᐸ ᓄᓇᓕᒃ ᐃᓱᒪᒋᔭᐅᑎᓪᓗᒍ 

ᑕᐃᒪᓐᓇ? ᐃᕐᓂᓱᒡᕕᒃᓴᒥᒃ ᐃᓱᒪᒋᔭᖃᖅᑎᓪᓗᒋᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᕼᐃᕙᐅᑕᖅ. 

(ᑐᓵᔨᑎᒍᑦ) ᐊᐱᖅᑯᑎᑦᑎᐊᕙᓪᓚᕆᒃ. ᓱᓇ 

ᑭᓪᓕᐅᒻᒪᖔᖅ. ᐃᕐᓂᓱᒃᓰᕕᒃᓴᒥᒃ ᐃᓱᒪᑎᓪᓗᑕ 

ᒫᓐᓇ ᐱᓯᒪᓐᖏᓐᓇᒃᑯ. ᓱᓇ ᑭᒡᓕᒋᔭᐅᒐᔭᕐᒪᖔᑦ 

ᖃᐅᔨᒋᐊᕈᓐᓇᖅᑐᒍᑦ. ᑖᒃᑯᐊ ᐋᓐᓂᐊᕐᕖᑦ 

ᐱᓯᒪᔭᕗᑦ ᐊᓯᔾᔨᕆᐊᓖᑦ ᐱᑲᓪᓚᐅᔪᑦ. ᑕᒪᓐᓇ 

ᐃᒃᐱᒋᔭᐅᖕᒪᑦ. ᑕᒪᓐᓇ ᐱᓕᕆᐊᕆᓂᐊᖅᑕᕗᑦ 

ᐊᔭᐅᕈᑎᒋᓗᒍ. ᑕᒪᓐᓇ ᓄᑖᑦ ᓴᖅᑭᑕᐅᕙᓪᓕᐊᔪᐃᑦ 

ᐱᐊᓂᑲᐅᑎᒋᔪᓐᓇᖁᓪᓗᒋᑦ. ᒪᑐᐃᖓᔪᒪᔪᒍᑦ 

ᑲᑎᒪᔩᑦ ᑕᒡᕙᓂ ᐱᓯᒪᓐᖏᓐᓇᒪ ᒫᓐᓇ. 

ᐃᓱᒪᓕᐅᕈᑕᐅᒐᔭᖅᑐᒥᑦ ᑭᓯᐊᓂ ᑭᐅᔪᓐᓇᖅᓯᒍᒪ 

ᑎᑎᕋᖅᓯᒪᔪᒥᒃ ᑭᐅᓛᖅᐳᖓ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑕ ᒪᐃᓐ ᐃᓚᒋᔪᓐᓇᖅᐱᐅᒃ ᐱᖃᑖ? 

ᐅᖃᐅᓯᕆᖅᑲᐅᖕᒪᖔᕐᓂᒃ ᓄᓇᓖᑦ ᐃᓗᐃᑦᑑᔪᒥᒃ 

ᖃᓄᖅ ᐃᓱᒪᓕᐅᖃᑦᑕᕐᒪᖔᖅᐱᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. (ᑐᓵᔨᑎᒍᑦ) ᐄ, 

ᐱᔪᓐᓇᖅᑐᒍᑦ ᑖᑦᓱᒧᖓ ᐃᓱᒪᓕᐅᕈᑕᐅᖃᑦᑕᖅᑐᐃᑦ 

ᐋᕐᓂᐊᕐᕖᑦ ᓱᓇᖃᕐᓂᐊᕐᒪᖔᑕ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐊᑎᖁᑎᖃᕈᓐᓃᕋᒪ. ᐊᐱᕆᔪᒪᔪᖓ ᒥᓂᔅᑕᒥᒃ. 

ᓇᓗᓇᐃᖅᓯᔪᓐᓇᕐᒪᖔᑦ ᒥᔅᑕ ᓴᒻᒧᖅᑐᖅ 

ᑲᖏᖅᖠᓂᕐᒥ ᑐᔪᕐᒥᕕᒃ ᐊᐅᓪᓛᓐᖏᓗᐊᖅᑐᐃᑦ 

ᑲᖏᖅᖠᓂᒃᑯᑦ ᐊᒥᓲᓐᖏᓗᐊᕐᒪᑕ. ᓱᓇ ᐱᔾᔪᑕᐅᕙᑦ 

ᑰᒡᔪᐊᕐᒥ ᑐᔪᕐᒥᕕᖃᖅᑐᖅ 

ᐊᑐᖅᑕᐅᖏᓪᓗᐊᓪᓚᕆᒃᑐᖅ ᑭᒍᑎᓕᕆᔩᑦ ᖃᓄᖅ 

ᐊᑐᖅᑕᐅᖃᑦᑕᕐᒪᖔᑦ ᐃᒡᓗᖃᕐᒪᖔᑦ 

ᐊᑐᖅᑕᐅᖃᑦᑕᖅᑐᐃᑦ ᐊᐅᓪᓛᖅᑎᑕᐅᖕᒪᑦ. 

ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪᒥᐊᓇᖅ 

ᐅᑕᖅᑭᔪᓐᓇᕈᔅᓯ.  

 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑕᖅ. (ᑐᓵᔨᑎᒍᑦ) 

ᒪᒥᐊᓇᖅ ᐅᑕᖅᑭᔭᕆᐊᖃᕋᑦᑕ.  

 

ᐃᒡᓗᐊᓗᒃ ᑕᐃᑲᓂ ᑰᒡᔪᐊᕐᒥ 1980-ᒥ 

ᐱᒋᐊᓚᐅᖅᓯᒪᔪᖅ 26-ᓂᒃ ᐃᓐᓄᒍᓐᓇᖅᑐᖅ. 

ᐊᑕᐅᓯᖅ ᒪᔪᕋᐅᑎᖃᕆᐊᖃᙱᑦᑐᒥ ᓇᔪᒐᐅᔪᖅ.  

 

ᐊᑐᖅᑕᐅᖃᑦᑕᖅᑐᖅ ᐃᒡᓗᐊᓗᒃ ᑖᒃᑯᐊ 

ᑭᒍᑎᓕᕆᔨᓂ ᐱᓚᑦᑕᐅᔭᕆᐊᓖᑦ 

ᐱᓚᑦᑕᐅᔭᕆᐊᖃᖅᑎᓪᓗᒋᑦ. ᑕᐃᒪᓐᓇ ᐱᒻᒪᕆᐅᔪᖅ 

ᐅᕙᑦᑎᓐᓄᑦ ᐊᐅᓪᓚᕈᓐᓇᖅᑐᐃᑦ ᓇᔪᒐᖃᕆᐊᖃᕐᒪᑕ 

ᑭᓯᐊᓂ ᖃᓄᖅ ᐊᑐᒃᑲᓐᓂᕈᓐᓇᕐᒪᖔᑦᑎᒍ ᖃᓄᖅ 

ᐊᑐᖅᑕᐅᕕᔅᓴᖓ ᑕᐃᑲᓂ ᐱᔨᑦᓯᕋᕐᓂᒃᑯᑦ.  

 

ᐊᒻᒪ ᐊᐅᓪᓛᖅᑐᐃᑦ ᖃᑦᑎᐅᓂᖏᑦ 

ᐊᐱᕆᔭᐅᓚᐅᖅᓯᒪᒻᒥᒐᒪ ᑭᕙᓪᓕᕐᒥ ᓈᓴᐅᑏᑦ 

ᐱᓯᒪᙱᑕᒃᑲ ᖃᐃᑦᑎᔪᓐᓇᖅᑐᒍᑦ  ᐃᒃᓯᕙᐅᑕᖅ 

ᑕᐃᒪᓐᓇᐃᖁᔨᑉᐸᑦ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐄ, 

ᑐᓴᕈᒥᓇᕋᔭᖅᑐᖅ ᖃᔅᓯᑦ ᐊᑐᖅᑕᐅᒻᒪᖔᑕ. ᑕᒪᓐᓇ 

ᑐᑭᓯᐅᒪᔾᔪᑎᒋᓇᔭᖅᑕᕗᑦ ᑖᒃᑯᐊ 

ᑲᖏᖅᖠᓂᒃᑰᖅᑐᐃᑦ ᑐᔪᕐᒥᕕᖕᒦᒋᐊᖃᓕᖃᑦᑕᖅᑐᐃᑦ 

ᐋᓐᓂᐊᕐᕕᓕᐊᖅᓯᒪᔪᐃᑦ ᑭᕙᓪᓕᕐᒥ. 

ᑐᓴᕈᒪᓂᐊᖅᐸᕗᑦ.  

 

ᐅᑎᕐᓗᑕ. ᑮᓇᐅᔭᖅᑑᑏᑦ $32,454,000. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ H-2. 

ᑲᑎᑦᑐᒋᑦ ᐊᑭᑐᔫᑎᓄᑦ ᐊᑐᖅᑐᔅᓴᐃᑦ 

$32,454,000-ᒥᓕᐊᓐ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐱᐊᓂᒃᑐᒍᑦ 

ᕿᒥᕐᕈᓂᕐᒥᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑮᓇᐅᔭᖏᓐᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ, 

ᒪᑐᔾᔪᑎᒃᓴᓂᒃ ᓂᑉᓕᕈᒪᒍᕕᑦ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖁᔭᓐᓇᒦᒃ ᑲᑎᒪᔩᑦ 

ᐊᐱᖅᑯᑎᑦᑎᐊᕙᐃᑦ. ᑕᒪᒃᑯᐊ ᖁᕕᐊᒋᓪᓚᕆᒃᑕᒃᑲ 

ᐃᓱᒪᒋᔭᓯ ᐅᖃᐅᓯᕆᔭᓯ ᓴᖅᑭᖁᔭᓯ. ᑕᒪᒃᑯᐊ 

ᑎᑎᕋᖅᓯᒪᔪᒃᑯᑦ ᑭᐅᓛᖅᐳᒍᑦ ᑭᐅᔭᐅᔭᕆᐊᖃᖅᑐᓂᒃ 

ᐃᓕᑉᓯᓐᓂᒃ ᐃᒃᓯᕙᐅᑕᕐᒧᑦ ᑖᒃᑯᐊ ᒪᓕᒋᐊᕐᓗᒋᑦ.  

 

ᖁᔭᓐᓇᒦᕈᒪᓪᓗᒋᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᒥᔅᑕ ᑎᒪᕖᕙᔅᓗ ᑖᓐᓇ 

ᑲᑎᖅᓱᐃᓚᐅᕐᒪᑦ ᑖᒃᑯᓂᖓ ᐃᓕᑉᓯᓐᓄᑦ 

ᐅᓂᒃᑳᕐᓂᐊᖅᑎᓪᓗᑕ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᖅᓱᖅᑏ, ᑖᒃᑯᐊ 

ᐊᓂᑎᑦᑐᓐᓇᖅᐱᒋᑦ. ᒫᓐᓇ 10 ᒥᓂᑦᓯᒥᒃ 

ᓄᖅᑲᖓᑲᐃᓐᓇᓂᐊᖅᑯᒍᑦ ᐱᒋᐊᓚᐅᙱᓂᑦᑎᓐᓂ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑮᓇᐅᔭᖅᑑᑎᒋᔪᒪᔭᖏᓐᓂᒃ ᕿᒥᕐᕈᑎᓪᓗᑕ. 10 

ᒥᓂᑦᓯᒥᒃ.  

 

>>ᓄᖅᑲᖓᑲᐃᓐᓇᖅᑐᑦ 17:23ᒥ 17:37ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᔪᓐᓇᕈᑦᑕ ᑲᑎᒪᑐᐃᓐᓇᑎᓪᓗᑕ ᒫᓐᓇ 

ᕿᒥᕐᕈᓂᐊᓕᕐᒥᔪᒍᑦ ᐊᑭᑐᔪᖅᑑᑎᒋᔪᒪᔭᖏᓐᓂ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ. ᒥᓂᔅᑕ ᑯᓱᒐᖅ 

ᑕᕝᕙᓃᖃᑎᖃᕈᒪᕖᑦ ᐃᖅᑲᓇᐃᔭᖅᑎᓂᒃ? ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑲᑎᒪᔩᑦ 

ᐊᖏᖅᐱᓰ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 

ᓴᖅᑭᖁᓪᓗᒋᑦ ᓵᑦᑎᓐᓄᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᓄᓇᕘᒥᑦ ᐃᒡᓗᓕᕆᔨᔾᔪᐊᒃᑯᑦ 

ᑎᒥᖓᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᐊᕐᒪᑦ 

ᒥᓂᔅᑕ ᑖᒃᑯᐊ ᑭᓇᒃᑰᒻᒪᖔᑕ ᑕᐃᓚᐅᕐᓗᒋ 

ᒪᑐᐃᕈᑎᓐᓂ ᐱᒋᐊᕈᓐᓇᙳᓱᑦᑐᑎᑦ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐅᑕᖅᑭᐊᓚᓪᓚᒃᑲᐃ ᐃᓯᕐᓂᐊᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ, 

ᐅᑕᖅᑭᓂᑉᑎᓐᓂ ᒪᑐᐃᕈᑎᑎᑦ 

ᐱᒋᐊᕈᑎᒋᔪᓐᓇᖅᑕᑎᑦ. ᒥᓂᔅᑕ ᑯᓱᒐᖅ 

ᒪᑐᐃᕈᑎᓐᓂᒃ ᐱᒋᐊᕈᓐᓇᖅᓯᕗᑎᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓪᓗᒥ 

ᐅᕙᓃᖃᑏᒃᑲ ᔪᐊᓂ ᐸᓪᓗᖅ, ᐊᐅᓚᑦᑎᔨᐅᔪᑦ 

ᐊᑭᑐᔫᑎᓄᑦ, ᐊᒻᒪ ᐃᐊᕋᓐ ᑎᐊᕗᕉ, ᐊᖓᔪᖅᑳ 

ᑐᑭᒧᐊᑦᑎᑦᑎᔨ ᐃᒡᓗᓕᕆᔨᕐᔪᐊᒃᑯᓐᓂ.  

 

ᐃᒃᓯᕙᐅᑖᖅ, ᑖᓐᓇ ᐸᓪᓗᖅ ᒪᓕᒐᓕᐅᕐᕕᖕᒧᑦ 

ᖃᐅᔨᒪᔭᐅᔪᖅ. ᐊᑖᑕᖓ ᖁᑦᑎᒃᑐᒧᑦ 

ᒪᓕᒐᓕᐅᖅᑎᐅᕙᓚᐅᖅᓯᒪᔪᖅ ᓘᑎ ᐸᓪᓗᖅ ᐊᒻᒪᓗ 

ᑐᙵᓱᑦᑎᑉᐸᕗᑦ ᔪᐊᓂ ᒪᓕᒐᓕᐅᕐᕕᖕᒧᑦ.  

 

ᐃᒃᓯᕙᐅᑖᖅ, ᐅᓪᓗᒥ ᑕᕝᕙᓃᑦᑐᖓ 

ᐅᓂᒃᑳᕆᐊᖅᑐᖅᖢᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᑭᑐᔫᑎᑦ ᐸᕐᓇᐅᑎᖓᓂᒃ 2023/24−ᒧᑦ. 

ᐃᒃᓯᕙᐅᑕᖅ, ᐊᑭᑐᔫᑎᓄᑦ ᐸᕐᓇᐅᑎ 

$110.5−ᒥᓕᐊᓐᖑᕗᑦ ᓄᓇᕗᑦ ᒐᕙᒪᒃᑯᓐᓂᙶᖅᑐᑦ 

ᐊᒻᒪᓗ $28.3−ᒥᓕᐊᓐ ᐅᑯᓇᙵᑦ ᑲᓇᑕᒥ 

ᓇᖕᒥᓂᖅᑖᖅᐸᓪᓕᐊᓂᕐᒧᑦ 

ᐃᒡᓗᓕᕆᔨᕐᔪᐊᒃᑯᓐᓂᓪᓗ. ᑲᓇᑕᒥ ᐃᒡᓗᓄᑦ 

ᓄᓇᖁᑎᓄᓪᓗ ᓇᖕᒥᓂᖅᑖᖅᐸᓪᓕᐊᓂᕐᒧᑦ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖁᑎᖏᑦ ᐃᓚᖃᖅᑐᑦ 

$4.29 ᒥᓕᐊᓐ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑕ 

ᐊᖏᖃᑎᒌᒍᑎᖓᒍᑦ $24 ᒥᓕᐊᓐ ᑲᓇᑕᒥ 

ᐃᒡᓗᓕᕆᓂᕐᒧᑦ ᐸᕐᓇᐅᑎᖓᒍᑦ. 

$30−ᒥᓕᐊᓂᑦᑕᐅᖅ ᑭᓇᐅᔭᖅᑖᖅᑎᑦᑎᓯᒪᔪᒍᑦ 

ᑯᐃᓐ ᑭᒡᒐᖅᑐᖅᑎᖓᓂ ᓄᓇᖃᖅᑲᖅᓯᒪᔪᓕᕆᔨᓂᑦ 

ᐃᓄᓕᕆᔨᑐᖃᒃᑯᓐᓂᓗ ᑲᓇᑕᒥ. ᑖᒃᑯᐊ 

ᑮᓇᐅᔭᖃᖅᑎᑦᑎᔪᑦ ᑲᑎᖦᖢᒋᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔫᑎᓄᑦ 

ᑮᓇᐅᔭᖅᑑᑎᒃᓴᖏᑦ 2023/24−ᒧᑦ $168.8 

ᒥᓕᐊᓐᖑᕗᑦ.  

 

ᐃᒃᓯᕙᐅᑕᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᑭᑐᔫᑎᓄᑦ ᑮᓇᐅᔭᖏᑦ 2023/24−ᒧᑦ 

ᐅᓄᖅᓯᒋᐊᖅᓯᒪᔪᑦ $87−ᒥᓕᐊᓐ ᖃᓂᒋᔮᓂ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1277 

2022/23−ᒥᓂᑦ. ᑮᓇᐅᔭᓕᐅᕈᑕᐅᓇᓱᒃᑐᑦ 

ᐅᓄᖅᓯᒋᐊᖅᑕᐅᔭᕆᐊᖃᓪᓚᕆᒃᐳᑦ ᒐᕙᒪᑦᑕ 

ᐊᖏᕈᑎᒋᓯᒪᔭᖓᓄᑦ ᐅᓄᕈᓐᓃᖅᐹᓪᓕᖁᓪᓗᒋᑦ 

ᐃᒡᓗᑖᖅᑎᑦᑎᕙᒃᑐᑦ ᐱᑕᖃᙱᓐᓂᖏᑦ. 

ᑐᒃᓯᕋᐅᑕᐅᔪᖅ 2023/24−ᒥ ᓄᓇᕗᑦ ᒐᕙᒪᖓᓂ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑕ ᑭᓇᐅᔭᖏᓐᓂ $70-

ᒥᓕᐊᓐ, ᒐᕙᒪᑐᖃᒃᑯᑦ ᑮᓇᐅᔭᖏᓐᓂ 

ᐅᖃᐅᓯᐅᓵᖅᑐᒥᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑭᓇᐅᔭᖁᑎᖏᓐᓂᒡᓗ ᐊᒥᐊᒃᑯᒋᔭᐅᔪᑦ, 

ᐸᕐᓇᒃᓯᒪᔪᒍᑦ ᐃᒡᓗᓕᐅᖅᐸᓪᓕᐊᔪᒪᓪᓗᑕ 175−ᒥᑦ 

200−ᒧᑦ ᑎᑭᓪᓗᒍ ᓄᑖᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᒃᓴᖏᓐᓂᒃ ᑮᓇᐅᔭᓕᕆᓐᓇᒥ ᐊᕐᕌᒍᒥ. 

  

ᓄᓇᕗᑦ ᒐᕙᒪᒃᑯᓐᓂ ᑐᒃᓯᕋᖅᑕᐅᔪᑦ 

$110.5−ᒥᓕᐊᓐ ᐃᓗᐊᓂ, ᓄᑖᙳᕆᐊᖅᑎᑕᐅᔪᑦ 

ᐱᐅᓯᒋᐊᖅᑕᐅᔪᓪᓗ ᐱᓕᕆᐊᕆᔭᕗᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓄᑦ $3−ᒥᓕᐊᓂᒃ ᐅᓄᖅᓯᒋᐊᖅᐳᑦ. 

ᑲᑎᖦᖢᒋᑦ ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ 

ᐃᒡᓗᓕᕆᔨᕐᔪᐊᒃᑯᓪᓗ ᑭᓇᐅᔭᖁᑎᖏᑦ $4.3 

ᒥᓕᐊᓐ, ᑲᑎᖦᖢᒋᑦ $14.3-ᒥᓕᐊᖑᕗᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑕ ᑲᒪᒋᔭᐅᔾᔪᑎᒃᓴᖏᑦ.  

 

ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑕ ᑭᓇᐅᔭᖏᑦ 

ᐅᓄᖅᓯᒋᐊᖅᐳᑦ $10-ᒥᓕᐊᓐᓂᒃ 

$6−ᒥᓕᐊᖑᓚᐅᖅᖢᑎᒃ. ᑕᒃᑯᐊ 

ᑮᓇᐅᔭᖅᑖᕆᔭᐅᒃᑲᓐᓂᖅᑐᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓂ ᑲᔪᓯᔪᓐᓇᖅᑎᑦᑎᓂᐊᖅᐳᑦ 

ᒫᓐᓇ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓄᑦ 

ᐋᖅᑭᒃᓱᐃᔾᔪᑕᐅᓗᑎᒃ ᓂᕆᐅᒃᐳᓪᓗ ᐱᓕᕆᐊᒃᓴᓂᒃ 

ᓴᖅᑭᑦᑎᒃᑲᓐᓂᕈᒪᓪᓗᑎᒃ ᐅᓄᖅᓯᒋᐊᕐᓗᑎᒃ 

ᐃᖅᑲᓇᐃᔮᖃᐃᓐᓇᕐᓂᐊᖅᑐᑦ 

ᐃᖅᑲᓇᐃᔭᖅᑎᒃᓴᖅᓯᐅᖅᑐᓪᓗ.  ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᓂᕆᐅᒃᑐᑦ ᖁᓕᓂᒃ ᓄᑖᓂᒃ 

ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓂᒃ 

ᐃᒡᓗᓕᐅᕈᒪᓪᓗᑎᒃ 2023/24−ᒥ ᐊᒻᒪᓗᑦᑕᐅᖅ 

ᐅᓄᖅᓯᒋᐊᖅᑎᑦᑎᔪᒪᓪᓗᑎᒃ ᐊᑐᖅᑐᐊᖅᑕᐅᔪᓂᑦ 

ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑕ 

ᐱᓕᕆᐊᒃᓴᖏᓐᓂᒃ.   

 

ᐊᓯᖏᑦ ᑭᓇᐅᔭᖅᑑᑎᒃᓴᖏᓐᓂᒃ 

ᐅᓄᖅᓯᒋᐊᖅᑎᑦᑎᔪᒪᔪᑦ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᓯᕐᓗᐊᑦ ᑭᓇᐅᔭᖁᑎᖏᓐᓂᒃ ᐊᒻᒪᓗ ᐊᐅᓚᐅᑎᓕᑦ 

ᑭᓇᐅᔭᖁᑎᖏᑦ. ᐅᓄᖅᑐᑦ ᐃᒡᓗᓕᕆᔨᒃᑯᑦ 

ᓯᕐᓗᐊᖏᑦ ᐅᑭᐅᓂᒃ 40−ᓂᒃ ᓄᑕᐅᙱᑎᒋᓕᖅᐳᑦ 

ᓈᒻᒪᙱᓗᐊᓕᖅᖢᑎᒡᓗ ᐱᓕᕆᐊᒃᓴᒥᓂᒃ 

ᐊᖑᒻᒪᑎᓇᓱᒋᐊᒃᓴᖅ ᐃᒡᓗᓕᕆᔨᒃᑯᑦ 

ᐊᐅᓚᑕᖏᓐᓄᑦ. ᐱᓕᕆᐊᒃᓴᖃᖅᑎᑕᐅᓪᓗᑎᒃ 

ᐊᖏᕈᑕᐅᓯᒪᔪᒥᑦ ᐅᓄᖅᓯᒋᐊᖅᑕᐅᖁᓪᓗᒋᑦ 

ᐃᒡᓗᓕᐅᖅᑕᐅᕙᒃᑐᑦ 

ᐅᓄᖅᓯᕙᓪᓕᐊᑐᐃᓐᓇᕐᓂᐊᖅᖢᑎᒃ ᐊᕐᕌᒍᓂᒃ 

ᐊᒡᒋᖅᑐᓂᒃ, ᐱᕈᖅᑎᑦᑎᓇᓱᒋᐊᖃᖅᐳᒍᑦ ᓄᓇᓖᑦ 

ᐊᐅᓚᔪᓐᓇᐅᑎᖏᓐᓂᒃ ᐱᔭᕆᐊᖃᓪᓚᕆᒃᑐᓂᒃ 

ᐃᒡᓗᒃᓴᕆᔭᐅᔪᓂᑦ ᑲᒪᒋᔭᖃᕐᓂᐊᕐᓗᑕ. ᑕᒪᑐᒪᓂ 

ᐊᕐᕌᒍᒥ $4−ᒥᓕᐊᓐᒥᑦ ᐅᓄᖅᓯᒋᐊᖅᑐᑦ 

ᓯᕗᒻᒧᐊᒍᑎᒋᓂᐊᖅᐸᕗᑦ ᐃᒡᓗᕐᔪᐊᑉ 

ᑕᐅᑦᑐᒃᓴᖓᓂᒃ ᐱᕙᓪᓕᐊᑎᑦᑎᓗᑕ ᒥᑦᑎᒪᑕᓕᖕᒥ, 

ᖁᕐᓗᖅᑑᕐᒥ, ᐃᒡᓗᓕᖕᒥ ᐅᖅᓱᖅᑑᕐᒥᓗ.  

 

ᐊᐅᓚᐅᑎᓕᑦ ᑮᓇᐅᔭᖁᑎᖏᑦ $43,000-ᓂᒃ 

ᐅᓄᖅᓯᒋᐊᕌᕐᔪᒃᐳᑦ − ᑖᓐᓇ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑦ ᐃᑲᔪᖅᑐᐃᔪᖅ 

ᐊᖑᒻᒪᑎᔾᔪᑕᐅᓂᐊᖅᐳᖅ ᐃᒡᓗᖁᑎᖏᑕ 

ᑲᒪᒋᔭᐅᖏᓐᓇᕆᐊᓕᖕᓄᑦ ᓄᓇᓕᖕᓂ. 

ᑮᓇᐅᔭᖅᑖᕆᖃᑦᑕᖅᑕᖏᑦ ᐅᑭᐅᖅ ᐊᔾᔨᒋᕙᐃᑦ 

ᐊᕐᕌᓂᓕᓴᕐᓂᒃ ᓄᑖᙳᕆᐊᕈᑎᒃᓴᓄᑦ 

ᐱᐅᓯᒋᐊᕈᑎᓄᓪᓗ ᐃᖅᑲᓇᐃᔭᖅᑎᑦ 

ᐃᒡᓗᖁᑎᖏᓐᓄᑦ, ᓇᖕᒥᓂᖅᑖᖅᐸᓪᓕᐊᓂᕐᒧᑦ 

ᐱᓕᕆᐊᒃᓴᓄᑦ, ᐊᒻᒪᓗ ᐅᖁᖃᖅᑐᓂᒃ ᖃᐅᔨᓴᕐᓂᖅ 

ᐅᖁᐃᔭᖅᑕᐅᔾᔪᑎᖏᓪᓗ. ᐃᑭᑦᑐᒧᑦ ᓱᕋᒃᑕᐅᔪᑦ 

ᐊᓯᔾᔨᖅᑕᐅᔾᔪᑎᖏᑕᓗ ᑮᓇᐅᔭᖁᑎᖏᑦ 

ᑖᒃᑯᐊᑐᐊᑦᑎᐊᖑᕗᑦ ᑮᓇᐅᔭᖅᑑᑎᖏᓐᓂᒃ 

ᐅᓄᕈᓐᓃᕆᐊᖅᑐᑦ 2022/23 ᑮᓇᐅᔭᓕᕆᓐᓇᒥ 

ᐊᕐᕌᒍᒥ. ᐱᔾᔪᑎᖃᖅᐳᖅ ᐃᒡᓗᒥᒃ 

ᐊᓯᔾᔨᖅᑕᐅᔪᒃᓴᖅᑕᖃᙱᒻᒪᑦ 2023/24−ᒥ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᒥᒃ 

ᐊᓯᐅᔨᓚᐅᙱᒻᒪᑕ 2021/22-ᒥ ᐊᕐᕌᒍᖓᓂ. 

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᑦ, ᑐᓴᐅᒪᔪᓯ ᐊᕐᕌᒍᓂ 

ᒪᕐᕉᖕᓂᒃ ᐊᓂᒍᖅᑐᓂᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᐅᖅᑎᑦ 

ᐊᑭᑦᑐᕋᐅᑎᖏᓐᓂᒃ ᓄᖅᑲᖅᑎᑦᑎᓚᐅᕐᒪᑕ 

ᐃᒡᓗᓕᕆᔨᒃᑯᑦ ᐃᒡᓗᒃᓴᖏᓐᓂᒃ ᐊᒻᒪᓗ 

ᐃᖅᑲᓇᐃᔭᖅᑎᑦ ᐃᒡᓗᒃᓴᖏᓐᓄᑦ ᓇᓂᑐᐃᓐᓇᖅ 

ᓄᓇᕗᒻᒥ. ᖃᐅᔨᒪᔪᒍᑦ ᑖᓐᓇ ᐋᖅᑭᒃᑕᐅᔪᖅ 

ᐊᒃᑐᐃᓯᒪᓪᓚᕆᖕᒪᑦ ᓂᕈᐊᖅᑎᒋᓯᒪᔭᔅᓯᓐᓄᑦ 

ᓄᓇᓕᔅᓯᓐᓂ ᑕᒪᐃᓐᓂᒃ ᐃᓱᒫᓘᑎᒋᔭᔅᓯᓗ 

ᐃᓱᒫᓗᒋᕙᕗᑦ.  

 

ᑭᓯᐊᓂᓕ, ᐅᖃᐅᓯᖃᓚᐅᕋᑦᑕ ᐅᐱᕐᙶᖅ 

ᒪᓕᒐᓕᐅᖅᑎᑦ ᑲᑎᒪᑎᓪᓗᒋᑦ ᑕᒪᑐᒪᓂ ᐊᕐᕌᒍᒥ, 

ᑐᓂᓯᔪᓐᓇᙱᑉᐳᒍᑦ ᐃᒡᓗᓂᒃ $1,000 ᑭᑉᐹᕆᒃᑐᖅ 

ᐃᓯᒐᖅ. ᑕᐃᒪᐃᓕᐅᕈᑦᑕ ᐊᔪᕐᓇᖅᓯᓇᔭᖅᑐᖅ 

"ᐅᓄᕈᓐᓃᖅᐹᓪᓕᖅᑎᑦᑎᓇᓱᒋᐊᒃᓴᖅ 

ᐃᒡᓗᑖᖅᑎᑦᑎᕙᒃᑐᑦ ᐊᒥᒐᕐᓂᖏᓐᓂᒃ", −ᐃᒡᓗᒃᓴᐃᑦ 

ᐅᓄᙱᓐᓂᖅᓴᐅᓕᕐᓗᑎᒃ ᐱᔭᐅᔭᕆᐊᖃᓪᓚᕆᒃᑐᑦ 

ᓄᓇᕗᒻᒥ ᐃᓅᓯᖏᑦ ᐱᐅᓯᕚᓪᓕᖁᓪᓗᒋᑦ.  



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1278 

 

ᒐᕙᒪᑦᑕ ᑲᑐᔾᔨᖃᑎᖃᕐᓂᖏᑦ ᒪᓕᒐᓕᐅᖅᑎᓕᒫᓂᒃ, 

ᐅᑯᓂᖓᓗ ᓄᓇᕗᑦ ᑐᙵᕕᒃᑯᓐᓂ, ᐊᒻᒪᓗ 

ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᓂᒃ, 

ᑲᑐᔾᔨᓪᓗᑕ ᐱᓕᕆᐊᒃᓴᖅᑖᓕᓚᐅᖅᐳᑦ 

ᓇᓗᓇᐃᖅᓯᓪᓗᑎᒃ ᐃᒡᓗᓕᕆᓂᖅ ᐊᖏᓛᖑᖕᒪᑦ 

ᓯᕗᓪᓕᐅᔾᔭᐅᔪᒪᔪᓂᑦ ᓄᓇᕗᒻᒥ.   

 

ᑕᐃᒪᐃᒻᒪᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᔭᕆᐊᖃᓪᓚᕆᖕᓂᐊᖅᑐᑦ ᑲᔪᓯᑎᑦᑎᖁᓪᓗᒋᑦ 

ᖃᓄᖅᑑᕈᑎᒃᓴᓄᑦ ᑎᑭᑕᐅᔪᒪᔪᒥᒃ−ᐅᑯᓂᖓᓗ 

ᐅᖃᐅᓯᐅᓵᑦᑎᐊᖅᑲᐅᖕᒪᑦ ᐸᕐᓇᒃᑕᐅᔪᑦ 

ᐃᒡᓗᓕᐅᖅᑕᐅᓯᒋᐊᕈᒪᔪᑦ 175−ᒥᑦ 200−ᒧᑦ 

ᑎᑭᓪᓗᒍ ᐃᒡᓗᓕᕆᔨᒃᑯᑦ ᐃᒡᓗᖁᑎᒃᓴᖏᑦ 

2023/24−ᒥ. ᑖᓐᓇ ᑐᕌᒐᕆᔭᐅᔪᖅ 

ᑕᑯᒃᓴᐅᑎᑦᑎᕗᖅ ᐱᕙᓪᓕᐊᑎᑦᑎᕐᔪᐊᕐᓂᖏᓐᓂᒃ 

ᑲᔪᓯᑎᑦᑎᖁᓪᓗᒋᑦ ᐱᓕᕆᐊᒃᓴᒥᓂᒃ 1000−ᓂᒃ 

ᓄᑖᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 2025 

ᓄᙳᐊᓄᑦ ᑎᑭᓪᓗᒍ. ᓲᖃᐃᒻᒪ, ᑖᓐᓇ 

ᓴᖅᑭᑦᑐᒪᔭᕗᑦ ᑐᕌᒐᖅᐳᑦ ᒪᓕᖕᓂᐊᖅᐳᖅ 

ᒪᓕᒐᓕᐅᕐᕕᖕᒥ ᐊᖏᖅᑕᐅᓚᐅᕐᓗᓂ ᐊᑭᑐᔫᑎᓄᑦ 

ᐊᑐᖅᑐᒃᓴᑦ ᑭᖑᓂᐊᒍᓪᓗ ᑲᑎᒪᓐᓇᒥ. 

 

ᐅᑐᐱᕆ 18, 2022−ᒥ ᖁᕕᐊᓱᓚᐅᖅᐳᖓ 

ᐃᓚᒋᔭᐅᓚᐅᕋᒪ ᑭᒃᑯᑐᐃᓐᓇᓄᑦ ᓴᖅᑭᑎᑕᐅᔪᒥᒃ 

ᓄᓇᕗᑦ 3000 

ᐸᕐᓇᒍᑎᒥᒃ−"ᐃᒡᓗᓕ−ᐅ−ᖃᑎᒌᖕᓂᖅ" 

(ᐃᒡᓗᓕᐅᖃᑎᒌᖕᓂᖅ). ᐸᕐᓇᒍᑎ 

ᐃᒡᓗᓕᕆᔨᓕᒫᓂᑦ ᑎᒍᒥᐊᖅᑎᐅᖃᑕᐅᔪᓂᒃ 

ᐱᓕᕆᖃᑎᒋᔭᖏᓐᓂᒡᓗ ᐊᐅᓚᑦᑎᖁᔨᕗᑦ 

ᑲᑐᔾᔨᓪᓗᑎᒃ ᐃᑲᔫᑎᒃᓴᖏᓐᓂᒃ ᖃᐅᔨᒪᓂᖅᓴᓂᓪᓗ 

ᑕᑯᔪᒪᓪᓗᒋᑦ 3000 ᓄᑖᑦ ᐃᒡᓗᓕᐅᖅᑕᐅᔪᑦ 2030 

ᑐᖔᓂ. ᓯᕗᓪᓕᕐᒥᒃ ᑎᑭᑕᐅᔪᒪᔪᖅ ᐅᑯᓂᖓ 

ᐱᖃᓯᐅᔾᔨᕗᖅ 300−ᐸᓗᖕᓂᒃ ᐃᒡᓗᓕᕆᔨᒃᑯᓐᓂᒃ 

ᐃᒡᓗᒋᔭᐅᓂᐊᖅᑐᑦ, 1,400 ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑦ, 900 ᐊᑭᑐᓗᐊᙱᑦᑐᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐊᒻᒪᓗ 400 

ᓂᐅᕐᕈᑎᒃᓴᐃᑦ ᐃᒡᓗᖁᑎᒋᔭᐅᔪᑦ.   

 

ᑐᑭᓯᓇᖅᓯᑎᒃᑲᓐᓂᕐᓗᒍ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐃᒡᓗᓕᐅᔾᔮᙱᑦᑐᑦ ᐊᒻᒪᓗ 

ᓇᖕᒥᓂᖃᙱᓪᓗᑎᒃ/ᐊᐅᓚᑦᑎᙱᓪᓗᑎᒃ ᑕᒪᐃᓐᓂᒃ 

3000−ᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ−ᓇᖕᒥᓂᖃᕐᓂᐊᖅᐳᒍᑦ 

ᐊᐅᓚᑦᑎᓗᑕᓗ ᑐᕌᒐᑦᑎᓐᓂᒃ 1,400 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ ᑭᓯᐊᓂ 

ᐃᑲᔪᖅᑐᐃᔪᒪᕗᒍᑦ ᑎᓕᐅᕆᔪᒪᓪᓗᑕᓗ ᐊᓯᖏᓐᓂᒃ 

ᐃᒡᓗᓕᕆᓂᕐᒧᑦ ᑎᒍᒥᐊᖅᑎᐅᖃᑕᐅᓪᓗᐊᑕᖅᑐᓂᑦ 

ᐱᓕᕆᖃᑎᒋᔭᖏᓐᓂᓪᓗ ᐊᓯᖏᓐᓂᒃ 

ᐊᑭᑐᓗᐊᙱᑦᑐᓂᒃ ᐊᒻᒪᓗ ᓂᐅᕐᕈᑎᒃᓴᓂᒃ 

ᐃᒡᓗᒃᓴᓂᒃ ᑲᔪᓯᑎᑦᑎᖁᓪᓗᒋᑦ. 

ᓴᙱᒃᑎᒋᐊᕆᐊᖃᕋᑦᑎᒍᑦ ᖃᓄᐃᑦᑐᑐᐃᓐᓇᑦᑎᐊᑦ 

ᐃᒡᓗᓕᕆᓂᖅ ᓇᓂᑐᐃᓐᓇᖅ ᑲᔪᓯᑎᑕᐅᓗᑎᒃ.   

 

ᑭᒃᑯᑐᐃᓐᓇᓄᑦ ᓴᖅᑭᑎᑕᐅᔪᖅ ᓄᓇᕗᑦ 3000−ᒥ 

ᑐᓴᖅᑎᑦᑎᓚᐅᕆᕗᒍᑦ ᐊᓯᔾᔨᖅᐸᓪᓕᐊᔪᒥᒃ 

ᐱᓕᕆᖃᑎᒌᖕᓂᕐᒧᑦ ᐊᖏᕈᑎᒥᒃ ᓄᓇᕗᒻᒥ 

ᐃᒡᓗᓕᐅᖅᑏᑦ ᐱᕙᓪᓕᐊᑎᑦᑎᔨᓪᓗ−100−ᐳᓴᒥᒃ 

ᓇᖕᒥᓂᕆᔭᐅᔪᖅ ᐃᓄᐃᑦ ᑲᑐᔾᔨᖃᑎᒌᓄᑦ 

ᐊᐅᓚᑕᐅᓪᓗᓂᓗ ᐊᕕᒃᑐᖅᓯᒪᔪᓂ ᐃᓄᐃᑦ 

ᑲᑐᔾᔨᖃᑎᒌᓄᑦ ᐱᕙᓪᓕᐊᑎᑦᑎᖃᑎᒋᕙᒃᑕᖏᓪᓗ 

ᑯᐊᐳᕇᓴᒃᑯᑦ, ᓄᓇᓯᒃᑯᓪᓗ.  ᑲᑐᔾᔨᖃᑎᒌᒡᓗᑎᒃ 

2,000−ᓂᒃ ᓄᑖᓂᒃ 

ᐃᒡᓗᓕᐅᖅᑎᑦᑎᔪᓐᓇᕐᓂᐊᖅᐳᑦ ᑲᔪᓯᑎᑕᐅᔪᒫᕐᓗᑎᒃ 

ᓄᓇᕗᒻᒥ ᐃᒡᓗᓕᐅᖅᑎᓂᑦ ᐊᕐᕌᒍᓂᑦ 8−ᒥᑦ 

ᖁᓕᓄᑦ ᑎᑭᓪᓗᒍ.  

 

ᖁᕕᐊᓱᓚᐅᖅᐳᖓ ᑐᓴᕋᒪ ᓄᓇᕗᒻᒥ 

ᐃᒡᓗᓕᐅᖅᑏᑦ ᐅᕙᑦᑎᓐᓂ 

ᐱᓕᕆᖃᑎᖃᕈᒪᓪᓚᕆᖕᓂᖏᓐᓂᒃ ᑲᔪᓯᑎᑦᑎᓗᑎᒃ 

ᐱᔭᐅᔭᕆᐊᖃᓪᓚᕆᒃᑐᓂᑦ ᐃᒡᓗᒃᓴᓂᒃ, 

ᐊᒻᒪᓗᑦᑕᐅᖅ, ᐊᖏᕈᑎᒋᓯᒪᔭᖓᓂ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᔪᒪᓪᓗᑎᒃ ᐃᓄᖕᓂᓪᓗ 

ᐃᓕᓐᓂᐊᖅᑎᑦᑎᓗᑎᒃ ᐃᖅᑲᓇᐃᔭᕆᐅᖅᓴᓂᕐᒥᒃ 

ᐃᓕᓐᓂᐊᖅᐸᓪᓕᐊᓗᓂᓗ ᐃᖅᑲᓇᐃᔭᕐᓂᕐᒥᒃ 

ᑲᔪᓯᔾᔪᑎᒋᔭᐅᓪᓗᐊᑕᖅᐳᑦ. ᐅᓄᖅᑐᓂᒃ ᑲᑐᔾᔨᓪᓗᑕ 

ᐱᒻᒪᕆᐅᒋᔭᖃᖅᐳᒍᑦ ᐃᒡᓗᓕᕆᓂᖅ ᐱᔾᔪᑎᒋᓪᓗᒍ 

ᖁᕕᐊᓱᑦᑎᐊᖅᐳᒍᓪᓗ ᑖᔅᓱᒥᖓ ᐱᒻᒪᕆᐅᔪᒥᒃ 

ᑲᑐᔾᔨᖃᑎᒌᒃᐸᓪᓕᐊᓂᐊᕋᑦᑕ ᐊᕐᕌᒎᓂᐊᖅᑐᓂᑦ. 

 

ᐃᒃᓯᕙᐅᑖᖅ ᑲᑎᒪᔩᓪᓗ, ᖁᔭᓐᓇᒦᒃ 

ᐅᖃᓪᓚᒍᓐᓇᖅᑎᑕᐅᒐᒪ. ᓂᕆᐅᒃᑐᖓ 

ᐱᔾᔪᑎᖃᑦᑎᐊᕐᓗᑕ ᐅᖃᖃᑎᖃᕈᒪᓪᓗᖓ. 

ᐱᓕᕆᔨᒃᑲ ᐅᕙᖓᓗ ᑐᓴᖅᑎᑕᐅᔪᒪᔪᒍᑦ 

ᐅᖃᐅᓯᒃᓴᔅᓯᓐᓂᒃ ᐊᐱᖁᑎᒃᓴᖃᕈᔅᓯᓗ 

ᖃᓄᑐᐃᓐᓇᖅ ᑭᐅᔪᓐᓇᕐᓂᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᒥᔅᑕ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᐅᖃᐅᓯᒃᓴᖃᖅᐹ? ᐊᑏ ᑲᔪᓯᒋᑦ ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑉᐳᖓ ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᓂᒃ 

ᐱᔾᔪᑎᓪᓗᒋᑦ ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ 

ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᖏᓐᓄᓪᓗ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᓂᖃᖅᑎᓪᓗᒋᑦ ᑐᒃᓯᕌᖑᔪᓂᒃ 2023-2024-

ᒧᑦ ᐊᑭᑐᔪᖅᑐᕈᑎᒃᓴᓂᒃ ᒥᒃᓴᐅᓯᔭᐅᓯᒪᔪᓂᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓄᑦ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ ᐊᑐᕈᒫᕐᓂᐊᖅᑐᑦ 

2023-2024 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ 

$110,510,000 ᒥᓕᐊᓐᑖᓚᐅᕐᒪᑕ. ᑖᓐᓇ 

ᐊᖏᓪᓕᒋᐊᖅᓯᒐᓱᓐᓂᐅᔪᖅ ᑕᒫᓂᐸᓗᒃ 

114.7%−ᒥᑦ (ᐳᓴᓐ−ᒥᑦ) 2022-2023-ᒥ 

ᐊᑭᑐᔪᖅᑐᕈᑎᒃᓴᕆᔪᔭᖏᓐᓂᑦ. ᐊᖏᓛᖑᔪᑦ ᑕᕝᕙᓂ 

ᐊᓯᔾᔨᖅᑕᐅᔪᓂᒃ ᑕᒫᓐᖔᖅᐳᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᐊᖏᓪᓕᒋᐊᕆᓂᖏᓐᓂᑦ ᑮᓇᐅᔭᓂᑦ ᑐᕌᖓᔪᓂᒃ 

ᓄᑖᓂᒃ ᐃᓪᓗᓕᕆᔨᒃᑯᓐᓄᑦ ᐃᒡᓗᒃᓴᓄᑦ 

ᓴᓇᔭᐅᒐᔭᖅᑐᓄᑦ. 

 

ᑕᒪᓐᓇ ᑲᔪᓰᓐᓇᖅᑐᖅ ᐊᒥᒐᖅᓯᓂᖅ 

ᑭᒃᑯᑐᐃᓐᓇᕐᓄᑦ ᐃᓪᓗᒃᓴᓂᒃ ᐃᓘᓐᓇᖏᓐᓂ 

ᓄᓇᕗᒻᒥ ᓄᓇᓕᖏᓐᓂ ᐊᒃᓱᐊᓗᒃ 

ᐃᓱᒫᓘᑎᒋᔭᐅᒻᒪᑦ ᒪᓕᒐᓕᐅᖅᑎᓕᒫᑦᑎᐊᓄᑦ 

ᒪᓕᒐᓕᐅᕐᕕᒻᒥ. ᐄᐳᕈ 2022-ᒥ ᒐᕙᒪᑐᖃᒃᑯᑦ 

ᑮᓇᐅᔭᖏᑦ ᐊᑐᕈᒫᕐᓂᐊᖅᑐᑦ ᓴᖅᑭᖅᑕᐅᒻᒪᑕ 

ᑐᓴᖅᑕᐅᑎᑦᑎᔪᒻᒪᑕ ᑲᓇᑕᐅᒡᒎᖅ ᒐᕙᒪᖓ 

ᑐᓂᓯᓛᕐᒪᑦ $60.0 ᒥᓕᐊᓐᓂᒃ ᑐᕌᖓᔪᓂᒃ 

ᐊᑭᑐᓗᐊᓐᖏᑦᑐᓂᒃ ᐃᓪᓗᓕᐅᕐᓂᕐᒧᑦ ᐊᕐᕌᒎᓐᓂᒃ 

ᒪᕐᕉᓐᓂᒃ ᐊᒡᒋᖅᑑᓐᓂᒃ ᓄᓇᕗᑦ ᒐᕙᒪᖓᓄᑦ. 

ᑕᐃᓐᓇ ᒐᕙᒪᑐᖃᒃᑯᑦ ᑮᓇᐅᔭᒃᓴᖏᑦ 

ᐊᑐᕈᒫᕐᓂᐊᖅᑐᑦ ᓴᖅᑭᖅᑕᐅᒻᒪᑕ 

ᓇᓗᓇᐃᖅᓯᓯᒪᓚᐅᕐᒥᒻᒪᑦ $845.0 ᒥᓕᐊᓐᓂᒃ 

ᑐᕌᖓᔪᓂᒃ ᓄᓇᖃᖅᑳᖅᑐᒥᓂᕐᓄᑦ 

ᐃᓪᓗᓕᐅᕈᑎᒃᓴᓂᒃ ᐃᓄᐃᒃ ᓄᓇᓕᖏᓐᓂ 

ᑐᓂᔭᐅᕙᓪᓕᐊᔪᖃᓛᕐᒪᑦ ᐊᕐᕉᒍᓂᒃ 7−ᓂᒃ. ᑕᒪᓐᓇ 

ᖃᓄᑎᒋ ᓄᓇᕗᑦ ᑐᓐᖓᕕᒃ ᑎᒥᖓ ᐊᒻᒪᓗ ᐃᓄᐃᑦ 

ᑕᐱᕇᑦ ᑲᓇᑕᒥ ᐱᓕᕆᖃᑎᖃᕐᒪᖔᑎᒃ  ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓂᒃ 

ᓇᓗᓇᐃᖅᓯᒐᓱᐊᖅᑐᑎᒃ ᖃᓄᐃᑦᑐᓄᑦ 

ᐱᓕᕆᓂᐅᔪᓄᑦ ᑖᒃᑯᐊ  ᑮᓇᐅᔭᑦ 

ᐊᑐᖅᑕᐅᓂᐊᕐᒪᖔᑕ ᓱᓕ ᑐᑭᓯᓇᖅᓯᓯᒪᓐᖏᒻᒪᑦ.  

 

ᔫᓂ 2, 2021-ᒥ, ᒪᓕᒐᓕᐅᖅᕕᒃ 

ᖃᐅᔨᒃᑲᖅᑕᐅᔪᒻᒪᑦ ᑎᑎᕋᖅᓯᒪᔪᖅᑎᒍᑦ ᒥᓂᔅᑕᐅᑉ 

ᐅᖃᐅᓯᖓᑎᒍᑦ ᐊᒥᓱᑲᓪᓚᐃᑦ ᐸᕐᓇᑕᐅᓯᒪᔪᑦ 

ᐃᓪᓗᓕᕆᔨᒃᑯᓐᓄᑦ ᐃᒐᕙᒪᒃᑯᓪᓗ 

ᐃᖅᑲᓇᐃᔭᖅᑎᖏᓐᓄᑦ ᐃᓪᓗᓕᐅᖅᑕᐅᓂᐊᖅᑐᒥᓃᑦ 

2021- 2022-ᒥ ᑭᖑᕙᕆᐊᖅᑎᑕᐅᓂᐊᕐᒪᑕ 

ᐱᔾᔪᑎᖃᖅᑐᑎᒃ ᐃᓪᓗᒃᓴᐃᑦ 

ᐊᑭᑦᑐᐸᓪᓕᐊᓂᖏᓐᓂᒃ. ᑐᑭᓯᑎᑦᑎᒋᐊᕈᑏᑦ 

ᓴᖅᑭᖅᑕᐅᓯᒪᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᓄᑦ ᓇᓗᓇᐃᖅᓯᓯᒪᒻᒪᑕ ᑕᐃᒃᑯᐊ 

ᑭᖑᓪᓕᐅᓂᐊᖅᑐᒥᓃᑦ ᐃᓪᓗᓕᐅᕐᓂᕐᒧᑦ ᑳᓐᑐᕌᒃ 

ᐱᒐᓱᐊᕋᒃᓴᐅᓂᐊᖅᑐᒥᓃᑦ 2022-2023 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂᒃ 

ᓄᖅᑲᖅᑎᑕᐅᓐᓂᕐᒪᑕ ᐃᓪᓗᓕᐅᕐᓂᕐᒧᑦ 

ᐊᑭᑐᓗᐊᓕᕐᓂᖓ ᐱᔾᔪᑎᐅᓪᓗᓂ. 

 

ᐋᒡᒌᓯ 24, 2022-ᒥ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓ ᐊᒻᒪᓗ ᓄᓇᕗᒻᒥ ᐃᓪᓗᓕᐅᖅᑏᑦ 

ᑯᐊᐳᕇᓴᓐᖓ ᑐᓴᖅᑕᐅᑎᑦᑎᔪᒻᒪᑎᒃ 

ᐊᑎᓕᐅᖃᑎᒌᓐᓂᕋᖅᑐᑎᒃ “ᑐᓐᖓᕕᒃᓴᖏᓐᓄᑦ 

ᐊᖏᖃᑎᒌᒍᑎᒥᒃ ᑲᑐᔾᔨᖃᑎᒌᓐᓂᕐᒧᑦ ᑐᕌᖓᔪᓂᒃ 

ᓴᖅᑭᖅᓯᒐᓱᐊᕐᓂᕐᒧᑦ ᐱᑕᖃᕆᐊᖃᓪᓚᕆᑦᑐᓂᒃ 

ᐊᐅᓪᓛᐸᓪᓕᐊᔪᓄᑦ, ᐃᓪᓗᓕᕆᔨᒃᑯᑎᒍᑦ, 

ᐊᑭᑐᓗᐊᓐᖏᑦᑐᓂᒃ ᓂᐅᕕᐊᒃᓴᕆᔭᒃᓴᐅᔪᓂᒃ 

ᐃᓪᓗᒃᓴᓂᒃ ᓄᓇᕗᓕᒫᒥ.”  

 

ᐊᒃᑑᕝᕙ 18, 2022ᒥ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ ᐊᒻᒪᓗ 

ᓄᓇᕗᒻᒥ ᐃᓪᓗᓕᐅᖅᑏᑦ ᑯᐊᐳᕇᓴᓐᖓ 

ᑐᓴᖅᑕᐅᑎᑦᑎᔪᒻᒪᑎᒃ ᐊᑎᓕᐅᖃᑎᒌᓐᓂᕋᖅᑐᑎᒃ 

“ᐃᓗᐊᒍᑦ ᑲᑐᔾᔨᖃᑎᒌᓐᓂᒃᑯᑦ ᐊᖏᖃᑎᒌᒍᑎᒥᒃ.” 

ᑖᓐᓇ ᐊᖏᖃᑎᒌᒍᑎ, ᐊᒻᒪᓗ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᓄᑖᖁᑎᖓ 

“ᓄᓇᕗᑦ 3000 ᑐᑭᒧᐊᒍᑎᒃᓴᖅ ᑕᖅᑲᐅᖓ 

ᑭᒃᑯᓕᒫᓄᑦ ᓴᖅᑭᖅᑕᐅᔪᒻᒪᑎᒃ ᑕᕝᕙᓂᒃᓴᐃᓐᓇᖅ 

ᐅᓪᓗᕐᒥᒃ. ᑲᑎᒪᔨᕋᓛᑦ ᑲᔪᖏᖅᑯᑦ   

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᐅᓪᓗᒥᒧᑦ 

ᖃᓄᐃᓕᖓᓕᕐᓂᕆᔭᖓᓂᒃ 

ᐊᑐᓕᖅᑎᑕᐅᒐᓱᐊᖅᑎᓪᓗᒍ ᑖᓐᓇ ᐊᖏᖃᑎᒌᒍᑎ 

ᐊᒻᒪᓗ ᓄᑖᖅ ᑐᑭᒧᐊᒍᑎᒃᓴᖅ. ᖃᓄᑎᒋ ᑖᓐᓇ 

ᓄᑖᖅ ᓄᓇᕗᑦ 3000 ᑐᑭᒧᐊᒍᑎᒃᓴᖅ ᖃᓄᑎᒋ 

ᐃᓚᒋᔭᐅᓂᐊᕐᒪᖔᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᑕ ᐅᓪᓗᒥ ᐊᑐᖅᐸᑦᑕᖓᓂᒃ 

“ᐊᖅᑯᓯᐅᖅᑕᐅᓯᒪᔪᓂᑦ ᐱᓕᕆᒋᐊᕐᓂᕐᒧᑦ” 

ᑐᑭᓯᓇᖅᓯᓯᒪᓐᖏᒻᒪᑦ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ 

ᐸᕐᓇᒃᓯᒪᔭᖏᑦ ᓄᓇᓕᓐᓄᑦ ᐃᓕᐅᖅᑲᖅᑕᒃᓴᐃᑦ 

ᐃᓪᓗᓕᕆᔨᒃᑯᖏᓐᓄᑦ ᐊᒻᒪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᓪᓗᓕᐅᕐᓂᒃᓴᐃᑦ ᑕᐃᑲᓂ 

2023-2024−ᒥ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᓚᐅᖅᓯᒪᓐᖏᒻᒪᑕ ᓱᓕ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ 

ᒪᓕᖃᑦᑕᖅᓯᒪᔭᖓ ᐃᓱᒪᑖᕋᓱᐊᖅᑎᓪᓗᒋᑦ ᓇᒥ 

ᓄᑖᓂᒃ ᐃᓪᓗᓕᐅᖅᑐᖃᓛᕐᒪᖔᖅ 

ᓈᓴᐅᑎᑖᖅᑐᑎᑦᑎᓂᒃᑯᑦ ᐱᓕᕆᐊᖑᖃᑦᑕᖅᓯᒪᒻᒪᑦ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᒪᓕᒐᓱᐊᖅᑐᑎᒃ ᐱᒋᐊᖃᓛᖑᔪᓂᒃ. 

ᖃᓄᑎᒋ ᑕᒪᓐᓇ ᐊᓯᔾᔨᕋᔭᕐᒪᖔᖅ ᓄᑖᒥᒃ 

“ᐃᓗᐊᒍᑦ ᑲᑐᔾᔨᖃᑎᒌᓐᓂᒃᑯᑦ ᐊᖏᖃᑎᒌᒍᑎᒥᒃ”  

ᓄᓇᕗᒻᒥ ᐃᓪᓗᓕᐅᖅᑏᑦ ᑯᐊᐳᕇᓴᖓᓂᒃ 

ᑐᑭᓯᓇᖅᓯᓯᒪᓐᖏᑦᑐᖅ.  

 

ᒪᓕᒐᓕᐅᖅᑏᑦ ᓱᓕ ᓴᓐᖏᓈᖅᑐᒍ 

ᐱᒻᒪᕆᐅᓂᕋᐃᕙᑉᐳᑦ ᖃᐅᔨᒪᑦᑎᐊᕋᓱᐊᕐᓂᕐᒥᒃ 

ᓄᓇᕗᒻᒥᐅᑕᓕᒫᑦ ᐅᑉᐱᕈᓱᒍᓐᓇᖁᓪᓗᒋᑦ 

ᐃᔨᕋᖅᑐᖅᓯᒪᓐᖏᓐᓂᖓᓂᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ 

ᓇᓗᓇᐃᖅᓯᒐᓱᐊᖅᑎᓪᓗᒋᑦ ᖃᑦᑎᑦ ᐃᓪᓗᒃᓴᓂᒃ 

ᐅᑕᖅᑭᒻᒪᖔᑕ ᑎᑎᕋᖅᑕᐅᓯᒪᔪᓂᒃ, ᐊᒻᒪᓗ ᓱᓕ 

ᐊᑐᓕᖁᔩᓐᓇᖅᐳᑦ ᑖᓐᓇ ᒥᓂᔅᑕ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᖃᑦᑕᖁᔭᐅᓪᓗᓂ ᐊᕐᕌᒍᑕᒫᖅ, ᐊᒻᒪᓗ 

ᖄᖏᐅᑎᓯᒪᓐᖏᓪᓗᒋᑦ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᐅᓪᓗᒥᒧᑦ 

ᓄᑖᕈᕆᐊᖅᓯᒪᔭᖏᓐᓂᒃ ᐃᓪᓗᓂᑦ 

ᐃᓕᐅᖅᑲᐃᓂᕐᒧᑦ ᒪᓕᓲᖏᓐᓂᒃ, ᓄᓇᓕᓐᓄᑦ 

ᑐᓂᔭᐅᓂᐊᖅᑐᑦ ᐃᓪᓗᐃᑦ ᐊᒻᒪᓗ ᓄᓇᓕᓐᓂ 

ᐃᓪᓗᒃᓴᒥᒃ ᐅᑕᖅᑭᔪᑦ ᑎᑎᕋᖅᑕᐅᓯᒪᔪᑦ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᑐᒃᓯᕌᖏᑦ 2023-2024-ᒥ ᐊᑭᑐᔪᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ ᑮᓇᐅᔭᓂᑦ 

ᑐᕌᖓᒐᔭᖅᑐᓂᒃ ᓴᓇᔾᔪᑎᒃᓴᐅᓪᓗᑎᒃ ᓄᑖᓂᒃ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓪᓗᒃᓴᓂᒃ. 

ᑐᑭᓯᑎᑦᑎᒋᐊᕈᑏᑦ ᑐᓂᔭᐅᓯᒪᔪᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓄᑦ 

ᓇᓗᓇᐃᖅᓯᓯᒪᒻᒪᑕ ᑕᒪᒃᑯᐊᒎᖅ 

“ᐱᒪᕆᐅᑎᑕᐅᕙᑦᑐᑦ ᑕᑯᓐᓈᖅᑕᐅᕙᑦᑐᑦ 

ᑐᓂᓯᓚᕿᔾᔪᑎᐅᕙᑦᑐᑦ ᑮᓇᐅᔭᓂᒃ 

ᐃᓪᓗᓕᐅᕈᑎᒃᓴᓂᑦ ᐃᓚᖃᖅᐸᑉᐳᑦ ᐅᑯᓂᖓ 

ᓱᓂᓕᕇᑦᑎᑕᐅᓪᓗᑎᒃ ᐅᓪᓗᒥᐅᔪᖅ 

ᐃᓐᓄᑦᑕᐅᓯᒪᓐᖏᑦᑐᑦ ᐃᓪᓗᒃᓴᐃᑦ ᐊᒻᒪᓗ 

ᐃᖅᑲᓇᐃᔮᑦ ᐃᓐᓄᑦᑕᐅᓯᒪᓐᖏᑦᑐᑦ ᓄᓇᓕᒻᒥ; 

ᐸᕐᓇᑕᐅᓯᒪᔪᑦ ᓄᑖᑦ ᐃᖅᑲᓇᐃᔮᒃᓴᐃᑦ ᐊᒻᒪᓗ 

ᐃᖅᑲᓇᐃᔮᒃᓴᐃᑦ ᓴᖅᑭᔮᖅᑐᑦ ᓄᓇᓕᒻᒥ; 

ᐊᓯᐊᒎᕐᕕᖃᕋᑎᒃ ᐃᓪᓗᒥᒃ ᑲᑐᔾᔨᑎᑕᐅᕙᑦᑐᑦ 

ᓄᓇᓕᒻᒥ ᐊᒻᒪᓗ ᐊᑐᐃᓐᓇᐅᒻᒪᖔᑕ ᐃᓪᓗᐃᑦ 

ᐊᑐᖅᑐᐊᕋᒃᓴᐃᑦ ᓄᓇᓕᒻᒥ. 

 

” ᑭᓯᐊᓂᓕ, ᖃᓄᐃᑦᑐᓚᑦᑖᓂᒃ ᐱᕙᓪᓕᐊᔾᔪᓯᕐᓂᒃ 

ᐊᑐᖅᐸᒻᒪᖔᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓ ᓂᕈᐊᕋᓱᐊᖅᑎᓪᓗᒋᑦ ᓇᓕᐊᓐᓂᒃ 

ᓄᓇᓕᓐᓂ ᓄᑖᓂᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᓪᓗᒃᓴᓂᒃ 

ᓴᓇᔪᖃᓛᕐᒪᖓᖅ ᑐᑭᓯᓇᑦᑎᐊᖏᒻᒪᑦ. ᖃᓄᑎᒋ 

ᑖᓐᓇ ᐊᖏᖃᑎᒌᒍᑎ ᑐᓐᖓᕕᖏᓐᓂᒃ ᑖᒃᑯᓄᖓ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓄᑦ 

ᐊᒻᒪᓗ ᓄᓇᕗᒻᒥ ᐃᓪᓗᓕᐅᖅᑏᑦ ᑯᐊᐳᕇᓴᓐᖓᓄᑦ 

ᑲᒪᔾᔪᑎᐅᓂᐊᕐᒪᖔᖅ ᓴᓇᔭᐅᓂᖏᓐᓂᑦ 

ᐃᖅᑲᓇᐃᔭᖅᑎᓄᑦ ᐃᓪᓗᒃᓴᐃᑦ ᑐᑭᓯᓇᓐᖏᒻᒪᑦ. 

ᒪᓕᒐᓕᐅᖅᑏᑦ ᑕᑯᒻᒥᒻᒪᑕ ᑕᒪᓐᓇ ᐅᓪᓗᒥᐅᔪᖅ 

ᖃᓄᖅ ᐱᖃᑕᐅᓂᖃᖅᐸᒻᒪᖔᑕ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᑲᑎᒪᔨᖏᑦ 

ᐊᖏᖅᓯᔪᖃᕋᓱᐊᖅᑎᓪᓗᒍ ᐸᕐᓇᑕᐅᓂᐊᖅᑐᓂᒃ 

ᐃᓪᓗᓕᕆᔨᒃᑯᓐᓄᑦ ᐊᒻᒪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᓪᓗᓕᐅᕐᓂᒃᓴᐃᑦ 

ᓄᓇᓕᓐᓄᑦ ᑐᓂᐅᖅᑲᖅᑕᐅᓛᖅᑐᑦ 

ᑐᑭᓯᓇᖅᓯᓯᒪᓐᖏᒻᒪᑦ. 

 

ᔫᓂ 1, 2020-ᒥ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓ ᓴᖅᑭᖅᓯᔪᒻᒪᑦ ᑐᒃᓯᕋᐅᑎᒥᒃ ᑳᓐᑐᕌᒥᒃ 

ᐱᒐᓱᐊᕈᒪᔪᓄᑦ: ᓄᓇᕗᒻᒥ ᐃᓪᓗᓕᐅᕐᓂᕐᒧᑦ 

ᐊᑭᖏᓐᓂᑦ ᕿᒥᕐᕈᓂᕐᒥᒃ. ᑖᓐᓇ ᑐᒃᓯᕋᐅᑎ 

ᐱᒐᓱᐊᕈᒪᔪᓄᑦ ᑳᓐᑐᕌᒥᒃ ᒪᑐᔪᔪᖅ ᔫᓂ 29, 2020-

ᒥ. ᐅᓂᒃᑳᓕᐊᒥᓃᑦ ᑕᕝᕙᖔᖅᑐᑦ ᕿᒥᕐᕈᓂᐅᔪᔪᒥᒃ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ ᓯᑎᐱᕆ 16, 

2021-ᒥ. ᖃᓄᑎᒋ ᑖᒃᑯᐊ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ 

ᐱᓕᕆᐊᖃᕋᓱᐊᕐᒪᖔᑕ ᐊᑐᓕᖁᔭᓕᐊᒥᓂᕐᒥᒃ 

ᐃᓗᐊᓃᑦᑐᓂᒃ ᐅᓂᒃᑳᓕᐊᒥᓃᑦ ᓱᓕ 

ᑐᑭᓯᓇᖅᓯᓯᒪᓐᖏᒻᒪᑦ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᑐᒃᓯᕌᖏᑦ 2023-2024ᒥᐊᑭᑐᔪᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᐃᒪᖃᕐᒪᑕ ᑮᓇᐅᔭᓂᒃ 

ᐊᑐᖅᑕᐅᔪᒫᖅᑐᓂᒃ ᐊᓯᓃᒍᑎᐅᓗᑎᒃ ᐃᓪᓗᓂᒃ 

ᐃᑯᐊᓚᒧᑦ ᓱᕋᑦᑐᒥᓂᐅᔪᓂᒃ. ᒪᓕᒐᓕᐅᖅᑏᑦ 

ᐃᓱᒫᓘᑎᖃᕐᓂᕐᒥᓂᒃ ᓂᓪᓕᐅᑎᖃᖃᑦᑕᖅᓯᒪᒻᒪᑕ 

ᑐᑭᓯᓇᓐᖏᓗᐊᕐᓂᖓᓂᒃ ᖃᓄᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ 

ᐊᐅᓚᑦᑎᖃᑦᑕᕐᒪᖔᖅ ᐃᑭᓐᓂᕐᒧᑦ ᓱᕋᑦᑐᒥᓂᐅᔪᓂᒃ 

ᐊᓯᓃᓂᕐᒧᑦ ᐱᓕᕆᓂᐊᔪᒥᒃ, ᒪᓕᒐᓕᐅᖅᑏᑦ 

ᑕᑯᒻᒪᑕ ᑐᑭᓯᒃᑲᓐᓂᕈᑎᒃᓴᓂᒃ ᓴᖅᑭᖅᑕᐅᓯᒪᔪᓂᒃ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓄᑦ 

ᓇᓗᓇᐃᖅᓯᓯᒪᔪᓂᒃ ᐱᓕᕆᓯᒪᒻᒪᑕᒎᖅ 

“ᐱᕙᓪᓕᐊᑎᑦᑎᕙᓪᓕᐊᓂᕐᒥᒃ ᓄᑖᒥᒃ ᐊᑐᐊᒐᒃᓴᕐᒥᒃ 

ᐊᑐᖅᑕᐅᖃᑦᑕᕋᔭᖅᑐᒥᒃ ᓴᓇᔭᐅᓕᖅᑭᓐᓂᖏᓐᓄᑦ 

ᐃᑭᓐᓂᒃᑯᑦ ᓱᕋᑦᑐᒥᓃᑦ ᐃᓪᓗᐃᑦ ᐊᒻᒪᓗ ᖃᓄᖅ 

ᓄᑖᑦ ᐃᓪᓗᓕᐊᖑᔭᕆᐊᓖᑦ 

ᓴᖅᑭᖅᑕᐅᖃᑦᑕᕈᓐᓇᕐᒪᖔᑕ ᓄᓇᓖᑦ ᐱᒋᐊᓕᖏᑦ 

ᒪᓕᓪᓗᒋᑦ.” ᒪᓕᒐᓕᐅᖅᑏᓪᓕ ᑐᑭᓯᓯᒪᔫᒐᓗᐊᑦ 

ᑖᓐᓇ ᒥᓂᔅᑕ ᒪᓕᒐᖅᑎᒍᑦ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᔭᕆᐊᖃᕐᓂᖃᓐᖏᒻᒪᑦ ᑕᐃᒪᐃᑦᑐᓂᒃ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᐊᒐᕐᓂᒃ, ᑭᓯᐊᓂᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ 

ᑕᐃᒪᐃᖁᔭᐅᓪᓗᓂ ᐱᔪᒪᑉᐸᑦ ᓄᑖᖅ ᐊᑐᐊᒐᖅ 

ᐊᖏᖅᑕᐅᓯᒪᓕᖅᐸᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᑦ 

ᑯᐊᐳᕇᓴᓐᖓᓄᑦ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ 

ᐊᐅᓚᑦᑎᖃᑦᑕᕐᒪᑦ ᐊᒥᓱᑲᓪᓚᓐᓂᒃ ᐱᓕᕆᓂᐅᔪᓂᒃ 

ᐃᑲᔪᕈᑎᐅᔪᓂᒃ ᓇᒻᒥᓂᖁᑎᒥᓂᒃ ᐊᖏᕐᕋᖃᖅᑐᓄᑦ 

ᐊᒻᒪᓗ ᓇᒻᒥᓂᖅ ᐊᖏᕐᕋᖅᑖᕈᓐᓇᖅᑐᓄᑦ ᓄᓇᕗᒻᒥ. 

ᒪᓕᒐᓕᐅᖅᑏᑦ ᑕᑯᒻᒪᑕ ᐊᒃᓱᑲᓪᓚᒃ 

ᐋᖅᑭᒋᐊᖅᑕᐅᓯᒪᔪᓂᒃ ᖃᓄᑎᒋ 

ᓇᓗᓇᐃᖅᑐᖅᑕᐅᓯᒪᓂᖏᓐᓂᑦ ᑐᑭᓯᑎᑦᑎᒋᐊᕈᑏᑦ 

ᐃᓗᐊᓃᑦᑐᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓ ᒫᓐᓇᓕᓴᐅᓛᖁᑎᖏᓐᓂᒃ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ 

ᐱᔾᔪᑎᖃᖅᑐᓂᒃ ᐊᐅᓚᑕᐅᓂᖏᓐᓂᒃ 

ᓇᒻᒥᓂᖁᑎᒥᓂᒃ ᐊᖏᕐᕋᖃᖅᑐᓄᑦ ᐃᑲᔫᑎᖏᑕ. 

ᑕᒪᒃᑯᐊ ᑐᑭᓯᒃᑲᓐᓂᕈᑎᒃᓴᐃᑦ ᐃᑲᔪᕐᓂᖃᕐᓂᐊᖅᑐᑦ 

ᒪᓕᒐᓕᐅᖅᑎᐅᖃᑕᐅᔪᓕᒫᓂᒃ 

ᖃᐅᔨᓴᑦᑎᐊᕈᓐᓇᖅᓯᓂᖅᓴᐅᓗᑎᒃ ᖃᓄᑎᒋ 

ᐃᓪᓗᓕᕆᔨᕐᔪᐊᒃᑯᑦ ᓇᒻᒥᓂᖅ ᐊᖏᕐᕋᖃᕐᓂᕐᒧᑦ 

ᐱᓕᕆᓂᕆᔭᖏᑦ ᐱᔭᐅᕙᒻᒪᖔᑕ ᒥᑭᔫᑕᐅᓂᖅᓴᓂᒃ, 

ᐊᑯᓐᓈᕿᔪᓂᒃ ᐊᒻᒪᓗ ᐊᖏᓂᖅᓴᐅᔪᓂᒃ 

ᓄᓇᓕᓐᓂ.  

 

ᓄᕕᐱᕆ 7, 2019-ᒥ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᓄᓇᕗᒻᒥ 

ᓇᒻᒥᓂᖅ ᐊᖏᕐᕋᖃᖅᑐᓂᒃ ᐱᓕᕆᓂᕆᔭᖓᑕ 

ᕿᒥᕐᕈᔭᐅᓂᒥᓂᖓᓂᒃ ᐅᓂᒃᑲᖃᖅᑐᑦ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᒻᒪᑕ. ᐃᓚᖓᑦ 

ᐊᑐᓕᖁᔭᓕᐊᒥᓃᑦ ᐅᓂᒃᑳᓕᐊᒥᓂᕐᒦᑦᑐᖅ 

ᑕᒪᓐᓇᐅᔪᒻᒪᑦ ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓ “ᑲᑎᑎᕆᖁᔭᐅᓪᓗᓂ 

ᐱᓕᕆᓂᐅᔪᓂᒃ ᐱᔾᔪᑎᖃᖅᑐᓂᒃ ᓂᐅᕕᕐᓂᕐᒥᒃ 

ᐃᓪᓗᓂᒃ ᐅᕝᕙᓘᓐᓃᑦ ᓴᓇᓂᕐᒥᒃ ᐃᓪᓗᓂᒃ 

ᐊᑕᐅᑦᑎᒨᖅᑕᐅᓗᑎᒃ ᐱᓕᕆᓂᐅᔪᒧᑦ ᐊᒻᒪᓗ 

ᑲᑎᖅᓱᖅᑕᐅᒻᒥᓗᑎᒃ ᐱᓕᕆᓂᐅᔪᑦ ᐱᔾᔪᑎᖃᖅᑐᑦ 

ᐊᖏᕐᕋᒥ ᓱᕋᒃᓯᒪᔪᓂᒃ ᓴᓇᒋᐊᖅᓯᓂᕐᒥᒃ, 

ᐋᖅᑭᐅᒪᑎᑦᑎᓂᕐᒥᒃ, ᐊᒻᒪᓗ ᓄᑖᕈᕆᐊᖅᓯᓂᕐᒥᒃ 

ᐊᑕᐅᑦᑎᒧᑦᑕᐅᖅ ᐃᓪᓗᓂᒃ ᐋᖅᑭᒋᐊᕆᓂᕐᒧᑦ 

ᐱᓕᕆᓂᐅᔪᒧᑦ.”ᖃᓄᑎᒋ ᑖᒃᑯᐊ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ 

ᐊᑐᓕᖅᑎᑦᑎᓂᐊᕐᒪᖔᑕ ᐆᒥᖓ ᐅᕝᕙᓘᓐᓃᑦ 

ᐊᓯᖏᓐᓂᒃ ᐊᑐᓕᖁᔭᓕᐊᒥᓂᕐᓂᒃ ᓱᓕ 

ᑐᑭᓯᓇᖅᓯᓯᒪᓐᖏᑦᑐᖅ.     

 

ᒪᓕᒐᓕᐅᖅᑏᑦ ᓱᓕ ᐅᖃᐅᓯᖃᖃᑦᑕᖅᐳᑦ 

ᐱᒻᒪᕆᐅᓂᖓᓂᒃ ᖃᐅᔨᒪᔭᐅᒐᓱᐊᖅᑲᑕᑦ 

ᐱᔭᕆᐊᑭᑦᑐᒃᑯᑦ ᑐᑭᓯᒃᑲᓐᓂᕈᑎᒃᓴᕐᓂᒃ 

ᐱᕕᒃᓴᐅᑎᑦᑎᓂᖅ ᐱᔾᔪᑎᖃᖅᑐᓂᒃ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᓇᒻᒥᓂᖅ 

ᐃᓪᓗᖃᕐᓂᕐᒧᑦ ᐱᓕᕆᓂᕆᔭᖏᓐᓂᒃ, ᐱᓗᐊᖅᑐᒥᒃ 

ᓄᓇᓕᕋᓛᖑᓂᖅᓴᐅᔪᓂᒃ. ᒪᓕᒐᓕᐅᖅᑏᑦ ᓱᓕ 

ᐅᖃᐅᓯᖃᖃᑦᑕᖅᐳᑦ ᐱᒻᒪᕆᐅᓂᖓᓂᒃ 

ᐊᑯᓂᐅᓗᐊᓐᖏᑦᑐᖅ ᐃᓱᒪᑖᕈᑎᐅᖃᑦᑕᖅᑲᑕ 

ᑐᒃᓯᕋᐅᑏᑦ ᑐᓂᔭᐅᓯᒪᔪᑦ ᑕᕝᕗᖓ ᓇᒻᒥᓂᖅ 

ᐊᖏᕐᕋᖃᕐᓂᕐᒧᑦ ᐱᓕᕆᔾᔪᑎᒋᔭᖏᓐᓂᒃ. 

 

ᒪᓕᒐᓕᐅᖅᑏᑦ ᑕᑯᒻᒪᑕ ᑐᑭᓯᒃᑲᓐᓂᕈᑏᑦ 

ᑐᒃᓯᕋᐅᑏᓪᓗ ᑕᑕᑎᕆᐊᓖᑦ ᐱᔾᔪᑎᖃᖅᑐᑦ 

ᓱᕈᐃᕙᓪᓕᐊᖏᑦᑐᓂᒃ  ᐆᒻᒪᖅᑯᑎᓕᐅᕈᑎᓄᑦ 

ᐊᖏᕐᕋᖃᖅᑐᓄᑦ ᐃᑲᔫᑎᓄᑦ ᒫᓐᓇ 

ᐊᑐᐃᓐᓇᐅᓕᕐᒪᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᑕ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓂ. 

ᒪᓕᒐᓕᐅᖅᑏᑦᑕᐅᖅ ᑕᑯᒻᒥᔪᑦ ᑐᑭᓯᑎᑦᑎᒋᐊᕈᑏᑦ 

ᓴᖅᑭᖅᑕᐅᓯᒪᔪᑦ    ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᓄᑦ ᓇᓗᓇᐃᖅᓯᓯᒪᒻᒪᑕ ᑕᐃᓐᓇ 

ᐃᓪᓗᒥᒃ ᐊᑐᖅᑐᐊᖅᑐᑦ ᓇᒻᒥᓂᖅᑖᐸᓪᓕᐊᓂᖏᓐᓄᑦ 

ᐱᓕᕆᓂᐅᔪᖅ ᒫᓐᓇ “ᓄᖅᑲᖓᑎᑕᐅᑲᐃᓐᓇᕐᒪᑦ 

ᕿᒥᕐᕈᔭᐅᒃᑲᓐᓂᕆᐊᖃᓛᕐᒪᑦ.” ᒪᓕᒐᓕᐅᖅᑏᑦ 

ᒥᓂᔅᑕᒥᒃ ᑲᔪᖏᖅᓴᐃᕗᑦ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᖁᔭᐅᓪᓗᓂ ᖃᐅᔨᔭᒥᓂᐅᔪᓂᒃ 

ᕿᒥᕐᕈᓂᖅᑕᖃᖅᑎᓪᓗᒍ ᐱᕕᒃᓴᖃᓕᑐᐊᖅᐸᑦ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᒫᓐᓇᓕᓴᐅᓛᖁᑎᖏᑦ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᓯᒪᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ 

ᓇᓗᓇᐃᖅᓯᓯᒪᒻᒪᑕ ᑕᒪᓐᓇᒎᖅ 

“ᐱᔪᓐᓇᖅᑎᑕᐅᓂᐊᕐᒪᖔᑕ ᖃᐅᔨᓴᖅᑕᐅᓂᖓ 

ᓇᒻᒥᓂᖅ ᐊᖏᕐᕋᖃᕐᓂᕐᒧᑦ ᐱᓕᕆᓂᐅᔪᓂᒃ 

ᐃᓚᖃᕐᒪᑦ ᑮᓇᐅᔾᔭᒃᓵᖏᓐᓂᒃ ᖃᐅᔨᓴᕐᓂᕐᒥᒃ ... 

ᐋᖅᑭᒋᐊᖅᑕᐅᓯᒪᔪᖅ ᐃᓪᓗᒥᐅᖃᑎᒌᑦ 

ᑮᓇᐅᔾᔭᒃᓵᖏᑦ ᐆᑦᑐᕋᖅᑕᐅᓪᓗᑎᒃ 

ᓴᓂᓕᖃᖅᑎᑕᐅᓪᓗᑎᒃ ᓄᓇᓕᓐᓄᑦ 

ᓇᓗᓇᐃᖅᑕᐅᓯᒪᔪᓄᑦ ᑮᓇᐅᔾᔭᓵᖑᔪᓐᓇᖅᑐᑦ 

ᐊᖏᓂᖅᐹᖏᓐᓂᒃ ᐱᔪᓐᓇᖅᑎᑕᐅᓂᐊᖅᐸᑕ 

ᐃᑲᔫᓯᐊᕐᓂᒃ.  

 

ᑕᒪᒃᑯᐊ ᓇᒻᒥᓂᖅ ᐊᖏᕐᕋᖃᕐᓂᕐᒧᑦ 

ᐱᓕᕆᓂᐅᔪᓄᑦ ᑮᓇᐅᔾᔭᒃᓵᓄᑦ ᐃᓱᓕᑦᑕᕐᕖᑦ 

ᐱᔭᐅᖃᑦᑕᕐᒪᑕ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᖏᑕ 

ᐃᓪᓗᖃᖅᑐᓄᑦ ᑮᓇᐅᔭᑦ ᐃᓱᓕᑦᑕᖅᕕᖏᓐᓂᒃ. 

ᒪᓕᒐᓕᐅᖅᑏᑦ ᑕᑯᒻᒥᒻᒪᑕ ᑖᒃᑯᐊ ᓇᒻᒥᓂᖅ 

ᐊᖏᕐᕋᖃᕐᓂᕐᒧᑦ ᐱᓕᕆᓂᐅᔫᑉ ᑮᓇᐅᔾᔭᒃᓵᓄᑦ 

ᐃᓱᓕᑦᑕᖅᕕᖏᑦ ᓄᑖᕈᕆᐊᖅᑕᐅᓚᐅᖅᓯᒪᓐᖏᒻᒪᑕ 

ᐊᒃᑑᕝᕙ 2014-ᒥᓂᑦ. ᒪᓕᒐᓕᐅᖅᑏᑦ ᓱᓕ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᖏᖅᓴᐃᕗᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᓂᒃ ᐱᓕᕆᖃᑎᖃᖁᔨᓪᓗᑎᒃ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᓐᓂᒃ ᐊᑯᓐᓂᑭᑦᑐᒃᑯᑦ  

ᕿᒥᕐᕈᖃᑦᑕᖁᔨᓪᓗᑎᒃ ᓇᒻᒥᓂᖅ ᐊᖏᕐᕋᖃᕐᓂᕐᒧᑦ 

ᐱᓕᕆᓂᐅᔫᑉ ᑮᓇᐅᔾᔭᒃᓵᓄᑦ ᐃᓱᓕᑦᑕᕐᕕᖏᓐᓂᒃ 

ᐃᓱᒪᒋᔭᖃᕆᐊᕐᓗᑎᒃ ᐊᑭᑐᓂᖓᓂᒃ 

ᐃᓅᒐᓱᐊᕐᓂᐅᑉ ᑕᒫᓂ ᓄᓇᕗᒻᒥ ᐊᓯᖏᓐᓂᒃ 

ᖃᓂᒃᓴᖏᑦᑐᓂᒃ ᓄᓇᓕᕋᓛᖁᑎᖏᓐᓂᒃ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ 

ᑐᒃᓯᕌᖏᑦ 2023-2024−ᒥ ᐊᑭᑐᔪᖅᑐᕈᑎᒃᓴᖅ 

ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ ᑮᓇᐅᔭᓂᑦ 

ᑐᕌᖓᔪᓂᒃ ᐱᑕᖃᖅᑎᑦᑎᓂᕐᒧᑦ ᐊᕐᕌᒍᑕᒫᖅ 

ᐃᑲᔫᑎᒃᓴᓂᑦ ᓄᓇᓕᓐᓂ ᐃᓪᓗᓕᕆᔨᒃᑯᖏᓐᓄᑦ 

ᐊᑐᖅᑕᐅᖃᑦᑕᕋᔭᖅᑐᓂᒃ ᐱᒋᐊᖅᑎᑎᔾᔪᑎᐅᓗᑎᒃ 

ᓄᓇᓯᐅᑎᑖᕈᑎᒃᓴᐅᓗᑎᒃ ᑮᓇᐅᔭᓂᒃ ᓇᒻᒥᓂᖅ 

ᓄᐊᓵᕆᖃᑦᑕᓂᐊᖅᑕᖏᓐᓄᑦ. ᒪᓕᒐᓕᐅᖅᑏᑦ ᓱᓕ 

ᐊᑐᓕᖁᔨᕗᑦ ᑖᒃᓱᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᑕ ᐊᕐᕌᒍᑕᒫᖅᓯᐅᑎᖏᑦ 

ᐅᓂᒃᑳᓕᐊᒥᓃᑦ ᐃᓚᖃᖃᑦᑕᖁᔭᐅᓪᓗᑎᒃ 

ᓇᓗᓇᐃᖅᑐᖅᑕᐅᓯᒪᔪᓂᒃ ᑎᑎᕋᖅᓯᒪᔪᓂᒃ 

ᓄᓇᓯᐅᑎᑖᒥᓂᕐᓂᒃ ᓄᓇᓕᓐᓂ 

ᐃᓪᓗᓕᕆᔨᒃᑯᖏᓐᓄᑦ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ 

ᑐᒃᓯᕌᖏᑦ 2023-2024−ᒥ ᐊᑭᑐᔪᖅᑐᕈᑎᒃᓴᖅ 

ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ ᑮᓇᐅᔭᓂᑦ 

ᑐᕌᖓᔪᓂᒃ ᐱᓕᕆᐊᖓᓄᑦ ᑲᔪᓰᓐᓇᖅᑐᒧᑦ 

“ᐅᖁᖃᕐᒪᖔᑕ ᖃᐅᔨᓴᕐᓂᕐᓂᒃ ᐊᒻᒪᓗ 

ᓴᓗᒻᒪᖅᓴᐃᓂᕐᓂᒃ ᐱᒋᐊᖅᑎᓚᐅᖅᓯᒪᔭᖏᓐᓂᒃ. 

ᒪᓕᒐᓕᐅᖅᑏᑦ ᑲᔪᖏᖅᑯᑦ 

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᑖᓐᓇ ᐱᒻᒪᕆᐊᓘᔪᖅ 

ᐱᓕᕆᓂᐅᔪᖅ ᖃᓄᐃᓕᖓᓕᕐᒪᖔᖅ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ 

ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᖅᑐᖅᑐᓄᖅ 

ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᑮᓇᐅᔭᓂᒡᒎᖅ 

ᓴᓂᖅᕙᐃᔪᖃᖃᑦᑕᓛᓕᕐᒪᑦ ᐊᕐᕌᒍᑕᒫᖅ ᑐᕌᖓᔪᓂᒃ 

ᓄᓇᓕᓐᓂ ᐃᓪᓗᓕᕆᔨᒃᑯᑦ ᓱᕋᒃᓯᒪᔪᓂᒃ ᓴᓇᕕᖏᑕ, 

ᓯᕐᓗᐊᖏᑕ, ᐊᒻᒪᓗ ᐊᓪᓚᕝᕕᖏᑕ 

ᐊᓯᓂᑦᑕᐅᒍᑎᒃᓴᖏᓐᓂᒃ.  

 

ᑕᐃᓐᓇ ᐊᑭᑐᔪᓄᑦ ᓇᓗᓇᐃᖅᑐᕈᑎᖓ ᑖᒃᓱᒧᖓ 

ᐱᓕᕆᓂᐅᔪᒧᑦ ᓇᓗᓇᐃᖅᓯᓯᒪᒻᒪᑦ ᑕᒪᒃᑯᐊᒎᖅ 

ᑎᑎᕋᐅᔭᖅᑕᐅᓂᖏᑦ ᓴᓇᔭᐅᓂᖏᓪᓗ ᓄᑖᑦ 

ᓄᓇᓕᓐᓂ ᐃᓪᓗᓕᕆᔨᒃᑯᖏᑕ ᐃᓪᓗᖁᑎᖏᑦ 

ᐃᖃᓗᑦᑑᑦᑎᐊᕐᒥ, ᐊᕐᕕᐊᓂ, ᒥᑦᑎᒪᑕᓕᒻᒥ, 

ᖁᕐᓗᑦᑑᒥ, ᐃᒡᓗᓕᒻᒥ ᐊᒻᒪᓗ ᐅᖅᓱᖅᑑᒥ 

ᐱᓕᕆᐊᖑᓛᕐᒪᑕ ᒫᓐᓇ ᐊᒡᒋᖅᑐᓂᒃ ᐊᕐᕌᒍᓂᒃ. 

ᑭᓯᐊᓂᓕ, ᖃᓄᑎᒋ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᑕ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᓄᑦ 

ᐸᕐᓇᐅᑎᖓ ᐃᓚᖃᕐᒪᖔᖅ ᑮᓇᐅᔭᓂᑦ ᓈᒻᒪᑦᑐᓂᒃ 

ᑖᒃᓱᒧᖓ ᐱᓕᕆᓂᐅᔪᒪᔪᒧᑦ ᓱᓕ 

ᑐᑭᓯᓇᖅᓯᓯᒪᓐᖏᒻᒪᑦ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ 

ᑐᒃᓯᕌᖑᔪᑦ 2023-2024ᒥ ᐊᑭᑐᔪᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᑖᒃᑯᐊ ᑭᓇᒃᑯᓐᓂᒃ ᑕᕝᕙᓃᖃᑎᖃᕐᒪᖔᖅ 

ᓇᓗᓇᐃᖅᓯᑲᐃᓐᓇᕐᓕ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᓴᐅᒥᓐᓂᒃ ᐱᖁᑎᕐᔪᐊᓕᕆᓂᕐᒧᑦ 

ᐊᖓᔪᖅᑳᖅ ᐃᒡᓗᓕᕆᔨᕐᔪᐊᒃᑯᓐᓄᑦ, ᔪᐊᓂ ᐸᓪᓗᖅ 

ᐊᒻᒪ ᑕᓕᖅᐱᓐᓂᒃ ᐃᐊᕋᓐ ᑎᐊᕗᕉ, 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᖓᔪᖅᑳᖅ ᐊᓪᓚᕕᒻᒥᓗ 

ᑎᑎᕋᖅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᒥᔅᑕ ᓴᕕᑲᑖᖅ): ᒪ’ᓇ. (ᑐᓵᔨᑎᒍᑦ) 

ᐃᒡᓗᓕᕆᔨᕐᔪᐊᒃᑯᑦ ᒪᒃᐱᖅᑐᒐᖅ ᐊᑕᐅᓯᑯᓘᒻᒪᓄᓇ 

ᕿᒥᕐᕈᓇᓐᓂᐊᖅᑕᕗᑦ ᐊᖏᖅᑕᐅᔪᔅᓴᓪᓗ. 

ᑲᑎᓕᒫᕐᓗᒋᑦ ᑮᓇᐅᔭᖅᑐᕈᑏᑦ $110−ᒥᓕᐊᓐ. ᒥᔅᑕ 

ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᒪᑐᐃᕈᑎᖏᓐᓅᕐᓗᑕ ᒪᒃᐱᖅᑐᒐᖅ 1 ᐅᓇᓂ ᐊᑖᓂ 

175-200 ᐃᒡᓗᕐᔪᐊᓂᒃ ᓴᓇᔪᒪᓯᒪᖕᒪᑕ. ᑖᒃᑯᐊ 

ᓄᓇᓖᑦ ᓇᓕᐊᖕᓄᑦ ᑐᕌᖓᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᖃᐅᓯᕆᔭᕗᑦ ᐃᒡᓗᐃᑦ 

ᐃᒃᐱᐊᕐᔪᖕᒥ 20, ᐃᖃᓗᖕᓂ 18, ᐃᖃᓗᒃᑑᑦᑎᐊᕐᒥ 

10, ᖁᕐᓗᖅᑑᕐᒥ 20, ᑕᓗᕐᔪᐊᕐᒥ 20, ᐊᕐᕕᐊᓂ 

20, ᖃᒪᓂᑦᑐᐊᕐᒥ 20, ᑲᖏᖅᖠᓂᕐᒥ 20. 

ᐃᒡᓗᓕᕆᔨᒃᑯᑦ ᐃᓗᒃᓴᖏᓐᓂᒃ ᐅᖃᐅᓯᖃᖅᑐᒍᑦ.  

 

ᑖᒃᑯᓇᓂ ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐃᒡᓗᒃᓴᓂᒃ ᑭᙵᕐᓂ 10, ᐸᖕᓂᖅᑑᒥ 10, 

ᖃᐅᓱᐃᑦᑐᕐᒥ 10, ᒥᑦᑎᒪᑕᓕᒃ 10, ᖁᕐᓗᖅᑑᖅ 

10, ᓴᓪᓕᓂ 10, ᐊᒻᒪᓗ ᐊᑭᑐᓗᐊᙱᑦᑐᓂᒃ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1283 

ᐃᒡᓗᒃᓴᓂᒃ ᑕᐃᒃᑯᐊᑦᑕᐅᖅ ᐱᓇᔭᕆᕐᓗᑎᒃ. 

ᑖᒃᑯᐊᓕ ᑖᒃᑯᓇᓂᑦᑕᐅᖅ ᓄᓇᓕᖕᓂ ᐊᔾᔨᒌᙱᑦᑐᑦ 

ᐱᓕᕆᐊᖑᓇᔭᖅᑐᑦ ᑕᕝᕙᓂ ᐅᑭᐅᓂ ᖃᐃᔪᓂ. 

ᑭᓯᐊᓂ ᑖᒃᑯᐊ ᐃᒡᓗᓕᕆᔨᒃᑯᑦ ᐃᒡᓗᒃᓴᖏᑦ ᐊᒻᒪᓗ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᒃᓴᐃᑦ 

ᐅᖃᐅᓯᕆᕙᒃᑲ. ᑕᒪᕐᒥᓗᒃᑖᖅ ᑐᓴᕈᒪᒍᔅᓯ 

ᐊᔪᙱᒃᑲᓗᐊᕆᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ ᓇᓗᓇᐃᕋᕕᒋᑦ. ᐊᒻᒪ ᒪᒃᐱᖅᑐᒐᖅ 2-

ᒦᓕᖅᖢᖓ ᑖᒃᑯᓂᖓ ᓱᓕ ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖏᓐᓂᒃ ᐅᖃᖅᓯᒪᖕᒪᑦ, 

(ᑐᓵᔨᑎᒎᓕᖅᑐᖅ) ᑕᒫᓂ ᐊᕌᒍᒥ 

ᐊᒥᓱᕈᕆᐊᖅᑕᐅᓂᐊᕐᖓᑦ $4-ᒥᓕᐊᓐᓄᑦ 

ᑲᔪᓯᒋᐊᕈᑎᖃᕈᓐᓇᕐᓂᐊᕋᑦᑕ ᒥᑦᑎᒪᑕᓕᒻᒥ, 

ᖁᕐᓗᖅᑑᒥ, ᐃᓪᓗᓕᒻᒥ, ᐅᖅᓱᖅᑑᒥᓗ. 

(ᑐᓵᔨᑎᒎᕈᓐᓃᖅᑐᖅ) ᖃᓄᖅ ᑖᒃᑯᐊ 

ᓂᕈᐊᖅᑕᐅᓯᒪᕙᑦ ᓄᓇᓖᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᒡᓗᓕᕆᔨᒃᑯᑦ ᕿᒥᕐᕈᔨᖏᑦ 

ᑎᑎᕋᕐᕖᑦ ᐱᓕᕆᕝᕖᑦ ᒥᒃᓵᓄᑦ ᖃᐅᔨᓴᖅᑏᑦ 

ᕿᒥᕐᕈᓯᒪᖕᒪᑕ ᐊᔾᔨᒌᙱᑦᑐᑦ, ᐃᓛᒃ ᑕᒪᕐᒥᓗᒃᑖᑦ 

ᐃᒡᓗᓕᕆᔨᒃᑯᑦ ᐱᓕᕆᕝᕕᖏᑦ. ᑖᒃᑯᐊ 

ᑐᐊᕕᕐᓇᕐᓂᖅᐹᖑᓕᖅᓯᒪᓪᓗᑎᒃ 

ᓇᓗᓇᐃᖅᑕᐅᓯᒪᓚᐅᕐᒪᑕ ᑖᓐᓇ ᑲᔪᓯᑐᐃᓐᓇᖅᑐᖅ. 

ᑐᕌᒐᖃᖅᑐᒍᑦ ᑕᒪᕐᒥᓗᒃᑖᑦ ᓄᓇᓖᑦ 

ᐋᖅᑭᒃᑕᐅᔪᓐᓇᖅᓯᖁᓂᐊᖅᖢᑎᒍ. 

ᐱᔭᕆᐊᖃᕐᓂᖅᐹᖑᓇᓱᒋᔭᐅᔪᓂᒃ 

ᖃᐅᔨᓴᕐᓂᖏᑎᒍᑦ ᐊᑐᓚᐅᖅᑐᒍᑦ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᑕᕝᕙᓂ ᒪᒃᐱᖅᑐᒐᖅ 3-ᒧᐊᓕᕐᒥᔪᖓ. 

ᐊᕐᕌᓂ ᐃᒡᓗᕐᔪᐊᓕᐅᖅᑕᐅᓂᐊᓚᐅᖅᑐᑦ 

ᐊᑭᑐᓗᐊᖅᑐᐊᓘᖕᒪᑕ $1,000 ᐃᓯᒐᖅ 

ᐊᑕᐅᓯᐊᖅᑐᖅ ᐊᖏᓂᖓ. ᒫᓐᓇᓕ ᖃᓄᖅ 

ᑕᐅᑐᓕᖅᐱᓯ ᖃᓄ ᐊᑭᑐᑎᒋᓂᐊᖅᐸ ᐊᑕᐅᓯᖅ 

ᐃᓯᒐᖅ ᐊᖏᓂᖓ ᓴᓇᔭᐅᓂᐊᖅᑐᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓇᒦᒃ, 

ᐃᒃᓯᕙᐅᑖᖅ. ᖁᕕᐊᓇᖅ ᑖᑉᓱᒥᖓ ᐊᐱᕆᒐᕕᑦ. 

ᐊᑭᓗᖕᓂᖅᓴᑲᓪᓚᖕᒥᓪᓕ ᑕᐅᑐᖅᑰᒐᖃᓕᖅᑐᒍᑦ 

ᑕᒫᓂ ᐊᑯᓐᓂᖅᓱᕋᔭᖅᑐᒃᓴᐅᔪᖅ $400-

700−ᖑᓂᐊᖅᑐᒃᓴᐅᔪᖅ ᐊᑕᐅᓯᖅ ᐃᓯᒐᖅ 

ᐊᖏᓂᖓ, ᓇᓂ ᓴᓇᔭᐅᓂᖏᑦ ᖃᑉᓯᓪᓗ 

ᒪᓕᒡᓗᒋᑦ. ᑕᐃᒪᓐᓇ ᑕᐅᑐᖅᑰᒐᖃᖅᑐᒍᑦ 

ᓴᓇᔭᐅᓂᕆᓂᐊᖅᑕᖏᓐᓂᒃ. ᑕᐃᒃᑯᐊ 

ᓴᓇᔭᐅᔪᓐᓇᓚᐅᙱᑦᑐᑦ ᓴᖅᑭᑲᓐᓂᕐᓂᐊᕐᒥᔭᕗᑦ 

ᐊᓯᐊᒍᒃᑲᓐᓂᖅ ᕿᒥᕐᕈᓗᑕ 

ᓴᓇᔭᐅᒃᑲᓐᓂᖁᓐᓇᕋᓗᐊᕐᒪᑕᐃᓛᒃ 

ᐊᑭᓗᓐᓂᖅᓴᐅᔪᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᑖᓐᓇ 

ᑐᓴᕈᒥᓇᖅᑐᖅ ᐊᑭᑭᓐᓂᖅᓴᐅᓂᐊᕐᒪᑦ ᓄᓇᕗᒻᒥ. 

ᐃᒡᓗᑭᒃᓴᕐᓂᖅ ᐊᒥᒐᖅᑐᒻᒪᕆᐅᖕᒪᑦ ᓄᓇᕗᒻᒥ. 

ᑖᓐᓇ ᖁᕕᐊᒋᕙᕋ ᐊᑭᑭᓪᓕᒋᐊᕈᓐᓇᖅᑎᑕᐅᓯᒪᖕᒪᑦ. 

ᐊᒻᒪ ᓇᓗᓇᐃᖅᓯᓚᐅᕋᔅᓯ 3,000-ᓂᒃ 

ᐃᒡᓗᕐᔪᐊᓕᐅᕈᒪᓪᓗᓯ 2030 ᑎᑭᖅᑳᖅᑎᓐᓇᒍ. 

ᑖᒃᑯᐊ ᑕᒪᕐᒥᐊᓗᒃ ᐃᒡᓗᕐᔪᐊᓕᐅᖅᑕᐅᓂᐊᖅᑐᑦ 

ᑳᓐᑐᕌᒃᑦ ᑖᒃᑯᓄᖓ ᓄᓇᕗᑦ ᐃᒡᓗᓕᐅᖅᑎᓄᑦ 

ᑯᐊᐳᕇᓴᒃᑯᓐᓄᐊᖅᑕᐅᓯᒪᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᕌᒐᕆᔭᕗᑦ 3,000 

ᐃᒡᓗᓕᕆᔨᒃᑯᐃᓐᓇᖅ ᓴᓇᔭᖏᓐᓂᒃ 

ᐅᖃᐅᓯᖃᙱᒻᒪᑦ. ᑭᓯᐊᓂ ᑐᕌᒐᕆᔭᕗᑦ ᓄᓇᕗᒻᒥ 

ᑕᐃᒪᓐᓇ ᐃᒡᓗᖃᓕᕈᓐᓇᖁᓪᓗᒍ 

ᐃᓗᐊᓃᖃᑕᐅᓯᒪᖕᒪᑦ ᓇᖕᒥᓂᖅ 

ᐃᒡᓗᕐᔪᐊᓕᐅᕐᓂᐊᖅᑐᑦᑕᐅᖅ ᓴᖅᑭᓂᐊᕐᒥᖕᒪᑕ. 

ᐃᓚᐅᓯᖃᓯᐅᑎᓪᓗᑎᒍ ᓲᕐᓗ ᓇᖕᒥᓂᖃᖅᑐᑦ 

ᐃᒡᓗᕐᔪᐊᓂᒃ ᓇᑉᐸᐃᖃᑦᑕᖅᑐᑦ ᑲᑎᙵᔪᓂᒃ 

ᓴᓇᕙᒃᑐᑦ, ᐃᓚᖏᓪᓗ ᐃᖅᑲᓇᐃᔭᕐᕖᑦ ᓇᖕᒥᓂᖅ 

ᐃᒡᓗᕐᔪᐊᓕᐅᖅᐸᓪᓕᐊᔪᑦ. ᑕᐃᒃᑯᐊ 

ᓈᓴᖃᑕᐅᔪᓐᓇᕐᒪᑕ ᐃᒡᓗᕐᔪᐊᑦ ᑕᑯᔪᒪᔭᕗᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓴᓇᔭᐅᔪᐃᓐᓇᐅᙱᑦᑐᑦ.  

 

ᐃᓚᐅᖃᓯᐅᑎᑎᓪᓗᒍ ᑕᐃᒪᓐᓇ ᑕᐃᒃᑯᐊ 

ᐊᖏᖃᑎᒌᖃᑎᒋᔭᑦᑎᓐᓄᓪᓕ ᓄᓇᕗᒻᒥ 

ᐃᒡᓗᓕᐅᖅᑎᓄᑦ ᑯᐊᐳᕇᓴᒃᑯᓐᓄᑦ ᑐᕌᕐᓂᐊᖅᑕᕗᑦ 

ᑕᐃᒃᑯᐊ ᓇᖕᒥᓂᕆᔭᐅᔪᑦ ᐃᒡᓗᓕᕆᔨᕐᔪᐊᒃᑯᓐᓄᑦ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓄᑦ 

ᐃᒡᓗᒃᓴᐅᓂᐊᖅᑐᑦ. ᐃᑲᔪᕈᓐᓇᕐᓂᐊᕐᒥᒐᑦᑎᒍᑦᑕᐅᖅ 

ᑕᐃᒃᑯᐊ ᐊᑭᑐᓗᐊᙱᑦᑐᒥᒃ 

ᐊᑐᖅᑐᐊᒐᒃᓴᐅᓂᐊᖅᑐᑦᑕᐅᖅ ᐃᒡᓗᐃᑦ ᑮᓇᐅᔭᓂᒃ 

ᕿᓂᕈᑎᔪᓐᓇᕐᓂᐊᕋᑦᑎᒍ. ᐊᒡᓛᑦ ᓇᖕᒥᓂᖅᑖᕈᒪᔪᑦ 

ᐃᒡᓗᓂᒃ ᐃᑲᔪᕈᓐᓇᕐᓂᐊᕐᒥᒐᑦᑎᒍᑦᑕᐅᖅ 

ᐃᒡᓗᑖᕋᓱᖕᓂᕐᒧᑦ ᐃᑲᔫᑎᒃᑯᑦ ᐃᑲᔪᕐᓂᕈᓘᔭᑎᒍᑦ 

ᐊᔾᔨᒌᙱᑦᑐᑎᒍᑦ ᐃᑲᔪᕈᓐᓇᕐᓂᐊᕋᑦᑕ. ᐅᕙᒍᓪᓕ 

ᓇᖕᒥᓂᖅ ᒐᕙᒪᒃᑯᑦ ᓄᓇᕗᒻᒥ ᐃᒡᓗᓕᐅᖅᑎᒃᑯᑦ 

ᑯᐊᐳᕇᓴᒃᑯᑦ ᑐᕌᒐᖃᖅᑐᒍᑦ ᐊᖏᖃᑎᒌᒍᑎᑎᒍᑦ 

2,000-ᓂᒃ ᐊᒻᒪ ᑖᓐᓇ ᕿᒥᕐᕈᖃᑦᑕᕐᓂᐊᖅᖢᑎᒍ 

ᐊᕐᕌᒍᑕᒫᑦ ᑕᕝᕙᓂ ᑲᑎᒪᕝᕕᐅᑉ ᐃᓗᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᓕᐊᕆᓂᐊᖅᑕᖏᑦ ᖃᓄᐃᑦᑐᒥᒃ 

ᑕᐅᑐᒐᖃᖅᐸᑦ ᑲᑎᙵᔪᑦ ᐅᕝᕙᓘᕝᕙ ᑕᓪᓕᒪᖓᔪᑦ 

ᐅᕝᕙᓘᕝᕙ ᐃᓛᒃᑰᖅᑐᓂᒃ ᑕᐅᑐᒐᖃᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑕᐅᑐᒃᑕᕗᑦ ᐊᑕᔪᑦ ᑕᐃᒃᑯᐊ 

ᑕᓪᓕᒪᓕᐅᖅᐸᒃᑐᑦ ᐊᕝᕙᓗᓕᖕᓂᓪᓘᓐᓃᑦ ᐊᑕᔪᑦ. 

ᐃᓚᖏᑦ ᐃᒻᒪᖄ 

ᐊᒥᓲᓂᖅᓴᑲᓐᓂᐅᔪᓐᓇᓂᐊᖅᑐᒃᓴᐅᔪᑦ 12−ᓕᖓᔪᑦ 

18−ᓕᖓᔪᑦ ᓱᓇᓂᒃ.   

ᐅᖃᖃᑎᒌᖃᑦᑕᕐᓂᐊᖅᐳᒍᑦ ᑖᒃᑯᐊ 

ᑳᓐᑐᕌᓂᐊᖅᑐᓪᓗ ᐱᓕᕆᖃᑎᒌᖕᓂᐊᕋᑉᑕ ᐃᓗᖏᑦ 

ᖃᓄᐃᑦᑑᓇᔭᕐᓂᖏᓐᓂᒃ ᑕᐅᑦᑐᖏᑦ ᐊᒡᓛᑦ 

ᓯᓚᑎᖏᑦ ᓴᓇᔭᐅᖃᑦᑕᕐᓂᖏᑦ 

ᐊᔾᔨᒋᒍᓐᓃᐸᓪᓕᐊᖕᒪᒋᑦ.  

 

ᑕᑯᖃᑦᑕᓕᕐᒪᒐᑉᑕ ᑕᐃᒃᑯᐊ 

ᐅᒥᐊᙳᐊᒃᓴᔭᐅᓂᕋᖅᑕᐅᕙᒃᑐᑦ 

ᐊᑐᖅᑕᐅᓂᖅᓴᐅᖃᑦᑕᓕᕐᒪᑕ ᕿᔪᓐᓂ 

ᐊᑐᑐᐃᓐᓇᙱᑦᑐᑎᒃ. ᑕᐃᒪᓐᓇᐃᑦᑐᓂᒃ 

ᐊᔾᔨᒌᙱᑦᑐᓂᒃ ᐱᓕᕆᖃᑎᒌᓪᓗᑕ 

ᓴᖅᑭᑦᑎᕙᓪᓕᐊᓂᐊᓕᖅᑐᒍᑦ 

ᐊᑭᓗᖕᓂᖅᓴᐅᔪᓐᓇᕐᓂᖏᑦ ᓴᓇᔭᐅᓂᖏᓐᓄᑦ ᐊᒻᒪ 

ᐊᐅᓪᓛᕐᓂᖏᓐᓄᑦ ᐅᖁᖅᓴᓂᖏᓐᓄᓪᓗ 

ᑕᐅᑐᒃᖢᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ (ᑐᓵᔨᑎᒎᓕᖅᑐᖅ) ᑕᐃᒃᑯᐊ 2022−ᒥ 

ᒐᕙᒪᑐᖃᒃᑯᑦ ᑮᓇᐅᔭᖏᑦ ᐊᑐᕈᒫᕐᓂᐊᖅᑐᑦ 

ᓴᖅᑭᖅᓯᓚᐅᖅᓯᒪᒻᒪᑕ $845-ᒥᓕᐊᓐᓂᒃ ᑮᓇᐅᔭᓂᒃ 

7-ᓄᑦ ᐊᕐᕌᒍᓄᑦ ᐃᑲᔪᖅᓰᔾᔪᑕᐅᖃᑦᑕᓂᐊᖅᑐᓂᒃ 

ᐃᓄᐃᑦ ᓄᓇᖏᓐᓂᒃ ᐃᓪᓗᓕᐅᖅᑐᓄᑦ. ᖃᑦᑎᓄᑯᐊ 

ᑕᕝᕙᙵᑦ ᑮᓇᐅᔭᑦ ᐊᑐᐃᓐᓇᕈᖅᑎᑕᐅᓛᖅᑲᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ 

ᐊᒥᓱᕈᕆᐊᕈᓐᓇᓂᐊᕐᖓᑕᐃᓛᒃ 

ᑎᑭᐅᑎᒍᓐᓇᓛᕐᖓᑕ 3,000-ᓂ 

ᐃᓪᓗᓕᐅᕋᓱᑦᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᐅᖃᕈᓐᓇᖅᐳᖓ 

ᖃᐅᔨᒪᙱᑎᐊᒻᒪᕆᒃᑐᒍᑦ ᖃᑉᓯᓂᒃ ᑮᓇᐅᔭᓂᒃ 

ᑐᓂᔭᐅᓇᔭᕐᒪᖔᑦᑕ ᑖᔅᓱᒧᖓ. ᑕᐃᒃᑯᐊ ᑮᓇᐅᔭᖏᑦ 

ᑕᐱᕇᑦᓴᒃᑯᑎᒎᖅᖢᑎᒃ ᑖᒃᑯᓄᖓ ᓄᓇᕗᑦ 

ᑐᙵᕕᒃᑯᓐᓄᑦ ᑐᕌᖓᑎᑕᐅᖕᒪᑕ ᐃᓄᐃᑦ ᑕᐱᕇᑦ 

ᑲᓇᑕᒥ ᓄᓇᕗᑦ ᑐᙵᕕᒃᑯᓐᓄᑦ. ᑕᐃᒃᑯᐊ ᑮᓇᐅᔭᑦ 

ᐊᐅᓚᙱᓇᑉᑎᒍᑦ. ᑭᓯᐊᓂ ᐃᒪᓐᓇᓕ 

ᐃᓱᒪᖃᖅᑐᒍᑦ ᑕᐃᒃᑯᐊ ᑮᓇᐅᔭᑦ 

ᐃᒡᓗᕐᔪᐊᓕᐅᕐᓂᕐᒧᑦ ᐃᓄᐃᑦ ᓄᓇᖏᓐᓂ 

ᐊᑐᖅᑕᐅᓱᖓᖅᐸᑕ 

ᐃᒡᓗᔪᐊᖅᑕᖃᒃᑲᓂᕐᓂᐊᓕᓱᖓᖅᐸᑦ ᐊᑏ 

ᐃᒡᓗᕐᔪᐊᖅᑕᖃᒃᑲᓐᓂᓚᐅᕐᓕ ᐅᕙᒍᑦ 

ᓴᓇᙱᒃᑲᓗᐊᕈᑦᑎᒍᓪᓕ ᐊᐅᓚᙱᒃᑯᑎᒍᓪᓗ 

ᖃᓄᐃᒋᙱᑕᕗᑦ.  

 

ᐃᒡᓗᕐᔪᐊᓕᐅᕐᓂᕐᒧᑦ ᑐᕌᖓᓱᖓᒃᐸᑕ 

ᐊᒃᓱᕈᐊᕆᑦᑎᐊᕋᑉᑎᒍ. ᑖᓐᓇ ᐃᒡᓗᖃᙱᓐᓂᖅ 

ᑕᕝᕙᐅᖕᒪᑦ. ᐊᑏ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᓴᓇᔭᐅᓂᐊᖅᐸᑕ ᓴᓇᔭᐅᓕᑦ ᐃᒡᓗᕐᔪᐊᓕᐅᕐᓂᕐᒧᑦ 

ᐃᑲᔪᖅᓯᑐᐃᓐᓇᑦᑎᐊᖅᑕᕗᑦ ᑕᕝᕘᓇ, ᐃᒃᓯᕙᐅᑖᖅ, 

ᐊᒻᒪ ᐅᖃᐅᑎᓯᒪᔭᕗᑦ ᐃᑲᔪᕈᓐᓇᕈᑦᑕ ᐃᓕᑦᓯᓐᓂᒃ 

ᖃᓄᑭᐊᖅ ᐃᑲᔪᕈᒪᑐᐃᓐᓇᑎᐊᖅᑐᒍᑦ ᑮᓇᐅᔭᒥᒃ 

ᐱᕕᒋᙱᒃᑲᓗᐊᕈᑉᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ. (ᑐᓵᑎᔨᒎᓕᖅᑐᖅ) ᑕᐃᒪᓕ ᖃᓄᑎᒋ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐱᖃᑕᐅᓂᖃᖅᓯᒪᕙᑦ ᐋᖅᑭᓯᒐᓱᑦᑎᓪᓗᒋᑦ 

ᑯᐊᐳᕇᓴᐅᔫᑉ ᐸᕐᓇᓯᒪᔭᖏᑦ ᓄᓇᓕᓐᓄᑦ 

ᐃᓕᐅᖅᑲᖅᑕᐅᓛᖅᑐᐃᑦ ᐃᓪᓗᓕᕆᔨᒃᑯᓐᓄᑦ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᓪᓗ ᐃᖅᑲᓇᐃᔭᖅᑎᖏᓐᓄᑦ ᐃᓪᓗᔅᓴᖏᓐᓂᒃ 

2023-2024 ᑮᓇᐅᔭᓕᕆᔾᔪᑎᐅᑉ ᐊᕐᕌᒍᖓᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓚᐅᖃᑦᑕᖅᑐᑦ 

ᑕᒪᑐᒥᖓ ᓇᒧᑦ ᐃᒡᓗᐃᑦ ᐃᓕᔪᒃᓴᒪᐅᑕᐅᖕᒪᖔᑕ 

ᖃᓄᕐᓗ ᑕᒪᓐᓇ ᓈᓴᐅᑏᑦ ᓇᓂ 

ᓴᓇᔭᐅᓂᐊᕐᓂᖏᓐᓂᒃ ᕿᒥᕐᕈᑦᑎᐊᖃᑦᑕᖅᑐᑦ 

ᑖᒃᑯᐊ ᑲᑎᒪᔩᑦ. ᑲᑎᒪᔨᓄᑦ ᐃᑲᔪᖅᑐᖅᑕᐅᔪᑦ 

ᐅᕙᑦᑎᓐᓄᑦ ᓯᕗᒧᒃᐸᓕᐊᖃᑦᑕᕐᒪᑕ, ᐃᒃᓯᕙᐅᑖᖅ, 

ᓂᐱᖃᑦᑎᐊᖅᑐᑦ ᐃᑲᔪᖅᑐᐃᑦᑎᐊᖅᖢᑎᒡᓗ 

ᑕᒪᑐᒥᖓ ᐃᓱᒪᓕᐅᖃᑎᒌᑦᑎᓪᓗᑕ.  

 

ᐃᑉᐸᒃᓵᓂᓵᖅ ᑐᙵᕕᒃᑯᑦ ᑲᑎᒪᕐᔪᐊᓚᐅᕐᒪᑕ 

ᑲᖏᖅᖠᓂᕐᒥ ᐊᑕᐅᑦᓯᒃᑯᑦᑕᐅᖅ ᐃᒡᓗᓕᕆᔨᕐᔪᐊᒃᑯᑦ 

ᑲᖏᖅᖠᓂᕐᒥ ᑲᑎᒪᓚᐅᕐᒥᖕᒪᑕ 

ᑲᑎᖃᑎᒋᓚᐅᖅᑕᕗᑦ ᐊᒻᒪ ᑕᐃᒃᑯᐊ ᑐᙵᕕᒃᑯᑦ 

ᐃᒡᓗᓕᕆᔨᒃᑯᑦ ᐃᓂᒋᔭᖓᓐᓂᑦᑕᐅᖅ 

ᑲᑎᖃᑎᖃᓚᐅᖅᑐᑦ ᐊᑕᐅᑦᑎᒃᑯᑦ. ᑕᒪᓐᓇ 

ᑲᑎᒪᓂᖅ ᐃᖏᕐᕋᑦᑎᐊᓚᐅᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᒥᓂᔅᑕ 

ᑭᐅᒪᑦᑎᐊᕐᒥᒐᕕᑦ. (ᑐᓵᔨᑎᒎᓕᖅᑐᖅ) ᒪᒃᐱᒐᖓ 22 

ᐊᒻᒪᓗ 23 ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᓄᑖᖁᑎᖓ ᓄᓇᕗᑦ 3,000 ᑐᑭᒧᐊᒍᑎᔅᓴᖓ 

ᑖᒃᑯᐊᒎᖅ ᑐᕌᒐᓕᐊᖑᑲᐃᓐᓇᖅᓯᒪᔪᐃᑦ 

ᓴᓇᔭᐅᓂᖏᔅᓴᖏᓐᓄᑦ ᐋᖅᑭᑦᑕᐅᓯᒪᒻᒪᑕ. ᖃᑦᑎᓂᒃ 

ᐃᓪᓗᓕᐅᕋᓱᓛᖅᑭᓯ 2023-2024-ᒥ? ᖃᖓ 

ᐋᖅᑭᑦᑕᐅᓛᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᖅᓱᑦᑎᐊᕋᕕᓪᓗ 

ᑖᒃᑯᓂᖓ ᑐᑭᓯᓇᑦᑎᐊᕐᒪᑕ ᑭᐅᑦᓯᐊᕆᐊᖃᑦᑕᖅᑐᑦ, 

ᐃᒃᓯᕙᐅᑖᖅ. ᑖᒃᑯᐊ ᐸᕐᓇᒃᓯᒪᒐᑉᑎᒍ 

ᑕᐅᑐᖅᑰᒐᕆᔭᕗᑦ ᐅᖃᐅᓯᕆᖅᑲᐅᔭᑦᑕ ᐃᒡᓗᐃᑦ 

ᐋᖅᑭᒋᐊᕐᓂᖅᑕᖃᑐᐃᓐᓇᕆᐊᓖᑦ 

ᐃᓚᒋᐊᕐᓂᖅᑕᖃᑐᐃᓐᓇᕆᐊᖃᖅᖢᑎᒡᓗ.  

 

ᑭᓯᐊᓂ ᑕᐃᒃᑯᐊ ᐊᕐᕌᒍᖓᓂ 2024 

ᓴᓇᔭᐅᓂᐊᖅᑐᑦ ᐱᓕᕆᐊᕆᓕᖅᑕᕗᑦ. 

ᑕᐅᑐᖅᑰᒐᖃᓕᐊᓂᒃᑐᒍᑦ ᓇᒧᐊᒐᔭᕐᒪᖔᑕ ᑭᓯᐊᓂ 

ᐃᒻᒪᖄ ᓄᑖᒥᒃ ᐅᑭᐅᒥᒃ ᔮᓐᓄᐊᕆᒥ 

ᓇᓗᓇᐃᑦᑎᐊᖅᓯᒪᒃᑲᓐᓂᓕᕐᓂᐊᖅᑐᑦ 

ᓴᖅᑭᑦᑐᒥᓇᖅᓯᓪᓗᑎᒡᓗ ᐅᕗᖓ ᑕᕝᕙ 

ᐃᓕᓯᒋᐊᕈᒪᔪᒍᑦ. ᑐᕌᒐᖃᕋᑦᑕ, ᐃᒃᓯᕙᐅᑖᖅ, 

ᐊᑯᓂᓗᐊᖅ ᐃᓚᖏᑦ ᓄᓇᓖᑦ ᑎᑭᑕᐅᓯᒪᙱᓕᕐᒪᑕ 

ᓄᑖᓂᒃ ᐃᒡᓗᓂᒃ ᑕᐃᒃᑯᐊ ᑕᒪᕐᒥᓗᒃᑖᖅ 

ᐱᒋᐊᒃᑲᓐᓂᓕᓵᓂᖓᓂᒃ ᐃᒡᓗᓕᕆᓂᖅ 

ᑕᒪᕐᒥᓗᒃᑖᖅ ᐊᔪᙱᑕᕗᑦ 

ᐃᓕᐅᖅᑲᐃᕕᒋᐊᓪᓚᒍᒪᑉᓗᑎᒍ 

ᑭᖑᕙᓗᐊᖅᑳᖅᑎᓐᓇᒋᑦ ᐅᑕᖅᑭᔪᐃᑦ 

ᐊᒥᓱᙳᓗᐊᖅᑳᖅᑎᓐᓇᒋᑦ, ᑖᑉᓱᒥᖓ 

ᑐᕌᒐᖃᖅᑐᒍᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᐅᑕᖅᑭᔪᐃᑦ ᐊᒥᓲᖕᒪᑕ ᓄᓇᕗᒻᒥ 

ᖃᖓᑲᓪᓚᒃ ᐅᑕᖅᑭᓕᓚᐅᖅᑐᐃᑦ 

ᐅᑕᖅᑭᓕᓚᐅᖅᑐᐃᑦ ᑖᒃᑯᐊ 

ᓴᖅᑭᒋᐊᒃᑲᓐᓂᕈᒪᑐᐃᓐᓇᖅᖢᒍ. ᖃᐅᔨᒪᔭᐅᔪᖅ 

ᖃᐅᔨᒪᔪᖓ ᑭᓯᐊᓂ ᑐᓴᖅᑎᑦᑎᔾᔪᑎᒋᒃᑲᓐᓂᕈᒪᕙ 

ᐅᑕᖅᑭᔪᐃᑦ ᐊᒥᓲᖕᒪᑦ ᓄᓇᕗᒻᒥ ᐃᒡᓗᑖᕋᓱᒃᑐᑦ.  

 

(ᑐᓵᔨᑎᒎᓕᖅᑐᖅ) ᒫᔅᓯ 25, 2022 

ᐃᒡᓗᓕᕆᔨᕐᔪᐊᒃᑯᑦ ᐊᑭᑦᑐᕋᐅᑎᓂᕐᒧᑦ 

ᐊᑐᖅᑐᐊᓂᕐᒧᑦ ᐃᒡᓗᒋᔭᐅᓂᐊᖅᑐᐃᑦ ᐊᒻᒪ 

ᐃᖅᑲᓇᐃᔭᖅᑏᑦ ᐃᒡᓗᖏᑦ, ᖃᑉᓯ ᐃᒡᓗᐃᑦ 

ᐃᒡᓗᑐᐃᓐᓇᐃᑦ ᐊᑭᑦᑐᕋᐅᑎᓂᒃᑯᑦ ᐊᒻᒪ ᓇᓂ 

ᓄᓇᓕᖕᓂ ᐊᑎᓕᐅᖅᓯᒪᕕᓯ ᐊᑐᖅᑐᐊᕋᑎᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᐅᑕᖅᑭᔪᑦ 

ᐊᒥᓲᖕᒪᑦ ᖃᐅᔨᓴᖅᑕᐅᓚᐅᖅᑐᑦ ᑕᒡᕙᓂ ᒫᔅᓯ 31, 

ᓄᙳᐊᓂ 3,021 ᐃᓄᐃᑦ ᐃᒡᓗᒃᓴᒥᒃ 

ᐅᑕᖅᑭᓚᐅᖅᑐᑦ. ᓇᓗᓇᐃᖅᓯᒪᑐᐃᓐᓇᖅᑐᑦ 

ᐊᕝᕗᒃᑲᓐᓂᖅ, ᑕᑕᕆᓯᒪᙱᑦᑐᑦ 

ᑕᐃᒪᐃᒃᑲᓐᓂᖅᓯᒪᒐᓗᐊᖅᑎᓪᓗᒋᑦ. ᑖᓐᓇ 

ᐊᐱᖅᑯᑎᒋᔭᐃᑦ ᖃᐅᔨᒪᔭᕋᓗᐊᕗᑦ ᐊᕐᕌᒍᑕᒫᑦ 

ᑖᓐᓇ ᓇᓴᐅᑦ ᓄᑖᖑᖅᑎᖃᑦᑕᕋᑦᑎᒍᑦ ᑭᓯᐊᓂ 

ᓵᑦᑎᓂᒃ ᐱᑕᖃᙱᒻᒪᑦ, ᐱᑕᖃᕈᓐᓇᖅᓯᑐᐊᕈᒪ 

ᓵᑉᓯᓐᓄᑦ ᓇᓗᓇᐃᖅᓯᔪᒫᖅᐳᖓ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᒥᓂᔅᑕ. 

(ᑐᓵᔨᑎᒎᓕᖅᑐᖅ) ᔫᓂ 1, 2022, 

ᐃᒡᓗᓕᕆᔨᕐᔪᐊᒃᑯᑦ ᐊᑭᑦᑐᕋᐅᑎᓂᒃᑯᑦ ᓴᓇᖁᓪᓗᑎᒃ 

ᓴᓇᔪᒃᑲᓂ, ᑖᓐᓇᓗ ᐊᑭᑦᑐᕋᐅᑎᓂᒃ ᒪᑐᓚᐅᖅᑐᖅ 

ᔫᓂ 29, 2020. ᐅᓂᒃᑲᖅ ᕿᒥᕐᕈᐊᖑᔪᒥᒃ ᑖᒃᑯᓇᓂ 

ᒪᓕᒐᓕᐅᕐᕕᖕᒥ ᓴᖅᑭᑕᐅᓚᐅᖅᑐᖅ ᓰᑏᕝᕙ 16, 

2021, ᖃᓄᖅ ᐃᒡᓗᓕᕆᔨᕐᔪᐊᒃᑯᑦ ᓄᑖᑦ 3,000 

ᐃᓱᒪᒋᔭᖓᑦ ᐃᓱᒪᒋᔭᐅᕙᑦ ᑖᒃᑯᐊ ᓇᓂᔭᐅᔪᐃᑦ 

ᐊᒻᒪ ᐱᖁᔭᐅᔪᐃᑦ ᕿᒥᕐᕈᔭᐅᔪᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒻᓇ ᓴᖅᑭᑕᐅᓚᐅᖅᑐᖏᓛᒃ 

ᐊᒥᓱᑲᓪᓚᖕᓂᒃ ᒪᒃᐱᖅᑐᒐᖃᕐᒪᑦ, ᑐᕌᒐᖃᖅᖢᓂᓗ 

ᖃᓄᐃᓕᐅᕆᐊᖁᔨᓂᖏᓐᓂᒃ. ᐊᒻᒪ ᓱᓇᓂᒃ 

ᐅᓗᕆᐊᓇᖅᑐᓂᒃ ᐅᔾᔨᖅᑐᕆᐊᖃᖅᓂᒡᓗ 

ᐱᑕᖃᕐᒪᖔᑦ ᑖᓐᓇ ᐃᒡᓗᓕᕆᓂᖅ ᐱᔾᔪᑎᒋᑉᓗᒍ.  

 

ᑕᐃᒃᑯᐊ ᐊᑑᑎᒋᔪᓐᓇᖅᑕᕗᑦ ᓯᕗᒧᑉᐸᓪᓕᐊᑎᓪᓗᑕ 

ᐃᒡᓗᓕᕆᔨᕐᔪᐊᒃᑯᑦ ᑐᕌᒐᕆᔭᖏᓐᓄᑦ ᑕᕝᕙᓂ 

ᓄᓇᕗᑦ 3000-ᒥ, ᑕᕝᕙᖓᑦ ᐊᔾᔨᖅᑐᕆᐊᖃᖅᑕᕗᑦ 

ᐃᓱᒪᓕᐅᕈᑎᒋᓯᒪᒋᕙᕗᑦ ᐊᒻᒪ ᖃᓄᖅ 

ᐱᕚᓪᓕᕈᑕᐅᓇᔭᖅᑐᑦ ᐃᕕᖅᑎᑎᖅᐸᓪᓕᐊᓂᐊᕐᒪᑕ. 

ᑖᓐᓇ ᐊᖏᖃᑎᒌᒍᑦ ᐊᑎᓕᐅᓵᓚᐅᕋᑉᑎᒍᑦ 

ᐃᑉᐸᒃᓵᓂᓵᑦᑎᐊᖏᓛᒃ, ᑖᒃᑯᐊ 

ᓯᕗᒧᒃᐸᓪᓕᐊᑎᓪᓗᑕ ᐊᖏᖃᑎᒌᒍᑎᐅᒃ ᐃᓗᐊᓂ 

ᐊᒻᒪ ᑕᒪᓐᓇ ᐋᖅᑭᒃᐸᓪᓕᐊᑎᓪᓗᒍ 

ᐃᕕᖅᑎᑎᖅᐸᓪᓕᐊᑎᓪᓗᒍ ᐃᒡᓗᓕᕆᔨᕐᔪᐊᒃᑯᑦ 

ᑐᕌᒐᕆᔭᖓᔭ. 

 

ᑕᕝᕙᖓᑦ ᒪᓕᒋᐊᓖᑦ ᐃᓕᑦᓯᓯᒪᔭᕗᑦ ᑕᒡᕙᖓᑦ 

ᑕᒡᕗᖓ ᐃᓕᕙᓪᓕᐊᖑᔭᕐᓂᐊᕋᑉᑎᒍᑦ, ᑕᒪᕐᒥᒃ 

ᑖᒃᑯᐊ ᐋᒪᖕᒪᑕ ᑎᑎᖅᑲᐃᑦ 

ᖃᓄᐃᓕᐅᖁᔨᓂᕆᔭᖏᓪᓗ ᖃᓄᖅ 

ᐃᓕᑦᓯᕝᕕᒋᔭᕆᐊᖃᖅᑕᕗᓪᓗ ᑖᒃᑯᐊ ᐆᒪᓂᖏᓐᓄᑦ 

ᐊᐅᓪᓛᖅᐸᓪᓕᐊᖏᓐᓇᕐᓂᖏᓐᓄᑦ ᐊᑑᑎᓂᐊᖅᑐᖅ. 

ᐅᓇ ᑕᒡᕙ ᐃᓕᓯᒪᔪᖅᑐᑯᓘᔭᕐᓂᒃ ᐊᔪᖅᑐᖓ ᒫᓐᓇ, 

ᑭᓯᐊᓂ ᐊᑐᕐᓂᐊᖅᑕᕗᑦ ᑕᒡᕘᖓ 

ᓯᕗᒧᒃᐸᓪᓕᐊᑎᓪᓗᑕ ᐊᑐᕆᐊᖁᔭᐅᔪᑦ ᐊᒻᒪ 

ᐅᔾᔨᖅᑐᖁᔭᐅᔪᑦ ᐅᔾᔨᖅᑐᕐᓂᐊᖅᖢᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᑖᓐᓇ ᑭᖑᓪᓕᖅᐹᕆᓪᓚᑲᓚᐅᕐᓂᐊᖅᑕᕋ 

ᐊᐱᖅᑯᑎᒐ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᒡᓗᓕᕆᔩᑦ 

ᐃᒡᓗᑐᐃᓐᓇᓄᑦ ᑭᒡᓕᖃᙱᑉᐸᑦ, ᖃᑉᓯᓂᑦ 

ᐃᒡᓗᓕᐅᕈᓐᓇᖅᐱᓯ, ᐃᓱᒪᒋᔭᐅᔪᓐᓇᖅᑐᐃᑦ 

ᓴᓇᔭᐅᓗᑎᒃ ᐊᕐᕌᒍᑕᒫᑦ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᒫᓐᓇ ᑲᒪᒋᔭᖏᑦ ᐃᒡᓗᓕᐅᕐᓂᐅᔪᑦ ᐋᖅᑭᒃᓯᒪᔭᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᓪᓕᖅᐹᑦᓯᐊᖓᓄᐊᕐᓗᒍ ᖃᑉᓯᓂᒃ 

ᐃᒡᓗᕐᔪᐊᓕᐅᕈᓐᓇᕋᔭᖅᐱᑕ ᑮᓇᐅᔭᖅ 

ᓄᖅᑲᖓᔾᔪᑕᐅᖏᑉᐸ. ᑕᒫᓂ 350 ᑕᒫᓂ 

ᖃᓂᒋᔮᓃᓐᓇᔭᖅᑐᒃᓴᐅᔪᖅ, ᐊᒥᓲᖕᒪᑕ ᐱᔾᔪᑎᒃᓴᐃᑦ 

ᓴᓇᔨᒃᓴᖃᕐᓂᖅ, ᓴᓇᔨᒃᓴᑭᒃᓴᕐᓂᖅ. ᓄᓇᓖᓪᓗᑦ 

ᑖᑉᑯᐊ ᐃᒡᓗᕐᔪᐊᓕᐅᕐᕕᐅᔪᒪᔪᑦᑕᐅᖅ 

ᐸᕐᓇᖓᐃᔭᖅᓯᒪᔭᕆᐊᖃᓲᖕᒪᑕ ᑕᐃᒃᑯᐊ 

ᐃᒡᓗᓕᐅᕐᕕᐅᓂᐊᖅᑐᐃᑦ ᓄᓇᖏᑦ 

ᐊᑐᐃᓐᓇᐅᓗᑎᒃ, ᑐᙵᕕᖃᑦᓯᐊᕐᓗᑎᒃ, 

ᐊᖅᑯᑎᖃᕐᓗᑎᒃ. ᐃᒥᖅᑕᐅᑎᖏᓪᓗᑦ ᓄᓇᓕᖕᓂ 

ᓈᒻᒪᒡᓗᑎᒃ ᐊᓇᖅᑕᐅᑎᖏᓪᓗ ᑕᐃᒃᑯᐊ 

ᓈᒪᔫᔭᕆᐊᖃᕐᓂᐊᕐᒥᖕᒪᑦ, ᐃᑭᑦᑕᖅᑐᐃᓪᓗ 

ᐊᖅᑯᑎᖏᑦ ᑕᒪᒃᑯᐊ  

ᐊᑐᐃᓐᓇᐅᔭᕆᐊᖃᕐᓂᖏᓐᓄᑦ ᐃᒡᓗᕐᔪᐊᓕᐅᖅᖢᓂ.  

 

ᐅᑭᐅᖅ ᐊᑕᐅᓯᖅ ᒪᕐᕉᒡᓘᓐᓃᑦ ᑕᐃᒃᑯᐊ 

ᐸᕐᓇᒃᓯᒪᕙᒌᕆᐊᖃᕐᓂᖏᓐᓄᑦ ᑕᐅᑐᒃ ᑕᒪᓐᓇ 

ᐅᖃᐅᓯᕆᖃᑦᑕᖅᓯᒪᒐᑉᑎᒍ ᑖᑉᓱᒥᖓ ᓄᓇᕗᑦ 

3,000-ᒥᒃ ᐅᖃᐅᓯᖃᖅᑎᑉᓗᑕ. ᒫᓐᓇ 

ᖃᓂᖅᑯᓕᐊᓂᒃᑕᕗᑦ ᖁᓪᓕᖅᐹᕆᔪᓐᓇᖅᑕᕗᑦ, 

ᓱᓇᓗᒃᑖᑦ ᓈᖕᒪᓈᖅᐸᑕ 300, 350, 

ᑕᒫᓂᐅᓇᔭᖅᑐᒃᓴᐅᔪᖅ ᐃᒡᓗᐃᑦ. ᑖᒃᑯᐊ ᐃᒡᓗᔪᐊᑦ 

ᓴᓇᔭᐅᓂᖐᓐᓇᐅᖏᒻᒪᑦ, ᓄᓇᐃᓪᓗ, ᑕᒪᒃᑯᐊ 

ᐱᓕᕆᔪᒃᓴᐃᓪᓗ, ᑳᓐᑐᕌᒃᑐᓪᓗ ᑕᒪᒃᑯᐊ 

ᐊᑐᐃᓐᓇᐅᓂᖏᓐᓄᑦ ᑖᓐᓇ ᑕᒡᕙ ᓈᓴᐅᑦ 

ᑎᑭᓐᓇᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑖᒃᑯᐊ 

ᐊᓯᔾᔨᖅᐸᓪᓕᐊᑎᓪᓗᒋᑦ ᐃᒃᓯᕙᐅᑕᖅ ᑭᓇᑐᐃᓐᓇᖅ 

ᐅᖃᐅᓯᒃᓴᖃᖏᒻᒪᖔᑦ, ᐅᖃᐅᓯᒃᓴᑐᐃᓐᓇᐃᑦ 

ᒪᑐᐃᕈᑎᐊᓄᑦ. ᐊᑎᖁᑎᖕᓂᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᒋᓗᒍ, ᑐᙵᓱᒋᑦ ᒥᓂᔅᑕ ᑯᓱᒐᖅ.  

 

ᐅᐊᑦᓯᐊᖅ ᑭᐅᒐᕕᑦ ᐊᐱᖅᑯᑕᐅᑎᓪᓗᒍ ᖃᓄᖅ 

ᐊᑭᓖᓂᐊᕐᒪᖔᑉᓯ, ᐃᒡᓗᐃᑦ ᓴᓇᔭᐅᔭᕆᐊᖃᖅᑐᐃᑦ 

ᐃᓱᒪᒋᓗᒋᑦ ᓄᓇᓕᖕᓂ. ᐅᓂᒃᑳᕈᓐᓇᖅᐲᑦ ᖃᑉᓯ 

ᓄᓇᓖᑦ ᐊᔪᖅᑐᐃᑦ ᐊᐅᓪᓛᖏᑦᑐᐃᑦ ᐃᒡᓗᓕᕆᔩᑦ 

ᓄᓇᓕᖕᓂ, ᓇᓕᐊᒃ ᓄᓇᓖᑦ ᑲᑎᒪᔨᖃᙱᓚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐱᑕᖃᙱᑦᑐᖅ, ᐱᑕᖃᙱᑦᑐᖅ ᒫᓐᓇ ᑕᒪᕐᒥᒃ 

ᐊᐅᓪᓛᖅᑐᐃᑦ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔾᔪᑎᒋᔭᕋ ᑖᒃᑯᐊ ᐱᓇᓱᐊᕈᓰᑦ ᑕᓗᕐᔪᐊᓂ 

ᑖᒃᑯᐊ 15-ᓂᒃ ᐃᓄᖃᕐᓂᕋᓚᐅᕐᒪᑦ ᐃᒡᓗᐊᓂ, 

ᐃᓐᓇᐃᑦ, ᓱᕈᓯᖏᑦ, ᐃᕐᖑᑕᖏᓪᓗ. ᑖᓐᓇ 

ᐃᓱᒫᓗᓪᓚᕆᓕᓚᐅᕐᒪᑦ ᐅᕙᓐᓄᑦ ᐅᖃᓚᐅᕐᒪᑦ 

ᐱᑕᖃᙱᒻᒪᑦ ᐋᖅᑭᒃᓯᒪᔪᒥᒃ ᑲᑎᒪᔩᑦ 

ᐃᓱᒪᓕᐅᕈᓐᓇᖅᑐᐃᑦ ᐃᒡᓗᐃᑦ ᑭᐊ ᐱᓂᐊᕐᒪᖔᒋᑦ. 

ᑖᓐᓇ ᓇᓗᓇᐃᕈᓐᓇᕈᕕᐅᒃ ᑕᓗᕐᔪᐊᖅ ᐊᐅᓪᓛᖅᑐᖅ 

ᐃᒡᓗᓕᕆᔨᖃᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖃᐅᔨᒪᖏᑦᑐᖓ ᑲᑎᒪᔨᖃᖅᑐᖅ ᐃᓛᓐᓂᒃ 

ᑲᑎᓐᓂᖅ ᐊᔪᓕᖃᑦᑕᖅᑐᐃᑦ ᐊᔾᔨᒌᖏᑦᑐᐃᑦ 

ᐱᔾᔪᑎᒋᓪᓗᒋᑦ. ᑲᑎᒪᔨ ᐊᔾᔨᒌᖏᑦᑐᓂᒃ 

ᑲᑎᒪᔨᖃᐅᖅᑑᒐᓗᐃᑦ ᐃᓱᒪᓕᐅᖃᑦᑕᖅᑐᐃᑦ. ᓲᖅ, 

ᐅᖃᐅᓯᕆᔭᕗᑦ ᑕᒪᓐᓇ. ᐃᒃᓯᕙᐅᑖᖅ, 

ᐅᖃᖃᑎᒋᙱᒃᖢᒋᑦ ᓇᖕᒥᓂᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᔾᔨᕆᔭᕋ. ᐊᐅᓪᓛᕐᓂᕐᒧᑦ ᐱᔾᔪᑎᖃᖅᑐᑦ, 

ᐅᑎᕐᕕᒋᓗᒋᑦ. ᑲᑎᒪᔩᑦ ᑕᓗᕐᔪᐊᓂ 

ᐃᓱᒪᓕᐅᕈᓐᓇᕐᓗᑎᒃ ᑭᒃᑯᑦ ᐃᒡᓗᑖᕐᓂᐊᕐᒪᖔᑕ. 

ᐊᓯᐊᓄᑦ.  

 

ᐋᒡᒌᓯ 24, 2022 ᐃᒡᓗᓕᕆᔨᕐᔪᐊᒃᑯᑦ 

ᓇᓗᓇᐃᖅᓯᓚᐅᖅᑐᐃᑦ ᐊᖏᕈᒻᒥᑦ 

ᐱᓕᕆᖃᑎᖃᖅᖢᑎᒃ ᐃᒡᓗᓕᐅᕐᓂᕐᒥᒃ ᓄᓇᕗᑦ 

ᐃᓗᐊᓂ. ᐊᒻᒪ ᐋᒃᑑᕝᕙ 18, ᐃᒡᓗᓕᕆᔨᕐᔪᐊᒃᑯᑦ 

ᐊᒻᒪᓗ NCC, ᓇᓗᓇᐃᖅᓯᓚᐅᖅᑐᐃᑦ ᒫᔅᓄ 

ᐱᓕᕆᖃᑎᖃᕐᓂᕐᒧᑦ ᐊᖏᕈᑎ 

ᐱᓕᕆᖃᑎᒌᓐᓂᐊᕐᓂᕋᖅᖢᑎ. ᑖᓐᓇ ᐊᖏᕈᑦ 

ᐃᒡᓗᓕᕆᔨᕐᔪᐊᒃᑯᑦ ᓄᓇᕗᑦ 3,000-ᓂᑦ 

ᐃᒡᓗᓕᐅᕈᒪᑎᓪᓗᒋᑦ ᓴᖅᑭᑕᐅᓚᐅᕐᒪᑦ ᑕᐃᑲᓂ. 

 

ᖃᓄᖅ ᓄᑖᖅ ᐃᓱᒪᒋᔭᐅᔪᖅ ᐃᓇᖐᓂᐊᖅᐸᑦ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᑐᐊᒐᐅᔪᖅ 

ᖃᓄᐃᓕᐅᕆᐊᕐᓂᕐᒧᑦ ᐃᒡᓗᓕᕆᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓯᕗᒧᐊᒍᑕᐅᔪᐃᑦ 

ᐅ4ᐱᕈᓱᒃᑐᖓ ᑕᒪᓐᓇ ᐃᑲᔪᕐᓂᐊᖅᑐᖅ 

ᐸᕐᓇᐅᒃᑕᐅᔪᒥᒃ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᒃᑐᖓ ᑖᒃᑯᐊ ᑕᐃᒪᐃᓐᓇᐃᓐᓂᐊᕐᓂᖓᓂᒃ.  

 

ᒪᒥᐊᓇᖅ, ᐃᓱᒪᓇᓱᒃᑐᖓ ᓱᓇᓂᒃ 

ᐊᐱᕆᓂᐊᕐᒪᖔᕐᒪ. ᕖᕝᕗᐊᕆ 2018, ᓄᓇᕗᑦ 

ᒐᕙᒪᒃᑯᖏᑦ ᐃᖅᑲᓇᐃᔭᖅᑏᑦ 

ᓇᒻᒥᓂᖅᑖᕈᓐᓇᕐᓗᑎᒃ ᑲᑎᙵᔪᓂᒃ ᐃᓪᓗᐃᑦ, 

ᐊᑐᐃᓐᓇᕈᖅᖢᑎᒃ ᐃᒡᓗᐃᑦ ᓂᐅᕕᖅᑕᐅᔪᓐᓇᖅᑐᐃᑦ 

ᑕᑕᕆᓂᒃᑯᑦ. ᓅᕖᕝᕙ 26, 2021 ᒪᑐᓚᐅᖅᑐᑦ. 

ᐊᒻᒪ ᒫᓐᓇ ᓄᑖᙳᖅᑎᕆᓚᐅᕋᕕᑦ, ᖃᑉᓰᑦ ᑕᒃᑯᐊ 

ᐃᒡᓗᐃᑦ ᓂᐅᕕᖅᑕᐅᓯᒪᔪᐃᑦ, ᖃᑦᓯ ᓱᓕ 

ᓂᐅᕕᖅᑕᐅᓯᒪᖏᒻᒪᖔᑕ.  

 

ᖃᓄᖅ ᑖᓐᓇ ᐸᕐᓇᒃᑕᓯ ᐃᓚᖃᕐᒪᖔᑦ 

ᓂᐅᕕᐊᒃᓴᖃᕐᓂᖅ ᑕᐃᒪᓐᓇᐃᑦᑐᐃᑦ 

ᓇᒻᒥᓂᕆᔭᐅᔪᓐᓇᖅᑐᑦ ᑲᑎᙵᓂᖅ ᐃᓪᓗᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᔪᖓ ᑖᒃᑯᐊ 

ᓇᖕᒥᓂᕆᔭᐅᔪᓐᓇᖅᑐᑦ ᑲᑎᙵᔪᑦ ᐃᒡᓗᐃᑦ 

ᐱᒋᐊᓚᐅᖅᓯᒪᔪᖅ ᖁᕕᐊᒋᔭᐅᑦᓯᐊᓚᐅᖅᔪᒪᐃᑦ 

ᐱᔭᐅᔪᒪᑦᓯᐊᖅᖢᑎᒃ. ᑕᐃᒪᓐᓇ ᓇᓪᓕᖅᑎᓪᓗᒋᑦ 

ᓂᕆᐅᓐᓇᖏᑦᑐᒥᒃ ᐱᑕᖃᓕᓚᐅᕐᒪᑦ ᑕᐃᑲᙵᑦ. 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐃᖅᑲᓇᐃᔭᖅᑏᑦ 

ᐊᑭᓕᖅᑕᐅᓂᑐᑦ ᐃᓱᒪᒋᔭᐅᖃᑦᑕᕐᒪᑕ, 

ᑖᒃᓰᔭᐃᔭᕐᕕᐅᔪᓐᓇᕐᓗᓂ.  

 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔾᔪᑎᖃᓕᓚᐅᕐᒪᑦ ᑖᓐᓇ ᐱᓕᕆᐊᕆᓇᓱᒃᑕᕗᑦ 

ᖃᓄᖅ ᐱᓕᕆᔪᓐᓇᕐᒪᖔᑦᑖ ᐊᓯᔾᔨᕐᓗᑎᒃ 

ᐃᖅᑲᓇᐃᔭᖅᑏᑦ, ᐃᑲᔫᓯᐊᖑᓗᒍ ᒪᑐᐃᕐᓗᒍ. 

ᑭᓇᑐᐃᓐᓇᖅ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖏᒃᑲᓗᐊᖅᐸᑦ ᐊᓯᔾᔩᔪᓐᓇᕋᔭᕐᒪᖔᑦ, 

ᑖᒃᑯᐊ ᐊᔾᔨᒌᖏᑦᑐᐃᑦ ᐃᓗᐊᓂ ᐱᔾᔪᑎᒋᔭᖏᑦ. 

ᑖᒃᑯᐊ ᐱᓯᒪᔪᐃᑦ ᑕᐃᒪᓐᓇ ᐊᕐᕌᒎᔪᓂ ᑕᐃᑲᓂ 

ᐊᒻᒪ ᓇᓪᓕᐅᒃᑯᒫᖃᕐᓂᖅ ᓇᖕᒥᓂᖃᕐᓂᖅ 

ᑲᑎᙵᔪᓂᒃ ᐃᒡᓗᓂᒃ ᑐᕌᖓᔪᐃᑦ, ᑖᓐᓇ 

ᐊᔪᕐᓇᖅᑑᕐᒪᑦ. ᖃᓄᖅ ᓄᓇᕗᑦ ᒐᕙᒪᒃᑯᑦ 

ᐊᑭᖓᓂᒃ ᐱᔪᓐᓇᕋᔭᖏᑦᑐᐃᑦ.  

 

ᑖᒃᑯᐊ ᑲᑐᔾᔨᖃᑎᒌᖑᔪᐃᑦ ᓇᖕᒥᓂᖃᖅᑐᐃᑦ, ᑖᒃᑯᐊ 

ᐃᒡᓗᓕᕆᓂᕐᒧᑦ ᕿᓂᕆᐊᖃᖅᑐᒍᑦ ᖃᓄᖅ ᑖᓐᓇ 

ᐋᖅᑭᒍᓐᓇᕐᒪᖔᑦ. ᑕᒪᓐᓇ ᑕᑯᔭᕆᐊᖃᖅᑐᒍᑦ 

ᖃᓄᖅ ᐊᐅᓪᓛᖅᑎᑦᓯᔪᓐᓇᕐᒪᖔᑦᑕ ᑕᒪᓐᓇ 

ᑲᑦᑐᕈᑕᐅᓯᒪᓪᓚᕆᒃᑐᖅ ᑭᓯᐊᓂ ᑕᒪᓐᓇ ᐱᓕᕆᔨᑦᑕ 

ᑲᒪᒋᓇᓱᖕᒪᒍ ᓯᕗᒧᐊᒍᓐᓇᖁᓪᓗᒍ, ᖁᕕᐊᒋᓪᓗᒍᓗ 

ᐃᒡᓗᐃᑦ ᐊᑐᐃᓐᓇᐅᖕᒪᑕ ᐱᓕᕆᐅᑎᒃᓴᓪᓗ. 

ᐱᓕᕆᔨᕗᑦ ᐱᕙᓪᓕᐊᑎᓐᓇᓱᒃᑲᑦᑎᒍᑦ 

ᓯᕗᒧᐊᒃᐸᓪᓕᐊᖁᓪᓗᑕ, ᖁᕕᐊᒋᓕᒃᑲᓐᓂᕐᓗᒍᓗ 

ᐃᒡᓗᐃᑦ ᑕᒪᔾᔭᐅᖕᒪᑕ, ᐊᑐᐃᓐᓇᐅᓪᓗᑎᒡᓗ 

ᐊᑭᖏᓪᓗ ᐅᓇᖕᒥᓇᕐᓗᑎᒃ 

ᐃᓐᓄᒃᑕᐅᔪᓐᓇᖅᓯᓂᐊᕐᒪᑕ 

ᐊᓂᒍᖅᐸᓪᓕᐊᓕᕐᓗᑕᓗ. 

 

ᐃᖅᑲᓇᐃᔭᖅᑎᑭᒃᓴᕋᑦᑕ ᒫᓐᓇ, 

ᖄᖏᖅᐸᓪᓕᐊᖅᑰᓕᖅᑕᕋᓗᐊᕗᑦ. ᑖᔅᓱᒧᖓ 

ᓄᓇᕗᑦ 3000 ᐱᕙᓪᓕᐊᓪᓗᒍ 

ᖁᕕᐊᑦᑕᒍᑕᐅᕙᓪᓕᐊᓪᓗᓂ ᓂᕆᐅᒃᐳᖓ 

ᐱᕙᓪᓕᐊᓂᖓᓄᑦ ᐃᖏᕐᕋᓂᖓ 

ᑲᔪᓯᑎᑦᑎᕙᓪᓕᐊᔪᓐᓇᕐᓂᐊᓕᕐᒪᑦ ᑕᐃᒃᑯᓂᖓ 

ᐃᒡᓗᓄᑦ ᑲᑎᙵᔪᓄᑦ ᓂᐅᕐᕈᑎᖃᕐᓂᐅᔪᒧᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᐃᖃᓗᖕᓂ. ᐅᓪᓗᖅ 

ᐊᓂᒍᖅᑎᓪᓗᒍ ᑖᒃᑯᐊ ᓂᐅᕐᕈᑎᒋᓇᓱᒃᑕᕗᑦ 

ᐊᑭᖏᑦ ᐅᓇᖕᒥᓇᕐᒪᑕ. 

 

ᑕᒪᒃᑯᐊ ᐊᐳᕈᑎᒋᔭᕗᑦ ᒫᓐᓇ 

ᑕᒪᔾᔭᐅᒍᓗᐊᖅᑎᓪᓗᒋᑦ ᐊᒃᓱᐊᓗᒃ ᑖᓐᓇ 

ᐱᐅᒍᓗᐊᕐᒪᑦ. ᓂᕆᐅᒃᐳᒍᑦ 

ᐊᓂᒍᖅᐸᓪᓕᐊᓂᐊᕋᑦᑎᒍᑦ ᒫᓐᓇᒫᕈᓗᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᒥᓂᔅᑕ. ᐅᖃᕋᑖᕋᕕᐅᒃ ᑕᐃᒃᑯᐊ 

ᐃᒡᓗᐃᑦ ᑲᑎᙵᔪᑦ 

ᓇᖕᒥᓂᖅᑖᕆᔭᐅᕙᓪᓕᐊᓇᓱᖕᓂᖏᑦ 

ᓇᓪᓕᐅᒃᑯᒫᖃᕈᑎᖏᑦ ᐃᕝᕕᑦ ᑭᐅᔾᔪᑎᒋᔭᖓᓂᒃ. 

ᖃᐅᔨᒪᒐᒪᓗ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᖃᖅᓯᒪᓂᖏᑦ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᖏᑦᑕ 

ᐊᐅᓚᔾᔭᒋᐊᕈᑎᒋᓯᒪᔭᖏᓐᓂᒃ ᑕᒪᓐᓇ ᐱᔾᔪᑎᒋᓪᓗᒍ 

ᓇᓪᓕᐅᒃᑯᒫᖃᕐᓂᖅ ᓇᖕᒥᓂᖃᖅᑐᓄᑦ ᐃᒡᓗᑦ 

ᑲᑎᙵᐅᖅᑎᓪᓗᒋᑦ ᐊᑕᐅᑦᑎᒥ. 

 

ᓇᓗᓇᐃᖅᓯᔪᓐᓇᖅᐱᖃᐃ ᓇᒦᓕᕐᒪᖔᑦ 

ᖃᓄᐃᓕᖓᓕᕐᒪᖔᓪᓘᓐᓃᑦ ᑕᒪᔅᓱᒪ 

ᑲᒪᒋᔭᐅᕙᓪᓕᐊᓂᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑐᓴᒐᒃᓴᖃᓗᐊᖏᑦᑐᖅ 

ᑖᓐᓇ, ᑕᒪᒃᑯᐊ ᓴᖅᑭᑕᐅᓯᒪᔪᑦ ᐊᓯᖏᓐᓂᒃ. 

ᐋᑐᕚᒧᑦ ᑲᑎᒪᖃᑎᖃᕆᐊᖅᑐᕐᕕᒃᓴᖃᖅᑐᖓ 

ᑕᒪᓐᓇ ᐅᖃᐅᓯᕆᔭᖅᑐᕐᓗᒍ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᓯᖏᓐᓂᓪᓗ 

ᐱᔾᔪᑎᖃᕐᓗᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᓇᓗᓇᐃᖅᓯᒋᐊᕋᕕᒃ ᒥᓂᔅᑕ. ᑖᓐᓇ 

ᐱᔭᕇᖅᑕᐅᖁᓪᓚᕆᓕᕋᓗᐊᕋᒃᑯ ᓲᖃᐃᒻᒪ 

ᓂᕈᐊᖅᑕᐅᕕᒋᓯᒪᔭᓐᓃᑦᑐᓂᒃ ᐊᒃᑐᐃᓂᖃᕐᒪᑦ. 

ᐃᓱᒫᓗᓇᕐᒪᑦ ᓇᖕᒥᓂᕆᔭᐅᔪᑦ 

ᓇᓪᓕᐅᒃᑯᒫᓕᖅᑕᐅᔪᓐᓇᖅᑎᓐᓇᒋᑦ.  

 

ᐊᓯᐊᓄᐊᕐᓗᖓ, ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

2020−21−ᒧᑦ ᐅᓂᒃᑳᓕᐊᕕᓂᖓ, ᐅᖃᖅᓯᒪᖕᒪᑦ 

ᓇᖕᒥᓂᖅᑖᕈᒪᓂᐊᖅᑐᓄᑦ ᐃᑲᔫᓯᐊᖅᑖᕈᒪᔪᑦ 

ᖃᐅᔨᓴᖅᑕᐅᖃᑦᑕᕐᓂᐊᕐᒪᑕᒎᖅ ᐱᓇᓱᒃᑑᑉ 

ᑮᓇᐅᔭᓕᐅᕐᓂᕆᔭᖓᓄᑦ. ᑮᓇᐅᔭᓕᐅᖅᑎᒋᓂᖓᓗ 

ᑕᐃᒪ ᑭᒡᓕᖃᖅᑎᑕᐅᒋᓪᓗᓂ ᖃᓄᑎᒋ 

ᑮᓐᓇᐅᔾᔭᒃᓴᖅᑎᒋᔪᓐᓇᕐᓂᖓ 

ᐃᒡᓗᒥᐅᖃᑎᒌᖑᔪᓪᓗ, ᓇᒥᒥᐅᑕᐅᓂᖏᑦ ᒪᓕᒡᓗᒋᑦ 

ᖃᓪᓗᓈᑎᑐᑦ ᓇᓗᓇᐃᒃᑯᑕᖃᖅᑐᖅ ᑖᓐᓇ 

HPIE−ᒥᒃ ᑖᒃᑯᐊᓗ ᖃᔅᓯᐅᑎᒋᓂᖏᑦ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ ᐱᓯᒪᓪᓗᑎᒃ, 

ᐋᖅᑭᒃᓯᒪᔭᖏᓐᓂᒃ ᒪᓕᒃᓯᒪᓪᓗᑎᐅᖕᒪᑕ.  

 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓄᓪᓕ ᓇᖕᒥᓂᖅ 

ᐃᒡᓗᑖᕈᒪᕙᓪᓕᐊᔪᓄᑦ ᐃᑲᔫᓯᐊᕈᑎᖓ, ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᑦ ᐋᖅᑭᒃᓯᒪᔭᖓ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒃᑕᐅᒍᓗᐊᖅᖢᓂ ᓄᓇᕗᒧᑦ 

ᐋᖅᑭᒃᑎᖅᑕᐅᓯᒪᖕᒪᑦ ᐃᒫᑎᒋ 

ᑮᓐᓇᐅᔾᔭᒃᓴᑎᒋᔭᕆᐊᖃᕐᓂᖓ ᓇᖕᒥᓂᖅ 

ᐃᒡᓗᖃᖅᑎᐅᓂᐊᕐᓗᓂ, ᓄᓇᕘᑉ ᐃᓗᐊᓂ. ᒥᓂᔅᑕ 

ᖃᐅᔨᒪᔪᒍᑦ, ᐃᖃᓗᐃᑦ ᐆᒃᑑᑎᒋᑐᐃᓐᓇᕐᓗᒍ, 

ᓇᖕᒥᓂᖅ ᐃᒡᓗᖃᖅᑎᐅᓂᐊᕐᓗᓂ 

ᐊᑭᑦᑐᕐᔪᐊᖅᓯᒪᖕᒪᑦ ᐊᕐᕌᒍᑦ ᐱᖓᓱᑦ, ᑎᓴᒪᓪᓘᓐᓃᑦ 

ᐃᓗᐊᓂ.  

 

ᖃᐅᔨᔪᒪᔪᖓᓕ ᑖᒃᑯᐊ ᒪᓕᒃᓴᖅᑎᑕᐅᓯᒪᑎᓐᓇᒋᑦ 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓄᑦ 

ᑮᓐᓇᐅᔾᔭᒃᓴᖅᑎᒋᔭᕆᐊᖃᕐᓂᖏᑦ ᓇᖕᒥᓂᖅ 

ᐃᒡᓗᑖᕈᒪᓂᐊᕐᓗᓂ ᑭᒡᓕᒋᑎᑕᐅᔪᑦ, 

ᓱᕐᕋᒃᑕᐅᓚᐅᖅᓯᒪᖏᒻᒪᑕ ᐅᑐᐱᕆ 2014-ᒥᓂᑦ, 

ᑖᒃᑯᐊᖃᐃ ᓄᑖᙳᕆᐊᖅᑕᐅᔪᒫᕐᓂᐊᕐᓗᑎᒃ 

ᐸᕐᓇᓯᒪᕙᑦ? ᐄᖑᒃᐸᑦ, ᖃᖓᑭᐊᕐᖓᐃᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᔾᔨᒌᖏᑦᑑᑎᕐᔪᐊᖑᖕᒪᑕ 

ᖃᔅᓯᑐᕐᓂᖏᑦ ᑮᓇᐅᔭᐃᕈᑕᐅᕙᒃᑐᑦ ᓇᖕᒥᓂᖅ 

ᐃᒡᓗᖃᖅᑎᐅᔪᓄᑦ ᓄᓇᕗᒥ ᓇᓪᓕᐊᓐᓂ 

ᓄᓇᖃᕐᓂᖏᑦ ᒪᓕᒃᖢᒋᑦ. ᓄᓇᓕᒡᔪᐊᖑᓂᖅᓴᑦ 

ᓲᕐᓗ ᐃᖃᓗᖕᓂ, ᓴᓇᔨᓂᒃ ᓱᕋᒃᑐᖃᖅᐸᑦ 

ᐊᑐᐃᓐᓇᖃᕐᓂᖅᓵᐱᐅᑎᓪᓗᒋᑦ ᐃᖃᓗᐃᓪᓕ 

ᐊᓯᐊᓃᑦᑐᑦ ᓄᓇᓕᖕᓂ, ᓇᖕᒥᓂᖅ 

ᐃᒡᓗᖃᖅᑎᐅᓂᐊᕈᕕᑦ ᖃᖓᑦᑕᐅᓯᖅᓯᓗᑎᒃ 

ᓱᕋᒃᓯᒪᔪᓕᕆᔨᓂᒃ ᑎᑭᑎᑦᑎᖃᑦᑕᕆᐊᖃᓲᖑᖕᒪᑕ, 

ᐋᖅᑭᒋᐊᕆᖁᔨᓐᓂᖅᐸᑕᓘᓐᓃᑦ. ᕿᓚᒥᐊᓗᒃ 

ᐊᑭᑦᑐᕈᔾᔨᓐᓇᕐᒪᑦ. 

 

ᐱᓕᕆᕙᓪᓕᐊᔭᕗᑦ ᒫᓐᓇ, ᐊᐅᓚᔾᔭᒃᓯᒪᓕᕋᑦᑎᒍᑦ 

ᐃᒡᓗᓕᕆᓂᕐᒧᑦ ᐸᕐᓇᒃᑕᐅᕙᓪᓕᐊᔪᖅ, ᐊᑎᓕᒃ 

ᓄᓇᕗᑦ 3000, ᐃᒡᓗᓕᐅᖅᐸᓪᓕᐊᓂᒃᓴᖅ 

3,000−ᓂᒃ ᑖᓐᓇ ᓈᓴᐅᑦ ᑐᕌᒐᕇᓐᓇᖅᓯᒪᒐᑦᑎᒍᑦ 

ᑕᐃᒪᖓᓂᑦ ᒥᓂᔅᑕᕈᓚᐅᖅᓯᒪᒐᒪᓂᒃ, 

ᐃᒡᓗᑭᒃᓴᕐᓂᖅ ᐊᒃᓲᔫᒥᕈᖅᑎᒋᐊᕐᓗᒍ ᐊᒃᓱᑦ 

ᖃᓄᐃᓕᐅᕈᑕᐅᓂᖓ ᐃᖏᕐᕋᓯᑎᑕᐅᒃᐸᑦ 

ᐱᕚᓪᓕᕈᑕᐅᕐᔪᐊᕋᔭᕐᓂᖓᓄᑦ, ᒫᓐᓇᐅᓂᖓᓂ 

ᕿᓚᓈᖅᑐᕈᑕᐅᔪᑦ ᐃᑲᔪᕐᓂᖃᑦᑎᐊᖅᑐᐊᓘᖕᒪᑕ 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᐸᐸᑐᕈᑕᐅᔪᓂᒃ 

ᒪᑭᒪᔾᔪᑎᒃᓴᓄᓪᓗ ᓇᖕᒥᓂᖅ ᐃᒡᓗᖃᖅᑎᐅᔪᓄᑦ.  

 

ᐃᒻᒪᖃ ᑮᓇᐅᔭᓕᐅᓗᐊᒐᓛᒃᑐᑎᐅᒍᓗᐊᖅ 

ᓄᓇᓕᖕᓃᒃᑯᕕᑦ, ᑭᒡᓕᒋᑎᑕᐅᔪᖅ 

ᑮᓐᓇᐅᔾᔭᒃᓴᒍᑕᐅᒋᐊᓕᒃ 

ᖄᖏᖅᑕᐅᓯᒪᒐᓗᐊᖅᑎᓪᓗᒍ, ᓲᖃᐃᒻᒪᓕ 

ᐃᓕᓴᕆᔭᐅᓪᓗᓂ ᓴᓇᔪᒃᓴᓂᒃ ᓄᓇᓕᖕᓂ 

ᐱᑕᖃᖏᓐᓂᖓᓄᑦ 

ᐃᑲᔪᖅᑕᐅᔪᓐᓇᖅᓯᑲᓪᓚᓲᖑᖕᒪᑕ ᑎᑭᑦᑐᒃᓴᓂᒃ 

ᓴᓇᔭᖅᑐᖅᑐᓂᒃ ᐱᑕᖃᐃᓐᓇᖃᑦᑕᖅᑎᓐᓇᒍ, 

ᐅᖅᑰᓴᐅᑎᖓ ᐊᓯᔾᔨᖅᑕᐅᔭᕆᐊᖃᖅᑐᕕᓂᐅᒃᐸᑦ.  

 

ᑕᑯᒋᐊᕋᓱᓕᖅᑕᕗᑦ ᓇᖕᒥᓂᖃᖅᑎᐅᔪᑦ 

ᐃᑲᔪᖅᑕᐅᔾᔪᑎᖏᓐᓄᑦ 

ᑮᓐᓇᐅᔾᔭᒃᓴᓂᕆᔭᕆᐊᖃᖅᑕᖏᑦ 

ᑕᐃᒪᐃᒐᓗᐊᖅᑎᓪᓗᒋᑦ 

ᐃᑲᔪᖅᑕᐅᔪᓐᓇᖅᓯᒃᑲᓐᓂᖁᓪᓗᒋᑦ ᒪᓕᒐᕋᓛᖏᑦᑕ 

ᑕᓯᐅᖅᓯᔾᔪᑎᒋᓲᖏᑦ ᐊᓯᔾᔨᕈᓐᓇᕈᑦᑎᒍᑦ 

ᐊᓯᔾᔨᕈᓐᓇᕐᕕᖃᖅᐸᑕᓗ ᐊᓯᕈᕋᓱᖕᓂᐊᖅᑕᕗᑦ 

ᓇᖕᒥᓂᖃᖅᑎᐅᔪᑦ ᐃᑲᔪᖅᑕᐅᔪᓐᓇᖅᓯᒪᖏᑦᑐᑦ 

ᐃᑲᔪᖅᑕᐅᓂᖅᓴᐅᕕᖃᓕᖁᓪᓗᒋᑦ. ᖃᐅᔨᒪᒐᕕᑦ 

ᐃᓅᓇᓱᒡᓗᓂ ᓄᓇᕗᒥ ᐊᑭᑐᔪᐊᓘᖕᒪᑦ. 

ᐃᖏᕐᕋᔾᔪᑎᑦ ᑮᓇᐅᔭᐃᕈᑎᒋᔭᕆᐊᓕᑦ 

ᖃᒧᑕᐅᔭᐅᒃᐸᑦ ᖃᓄᐃᑦᑑᒍᓗᐊᖅᐸᑦ 

ᐃᖏᕐᕋᔾᔪᑎᒋᔭᐃᑦ, 

ᑮᓇᐅᔭᖅᑐᕐᓇᓗᐊᑦᑎᐊᒻᒪᕆᖕᒪᑦ.  

 

ᑖᒃᑯᐊᖑᓯᓐᓇᖅᑎᓪᓗᒋᑦ 

ᐃᒡᓗᑖᕋᓱᒋᐊᖃᕆᓪᓗᑎᐅᖕᒪᑦ ᐊᑭᓕᖅᓱᕐᓗᒍᓗ 

ᓲᖃᐃᒻᒪᓕ ᑮᓇᐅᔭᖅᑖᕋᓗᐊᖏᑦ 

ᐊᑭᓕᖅᓱᕆᐊᓕᖕᓅᖃᔪᐃᓐᓇᐃᓪᓕᓲᖑᑦᑕᕋᒥᒃ 

ᖃᐅᑕᒫᖅᓯᐅᑎᓄᑦ ᓴᖑᑎᑕᐅᓕᑲᓪᓚᓲᖑᓂᖏᓐᓄᑦ. 

ᑕᒪᓐᓇ ᑕᑯᒋᐊᕐᒥᔭᕗᑦ ᓇᐅᒃᑯᑦ 

ᐱᐅᓯᒋᐊᕐᕕᒃᓴᖃᕐᒪᖔᑦ ᐊᒻᒪᓗ 

ᐃᑲᔪᖅᑕᐅᔪᓐᓇᖅᑐᑦ ᐃᓗᓕᖏᑦ 

ᐋᖅᑭᒋᐊᖅᐸᓪᓕᐊᓇᓱᒃᓗᒋᑦ. ᒪᓕᒐᓕᐅᖅᑎᐅᖃᑎᒃᑲ 

ᑐᓴᐅᒪᑎᒋᐊᑦᑎᐊᕈᓐᓇᕋᔭᖅᑕᒃᑲ 

ᓇᒧᙵᖅᐸᓪᓕᐊᖕᒪᖔᑕ ᑖᓐᓇ ᐱᓪᓗᒍ, 

ᐋᖅᑭᒋᐊᕋᓱᒃᑎᓪᓗᒍ ᑮᓐᓇᐅᔾᔭᒃᓴᒍᑕᐅᒋᐊᖃᕐᓂᖏᑦ 

ᖃᓄᑎᒋᐅᔭᕆᐊᖃᕐᒪᖔᑕᓗ ᓇᖕᒥᓂᖅ 

ᐃᒡᓗᖃᖅᑎᐅᓇᓱᒡᓗᓂ. 

 

ᐊᒻᒪᓗ ᑐᓴᐅᒪᑏᓐᓇᕈᒪᓂᐊᖅᖢᑎᑦ 

ᓇᒧᖓᐅᕙᓪᓕᐊᓕᕐᒪᖔᑦ ᐋᖅᑭᒋᐊᕈᑎᒍᓪᓗ 

ᑮᓐᓇᐅᔾᔭᒃᓵᖏᑦᑕ ᑭᒡᓕᓕᐅᖅᑕᐅᓯᒪᓂᖏᑦ. 

ᐅᖅᓱᐊᓗᖃᐅᑏᓪᓗ 

ᐊᓯᔾᔨᖅᑕᐅᔭᕆᐊᖃᕐᓂᖏᓐᓅᖓᔪᑦ ᓇᖕᒥᓂᖃᖅᑐᑦ 

ᐃᓚᖏᓂᒃᑯᐊ ᑮᓇᐅᔭᑦ ᑭᒡᓕᓕᐅᖅᑕᐅᓯᒪᖕᒥᖕᒪᑕ 

ᑕᒪᒃᑯᐊᓘᓐᓃᑦ ᐊᕐᕌᒍᑕᒫᑦ 

ᖃᐅᔨᓴᖅᑕᐅᔭᕆᐊᖃᖃᑦᑕᕐᓂᖏᑦ 

ᓴᓗᒻᒪᖅᑕᐅᔭᕆᐊᖃᕐᓂᖏᓪᓗ ᐅᖅᓱᐊᓗᖃᐅᑏ 

ᐅᖅᑰᓴᐅᑎᖏᓪᓘᓐᓃᑦ, ᐱᓕᕆᔪᒃᓴᑦ 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1290 

ᑎᓕᔭᐅᓂᖏᓐᓄᑦ ᐊᖏᕈᑎᒃᑯᑦ ᑎᓕᓯᓗᑕ 

ᓄᓇᓕᖕᓄᐊᖅᑕᖅᑐᓂᒃ ᐱᔪᓐᓇᖅᑰᕋᓗᐊᕋᑦᑕ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᐱᓕᕆᖃᑎᒋᓗᒋᑦ 

ᑕᒪᒃᑯᓂᖓ ᐱᓕᕆᔪᓐᓇᖅᑐᑦ. ᑕᒪᒃᑯᐊ ᑕᕝᕙ 

ᐱᓕᕆᐊᕆᕙᓪᓕᐊᔭᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᐄ, ᐱᕐᔪᐊᖑᔪᖅ 

ᐅᓄᖅᑐᑦ ᑕᐃᒃᑯᐊ ᐅᖃᐅᓯᕆᔭᑎᑦ ᐊᒻᒪᓗ ᒪᑯᐊ 

ᑮᓇᐅᔭᑎᒍᑦ ᐃᑲᔫᑏᑦ ᐊᒃᓱᐊᓗᒃ ᐱᕐᔪᐊᖑᖕᒪᑕ 

ᐃᓄᖕᓄᑦ ᑕᐃᒃᑯᐊᓗ ᓇᓪᓕᐅᒃᑯᒫᖃᖏᑦᑐᑦ 

ᑕᐃᒪᐃᑦᑐᓂᒃ ᐊᑐᕈᓐᓇᖏᒃᑭᓪᓗᑎᒃ 

ᓇᓪᓕᐅᒃᑯᒫᖃᕈᕕᑦ ᑭᓯᐊᓂ ᑖᒃᑯᓂᖓ ᐃᑲᔫᑎᓂᒃ 

ᐱᔪᓐᓇᕋᕕᑦ. ᑕᒪᓐᓇ ᐅᖃᐅᓯᕆᔭᐅᔭᕆᐊᓕᒃ. 

 

ᒪᒥᐊᓇᖅ ᐊᐱᕆᔪᓐᓇᐅᑎᒐ 

ᒪᐅᖓᑐᐃᓐᓈᖅᑰᓕᕋᒃᑯ. ᒪᒥᐊᓇᖅ, 

ᐊᐱᖅᑯᑎᒋᔪᒪᖅᑲᐅᔭᕋᓗᐊᒃᑲᐃᒃᑯᐊ.  

 

ᓄᕕᐱᕆ 7, 2019-ᒥ ᐃᒡᓗᓕᕆᔨᕐᔪᐊᒃᑯᑦ 

ᓇᖕᒥᓂᖃᖅᑐᓄᑦ ᑐᕌᖓᔪᖅ ᕿᒥᕐᕈᓇᒃᑕᐅᓚᐅᕐᒪᑦ 

ᐅᓂᒃᑳᖏᓪᓗ ᓴᖅᑭᑕᐅᓚᐅᖅᖢᑎᒃ ᒪᓕᒐᓕᐅᕐᕕᖕᒧᑦ 

ᓄᕕᐱᕆ 7, 2019-ᒥ. 18-ᓂᒃ ᐊᑐᓕᖁᔭᖃᖅᑐᑦ 

ᐅᖃᖅᓯᒪᓪᓗᑎᒃ ᐃᒡᓗᓕᕆᔨᕐᔪᐊᒃᑯᑦ 

ᐊᑕᐅᓯᒧᐊᖅᑎᑦᑎᓗᑎᒃ ᓂᐅᕕᕐᓂᐊᕈᑎᒃ 

ᐃᒡᓗᓕᐅᕐᓂᐊᕈᑎᒡᓘᓐᓃᑦ ᐊᒻᒪᓗ ᐊᖏᕐᕋᖅ 

ᓇᖕᒥᓂᕆᔭᐅᔪᖅ ᓴᓇᔭᐅᓂᐊᕐᓂᖓ 

ᒪᑭᒪᑎᑕᐅᓂᐊᕐᓂᖓ ᓄᑖᙳᕆᐊᖅᑎᑕᐅᓂᖓ 

ᐊᑕᐅᓯᕐᒧᑦ ᐃᓕᖃᓯᐅᔾᔭᐅᓗᓂ, ᐊᑕᐅᓯᕐᒧᑦ 

ᐃᓕᔭᐅᓗᑎᒃ. 

 

ᑐᑭᓯᑎᑕᐅᑖ ᖃᓄᐃᑦᑐᓂᒃ ᐊᐅᓚᔾᔭᐃᔾᔪᑎᓂᒃ 

ᐊᑐᓕᖅᑎᑦᑎᕙᓪᓕᐊᖕᒪᖔᔅᓯ ᐃᒡᓗᓕᕆᔨᕐᔪᐊᒃᑯᑦ 

ᐅᑯᐊ ᐊᑐᓕᖁᔭᐃᑦ ᐊᑐᓕᖅᑎᑕᐅᔪᓐᓇᕐᓂᐊᕐᒪᑕ 

ᐊᒻᒪᓗ ᖃᓄᖅ ᐃᑲᔪᖅᑎᒋᔭᐅᔪᓐᓇᕐᒪᖔᖏᑦ 

ᓲᖃᐃᒻᒪ ᑕᒪᒃᑯᓄᖓ ᐊᑐᕐᓂᐊᕈᑎᒃ 

ᑮᓐᓇᐅᔾᔭᒃᓵᖏᑦ ᐅᕗᖓ ᑎᑭᓪᓗᒋᑦ ᑖᒃᑯᓂᖓ 

ᐊᑐᕈᓐᓇᕋᔭᕐᒪᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᑕᐃᒫᑦᑎᐊᖅ. ᒫᓐᓇ ᑕᐃᒪᐃᑦᑐᓕᕆᕗᒍᑦ.  

 

ᐊᕐᕌᒍᓪᓗᐊᖃᐃ, ᐊᕐᕌᒍᓪᓗᐊᖑᓕᖅᑐᖅ 

ᑎᑎᕌᓂᒃᐸᓪᓕᐊᓕᖅᑐᒍᑦ ᓇᓪᓕᐊᒃ 

ᐊᑕᐅᓯᕐᒨᖅᑕᐅᓂᐊᕐᒪᖔᑦ, ᓇᓪᓕᐊᒃ 

ᐊᐅᓚᑕᐅᔪᓐᓇᖏᒻᒪᖔᖏᑦ, ᑭᓱᓂᒃ 

ᑮᓇᐅᔭᓕᐊᖏᓐᓄᑦ, ᓄᑕᐅᔪᓐᓃᖅᐸᓪᓕᐊᔪᓪᓗ 

ᓄᑖᓐᖑᖅᑎᑕᐅᓂᖏᑦ.  

 

ᑕᒪᒃᑯᐊᓗ ᓄᑖᑦ ᓴᖅᑭᐸᓪᓕᐊᔪᑦ ᐊᒻᒪᓗ 

ᐊᐱᖅᑯᑎᒋᔭᑎᑦ ᑭᐅᓇᓱᒥᔭᕗᑦ. ᐊᕐᕌᒍᓪᓗᐊᖃᐃ 

ᐊᓂᒍᖅᐸᑦ ᑕᒪᒃᑯᐊ ᑭᒡᒍᑎᒃᓴᖃᐅᓕᕐᓂᐊᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖃᑦᑎᓂᒃ ᐊᕐᕌᒍᓂᒃ ᓄᓇᕗᒻᒥᐅᑕᐅᔭᕆᐊᖃᖅᐸᑦ 

ᑕᒪᒃᑯᓂᖓ ᐊᑐᕈᓐᓇᕐᓂᐊᕈᑎᒃ?  

 

ᐊᒻᒪᓗ ᐃᒡᓗᖔᖓ ᑕᑯᓐᓇᕐᓗᒍ ᐊᒻᒪᓘᓐᓃᑦ 

ᐃᒪᓐᓇᑎᒋᑦ ᑭᓯᐊᓂ ᐊᕐᕌᒍᓂᒃ ᑕᒡᕙᓂ 

ᐃᒡᓗᖃᕐᓂᐊᖅᐸᑦ ᐃᓛᒃ ᐃᑲᔫᑎᓂᒃ ᐊᑐᕈᓐᓇᖅᑐᑦ 

ᐃᒪᓐᓇᑎᒋᑦ ᐊᕐᕌᒍᓂᒃ ᑕᕝᕙᓂ ᐃᒡᓗᖃᕈᓂ 

ᓂᐅᕐᕈᑎᒋᓚᐅᓐᖏᓐᓂᖓᓐᓂᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓈᒦᒃ ᐃᒃᓯᕙᐅᑕᖅ. ᐄ, ᐊᒻᒪᓗ ᐄ. 

ᐅᑎᖅᑎᒋᐊᑐᓐᖏᒻᒪᑕ. ᑕᐃᒪᐃᓐᓇ ᐃᒪᓐᓇᑎᒋᑦ 

ᓄᓇᕗᒻᒥᐅᑕᐅᓚᐅᕐᓗᓂ ᑭᓯᐊᓂ ᐄ, ᑕᒪᒃᑯᐊ 

ᐊᕐᕌᒍᒥ ᐊᒡᒋᖅᑐᒥᒃ ᐱᓕᕆᐊᕆᕙᓪᓕᐊᓂᐊᖅᑕᕗᑦ. 

ᐊᒻᒪᓗ ᖃᐅᔨᓴᖅᑕᐅᓂᖏᑦᑎᒍᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᖑᑦ) 

ᓄᖅᑲᐸᓪᓕᐊᔪᒪᓕᖅᖢᖓ. ᐱᖁᔨᕗᖔᖅᑕᖃᕐᒪᑦ 

ᓄᖅᑲᖅᐸᓪᓕᔪᒪᓕᖅᖢᓂ ᐊᐃᕙᐅᑕᐅᔪᓐᓇᕋᓂᓗ. 

ᐊᖏᖅᑐᐃᓐᓇᐃᑦ ᐱᖁᔨᕗᖔᕐᒧ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐱᖁᔨᕗᖔᕈᑎᑕᖃᕐᒪᑦ ᓇᑎᕐᒥᒃ ᐊᒻᒪᓗ 

ᑭᐅᓘᑕᐅᔪᓐᓇᕋᓂ. ᐱᖁᔨᕗᖔᕈᒻᒧᑦ ᐊᖏᖅᑐᑦ. 

ᐊᑭᕋᖅᑐᖅᑐᑦ. ᓵᓚᐅᕗᑎᑦ. ᑲᔪᓯᕗᖅ. 

ᓇᖏᖅᓯᓂᐊᓕᕋᒪ. ᐃᖅᓱᖅᑏ, ᐅᑯᐊ 

ᐊᓂᑎᑲᐃᓐᓇᒃᑭᑦ.  

 



ᐱᖓᑦᓯᖅ, ᓄᕕᐱᕆ 2, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐅᓂᒃᑳᖅ. ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓪᓗᒥ ᑮᓇᕋ ᑕᑯᒃᓴᐅᕈᓘᔭᖅᖢᓂ.  

 

>>ᐃᒡᓚᖅᑐᑦ 

 

ᐅᖃᖅᑎ, ᑲᑎᒪᔨᕋᓛᖁᑎᕗᑦ 

ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᒪᓕᒐᒃᓴᖅ 10−ᒥᒃ 

ᓄᖅᑲᐸᓪᓕᐊᒍᒪᓕᖅᖢᑎᒡᓗ. ᐱᖁᔨᕗᖓ ᑖᓐᓇ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ. 

ᐊᐃᑉᐲᔪᖅ? ᒥᔅ ᓇᑲᓱᒃ. ᓈᒻᒪᖕᒪᑦ. ᐊᖏᖅᑐᑦ. 

ᐊᑭᕋᖅᑐᖅᑐᒃ. ᐱᖁᔨᕗᖔᕈᑦ ᑲᔪᓯᕗᖅ.  

 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᓈᓴᐅᑎᓕᒃ 22. ᑲᑎᒪᔾᔪᑎᒃᓴᑦ. ᒥᔅᑐ ᑯᓘᒃ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᔮᓐ ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑲᑎᒪᔨᕋᓛᑦ ᐃᖅᑲᐃᑎᓪᓗᓯ 

ᐱᖁᔭᓕᕆᓂᕐᒧᑦ ᑲᑎᒪᔨᕋᓛᑦ ᖃᐅᒃᐸᑦ 9−ᒥ ᓇᓅᑉ 

ᑲᑎᒪᕕᖓᓐᓂ ᑲᑎᒪᓂᐊᖅᑐᑦ.  

 

ᑲᑎᒪᔾᔪᑎᓴᑦ ᒪᓕᒐᓕᐅᕝᕕᒻᒧᑦ ᓄᕕᐱᕆ 3 

ᐅᓪᓗᖓᓄᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 8 

 ᒪᓕᒐᒃᓴᖅ 9 

 ᒪᓕᒐᒃᓴᖅ 10 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᖅᑲᖓᑲᐃᓐᓇᖅᐳᒍᑦ 

ᑎᓴᒻᒥᕐᒥ ᓅᕖᑉᐱᕆ 3 1:30−ᒧᐊᖅᐸᑦ 

ᐱᒋᐊᒃᑲᓂᕐᓗᑕ.  

 

ᐃᖅᓱᖅᑏ.  

 

ᐅᖃᖅᑎ: ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:46ᒧᐊᖅᑎᓪᓗᒍ



 

 

 

 


